
1 9 4  7 ҫулшӑн Ҫ А К  ЖУРНАЛСЕНЕ  
ҪЫРӐНСА ИЛМЕ ВАСКӐР!

Я А А В Чӑзаш Совет Писателӗсен Союзӗн уйӑхра пӗрре
тухса тӑракан илемлӗ литература журналӗ. 

Журналта чӑваш совет писателӗсен ҫӗнӗ произведенийӗсем— повӗҫсем, 
калавсем, пьесӑсем, сӑвӑсемпе поэмӑсем, критикӑпа библиографи, публи- 
цистика тата искусство ыйтӑвӗсемпе ҫырнӑ статьясем пичетленеҫҫӗ.

V  Д  Ц  С .  ҫулталӑка — 48 тенкӗ, ултӑ уйӑха — 24 тенкӗ, виҫӗ уйӑха — 12 тенкӗ. 
^  ** * *  ^ - ■ Уйрӑ« номерӗ—4 тенкӗ.

Ана кашни почта уйрӑмӗиче тата почтальонсем урлӑ ҫырӑнса илме пулать.

Т а в а н  А т а  а ч а в а г  ст тп.исалелӗ'ш-3 Ж ж  ■* ж. сен Союзӗн виҫӗ уиӑхра
пӗрре тухса тӑракан илем- 
лӗ литература альманахӗ.

Альманахра паллӑ чӑвашсовет писателӗсен ҫӗнӗ произведенийӗсем—  
романсем, повӗҫсем, калавсем, пьесӑсем, сӑвӑсемпе поэмӑсем, критикӑпа 
бйблиографи тата искусство ыйтӑвӗсемпе ҫырнӑ статьясем пичетленеҫҫӗ.

Уйрӑм номерӗн хакӗ —8 тенкӗ.
Ӑна кӗнеке-хаҫат сутакан пур магазинсемпе киосксенче тата почтальонсенчен 

илме пулать.

Чӑвашгосиздат 1947 ҫулта чӑваш чӗлхипе ҫырнӑ ҫӗнӗ кӗнекесем 
пичетлесе кӑларать. Ҫав шутра В. И. Ленин, И. В. Сталин кӗнекисем, 
шкул ачисем валли тӑван чӗлхепе ҫырнӑ учебниксем, вырӑссемпе чӑваш- 
сен паллӑ писателӗсемпе поэчӗсем ҫырнӑ романсем, повӗҫсем, поэмӑсем, 
сӑвӑ кӗнекисем, калавсен пуххисем пулаҫҫӗ, Кусемсӗр пуҫне, политикӑлла- 
массӑллӑ кӗнекесемпе брошюрӑсем, тӗрлӗ справочниксем пичетленсе 
тухаҫҫӗ.

Р \ / П Л М [ А 1- Ю Р М !  Ҫитес ҫула валли «Ялав» журнал ҫырӑнса илӗр, ҫав
О У  У 1П П П П 0 1 - 1VI. вӑхӑтрах хӑвӑр юлташӑрсене те ҫырӑнса илтерӗр.
Чӑваш кӗнекисене тата «Тӑван Атӑл» альманаха КОГИЗ магазинӗсенче, Союз-  

печать киоскисенче, ялпо магазинӗсенче илме пулать.
ЧӐВАШГОСИЗДАТ.



Пӗтӗм тӗнчери пролетарисем, пӗрлешӗр\

Чӑваш совет писателӗсен Союзӗн уйӑхра пӗрре 
тухса тӑракан илемлӗ литература, критина тата 

искусство шурналӗ
№ 7-8 июль—а в г у с т  1946 ҫ.

ЖУРНАЛТА ПУРРИ:

Ҫӗнтерӳҫӗ халӑха тивӗҫлӗ литературӑшӑн (ум- 
статья).

Н. Д альнов—Сестра (сӑвӑ).
А. Лазарева^-Алимпи (калав).
Г. Савгай—Ӗмӗтпе пурӑнӑҫ (калав).
Ал. Аслут —Тинӗс (сӑвӑ).
П. Ялгир—\Лиҫечрҫ.и (сӑвӑ).
A. Тимофеев—Юратнӑ хӗре (сӑвӑ).
B. Д олгов—Чаплӑ винтовка (очерк).
А. М едведев—Ҫумӑр умӗн (калав).
A. Толстоӑ—Вырӑс кӑмӑлӗ (калав).
Яков Ухсай— Влтава шывӗ хӗрринче. Ырӑ ҫурт 

(сӑвӑсем).
В. Веселов—Съъшь. парни (калав).

М. С. Спиридонов художник картинӗсем.
B. Андреева—Паруҫҫи пукани (ача пӑча калавӗ).
Тӑван ҫӗршывшӑн иаттӑррӑн ҫапӑҫса пуҫне ху-

нӑ поэтсен сӑввисем: Андрей Петтоки, Вл. Бараев, 
Усли Ваҫлейӗ, Кӗҫтюк Кольцоз тата Максим Яст- 
ран сӑввисем.

A. Алга—Ырӑ ят (статья).
Н. Степанов—Юрй. ӑсти (статья).
Литература архивӗ'. Ф. П. Павловӑн халиччен 

пичетленмен сӑввисем.
Г. Алендей—Леонид Агаковӑн Отечественнӑй 

аслӑ вӑрҫӑ вӑхӑтӗнчи произведенийӗсем (критикӑл- 
лӑ статья).

B. А лагер—Пурӑнӑҫа тӗрӗс мар кӑтартакан пье- 
са (критикӑллӑ статья).

В. Д о л го в—Шкул ачи ҫинченҫырнӑ калав (кри- 
тикӑллӑ статья).

Ачасем валли чя паха художествӑллӑ кӗнекесем 
ҫырас тӗлӗшпе ирттерекен конкурсӑн условийӗсем.

Г. Хирбю—Юрату вальсӗ (юрӑ. Сӑвви А. Эсхе- 
лӗн).

Пӗлетӗр-и эсир?
Журнала Сизов, Харлампьев, Осинский худож- 

никсем иллюстрациленӗ.
Пӗрремӗш хуплашки ҫинче М. С. Спиридонов 

художник картинӗ.

Эпир—ҫӗнтернисӗм—паян 
Пӗлет ҫине куҫ ывӑтатпӑр: 
Хӗвел тухса сарӑлнӑран 
Кӑзак тӳпе хӗлхемӗ янкӑр.
Хӗлхемлӗ янкӑр тӳпере—  
Курсамӑр-ушкӑн-ушкӑн кайӑк... 
Курсан, чунпа хӗре-хӗре,
Тӳссе тӑраймӑн—вӗҫсе кайӑш
Епле ҫунат ҫумне ҫунат,
Хушса вӗҫеҫҫӗ; йӑлтӑр йӑлтӑр 
Ҫунат ҫинче илем ҫунать,
Вӑл тӗнчипе мухтавлӑ ҫӑлтӑр.
Епле пропеллер, ҫил касса,
Чуна ҫӗклентерет пит ыррӑн! 
Саватпӑр савнӑҫлӑ сасса:
Вӑл тӗнчипе мухтавлӑ юрӑ.
Вӗҫме ҫуралнисем ҫинчен 
Юрлать паян ҫӗнтернӗ халӑх, 
Кайӑксемпе пӗрле инҫе 
Юрри вӗҫет хавасланмалӑх.



ҪӖНТЕРУҪӖ ХАЛӐХА ТИВӖҪЛӖ ЛЙТЕРАТУРӐШЛН
ВКП(б) Центральнӑй Комнтечӗн Ленин хулинче тух- 

«а тӑракан я3везда“ тата „Ленинград“ журналсем 
■ирки 1946-мӗш ҫулхи августӑн 14-мӗшӗнче йышӑннӑ 
постановленийӗ, унтан драмӑллӑ театрсен репер* 
туарӗпе ӑна лайӑхлатасси ҫинчен августӑн 26-мӗ- 
шӗнче йышӑннӑ постановленийӗ, хальхи литерату- 
рӑпа искусствӑра пулнӑ пысӑк йӑнӑшсемпе ҫитмен- 
лӗхсене тарӑннӑн уҫса кӑтартнипе пӗрлех, социализм 
ҫӗршывӗнчи литература вӑйӗсем умӗнче тӑракан па- 
яихипе малашнехи ӗҫсен прогрзммине сарлакан та 
уҫӑмлӑн, тӗрӗссӗн тата витерӳллӗн кӑтартса параҫҫӗ.

Темиҫе ҫул хушши совет литературинче совет 
еамани ҫинчен элеклекен писательсен халӑхшӑн 
сиенлӗ произведенийӗсем журналсенче вырӑн йы- 
шӑнма нултарнӑ. Ҫавнашкал, Зощенко писатель 
хӑйӗн нимӗне юрӑхсӑр калавӗсенче совет 
ҫыннисене культурӑсӑр, ухмахла, айваннӑн, обыва- 
телле йӑласемпе кӑна пурӑнакансем пек туса, 
суйса, элеклесе кӑтартнӑ; ҫапла вара вӑл совет 
ӑӗркисем ҫине хулиганла пӑхни пулать. Вӑл, 
Зощенко, Отечественнӑй аслӑ вӑрҫӑ ҫулӗсенче, пур 
»ӑя хурса тӑван халӑха пулӑшас вырӑнне, ҫавнаш- 
кал пасквилле „пултарулӑхӗпе“ ҫапкаланса, йӗкӗл- 
тетсе ҫеҫ пурӑннӑ пулин те, политика сисӗмлӗхне 
ҫухатнӑ ҫынсем ӑна совет журналӗсенче вырӑн панӑ. 
Ҫакӑн пекех, Ахматовӑн нихӑҫан халӑх ӗмӗчӗ- 
шухӑшӗсемпе ҫыхӑнман „искусство-искусствӑшӑн“ 
текен декадентсен исленнӗ ҫулйӗрӗнче, ишӗлнӗ сама- 
нан пӑнтӑхнӑ ванчӑкӗсем хушшинче выртакан пес- 
симизмла, тӗлсӗр хуйхӑ-суйхӑллӑ, идеологи тӗлӗшпе 
«женлӗ сӑввисем журналсенче вырӑн йышӑнма пул- 
тарнӑ. Ҫаксемпе пӗрлех юлашки ҫулсенче хӑшпӗр 
ытти ҫамрӑкрах писательсем те идейӑсӑр, политика 
тулашӗнче тӑракан юрӑхсӑр е сиенлӗ произведени- 
«ем ҫырса кӑларнӑ. Ҫав произведенисенче совет са- 
монине, социализм тапхӑрӗнчи ҫынсене тӗрӗс мар 
сӑнласа кӑтартнӑ.

Литература ӗҫӗ—государство ӗҫӗ. Совет государ- 
стви, совет халӑхӗхӑйҫинченэлеклекенписательсене, 
пурӑнӑҫра халӑха нимӗнле пулӑшута паман ҫыравҫӑ- 
еене, пуҫран шӑлса ачашлас ҫук, вӗсен суя та сиен- 
лӗ произведенийӗсене хирӗҫлемесӗр, пурӑнӑҫран 
шӑлса ывӑтмасӑр тӳссе тӑма пултараймасть. Цен- 
тральнӑй Комитет ҫакна хӑйӗн постановленийӗсенче 
иитӗ вырӑнлӑ та вӑхӑтлӑн асӑрхаттарать.

Центральнӑй Комитет политика тулашӗнче тӑра- 
кан идейӑсӑр произведенисем пирки ҫапла витерсе 
калани тата ҫавнашкал ҫыравҫӑсем совет саманипе 
унӑн ҫыннисене тӗрӗс мар сӑнласа пани ҫинчен 
асӑрхаттарни, литература умӗнче тӑракан ӗҫсен 
программине тарӑннӑн та уҫӑмлӑн кӑтартни—ҫаксем 
пурте чӑцаш совет литературине те тӗрӗс тӗллевлӗн 
пырса тивеҫҫӗ.

Отечественнӑй аслӑ вӑрҫӑ ҫулӗсенче чӑваш писа- 
телӗсем, хамӑр халӑхӑн паттӑр ывӑлӗ-хӗрӗсемпе 
пӗрле ҫапӑҫу хирӗсенче нимӗҫ захватчикӗсене хирӗҫ 
хӗҫе-хӗҫ тӑрса вутра пулнисем те, аслӑ фронтсенчи 
|ӗнтерӳсемшӗн пӗтӗм вӑйне хурса тылра ӗҫлени- 
с.ем те,—йумайӗшӗсем сахал мар лайӑх произведени- 
сем ҫырчӗҫ. Пирӗн литература тематика енчен аслӑ- 
лвнчӗ, форма тӗлӗшӗпе пуянланчӗ; пирӗн писатель- 
••нчен нумайӗшӗсем хӑйсен вӑйлӑ шухӑш1семпе хӗ- 
рӳлйӑ кунсемпе тан иыма пултарнине кӑтартрӗҫ.

КӳНшӑн вӗсене тӑван халӑх мухтаса хаклать. 
Лайӑх ӗҫлесе пынӑ писательсен илемлӗ произведе- 
нийӗсем пирӗн пичетре те тивӗҫлӗ хак илчӗҫ.

Асӑннӑ ҫитӗнӳсемпе пӗрлех пирӗн литературӑра 
сиенлӗ йӑнӑшсемпе ҫитменлӗхсем те пулчӗҫ. Хӑҫан,- 
ӑҫтан тата мӗн пирки пулма пултарнӑ-ха ҫав 
йӑнӑшсем? Мӗнле йӑнӑшсем вӗсем, тата епле- 
вӗсене пӗтермелле?

ВКП(б) Центральнӑй Комитечӗ хӑйӗн постановле-- 
нийӗсенче кӑтартнӑ литературӑри йӑнӑшсемпе ҫит- 
менлӗхсем пирӗн чӑваш совет литературинче ҫак# 
юлашки ҫулсенче, нихӑҫанхинчен ытла вӑрҫӑ хыҫҫӑн, 
писательсем хушшинче ндеологи ӗҫне кирлӗ таран 
туса пыманнинчен килсе тухнӑ. Идеологи фронтӗнчи 
ӗҫсене вӑйсӑрлатни политикӑллӑ сисӗмлӗхе ҫухатии 
патне илсе пырать, вӑлах паянхи кунсен историллӗ 
задачине тарӑннӑн ӑнланса илме чӑрмантарать. Ку 
ӗнтӗ писательсене те, вӗсен ертсе пыракан органӗ- 
сене те тивет.

Отечественнӑй аслӑ вӑрҫӑ хыҫҫӑн, паянхи кунсен 
задачине тӗплӗн ӑнланса илеймен пиркиех, писатель- 
сем хушшинче тепле „чуна каитарас* шухӑш-хӑмӑр 
сӗрӗмленсе тухрӗ. Вӑйлӑ та киревсӗр тӑшмана хӗ- 
рӳллӗ те хӑрушӑ вӑрҫӑра хамӑр умма чӗркуҫлентер- 
нӗ хыҫҫӑн, тӑватӑ ҫулталӑк хушши тӑшмана хирӗҫ 
хӗҫе-хӗҫ тӑрса, юн юхтарса ҫапӑҫнӑ хыҫҫӑн, хуҫа- 
лӑха хӑвӑртрах ура ҫине тӑратса малалла аталанта- 
рас шутпа халӑх ҫӗнӗрен пысӑк ӗҫсем тума тытӑнсан, 
хӑшпӗр писательсен чунӗсенче лӑш! сывласа илес 
кӑмӑл хускалнӑ-мӗн.

Ҫапла вара вулакан „чунне кантаракан“ сӑвӑсем 
ҫуралса тухкаларӗҫ те, вӗсем пирӗн журналсенче 
хӳтӗ вырӑн тупма пултарчӗҫ. Хузангайӑн „Ялавӑн* 
4-мӗш номерӗнче пичетленнӗ сӑввнсем пурте поли- 
тика тулашӗнче тӑраҫҫӗ; вӗсем—идейӑсӑр, хуйхӑ- 
суйхӑллӑ сӑвӑсем. Ҫамрӑксене коммунистла воспи- 
тани парас вырӑнне (поэтӑн пархатарлӑ шухӑшӗ 
ҫакӑ пулмалла ҫке-ха), ҫавнашкал хуйхӑллӑн нӑйӑл- 
татакан кӗвӗсем, ҫамрӑк этем куҫне пессимизм сӗ* 
рӗмӗпе витсе, малаллӑха уҫҫӑн пӑхма чӑрмантараҫ- 
ҫӗ, унӑн чун ырлӑхне сивӗ хурлӑхпа сӗвӗрӗлтереҫ- 
ҫӗ. Ҫавӑн евӗрлех, Тукташ поэтӑн юлашки ҫулсенче 
„Тӑван Атӑл* альманахпа „Ялав“ журналта пичет- 
леннӗ хӑшпӗр сӑввисем, политика тулашӗнче тӑнипе, 
нимӗнле идейӑсӑр пулса тухнӑ. Вӗсем те, ҫамрӑксене 
кирлӗ воспитани парас вырӑнне, тӗрлӗрен вӑрттӑн- 
хӗттӗнлӗ шухӑш пеккисемпе ҫамрӑк ҫынна алхасма, 
иртӗнме кӑна йӗкӗлтеҫҫӗ. Ҫавнашкал идейӑсӑр, юрӑх- 
сӑр сӑвӑсем хӑшпӗр ҫамрӑк поэтсен те пичетленсе 
тухкаларӗҫ. Ҫапла вара, хайхи „чуна кантарас" шу- 
хӑш сиенлӗ произведенисем ҫырасси патнех илсе 
ҫитерет.

Ҫӗршывӑмӑр историллӗ ҫӗнӗ ӗҫе тытӑнчӗ. Ҫӗнте* 
рӳҫӗ халӑха, малалла ҫӗнтерӳсем тума, пархатарлӑ, 
вӑйлӑ, ырӑ шухӑшсемпе хавхалантаракан поэзи кирлӗ.

Писательсемпе искусство ҫыннисем хушшинче 
идеологи ӗҫне вӑйлӑлатса пыман пиркиех, пирӗн 
драматургинче те пысӑк йӑнӑшсемпе ҫитменлӗхсем 
пулчӗҫ. ВКП(б) Центральнӑй Комитечӗ августӑн 
26-мӗшӗнче драмӑллӑ театрсен репертуарӗпе ӑна 
лайӑхлатасси ҫинчен йышӑннӑ постановленийӗ чӑ- 
ваш совет драматургине те пыреа тивет. Вӑрҫӑ вӑ- 
хӑтӗнчнтылри пӳрӑнӑҫа тӗрӗс мар кӑтартакан пьееӑ*

2



Сем те пуЛчбҫ 'пирӗй (тӗсл. „Ҫӗрпе Кӑвак тӳне* — 
Арк. Еҫхӗлӗн). Пирӗн тыл вӑрҫӑ вӑхӑтӗнче нихӑҫан- 
хинченытла ҫирӗп те вӑйлӑ пулчӗ. Вӑл—пирӗн аслӑ 
ҫӗнтерӗвӗн пӗр пысӑк сӑлтавӗ. „Ҫӗрпе Кӑвак тӳпе“ 
пьесӑри пек, Чӑваш республикинче ун чух тӑшман- 
сем пуҫӗсене ҫӗклесе сӑтӑр тунӑ пек кӑтартни— 
пурӑнӑҫа суйса кӑтартни пулать. Осиповӑн „Тӑван 
ҫӗршывра“ пьеси те пирӗн куракансене хӑйӗн тӗрӗс- 
марлӑхӗпе, суялӑхӗпе тӗлӗнтерет, тарӑхтарать: ун- 
та совет ҫыннисене, вӗсене йӑлтах суян сӑнласа 
кӑтартнипе, виртлени палӑрать, вӗсен ӗҫӗпе пул» 
тарулӑхне хисеплеменни, кӑмӑлламанни курӑнать. 
„Ялав“ журналта пичетленнӗ „Салют хыҫҫӑн* ятлӑ 
Вашки пьеси те вӑрҫӑ хыҫҫӑнхи пурӑнӑҫа суйса 
кӑтартать. Ҫавӑн пекех, идея енчен ҫав тери вӑйсӑр 
пьесӑсенчен Айзманӑн .Хӗвеллӗ кунсем“, Беловӑн 
„Ҫамрӑк чӗресем" пьесисене палӑртса хӑварма тивет. 
Ҫакӑнта асӑннӑ драмӑллӑ произведенисем е пирӗн 
вӑрҫӑ вӑхӑтӗнчипе вӑрҫӑ хыҫҫӑнхи пурӑнӑҫа тӗрӗс 
мар кӑтартаҫҫӗ, е унта сӑнласа панӑ ҫынсене питӗ 
айваннӑн, культурӑсӑр, халсӑр туса кӑтартнӑ, е тата 
совет йӗркисене хирӗҫ пыракан усал ҫынсене питӗ 
пултаруллӑ, вӑйлӑ чунлӑ туса, хамӑр пурӑнӑҫ ҫын- 
нисене—тепле килпетсӗр йӑваш, ҫемҫе характерлӑ 
туса кӑтартнӑ: ҫапла вара усаллисем ҫутӑрах сӑнлӑ, 
ыррисем—тӗксӗм сӑнлӑ пулса тухнӑ. Ҫӗнтерӳҫӗ 
халӑх унашкал произведенисенче хӑйне курма пул- 
тараймасть. Апла пулсан, вӗсем пирӗн кунсемшӗн 
килӗшӳсӗр. Пирӗнҫитес вӑхӑтрах, паян кунах темел- 
ле, государствӑна пурӑнӑҫ тума пулӑшакан вӑйлӑ иде- 
йӑллӑ, пурӑнӑҫа тӗрӗс кӑтартакан драмӑллӑ произ- 
веденисем ҫырмалла.

„Ялав“ журналта, лайӑх произведенисем хушшин- 
чех, ҫапла ӗнтӗ, нимӗне юрӑхсӑр, идейӑсӑр, вӑйсӑр, 
политика тулашӗнче тӑракан сӑвӑсемпе калавсем, 
пьесӑсем, принципсӑр критикӑллӑ статьясем те вы- 
рӑн йышӑнма пултарнӑ. Ҫавнашкал япаласене вула- 
кансен хушшине сарнӑшӑн журнал редколлегийӗ, 
хӑй политика сисӗмлӗхне йӑвашлатнине ӑнланса, ҫав 
йӑнӑшсене йышӑнса хӑй ҫине илет.

Пирӗн хӑшпӗр писательсен тепӗр ҫитменлӗхӗ— 
вӑл вӑрҫӑчченхи пурӑнӑҫпа вӑрҫӑ хыҫҫӑнхи пурӑнӑҫ 
хушшинчи уйрӑмлӑха ӑнланса, тавҫӑрса илейменни. 
Вӑрҫӑ хӗрсе пынӑ вӑхӑтра фронтра ҫапӑҫнӑ воин- 
сем, чӑнах та, вӑрҫӑчченхи хамӑрӑн хачь анчах ирт- 
нӗ пурӑнӑҫӑн илемлӗхӗпе ырлӑхне ытларах туйса 
илчӗҫ. Тӑван ҫӗршыва, мирлӗ пурӑнӑҫа юратни нихӑ- 
ҫанхинчен ытла вӑйлӑланчӗ; ҫавӑн пекех, тӑшмана 
курайманни пирӗн чунра та, ӑс-хакӑлра та ҫав 
тери хӑватлӑланчӗ, хаярланчӗ. Ҫакӑ аслӑ та тарӑн 
туйӑмсем вӑйлӑ та капайчӑк тӑшмана—нимӗҫ окку- 
панчӗсене—тӗпрен ҫапса аркатма пулӑшрӗҫ. Калас 
пулать, фронтра чухнех пирӗн воинсем, вӑрҫӑ 
хыҫҫӑнхи кунсем ҫинчен шухӑшланӑ май, пурӑнӑҫӑ- 
мӑра тата та ытла лайӑхлатасси ҫинчен, тата ытла 
харсӑртарах ӗҫлесси ҫинчен ӗмӗтленетчӗҫ. Чӑнах 
та, ҫӗнтерӳҫӗ халӑх, вӑрҫӑ хыҫҫӑн лӑш! сывласа ил- 
месӗрех, пысӑк ӗҫе тытӑнчӗ. Хуҫалӑха юсамасан, 
ӑна малалла аталантармасан, хамӑр вӑйсене ӳстерсе 
ҫирӗплетсех пымасан халӑхшӑн ҫирӗп телей пулас 
ҫуккине эпир аван пӗлетпӗр. Ҫавӑнпа та, вӑрҫӑн 
йывӑрлӑхӗпе асапне пӗтӗм чун-хавалӗпе тӳссе ирт- 
тернӗ ҫын, вӑрҫӑран таврӑнсан ҫӗнӗ туйӑмсемпе, 
ҫӗнӗрен-ҫӗнӗ вӑйхалпа ӗҫе тытӑнчӗ. Хӑшпӗр писа- 
тельсем, ҫак улшӑнусене ӑнланса илеймен пирки, 
варҫӑ вӑ.чӑтӗнчи 4 ҫулталӑка пурӑнӑҫран кӑларса

пӑрахаҫҫӗ те, ҫапла вара, 1945—46 ҫулсене 1941 ҫуЛ 
хыҫне лартса, пурӑнӑҫ хӑй юхӑмӗпех, ӗлӗкхи пекех, 
малалла пырать тесе шутлаҫҫӗ пуль, мӗншӗн тесен 
унашкаллисем вӑрҫӑчченех ҫырнӑ, анчах тем пирки 
пичете юрӑхлӑ пулайман произведенийӗсене, е ун- 
чухнехи евӗрлӗ халь ҫырнисене те, айвантарах шу- 
хӑшлисенех, и пӗр улӑштармасӑрах вулакан умне 
тӑратасшӑн. Ӑнланас пулать: вӑрҫӑра пулнӑ халӑ- 
хӑн—ҫӗнтернӗ халӑхӑн—ӗмӗчӗ нихӑҫанхинчен те
пысӑк, шухӑшӗ—тарӑн, вӑйӗ—пултаруллӑ та рас- 
каллӑ.

Писательсене интереслентерекен тепӗр ыйту— 
вӑл вӑхӑт ыйтӑвӗ. Паянхи кунсене сарлакан та тӗп- 
лӗн тата тӗрӗссӗн те тарӑннӑн кӑтартса пама вӑхӑт 
кирлӗ, унашкал пысӑк илемлӗ произведенисем ҫин- 
чен шухӑшлама, ӑна тавҫӑрса илме чарӑнса тӑни 
те кирлӗ, теҫҫӗ хӑшӗсем. Тӗрӗсех мар ку. Вӑрҫй 
хӗрсе пынӑ вӑхӑтрах, йывӑр чӑрмавсем хушшинчех, 
пирӗн писательсем паха произведенисем ҫырма вӑ- 
хӑт тупни ҫавӑ шухӑша йӑлтах сирсе ярать. Ҫапӑ- 
ҫури воинсен сӑн-сӑпатне те, вӑрҫӑчченхипе вӑрҫӑ 
хыҫҫӑнхи ҫулсенче совет ҫыннисем коммунизм об- 
ществи тӑвасшӑн кӗрешсе ӗҫленине те, этемӗн кӑ- 
мӑл-туйӑмӗсене—совет саманинчи пултаруллӑ ҫын- 
сене, пурӑнӑҫӑн ҫӗнӗ те ырӑ йӑлисене писатель, 
паян кунах ҫине тӑрса тӑрӑшса ӗҫленипе, шухӑш 
енчен тарӑн та тӗллевлӗ, тема тӗлӗшпе сарлака, 
форма тӗлӗшпе тӗрӗс, илемлӗхпе пуян произведени- 
сем пама пултарать. Вӑл—куллен-кунхи ӗҫ, чарӑнм* 
ӗҫ, пархатарлӑ ӗҫ.

Отечественнӑй аслӑ вӑрҫа аслӑ ҫӗнтерӳсемпе вӗҫ- 
ленӗ хыҫҫӑн, пирӗн совет халӑхӗ ҫӗнӗрен-ҫӗне вӑй- 
халпа, пысӑкран-пысӑк ӗмӗтсемпе мирлӗ ӗҫе тытӑн- 
чӗ. Сталинла ҫӗнӗ пилӗк ҫуллӑх план тӑрӑх пирӗн 
тӑван ҫӗршыв 4 ҫул хушши пынӑ вӑрҫӑ суранлатса 
юхӑнтарнӑ хуҫалӑхне юсаса ҫитермелле тата, ӑна 
малалла аталантарса, социализм тапхӑрӗнчен ком- 
мунизм пурӑнӑҫне майӗпен куҫса пымалла—этемлӗ- 
хӗн чи ҫӳллӗ ӗмӗтне пурӑнӑҫа кӗртсе пымалла. 
Пирӗн халӑх чи пысӑк ӗмӗтсем пурӑнӑҫланасси пат- 
не пӗтӗм вӑйне хурса, хавхаланса васкать.

Писателӗн—пуринчен ытласовет писателӗн—пурӑ- 
нӑҫра чи малта пыракан ҫынсене сӑнласа кӑтартни- 
пе, вӗсен ӑс-тӑнне, чунне уҫӑ шухӑшпа тата витӗм- 
лӗ чӗлхепе тӗрлӗ сӑнсем урлӑ вулакан патне ҫитер- 
се халӑхпа калаҫакан ҫынӑн, халӑха ӗҫпе кӗре- 
шӗве хавхалантаракан ҫынӑн — паллах ӗнтӗ, иде- 
ологи тӗлӗшӗпе питӗ ҫӳлте тӑмалла. Унӑн марк- 
сизм-ленинизм наукине хӑйӗн пӗтӗм ӗҫӗ-хӗлӗн 
никӗсне хумалла: ун урлӑ ҫеҫ вӑл инҫетри пулае 
кунсен ытарайми илемлӗхӗпе ырлӑхне курма пул- 
тарӗ, ун енне пӗтӗм халӑха тӗрӗс ҫул кӑтартма 
пултарӗ.

Ленинпа Сталин юлташсем кирек хӑҫан та лите* 
ратура ӗҫне питӗ ҫӳллӗ вырӑна хурса хакланӑ. 
Пирӗн коммунистла парти яланах литература ӗҫне 
пур енчен те пулӑшса пырать. ВКП(б) Центральнӑй 
Комитечӗ августӑн 14-мӗшӗнче йышӑннӑ постановлени- 
йӗ те ҫавӑн ҫинченех калать. Акӑмӗн каланӑ унта:

„Совет литературин, тӗнчере чи малта тӑракан 
литературӑн, халӑх интересӗсемсӗр, государство 
интересӗсемсӗр пуҫне, урӑх интерессем ҫук та, пул- 
ма та лултараймаҫҫӗ; ҫакӑнга—унӑн вӑйӗ. Совет 
литературин задачи—ҫамрӑксене тӗрӗс воспитанн 
парас ӗҫре государствӑна пулӑшассинче, вӗсен ый- 
тӑвӗсене ответ парассинче, ҫӗнӗ ӑрӑва ^натгӑр та



хаваслӑ пулма, хӑйбн ӗҫне ененекен, йывӑрлӑхсемпе 
чӑрмавсенчен хӑраман, кирек те мӗнле чӑрмавсене 
ҫӗнтерме хатӗр тӑракан пулма воспитани парассин- 
че тӑрать".

Политика тулашӗнче тӑракан идейӑсӑр пушӑ „илем- 
лӗ“ произведенисем, паллах, совет ҫамрӑкӗсене ком- 
мунистла воспитани пама пултараяс ҫук.

Ҫӳлте кӑтартнӑ йӑнӑшсемне ҫитменлӗхсем, тӗрӗс 
сӑмаха тӳррӗнех каласан, пирӗн чӑн-чӑн критика 
ҫуккинчен те килнӗ. Чӑнах та, юлашки ҫулсенче 
пирӗн чӑваш литературинче йӗркеллӗ кригика пул- 
ман; критикӑллӑ статьясем пичетленкелесе тухнӑ 
пулин те, вӗсем илемлӗ произведенисене, авторне 
кӳрентерес мар, е унӑн умӗнче йӑпӑлтатас тесе, 
принципсӑр, нимӗне юрӑхсӑр мухтанӑ кӑна. Пире, 
литература ӗҫне вӑйлӑлатас та лайӑхлатас тесен, 
ҫирӗп шӑллӑ критика кирлӗ; паянхипе малашнехи 
ҫулсемшӗн марксизм-ленинизм вӗрентӗвӗсенчен тух- 
са тӑракан наукӑллӑ критика кирлӗ.

Илемлӗлитературапирӗн ҫӗршывра халӑха воспита- 
ни парас ӗҫре мӗн тери аслӑ вырӑн йышӑнса тӑнине яла- 
нах пысӑк шута хунӑ. ВКП(б) Центральнӑй Комитечӗ 
чӑваш лит^ратуришӗн те, кашни халӑхсемшӗн пекех, 
литературӑна аталантарма пысӑк майсем туса пачӗ. Пи- 
рӗн республикӑра „Тӑван Атӑл“ альманах тата „Ялав“ 
журнал тухса тӑраҫҫӗ. Илемлӗ произведенисене 
пичетлесе пымашкӑн икӗ журнал пурри—пирӗн писа- 
тельсемшӗн пысӑк телей. Анчах та манас пулмасть:

С Е С
НИКОЛАЙ

Хаяррӑн ҫӗкленчӗ ун чух ҫилтӑман.
Тискеррӗн шавларӗ суранлӑ вӑрман.
Атака пуҫланчӗ... Тӑшман йӑвине 
Аркатнӑ чух ӳкрӗм пӗр йывӑҫ ҫумне...

Ҫӑл евӗр тапса вӗри юн юхнӑ май,
Куҫсем тӗксӗмленчӗҫ. Ҫухатрӑм тӑна. 
Пӗлместӗп: эп выртнӑ кӑштах е нумай,— 
Суран ыратнийӗ вӑратрӗ мана.

Ҫут ир килнӗ пек тӗттӗм каҫ вырӑнне, 
Сестра ӑнсӑртран тухрӗ куҫӑм умне. 
Васкавлӑн, ачашшӑн тасатрӗ юна,
Ҫыхса вӑл сиплерӗ вӗри сурана.

ҫав журналсем урлӑ писатель халӑхпа калаҫать, 
халӑх писательсенчен нумай тата лайӑх произведени- 
сем ыйтать.

Журналӑнидея тӗлӗшӗпе уҫӑ тӗллевӗ пулмалла. 
Журналӑн задачине ВКП(б)Центральнӑй Комитечӗ хӑ- 
йӗн постановленийӗнче уҫҫӑнах кӑтартса панӑ: вӑл— 
совет ҫыннисене, пуринчен ытла ҫамрӑксене, комму- 
нистла воспитани парас ӗҫре Совет государствине 
пулӑшса пырасси; вӑл—совет стройӗн пурӑнӑҫ никӗ- 
сӗ пулса тӑракан совет политики кӑтартнипе ӗҫлес- 
си. Ҫакӑ пирӗн куллен-кунхи ӗҫсен программи.

Литературӑра ӑҫсем нумай, ӗмӗтсем пысӑк. Пӗтӗ- 
мӗшпе илсе каласан, акӑ ҫаксене паян кун асра 
тытса тӑма кирлӗ: вӑл—писательсем хушшинче, 
марксизм-ленинизм наукине вӗренсе пырса, идеоло- 
ги ӗҫне вӑйлӑлатасси, писательсен, ытларах халӑхпа 
пӗрле тӑрса, пурӑнӑҫа тарӑннӑн вӗренесси, хӑйсен 
произведенийӗсенче пуринчен ытла паянхи кунӑн 
пултаруллӑ ӗҫҫыннине сӑнласа кӑтартасси. Вӑл ҫын— 
вӑрҫӑран ҫӗнтерсе тухнӑ мухтавлӑ ҫын. Вӑл пысӑк 
пултарулӑхпа, никам ҫӗнейми вӑй-халпа, хӑйӗн ӗмӗт- 
не нихӑҫанхинчен ытла ҫирӗп шанчӑка хурса, ком- 
мунизм ҫулӗпе пырать. Апла пулсан, ӑна сӑнласа 
кӑтартни урлӑ пӗтӗм халӑха хӑйӗн историллӗ ӗҫӗнче 
пулӑшасси, ҫапла государствона пулӑшасси—писа- 
телӗн пархатарлӑ, чи кирлӗ ӗҫӗ.

Эппин, ҫӗнтерӳҫӗ халӑха тивӗҫлӗ, таса та тарӑн 
шухӑшлӑ илемлӗ литературӑшӑн!

Т Р А
ДАЛЬНОВ

Йӗтре ҫапнипе йӑванаҫ йывӑҫсем.
Чӗр юн шыраса шӑхӑраҫ пульӑсем. 
Ҫапах та пӗр шиксӗр, хӑюллӑн сестра 
Мана илсе тухрӗ тискер ҫулӑмран.

Тӳлеккӗн пӑхса вӑл тулли кӑмӑлпа 
Каларӗ: яАн хуйхӑр, сывалӑн часах“. 
Лӑпланчӗ суранӑм темле хӑватпа,
Вӑй илчӗ хавшанӑ ӳт-пӳ те шӑпах.

Юратнӑ сестраҫӑм—ҫут кунӑм, телей, 
Сана виличчен те манаймӗ чӗрем. 
Мана эс хӑтартӑн хӑруш вилӗмрен, 
Хупланнӑ кунҫулшӑн ҫӗклерӗн хӗвел.



ӲкерчӗкИсем П. Сизовӑн.

Калав
АЛЕКСАНДРА ЛАЗАРЕВА

Ҫӳллб ыраш хушшипе хӗрпе каччӑ васкаса утаҫ- 
ҫӗ. Ыраш пучаххисем, вӗсене ӑсатнӑ пек, пуҫӗсене 
тая-тая юлаҫҫб. Умри вӗҫӗ-хӗррисӗр хирте хум хыҫ- 
ҫӑн хум явкаланса чупать...

Каччӑ ҫурӑмӗ ҫинче йывӑр кутамкка пулин те, 
питӗ васкаҫҫӗ вӗсем, сӑнӗ-пичӗсем ҫинче ҫав тери 
шухӑша кайса, тимлесе пыни палӑрать.

Часах вӗсем хурӑнлӑ ҫул ҫине тухрӗҫ. Кунта ҫак 
тӑрӑхри темиҫе ялтан фронта кайма тухнӑ ҫынсем 
пухӑнса тӑнӑ. Команда пуҫтарӑнасса кӗтсе, вӗсем 
тӑванӗсемпе, ҫывӑх тусӗсемпе юлашки хут сывпул- 
лашнӑ.

Каччӑпа хӗр пӗр ҫӳллӗ те яштака хурӑн айӗнче 
чарӑнса тӑчӗҫ.

— Ну, чунӑм Алимпи, тем пекех тавтапуҫ эс ма- 
на кунта ҫити ӑсатнӑшӑн.

Вӑл васкаса пирус тивертсе ячӗ. Унтан хӗр ҫине 
йӑвашшӑн пӑхса илчӗ те:

— Асӑрха-ха ҫак хурӑна,—терӗ.—Сан пекех яшта- 
ка та вӑрӑм вӑл, сан пекех илемлӗ, кӑтра пуҫлӑ.

— Ма вара?—тӗлӗнчӗ хӗр.
— Эпӗ ку хурӑна катаранах суйласа илсе, >трӑм. 

Акӑ, эпӗ ун ҫине хам ята ҫырса хуратӑп, ҫакӑнтан 
иртсе ҫӳренӗ чух ӑна курса мана асӑнӑн,—терӗ те 
каччӑ, кӗсъинчен пекӗ кӑларчӗ.

Унтан вӑл, хурӑн ҫине пысӑк саспаллисем касса, 
,Иван“ тесе ҫырса хучӗ.

Вӑл пӗр хушӑ чӗнмесӗр тӑчӗ, унтан сылтӑм ал- 
лине хӗрӗн хулпуҫҫийӗ ҫине хучӗ.

— Алимпи, епле пулсан та, хӑвна нимрен хакла 
хуракан Ивана ан ман, эппин. Ытлах манма пуҫла- 
сан, ҫакӑ шурӑхурӑн ҫине килсе пӑх. Юрӗ-и?

— Эпӗ сан пек лайӑх калама пӗлместӗп, Иван,— 
ответ пачӗ ӑна Алимпи.—Пурне те калама хӑюлӑх 
та ҫитмест манӑн. Сана эпӗ...—хӑвах пӗлетӗн—чун- 
тан юрататӑп. Вмӗрне те манассӑм ҫук. Вӑрҫӑ 
пӗтсен курӑн акӑ... Юрӗ, ҫак илемлӗ хурӑн курса 
тӑраканни пултӑр...

Вӗсем пӗр хушӑ чӗнмесӗр тӑчӗҫ.
— Эпӗ манмӑп-ха, ун ҫинчен сӑмах ҫук. Анчах та, 

Иван, эсӗ вӑрҫа каятӑн-ҫке... Сана темрен тем пул- 
сан, мӗн тӑвас вара“манӑн?

— А эсӗ ун ҫинчен ан шухӑшла, Алимпи. Вилӗм 
хӑй хӑратӑр пирӗнтен.

— Юрӗ, Иван, мзнмӑп. Хам сӑмахӑма тытма пӗ- 
летӗп эпӗ, ҫавна эсӗ яланах асту,—терӗ юлашкинчен 
Алимпи ҫирӗппӗн.

Кутамккасем, чемодансем, пӗчӑк арчасем тиенӗ 
лавсем Шупашкар еннелле хусканса кайрӗҫ, вӗсем

хыҫҫӑн ҫуракнисем те утрӗҫ. Иван Алимпине хӑй ] 
ҫумнелле туртса илсе чуптурӗте, вӗсем уйӑрӑлчӗҫ. \

Хуллен кӑна ӑшӑ ҫил вӗрчӗ, шурӑ хурӑнсем кӑтра 
пуҫӗсемпе вӑштӑртатса илчӗҫ. Лавсем хыҫҫӑн кӑвак 
тусан йӑсӑрланса юлчӗ. Тӑванӗсене, тусӗсене ӑсатма 
тухнӑ хӗрарӑмсем, ватӑ-вӗтӗсем куҫҫулӗсене шӑла- 
шӑла, вӑрҫа каякансем хыҫӗнчен шурӑ тутӑрсемпе 
сулса юлчӗҫ.

Иван лавсене хуса ҫитсе куҫран ҫухалсан, Алим- 
пие калама ҫук салху пулса кайрӗ. Хӑй сисмерӗ— 
питҫӑмартийӗсем тӑрӑх куҫҫулӗсем шӑпӑртатса ан- 
чӗҫ. Унӑн Иван хыҫҫӑн чупас килсе кайрӗ, анчах та 
урисем темшӗн вырӑнтан хускалмарӗҫ. Хӑваласа 
ҫитсен те, ӑна пурӗпӗр каялла тавӑрас ҫук-ҫке.

* **
Алимпи Ивана ӑсатсан темиҫе кунтанах, пӗр лӑп- 

кӑ уяр кун, кӑнтӑрла иртсен, колхоз правленийӗ 
умӗнчи ешерекен ҫӑкасем айӗнче ялти пӗтӗм халӑ- 
хӑн пухӑвӗ пулчӗ. Унта колхоз председателӗ Анна 
Тимофеевна ӗнер кӑна Сталин юлташ радиопа 
каланӑ сӑмаха вуласа пачӗ. Пср сӑмахне сиктерме- 
сӗр итлерӗҫ ӑна ялҫыннисем.

— „Тӑшмана ҫӗмӗрсе тӑкма халӑхӑн пӗ!ӗм вӑйне 
хурар! Хамӑрӑн ҫӗнгерӳшӑн малалла!, — вуласа 
пӗтерчӗ те Сталинӑн сӑмахне Анна Тимофеевна хӗ- 
рӳллӗн, хӑй умӗнче ларакан ҫынсенепӑхса ҫавӑрӑнчӗ.

— Тӗрӗс! Ҫапла тумалла! Ҫаплах тӑватпӑр!—тесе 
тӳрех сиксе тӑчӗ пӑлханса кайвӑ бригадир Уксах 
Якку.—Ӗмӗрне те нимӗҫ айне пулас ҫук эпир! — 
каклишкине ҫӳлелле ҫӗклесе силлерӗ вӑл.—Пӗлетӗп 
эпӗ вӑл ылханлӑ йӑха! Ҫирӗм ҫичӗ ҫул ӗлӗкрех 
пиллашма тӳр килчӗ мана вӗсемпе... Аманйипе тыг- 
кӑна лексен, татмалла мар урана татса ячӗҫ. Урам 
сывӑ пулнӑ пулсан—-паян тухса кайӑттӑм вӗсене 
тӳнккеме, ан тив, хам аллӑран иртнӗ пултӑр, ҫа- 
пах...

Уксах Якку хӗрнӗҫемӗн хӗрсе пычӗ, унӑн хӗрелсе 
кайнӑ ҫамки ҫине шултра тар тумламӗсем тапса 
тухрӗҫ.

— Акӑ мӗн калам сире, тӑван ял йыш! Сталин 
юлташ хазӑха мӗн-мӗн тума хушнине пурте ӑнлан- 
тӑр ӗнтӗ. Пӗр минут сая ямасӑрах ҫавсене тума 
тытӑнмалла пирӗн. Унсӑрӑн ӗҫ тухмасть. Еҫ тух- 
масть, тетӗп, илтрӗр-и? Фронт ҫирӗппуласси пирӗн- 
тен, тылра юлнисенчен килет! Ҫӗрне-кунне, ырма- 
канма пӗлмесӗр ӗҫлес пулать пирӗн. Еҫлес пулать! 
Веле-селе, унталла-кунталла пӑхкаласа ӗҫлекенсе-

*е малашве куҫӑм ан куртЗр манӑн, илтрӗр-и? П&- 
тйм халӑхпа ылханатпӑр, этем вырӑнне хумастпӑр 
ун пеккисене!..

Тата нумай каларб Уксах Якку. Питӗ вӗри кала- 
рӗ,—вӑл ун пек калаҫма пултарасса никам та шу- 
хӑшламанччб. Юлашкинчен, самантлӑха чарӑнса тӑнӑ 
хыҫҫӑн, пурне те пӑхса ҫавӑрӑнчӗ те, хыттӑн ыйтрӗ:

— Ну, мӗн калӑр ӗнтб мана хирӗҫ?
Пуху тӳрех шавласа кайрӗ.
— Мӗн каласси пултӑр...
— Сӑмахху питӗ тӗрӗсК
— Еҫлес пулать ӗнтӗ, пӗтӗм вӑя хурса ӗҫлемелле!
— Унсӑр, эс калашле, ӑҫтан май килтӗр?
— Хамӑршӑн вӗт, хамӑршӑн...
— Фронтрисене пӑшӑрхантармӑпӑр, хӑйсем ҫирӗп 

пулччӑр ҫеҫ... Пирте ӗҫ тӑмӗ!
— Чимӗр-ха, чимӗр, пурте пӗр тӑрук ан шавлӑр,— 

терӗ ҫакӑ вӑхӑтра Анна Тимофеевна, аллине ҫӗкле- 
се.—Сӑмах ыйтӑр, пуху йӗрки пултӑр. Кам калас тет?

Шав чарӑнсан, хыҫалти ретсенче ларакансем хуш- 
шинчен хӗрарӑм сасси илтӗнчӗ:

— Эи калам-ха, эппин...
Пурте каялла ҫавӑрӑнса пӑхрӗҫ. Сӑмах ыйтакан- 

ни Алимпи пулчӗ. Сталин сӑмахне вуланине итлесе 
ларнӑ чух та, унтан Уксах Якку каланӑ чух та, вӑл 
ҫавтери хумханса ларчӗ... Куҫӗ умӗнче пӗрмай Иван 
сӑнӗ тӑчӗ. Таҫта инҫетре, хӗвеланӑҫӗнче, хаяр ҫапӑ- 
ҫусем пыраҫҫӗ, кунталла ӑнтӑлакан тискер тӑшман- 
сене чарма тӑрӑшса, пирӗн салтаксем паттӑррӑн вӗ- 
сене хирӗҫ тӑраҫҫӗ... Ҫталин та калӑнӑ ав ун ҫин- 
чен... Ҫав паттӑррӑн ҫӑпӑҫакансем хушшинче—Иван, 
манӑн юратнӑ, никамран хаклӑ Иван!.. Манӑн—Иван, 
тепӗрин—Петӗр, тепӗрин—Ваҫли...

— Кала, Алимпи,—терӗ Анна Тимофеевна.
— Эп кӑшт ҫеҫ, темиҫе сӑмах...—пуҫларӗ Алимпи 

чӗтрекен сасӑпа.—Якку пичче каларӗ ӗнтӗ: хытӑрах 
ӗҫлемелле, терӗ. Эпӗ те ҫавӑн ҫинченех,.. Эппин,

вӑрҫӑрисене эпир хамӑр пулӑшмасан, кам пулӑштӑр? 
Пурте хамӑрӑн-ҫке унта, хамӑршӑн юн тӑкаҫҫӗ; 
камӑн чунӗ чӑттӑр ҫак вӑхӑтра аллисене усса лар- 
ма? Алӑсене усса ларма мар—халӗ пӗр-пӗринпе 
ӑмӑртса ӗҫлемелле! Эпӗ хам акӑ пур ӗҫе те икӗ хут 
ытларах туса пыма пулатӑп. Ытти хӗрсем те ман- 
ран кая юлмӗҫ, тесе шутлатӑп. Урӑх ман ним кала- 
малли те ҫук...

— Вот, ку тӗрӗс!—сиксе тӑчӗ Уксах Якку, Алим- 
пи каласа пӗтерсен.—Тӗлӗнмелле тӗрӗс!.. Ну, хӗр- 
сем, илтрӗр-и Алимпи мӗн каланине? Мӗн шутлатӑр, 
каласа парӑр!

Темиҫе самантхушши шӑп пулчӗ. Унтан Сахвине 
ятлӑ хӗр кӑштах ҫӗкленчӗ те:

— Йышӑнатпӑр,—терӗ.—Алимпирен кая юлыа 
эпир уксах-чӑлах мар вӗт!

— Халиччен ӗҫре намӑс курманна—-тинех курмӑ- 
пӑр!—хушса хучӗ унпа юнашар ларакан Зоя.

Уксах Якку каклишкипе ҫӗре чышса илчӗ.
— Эх, маттур та пирӗн хӗрсем!

* •*
... Ял хыҫӗнчи сарлака Ҫӑка улӑхӗнче, акӑшсем 

евӗрлӗ, шап-шурӑ кӗпеллӗ хӗрсем ҫав тери хӗрсе 
кайса утӑ ҫулаҫҫӗ. Вӑшшӑн-вӑшшӑн, чӑн-чӑн! янӑраҫҫӗ 
ҫава сассисем. Паккус хыҫҫӑн паккус ӳкет, илемлӗ 
йӑрансем пек пулса юлать. Хушшӑн-хушшӑн шавлӑн 
калаҫнисем, янравлӑн кулнисем анлӑ улӑха ырӑ са- 
вӑнӑҫпа тултараҫҫӗ. Улӑх ҫинче, тӳпере, чӗвӗлтн 
кайӑксем вӗҫсе ҫӳреҫҫӗ.

Ах, ҫӳллӗ те ҫӑра ӳснӗ-ҫке курӑкӗ! Тинӗс пек 
хумханать ҫаранӗ. Тӗрлӗ тӗслӗ чечексем, утӑ ҫула- 
кансене саламланӑ пек, варкӑш ҫил вӗрнӗ ыай, 
пуҫӗсене сула-сула илеҫҫӗ. Ентӗ Атӑл пек анлӑ 
улӑх катӑлать, ансӑрлансах юлать. Ӗҫ ӑнса пынӑ 
чух кирек камӑн та чӗри хаваслӑхпа тулать. Акӑ, 
хӗрсем паккус вӗҫне тухса темиҫе самантлӑха кан- 
ма ларсан, улӑх тӑрӑх юрӑ янраса каять.

Юратсах паян ӗҫлерӗм 
Эп колхозӑн хирӗнче-хирӗнче...

Ҫак самантра ҫӗр ҫинче хаяр вӑрҫӑ ҫук пекех 
туйӑнать. Яланхи пекех ҫутӑ хӗвел кулать, ҫутӑ 
хӗвел шӑранса ирӗлет. Пӗтӗм улӑха хӗвелпе типе- 
кен утӑ шӑрши сарӑлать.

Улӑх варрипе ҫиппе ҫапнӑ пек тӳрӗ сукмак тӑсӑ- 
лать. Ҫав сукмакпа Валя-почтальон велосипедпа 
ыткӑнса килни курӑнчӗ. Акӑ вӑл канма ларнӑ хӗр- 
сем патне ҫитрӗ кӑна, сывлӑш ҫавӑрса илме те ӗл- 
кӗреймерӗ, хӗрсем сике-сике тӑрса ӑна йӗри-тавра 
сырӑнса та илчӗҫ.

— Валя, кама телей кӳтӗн паян?
— Мана ҫыру пур-и?
— Мана пур-и тата?
— Никамран малтан мана пар, Валя!
Валя, ҫамки ҫинчи тарне шӑлса илсе, сӑран сум- 

кӑран пӗр ывҫӑ ҫыру кӑларчӗ. Унтан ҫиелти ҫырун* 
илсе ҫӳлелле ҫӗклерӗ.

— Васильевой Олимпиаде!
Алимпи тӳрех ҫырӑва илме аллине тӑсрӗ, анчах 

Валя ҫырӑва ҫурӑмӗ хыҫне пытарчӗ.
— Ҫук, ҫук,—терӗ вӑл чеен кулса.—Ку ҫыру- 

шӑн ташламалла пулать.
— Тӗрӗс! Тӗрӗс!

.Линка-линка авкаланма 
Юман хӑма кирлҪ..,

Ал ҫупса юрласа ячӗ пӗр хӗрӗ ҫавӑнтах. Унтан 
тепӗрп,—ушкӑнӗпех...
^  Ух, авкаланса ташша ячӗ вара Алимпи! Ун хыҫ- 
ҫӑн Варварине, Сахвинене, Зояна ташлаттарчӗҫ.

— Ыттисем ан кулянӑр, сире ташлама ыран 
черет ҫитӗ,—терӗ Валя, велосипед ҫине ларса.

_ Ну, хӗрӳ-праҫ, пурне те салам сире! Иван ҫы-
рать,—терӗ Алимпи, куҫӗсемпе ҫырӑвӑн малтанхи 
йӗркисем тӑрӑх чупса тухсан.
_ Вула, Алимпи, пире итлеме юрать пулсан...
_Вӑрҫӑран ҫыракан ҫырура вуламалла марри мӗн

пулма пултартӑр?
_ „Ҫапӑҫу хирӗнчен хӗрӳллӗ салам сире, тӑван

колхоз хӗрӗсем,—вула пуҫларӗ Алимпи.—Усал тӑш~ 
ман пирӗн ҫӗр ҫине шалтан-шала кӗме пикенет. 
Анчах эпир ҫав сӗмсӗр нимӗҫсене, эсир утӑ ҫулнӑ 
пекех, пулемӗтсенчен ҫулатпӑр. Ҫакна ҫеҫ ан манӑр, 
хӗрсем: эпир ҫӗнтересси сирӗнтен те килет. Кол- 
хозра вирлӗрех ӗҫлӗр! Эсир ӗҫсемпе хытӑрах пу- 
лӑшсан, вӑрҫӑ часрах вӗҫленӗ, эпир нимӗҫсене тӗп 
туса килсене часрах тавӑрнӑпӑр.

Сывӑ пулӑр, сирӗн аллӑрсенче ӗҫ ӑнтӑр!
Салампа, сирӗн ял каччи—Иван Горбачов".
Тепӗр хучӗ ҫине ҫырнине Алимпи хӑй ӑшӗнче 

вуларӗ.
„Манӑн шурӑ хурӑнҫӑм, Алимпи!
Нимӗҫсемпе хаяррӑн ҫапӑҫу пырать-и, ӑҫтан та 

пулсан пӗр-пӗр ухмах пуля шӑйӑрса кайнипе вӗри 
юн шӑпӑртатса анать-и, эпӗ пурӗпӗрех, яланах санпа 
пӗрле*...

Фронтран илнӗ ҫырусене вуланӑ хыҫҫӑн, хӗрсем 
каллех ҫӗнӗ вӑйпа ҫулма пуҫларӗҫ. Анлӑ Ҫӑка улӑ- 
хӗ каллех ӗҫ шавӗпе тулчӗ.

Виҫӗ кун хушши ҫулыалли улӑха хӗрсем икӗ кун- 
тах ҫулса пӗтерчӗҫ.

— Ну, пултаратӑр та иккен, хӗрӳ-праҫ! Камӑн ал- 
ли ҫӑмӑл-ши кунта?—терӗ халь ҫеҫ ялтан пынӑ бри- 
гадир Уксах Якку.

— Алимпин, Алимпин! Вӑл паян пуринчен иртерех 
тухса ҫулма пуҫланӑ,—терӗҫ хӗрсем харӑссӑн.

Унтан хӗрсем ҫависене хулӗсем ҫине хучӗҫ те 
ялалла утрӗҫ.

Улӑх тӑрӑх каллех юрӑ янӑраеа кайрӗ.
,Шурӑ-шурӑ кӑвякарчӑн,
Ма вбҫетен пӗр пӗччен?..*

# .ч**

Тата темиҫе кунтан хӗрсем тырӑ вырма тухрӗҫ. 
Пуҫланчӗ вара хӗрӳ ӗҫ ыраш пуссинче. Хӗрсен хар- 
сӑр аллисенче ирпе ирех пуҫласа тӗттӗм пуличченех 
ҫутӑ ҫурла вылярӗ. Виҫ-тӑват кунтан пӗтӗм ыраш 
пусси ҫӗмелсемпе тӗрленчӗ.

Алимпи канма пӗлмесӗр вырса пычӗ. Хӑва пек 
хӗрӗн пилӗкӗ те ыратмарӗ пулмалла. Хӑй сӑмахне 
ҫирӗп тытрӗ вӑл: нормӑна икӗ хут ытла' тултарса 
пычӗ. Юлташӗсем те унтан юлмарӗҫ. Вара Вускас- 
си хӗрӗсем ҫинчен хаҫатра та мухтаса ҫыр. 
чӗҫ.

...Унтан анкартисем хыҫӗнче кунӗн-ҫӗрӗн моло" 
тилка кӗрлеме пуҫларӗ. Чӑн мэлтан ҫапнӑ таса ыра’ 
ша хӗрсем ҫӗленӗ шап-шурӑ михӗсем ӑшне тултар- 
чӗҫ, михӗсене лавсем ҫине тиесе, хулана хатӗрлев 
пунктне ӑсатрӗҫ.

Ку—Вускасси колхозӗ ҫӗнтерӳ валли панӑ малтан- 
хи парне пулчӗ...

*  *

Кун хыҫҫӑн кун иртрӗ, ӗҫ хыҫҫӑн ӗҫ пулса пычӗ. 
Ялан ӗҫпе пурӑннӑ хӗрарӑмсем ҫу иртнине те асӑр- 
хаса юлаймарӗҫ. Акӑ, кӗркунне те ҫитрӗ. Сарӑ хӗ- 
вел самантлӑха кӑна пӗлӗтсем хыҫӗнчен тухса вӑрт- 
тӑн кулкаласа илет. Час-часах кассӑн-кассӑн сивӗ 
ҫил вӗрет. Ылттӑн тӗслӗ ҫулҫӑсем ҫӗре тӑкӑнаҫҫӗ. 
Карти картипе тӑрнасем вӗҫсе иртеҫҫӗ.

Ку вӑхӑтра колхозра татах темӗн тӗрлӗ ӗҫ те ту- 
малла. Анчах каҫсерен хӗрсем пӗр ҫӗре пухӑнса 
ал ӗҫне тума та манмаҫҫӗ. Ҫук, тӗрӗ тӗрлемеҫҫӗ 
вӗсем, чӗнтӗр ҫыхмаҫҫӗ, сурпан-масмак тумаҫҫӗ. 
Вӑрҫӑри салтаксем валли ӑшӑ алшиш, чӑлха, кӗпе- 
йӗм хатӗрлеҫҫӗ. Ку ӗҫре ертсе пыма та Алиы- 
пие хушрӗҫ

Малтанах Алимпи Райок юлташӗпе пӗрле килӗ- 
рен-киле ӑшӑ тумтирсем пухса ҫӳрерӗ. Хӗрарӑмсеы 
хыпалансах кам алшиш-чӑлха, кам ҫӑм-тир, каы 
ҫӑматӑ, кам кӗпе-йӗм параҫҫӗ. Ухилка арӑмӗ патӗнче 
ҫеҫ кӑштах тытӑнса тӑмалла пулчӗ.

Ҫук та ҫук,—тет,—Мана кам туса парать,—
тет.

Ну, юрӗ, инке. Сирӗн пек хыткукарсен ӗмӗрех 
ҫук ӗнтӗ. Ҫаплах пултӑр. Анчах та, вӑрҫӑ пӗтсен, 
салтаксем киле таврӑнсан, вӗсене эсир епле пулӑш- 
ни ҫинчен каласа паратпӑрах,—терӗ Алимпи.

Вӗсем алӑка хыттӑн хупса урамаллз тухрӗҫ.
Тӑхтӑр-ха,—терӗ Ухилка арӑмӗ, вӗсем хыҫҫӑнах 

чупса тухса,—элӗ халех!
Часах кӗлет алӑкӗ хӑлтӑртатни илтӗнчӗ. Тепӗр 

минутранах Ухилка арӑмӗ икӗ мӑшӑр ҫӑм тӑла илсе 
тухса пачӗ.

Ҫак тӑла пурри ҫинчен мансах кайнӑ энӗ,— 
терӗ вӑл васкавлӑн.

Халӑх намӑслантарасран хӑрарӗ пулмалла... *
— Тавтапуҫ парнӳшӗн, анчах тек ун пек хытӑ аи 

пул,—терӗҫ Алимпипе Райок кулса,
Ҫӗрӗпех ӗҫлерӗҫ хӗрсем. Ашӑ япаласем пухм 

Ҫитерсеи, Еӗсене майла-майла посылкӑсем ҫӗлерӗҫ..

Харпӑр хӑйӗн посылкисем ӑшне кӗскен те питӗ 
илемлӗн ҫырнӑ ҫырӑвӗсене тирпейлесе чикрӗҫ. „Ма- 
нӑн чӗре ҫумӗнчи сӑмахӑм паттӑр салтакӑн кӑмӑлне 
кайтӑр, унӑн чунне ӑшӑтма пултартӑр. Кучченеҫӗм- 
пе ҫырӑвӑм хамӑн савни патне ҫитинччӗ." Кашни 
хӗр ҫапла шухӑшларӗ хӑй ӑшӗнче. Унтан шухӑшӗ- 
«ене пӗрне-пӗри каласа пӗлтерчӗҫ...'

Ҫапла иртсе пычӗҫ кӗрхи кунсем.
Пӗрре каҫалапа Алимпиял вӗҫӗнчи халӑх пухӑвне 

кайрӗ.
Пуху вӑрӑма тӑсӑлмарӗ. Кӗскен кӑна сӑмах каларӗ 

колхоз председателӗ Анна Тимофеевна.
— Юлташсем, пирӗн халӗ нумай калаҫса тӑма 

•ӑхӑт ҫук. Вӑрҫӑ хаярлансах пырать. Хӑвӑрах ӑнла- 
натӑр—пирӗн халӗ пӗтӗм вӑя фронта пулӑшас ӗҫе 
памалла. Ҫапла-и, юлташсем?

— Ҫаплах ӗнтӗ, ҫаплах, ун ҫинчен пурте пӗлет- 
пӗр,—терӗҫ пухурисем.

— Акӑ, пирӗн колхозран халӗ тӑватӑ ҫын чугун 
ҫул валли вӑрман касма, икӗ ҫын Сӑр шывӗ урлӑ 
кӗпер тунӑ ҫӗре ӗҫлеме каймалла. Тен, ача-пӑчасӑр- 
рисенчен хӑйне ирӗккӗн каяс текенсем пулаҫҫӗ? 
Еҫӗ пӗр-ик кунлӑха мар, чылай вӑхӑта пырать. 
Паллах, колхозран ӗҫкунӗ шутласа паратпӑр вӗ- 
сене...

Пӗр хушӑ чӗнекенсем пулмарӗҫ. Унтан Алимпи 
сасси илтӗнчӗ:

— Мана ярӑр...
— Ҫук, Алимпи, сана ӗҫ панӑ. эпир, эсӗ фронта

ӑшӑ тумтирсем пухса ярассине хӑвӑртрах туса 
ҫитер.

— Пӗтӗмпех хатӗр, хулана леҫмелле ҫеҫ...
Пит аван, эппин. Апла-тӑк, Сӑр шывӗ хӗррине 

кай, хирӗҫлеместӗп. Анчах икӗ кунтан лере пул- 
малла.

— Юрӗ, ӗлкӗрӗпӗр...
— Тен, тата кам та пулин каяс тет?—ыйтрӗ Анна 

Тимофеевна.
— Эпӗ каятӑп.
— Эпӗ те!
— Мана та ан хӑварӑр,—пӗрерӗн-пӗрерӗн сасӑ 

пачӗҫ ытти хӗрсем те.

* *•*

... Сӑр хӗрринче тем чухлех халӑх ӗҫлет, пурин- 
чен ытла—хӗрарӑмсем. Кашнин аллинчех кӗреҫе, е 
лом, е пӑчӑкӑ та пуртӑ. Нумайӗшӗ носилкӑсемпе. 
Халӑх питӗ тимлесе ӗҫлет. Акӑ, пирӗн Алимпипе 
Райока та кӗреҫесем тыттарчӗҫ, унтан ҫӗр чавакан- 
сен ҫирӗм виҫҫӗмӗш номерлӗ бригадине ячӗҫ.

Вӑл—халь ҫеҫ йӗркеленӗ бригада пулнӑ-мӗн, унта 
бригадирне те уйӑрман-ха. Кӑнтӑрлапа бригадӑна 
икӗ ҫын пычӗҫ,—в£сем техниксем пулас. Кунти 
пысӑк кӗпер вӑрҫӑ валли грузсем турттарма кирли, 
ҫавӑнпа та ӑна часрах туса пӗтерме тӑрӑшмалли 
ҫинчен каласа пачӗҫ вӗсем. Унтан бригадир уйӑрас- 
си ҫинчен сӑмах хусканчӗ. Кунта никам та пӗр-пӗ- 
рине пӗлмен, палламан, тӗрлӗрен районсенчен, тӗр- 
лӗрен ялсенчен пухӑннӑ ҫынсем пулнӑ. Пурпӗрех, 
бригадире Алимпине уйӑрчӗҫ, мӗншӗн тесен техник-

сем вӑл ыттисенчен хӑюлӑрах пулниие часах асӑр- 
харӗҫ. Унтан ӑна бригадирӑн мӗн-мӗн тумалляне 
ӑнлантарса пачӗҫ.

— Чи малтан санӑн хӑвӑн пример кӑтартса пы- 
малла.

Пуҫланчӗ вара хӗрӳллӗ ӗҫ. Ҫӗр чавасси—питӗ 
ывӑнтаракан ӗҫ. Ҫапах та Алимпи ертсе пыракан 
хӗрсен бригади намӑс курмарӗ. Малтанхи кунах 
задани ҫӗр ҫирӗм процент тулчӗ. Хӗрсем ырми-кан- 
ми ӗҫлерӗҫ. Каҫ пулса тӗттӗмленсен тин барака 
таврӑнса апат ҫисе выртаҫҫӗ те ирхине кӑвак ҫу- 
тӑпах тӑрса ӗҫе тытӑнаҫҫӗ. Иккӗмӗш кунӗнче зада- 
ни ҫӗраллӑ процент тулчӗ.

Ҫапла иртрӗҫ кунсем. Хура кӗркунне пуҫланчӗ. 
Сарӑ хӗвел ӗнтӗ тачка пӗлӗтсем хыҫне ӗмӗрлӗхех 
пытаннӑ пек туйӑнать. Час-часах ҫӳмӑрпа хутӑш 
вӗтӗ юр чалӑшшӑн ҫаптарса ҫукалать.

Пурпӗрех, усал ҫанталӑк тӑрӑшса ӗҫлекен халӑха 
кансӗрлеймерӗ. Икӗ километра яхӑн тӑсӑлакан кӗ- 
пер ӳссех пычӗ.

...Пӗрре, урлӑ-пирлӗн йӗпе тӑман ҫуса тӑчӗ пулин 
те, Алимпи ертсе пыракан бригада, хӑйне панӑ зада- 
нийе пурӑнӑҫлас тесе, ҫӗрлечченех ӗҫлерӗ. Алимпи, 
ӑшша пиҫнипе, тумтирне хывсах ӗҫлерӗ. Еҫ тӗттӗм 
пулсан тин пӗтрӗ. Хӗрсем барака таврӑннӑ чух юр 
ҫума чарӑнчӗ, анчах хирӗҫле сивӗ ҫил вӗрсе тӑчӗ. 
Вӗриленсе кайнӑ Алимпи чылайччен сӑкманне тӳме- 
лемесӗр, юлташӗсемпе калаҫса пычӗ.

— Ыран ӗҫе иртерех кайса халӑхран малтан пӗ- 
терӗпӗр те, часрах килсене саланӑпӑр...

Анчах та ҫӗрле, кӗтмен ҫӗртен, Алимпи калама 
ҫук йывӑр чирлесе ӳкрӗ. Вутри пек вӗриленсе ҫун- 
ма, йынӑшма, ахлатма тытӑнчӗ вӑл. Баракри хӗр- 
арӑмсем шалтах хӑраса ӳкрӗҫ.

— Шӑнса пӑсӑлчӗ-ши?
-— Куҫ ӳкрӗ пулӗ, чиперскере.
Ҫав вӑхӑтра барак патне санитарнӑй машина пыр- 

саЧӑчӗ. Сестра Алимпие нумай пӑхса тӑмарӗ, маши- 
на ӑшне кӗртсе вырттарчӗ техула больницине илсе 
кайрӗ. Алимпи вӗсене нимӗн те астумарӗ.

... Тухтӑрсем каланӑ тӑрӑх, Алимпин шӑннипе 
ӳпкисем пӑсӑлнӑ пулнӑ. Ҫавӑнпа та унӑн больницӑ- 
ра чылаях выртма тибнӗ. Сывалма пуҫласан, вӑл 
нимрен малтан Ивана аса илчӗ. Ку таранччен яла 
ҫырусем темиҫе те килчӗҫ пулӗ, тесе, шухӑшӗпе 
киле часрах ҫитесшӗн пулчӗ. Ҫавӑнпа та, кӑшт сывалма 
пуҫласанах, вӑл тухтӑрган хӑйне киле яма ыйтрӗ, 
анчах тухтӑр ӑна итлесе те тӑрасшӑн пулмарӗ.

— Юрамасть, вӑхӑт ҫитсен сава хамӑрах пӗр ми- 
нут та ытлашши тытса тӑрас ҫук,—терӗ вӑл.

* **

Ӗнтӗ пӗтӗм ял шап-шурӑ ҫемҫе юрпа витӗннӗ- 
Юрӗ татах лӑпӑстатса ҫӑвать-ха. Кашни килӗн 
мӑръисенче кӑвак тӗтӗм йӑсӑрланса тӑрать. Урам- 
сенче, картасем ҫинче, салакайӑкссм чӗвӗлтетсе 
сиккелесе ҫӳреҫҫӗ.

Пӗчӗк пӳртре тӗксӗм те кичем. Хура кӗтесре 
кивелсе кайнӑ турӑшсем палӑраҫҫӗ. Икӗ чӳрече 
хушшинче пӗчӗк куҫкӗски ҫуталса тӑрать. Куҫкӗс- 
кинчен аялар.ахран ҫӗмӗрт пек куҫсем Алимпи ҫине 
йавашшӑн пӑхаҫҫӗ. Ку сӑнӳкерчӗкне Иван авӑн ҫапнӑ 
чухнех ярса панӑчч?,-Ҫавӑитан вара вӑл урӑх ҫыру 
та яман.

— Анпе, кайса пӗлсе кил-ха, Иванран чӑнах т*



ҫыру пулман-и вара?—терб Алимпи тӗпел кукринче 
мӗшӗлтетекен ватӑ амТшне.

— Эй, аптӑранӑ хӗрӳпе! Каланӑ сана, ҫук тесе. 
Амӑшӗнчен те яланах ыйтатӑп,—кӑмӑлсӑр ответ па- 
чӗ Алимпие амӑшӗ.

Алимпи салхуллӑн сывласа илчӗ, вара нумай вӑ- 
хӑт чӳрече умӗнче чавсаланса ларчӗ. Пӗтӗмпех 
аса илчӗ вӑл: вӗсем ача чухне Иванпа пӗрле уя 
пӑрҫа татма кайнине, Хурӑн варне ӗне ҫитерме 
ҫӳренине, унтан, кӑштах пысӑклансан, выртмана 
ҫӳренисене... Хӑш чухневӗсем ҫапӑҫатчӗҫ те, унган 
каллех туслашатчӗҫ. Унтан вӗсем шкула та пӗр- 
лех ҫӳренӗччӗ, урокӗсене те пӗрлех вӗреннӗ. Пу- 
ҫламӗш шкултан вӗренсе тухсан, амӑшӗ чирлесе 
ӳкнипе, Алимпи малалла вӗренеймерӗ. Иван татах 
малалла кайрӗ, ҫичӗ ҫул таранах вӗренчӗ вӑл. Ун- 
тан, ашшӗ вилсен, вӑл та урӑх вӗренеймерӗ вара.

— Ҫурҫӗр те иртрӗ пулӗ, ҫывӑрах ӗнтӗ, хӗрӗм. 
Ара мӗн ун пекех асапланатӑн, упӑшку мар вӗт, 
каччӑ тени вӑл татах тупӑнӗ-ха,—терӗкӗтмен ҫӗртен 
Алимпи амӑшӗ.

Алимпи ҫывӑрма выртрӗ, анчах та вӑл нумаях 
ҫывӑраймарӗ. Темшӗн, чунӗ лӑпкӑ пулмарӗ унӑн. 
Ҫавӑнпа та ирхине ирех тӑчӗ вӑл. Урамра шӑпах пулнӑ, 
пӗр сасӑ та илтӗнмен. Вӑл пӗр юлташӗ патне кӗрсе 
пӑхрӗ, тепӗри патне—нихӑшӗ те ҫук. Ялти хӗрсем 
пурте вӑрман касма кайнӑ иккен.

Алимпи Ивансен килӗ еннелле пӑхса ассӑн сывла- 
са илчӗ те тӳрех хурӑнлӑ ҫул еннелле утрӗ.

Акӑ вӑл—ҫаралса юлнӑ яштака хурӑн. Вӗсем Иван- 
па юлашки хут ҫак хурӑн айӗнче уйрӑлнӑччӗ. Ха- 
лӗ ӗнтӗ шурӑ хурӑн тавра шап-шурӑ юр выртать.

Алимпи ҫултан пӑрӑнса хурӑн умне пырса тӑчӗ. 
Вӑл хурӑн ҫинчи ,Иван“ тесе ҫырнине шырарӗ, 
анчах та, ҫӗҫӗпе каснӑ картсене юр тулнӑран, сас- 
паллисем пӑчлӑрмарӗҫ. Алимпи хурӑн ҫинчи юра 
алшишӗпе шӑлса тӑкрӗ, унтан „Иван“ тесе ҫырни- 
не курчӗ. Нумай вӑхӑт ҫавӑн ҫине пӑхса тӑчӗ вӑл. 
яИван, Иван!“,—хӑй тӗллӗн пӑшӑлтатрӗ Алимпи. 
Иванӑн ҫӗмӗрт пек куҫӗсем, каялла ҫавӑрса хунӑ 
йӑм хура ҫӳҫӗ халӗ те куҫ умӗнчех. Епле ӑслӑччӗ 
тата вӑл! Аллисем епле ӑстаччӗ—тем тума та пул- 
таратчӗҫ. Хуткупӑсне туртса ярсан вара—никам та 
лӑпкӑн тӑраймастчӗ.

Ҫак вӑхӑтра хурӑнлӑ ҫул тӑрӑх утса пыракан 
сӑран сумкӑллӑ хӗрача Алимпи тӗлне ҫитсе чарӑн- 
чӗ.

— Алимпи! Эсӗ вӗт ку? Мӗн туса тӑратӑн кун- 
та?—кӑшкӑрчӗ Валя почтальон катаранах.

— Ахальрен ҫеҫ, уҫӑлмалла тухас, терӗм. Тух- 
тӑрсем мана чирленӗ хыҫҫӑн ытларах уҫӑ сыв- 
лӑшра пулмалла, терӗҫ те—ятарласах уҫӑлса ҫӳреме 
тухрӑм. Итле-ха, каллех ҫыру ҫук-и Иванран?

— Ҫ-у-ук!—темӗнле шухӑша кайнӑ пек тӑсса ка- 
ларӗ Валя.

— Валя, кала тӗрӗссине! Мӗн эс тытӑнчӑклӑ ҫын 
пек...

— Ҫук, нимӗн те мар.
— Суятӑн, Валя. Эпӗ тӳрех сисрӗм, ан та ӳкӗт- 

леттер.
— Анчах мана ан ятлӑҫ...
Валя сӑран сумкӑран сарӑ конверт кӑларса Алим- 

пие тыттарчӗ. Алимпи ӑна пӗр сывламасӑр вуласа 
тухрӗ.

Ку хут Иван нимӗҫсене Мускав патӗнчен хӑваласа 
янӑ чух герой вилӗмӗпе вилни ҫинчен пӗлтернӗ. Алим-

пи ӗненмесӗр татах тепӗр хут вуларӗ. Тӗп-тӗрӗсех, 
хутне штабранах янӑ, пичет пуссах...

Мӗн пулчӗ вара? Ҫук, малтан Алим ш ӗненмерӗ 
те, макӑрмарӗ те, унӑн чӗри кӑна чул пек хытса 
ларчӗ. Кӑштах тӑхтасан тин вӑл шурӑ хурӑна ыта- 
ласа илчӗ те—сасӑпа ӗсӗклесе ячӗ.

Валя нимӗн чӗнме аптӑраса тӑчӗ. Вӑл пӗлтерме 
васканӑшӑн хӑйне-хӑй ятлаҫрӗ. Унтан хӑй те Алим- 
пипе пӗрле йӗрсе ячӗ.

Кӗтмен ҫӗртен, таҫтан ҫил кашласа килчӗ. Хурӑн 
тӑррисем лӑстӑр-лӑстӑр туса илчӗҫ. Телефон пра- 
лукӗсем ҫав тери хурлӑхлӑн ӳлесе макӑрма тытӑн- 
чӗҫ. Унтан, ерипен, кустӑрма пек юр вӗҫсе кайрӗ, 
кайран вӑл тинӗс хумӗ пек. пысӑкланнӑҫетӗн пы- 
сӑкланса вӑйланса пычӗ. Акӑ ӗнтӗ, ҫывӑхри хурӑн- 
сем те палӑрми пулчӗҫ.

Хӗрсем кӑна та асӑрхамарӗҫ, хурӑн хӳттинч ҫав- 
ҫавах вӗсем шӑппӑн макӑрчӗҫ. Халӗ тӗнче пӗтсен 
те, кунтах шӑнсахытса вилсен те—Алимпишӗя пур- 
пӗрех... Вӑл темӗнле тӗлӗкри пек пулса кяйрӗ.

— Тепре ҫилтӑвӑл тухиччен яла ҫитсе ӳкер,— 
терӗ Валя, Алимпие хулран тытса.

— Ниҫта каяссӑм та килмест ӗнтӗ манӑн...
— Ҫук, ҫук, Алимпи, атя, утар! Ҫул ҫинче кала- 

ҫӑпӑр...
— Чим-ха, ан васка,—терӗ Алимпи.—Халех... ,
Вӑл ӑнсӑртран кӗсъинче пулнӑ хач !а кӑларчӗ те

унӑн вӗҫӗпе хурӑн ҫине „Иван“ тесе ҫырни ҫумне 
,П аттӑр“ тесе ҫырса хучӗ. Ҫав шурӑ хурӑн ҫинче 
паян кун та яИван паттӑр® тесе ҫырни палӑрса 
тӑрать.

* **

Ҫав-ҫавах вӑрҫӑ чарӑнмарӗ, вӑл кунран-кун вӑй- 
ланса пычӗ. Ентӗ Сталинград патӗнче нимӗҫсене 
пирӗн ҫарсем тӗппипех аркатса тӑкрӗҫ. Ку— арҫӑ- 
ри пирӗн телейӗн пуҫламӗшӗ пулнӑ, ҫазӑ&па та 
пӗтӗм совет халӑхӗ ҫӑмӑллӑн сывласа ячӗ.

Анчах пӗтӗм тӗнче ылттӑнпа ҫуталсан та, Алим- 
пи ӗмӗчӗ текехнихӑҫан та ҫуталас ҫук пулӗ. Нӗгӗм 
тӗнче хӗррипе тан телей пулас пулсан та, А : пи 
чӗри нихӑҫан та тулли пулас ҫук пулӗ. Алимпи хӑи- 
не-хӑй ӗҫпе кӑна лӑплантарать. Еҫре анчах хуйхӑ манӑ • 
ҫа юлать пек. "

Еҫне вӑл чӑн та виҫӗ ҫыншӑн ӗҫлерӗ, темелзе. 
Унӑн хӑйӗн ӗҫӗпе Иваншӑн тавӑрасси килет.

Мумай пулмасть ӑна Сӑр шывӗ патӗнче ла- 
йӑх ӗҫленӗшӗн Шупашкара чӗнтерсех „За трудовое 
отличие* медаль пачӗҫ. Ҫаквараунӑн чӗринс хавас- 
лантарчӗ, ҫӗклентерчӗ. Епле хаклама пӗлеҫҫӗ и:с -еи 
ҫыннӑн ӗҫне пирӗн ҫӗршывра! Таҫти ялти хуйхӑрса 
пурӑнакан чӑваш хӗрне те манман!

Шупашкартан каялла таврӑннӑ чух ҫу ҫипче 
ӑна хӗрӗнкӗрех Караҫӑм, сельпо приказчилӗ, хӑча- 
ласа ҫитрӗ. Ҫул тӑршшипех вара Алимине хӑй г.на 
тахҫантанпах юратни, ӑна халех качча илме хпӗр- 
ри ҫинчен пакӑлтатса пычӗ.

Алимпи ӑна хирӗҫ сӑмах хушманнине кура:
— Эсӗ ытлашши ан пысӑклан, Алимпи,—терӗ 

юлашкинчен Караҫӑм.
— Ӑҫта эп пысӑкланни?—ыйтрӗ Алимпи.

— Ма, эппин, манпа калаҫмастӑн?
— Калаҫатӑп, тӑхта,—терӗ те Алимпи, Караҫӑма 

пӗр хурӑн патнелле ҫавӑтса илсе пычӗ.--Куратӑн-и, 
мӗне пӗлтерет ку?—терӗ вӑл, хурӑн ҫн 1- ;ш 
паттӑр“ тесе ҫырнине кӑтартса.—Эпӗ ӑна юрататӑя.

ӳр8х майа нйкам та кирлй мар. Ҫавӑнпа та эсӗ ма- 
на паянхи сӑмахсене текех нихӑҫан та ан кала.

— Вӑл вилнӗ вбт-ха, Алимпи!
— Пурпӗрех, вилнӗ пулсан та, эпӗ ӑна нихӑҫан 

та манмастӑп.
— Эсе мбн, ухмаха тухнӑ пулӗ, вилнб ҫынна юрат- 

еа пурӑнма?
— Вилнб пулин те, вӑрҫӑра вилнӗ савнине сан 

пек йбке-хӳрепе улӑштармастӑп.
— Урӑхла сӑмах ҫук-и санӑн мана валли, Алимпи?
— Ҫук. Пулас та ҫук.
Ҫакнашкал йывӑр та вирлб сӑмахбсене Алимпи 

асӑну ҫине хурлӑх капланса ҫитнипе тата ҫумӗнче 
пыракан ҫынна нихӑҫан та юратманнипе тӳрех тӗ- 
рӗсне каланӑ.

Вӗсем хурӑнлӑ ҫулран ик еннелле уйӑрӑлса хар- 
пӑрхӑй ялӗсене уттарчӗҫ.

* *— Вӑрҫӑ чарӑннӑ! Вӑрҫӑ пӗтнӗ1 Германи парӑнна! 
—терӗ пӗр ирхине пӗтӗм халӑх.

Пирӗн урамра ҫавтери пысӑк уяв пуҫланчӗ вара. 
Тӳпери хбвел вӑл кун ытла та кӑмӑллӑн шӑранса 
тӑчӗ. Пур ҫӗрте те хуткупӑс сассисем, хавассӑн 
юрланисем, ташланисем илтӗнсе тӑчӗҫ. Урамсенче 
мӗн иртенпех хӗрлӗ тутӑрсем хӗвел ҫуттинче ялкӑш- 
рӗҫ. Унта-кунта ачасем савӑнса чупса ҫӳререҫ.

Часах пуҫланчӗ ӗҫки-ҫики, унтан юрри, вӑййи- 
ташши. Колхоз хӗрӗсем илемлӗн тӗрленӗ шап-шу- 
рӑ кӗпесем тӑхӑнчӗҫ. Ял-ял урлӑ,. уй-хирсем тӑрӑх 
юрӑ янӑрарӗ. Таканлӑ лашасен юртти-чуппи пек 
тӑпӑртатрӗҫ атӑ кӗлисем.

Ҫак савӑнӑҫа тӑватӑ ҫул хушши кӗтмелле пулчӗ 
вӗт-ха. Ҫавӑнпа та паян вунӑ ҫулхи ача та, илемлӗ 
ҫамрӑк пике те юнашар тӑрса ташларӗҫ. Ҫитмӗл 
ҫулхи кинемейӗ, кунашкал чӑтмалла хурлӑх 

ҫине урӑх ан килтӗр, тесе, ҫичӗ хутчен кӗлтурӗ. 
нтӗ вӑрҫӑ пӗтнӗ пулин те, вӑрҫӑра пуҫӗсене ху- 

нисем киле таврӑнас ҫук. Ҫапах та, юратнӑ ҫын, 
вӑл вилнӗ пулин те, нихӑҫан те асран тухас ҫук. 
Антив, вилменнисем чипер таврӑнччӗр, ҫынсем са- 
вӑннине курса, Алимпи савнӑ Иванне асра тытӗ те 
яланах чӗрине йӑпатса пурӑнӗ. Ҫапла пусарчӗ хӑй 
хуйхине Алимпи. Ҫавӑнпа паян вӑл та савӑнӑҫран 
юлмарӗ.

... Каллех, яланхи пекех, хӗвелпе пӗрле ӗҫе ту- 
хаҫҫӗ колхоз хӗрӗсем. Шӑкӑр-шӑкӑр шӑкӑртатса, 
кашни хӑйӗн чӗри патӗнчи шухӑшӗсене каласа па- 
рать. Куллен-кун кӗтнӗ савӑнӑҫ туха-туха тӑрать-ҫке 
вӗсен умне, кунран-кун каччӑсем таврӑнаҫҫӗ тӑван 
колхоза.

Алимпи никама та мар—-пурне те кӗтрӗ. Вӑл пу-
риншӗн те савӑнчӗ, вӑл пурне те кӑмӑллӑ пулчӗ.
Тепӗр чух ҫеҫ, чӗрене темӗнле тунсӑх пырса кӗр-
сен, вӑл вӑрман хӗррине, хурӑнлӑ ҫул ҫине тухса
юрлатчӗ. Паллах, ҫамрӑк чун тунсӑхлатех, ҫамрӑк
чунӑн сӳннӗ шанчӑкӗшӗн вӗри чӗри ырататех. Вӑл
хӑй те ӑнланмасть, мӗн кирлӗ-ши татах? Таҫтан-
таҫтан, инҫетрен такам килсе тухас пек, вара сана
вӑл ӑшӑ сӑмах калас пек...«* *

Пӗрре, хӗвел анас умӗн, Алимпи хиртен таврӑн- 
чӗ те, хӑйсен килӗ умӗнче салтак тумтирлӗ каччӑ 
ларнине курчӗ. Унӑн кӑкринче, шӳлкеме ҫакнӑ пе- 
кех, орденсемпе медальсем йӑлтӑртатаҫҫӗ.

— Васильева Олимпиада эсӗ мар пуль?—ыйтрӗ 
вЗл, Алимпи ҫывхарса пынӑ чух, ура ҫине тӑрса.

— Эпӗ-ҫке,—тӗлӗннипе шӑппӑн кӑна калӑрӗ Алимпй. 
„ — Апла пулсан—паллашар, эпӗ Баранов Алексей, 
Йӗлме-Кассисем, сирӗн ялти Иван Горбачовӑн чи ҫы- 
вӑх тусӗ. Эпир унпа Мускав патӗнче пӗрле ҫапӑҫрӑмӑр.

Вӗсем пӳрте кӗчӗҫ. Алимпихӑнана тӗпелелле ирт- 
терсе лартрӗ. Хӑй ҫав тери пӑлханчӗ...

— Ипде вилчӗ вӑл, каласа парӑр мана,—чӗтрекен 
сасӑпа ыйтрӗ Алимпи.

— Сан ҫинчен эпӗ тахҫанах пӗлетӗп, — пуҫларӗ 
хӑна хӑй сӑмахне.— Ваня сана ялан аса илетчӗ... 
Пӗр атакӑра ӑна пӗр харӑс тӑватӑ нимӗҫ тапӑннӑ 
пулнӑ. Виҫҫӗшне вара вӑл чиксе пӑрахнӑ, анчах 
тӑваттӑмӗшӗ хӑйне хыҫалтан пырса чикнӗ. Ҫавӑ тӑват- 
тӑмӗшне эпӗ чупса ҫитсе персе антартӑм. Анчах Ваньӑ- 
на лешӗ вилмеллех амантнӑ. Вилес умӗн темиҫе 
сӑмах ҫеҫ калама ӗлкӗрчӗ: „Манӑн Алимпи патне 
кӗрсе тух“—терӗ те, вара урӑх сывлӑш тухмарӗ унӑн.

Алимпи питҫӑмартийесем тӑрӑх ҫут шӑрҫа пек 
шултӑра куҫҫулӗсем йӑрлатса анчӗҫ.

— Эпӗ сана макӑртас теменччӗ, каҫар,—терӗ Ба- 
ранов.

— Ҫук, эсӗ мана ан пӑх, иртет вӑл,—терӗ Алим- 
пи, куҫҫулӗсене ҫӑтса.

Часа-х Алимпи амӑшӗ, хӑйсем патне мӗнле ҫын 
килнине пӗлсе, сӗтел ҫине ҫӑмартапа чӑкӑт ӑшала- 
са пырса лартрӗ. Нумайччен калаҫса ларчӗҫ вӗсем 
сӗтел хушшинче. Иван ҫинчен пӗтӗмпех пӗлчӗҫ. 
Чӑн та паттӑр пулнӑ иккен вӑл, чӑн та илемлӗ 
хӗрӗн юратӑвне тивӗҫлӗ пулнӑ.

—Тавтапуҫ сире, кӗтменхӑна пултӑм,—терӗ Бара- 
нов юлашкинчен, каяс шутпа ура ҫине тӑрса.—Сывӑ 
пулӑр тепре куриччен, — Алимпипе амӑшӗн алли- 
сене тыта-тыта ҫирӗппӗн чӑмӑртарӗ вӑл.

Унтан кутамккине ҫурӑмхыҫне ҫакрӗ те алӑк пат- 
нелле утрӗ. Алимпи ӑна урама тухсах ӑсатрӗ.

— Иван пекех ҫирӗп, вӑйлӑскер, — шухӑшларӗ 
Алимпи, ӑна хыҫалтан пӑхса юлса.

Ҫакӑн хыҫҫӑн тепӗр эрне ҫеҫ иртрӗ. Колхоз хи- 
рӗнче хӗрсех ӗҫ пыратчӗ ун чух. Каллех иӗр каҫ- 
хине Алимписем патне ҫав Баранов тенӗ салтак 
пырса кӗчӗ. Вӑл мӗншӗн татах килнине Алимпи 
малтанах ӑнланса илеймерӗ... Анчах ҫакӑн хыҫҫӑн 
Алимпипе Алексей хушшинче пысӑк туслӑх пуҫлан- 
чӗ. Пуҫланчӗ те—часах кирлӗ пек вӗҫленчӗ вӑл, 
часах вӗсен туйӗ пулчӗ...

Ҫав тери кӗтмен ҫӗртен пулчӗ ку япала. Мӗнле 
манчӗ-ха Алимпи хӑйӗн малтанхи савнине? Неушлӗ 
Алимпи хӑйӗн юратнӑ Иванне хӑвӑртах, ӗмӗрлӗхех 
манчӗ? Тӗлӗнмелле! Ҫамрӑк хӗрсен чунӗсем мӗн те- 
ри ҫӑмӑллӑн улшӑнаҫҫӗ иккен... Халӗ ӗнтӗ, такам та 
пӗлет, Алимпи телейлӗ, тунсӑхламасть, нимӗншӗн 
те кулянмасть. Унӑн упӑшки чаплӑ салтак, Иван 
паттӑр пекех, лайӑхскер... Ҫавӑнпа та Изана урӑх 
аса илмесен те юрать-ши? Анчах, вӑл вӑрҫӑра ге- 
рой пулса вилнӗ-ҫке-ха! Апла пулсан Алимпи, таса 
чӗреллӗ хӗр, еплеӑна ҫавтери час манма пултарчӗ- 
ши?—тесе, нумай шухӑшларӑмӑр эпир. Анчах ку 
тӗрӗс пулман иккен.

... Ентӗ вӑрҫӑ пӗтни иккӗмӗш ҫул пырать. Пӗр 
ирхине, кӑвак шуҫӑм тап-таса ҫуталса хӑпарнӑ чух, 
ешӗл симӗс улӑхҫутӑ кӗмӗл сывлӑмпа йӑлтӑртатса 
тӑнӑ вӑхӑтра, Алимпин ывӑл ҫуралнӑ. Ҫак пӗчӗкҫеҫ 
ҫӗнӗ ҫын, телейлӗӗмӗр ҫынни, ҫав тери таса, сывӑ 
та мӑнтӑркка пулнӑ.

—Иван, манӑн паттӑр Иванӑм,—тенӗ Алимпи, ывӑл- 
не кӑкӑрӗ ҫумне пӑчӑртаса.

Калав
ГРИГОРИЙ САВГАЙ

I
Шартлама сивбре ашӑ кӑмака ҫинче ларнинчен 

ырри ҫук, атьсемӗр.
Ача чухне эпӗ, Киремет тӑвайкки ҫинче кун-каҫа 

чуччу ярӑнса киле таврӑнсассӑн, асаттесен йӑлипе 
тӳрех кӑмака ҫияе улӑхса каяттӑм. Сӑхманпа ҫӗ- 
лӗке хывса, ҫӑпагасене салта-салта пӑрахаттӑм та, 
шӑнса кайнӑ урасене вӗрирех тӗле пусса ларат- 
тӑмччӗ. Калама ҫук лайӑхчӗ ҫавнашкал ҫӗрте ҫан- 
ҫурӑма ӑшӑтса лармашкӑн. Ара, ҫапла пулмасӑр! 
Кашни кирпӗч хӑй ӑшшине ятарласах сана панӑ пе- 
кех туйӑнать те...

Мӗн ҫинчен кӑна калаҫмастӑмӑр-ши эпир, 
Мӗтри ятлӑ' пиччепе иксӗмӗр, ҫавнашкал пушӑ вӑ- 
хӑтра? Киреметри усал шуйттансем ҫинчен те, Ейе 
ҫырминчи харсӑр ӗйесем ҫинчен те, Хурчкаварти 
арҫурисем ҫиычен те халлаплаттӑмӑр. Ҫапла шӑкӑл- 
татса калаҫса ларнӑ хушӑрах йӑвана-йӑвана кайса 
ыйӑх чӑпти айне пулаттӑмӑр хӑшпӗр чухне. Халь 
ӗнтӗ ҫав ача чухнехи вӑхӑт тахҫан ӗлӗк-авал ыйӑхра 
курнӑ тӗлӗк пекех туйӑнать...

Пӗринче ҫапла, вӑйӑран таврӑнсан, манпа пӗрле 
Петӗр ятлӑ кӳршӗ ачи те пирӗн пата пырса, ӑшӑнма 
тесе кӑмака ҫине улӑхса ларнӑччӗ.

— Ку сирӗн кӑмака мар, гшрӗн,—терӗм эпВ 
Петӗре. Ара, мухтанас килетчӗ-ҫке...

— Сирӗн ҫав,—терӗ Петӗр.—Эпӗ сирӗн мар те- 
местӗп вӗт...

— Ӑшӑннӑшӑн мӗн паратӑн?—терӗм эпӗ татах. 
Петӗр мана хирӗҫ сӑмах та чӗнмесӗрех йӗм кӗсъ- 
инчен пӗр ывӑҫ кантӑрвӑрри кӑларчӗ те пачӗ.

Ҫапла эпир кантӑрвӑрри ҫие-ҫие халлап тапратса 
ятӑмӑр. Чип-чипер калаҫса ларнӑ хушӑрах Петӗр 
аллисемпе хӑлаҫланса илчӗ те: „—У-у-у-у, р-р-р-р' 
тесе ячӗ.

— Эс мӗскер аташатӑн вара?—тетӗп ҫакна.
— Яроплан курсаччӗ эп, ҫавна аса илтӗм,—тет 

Петӗр.—„У-у-у-у, р-р-р1“ тесе пӗлӗте касса пырать, 
хӑямат.

Ҫӗр ҫине анса ларас пулсассӑн,—мӗне тӗлпулнӑ, 
ҫавна хыпса-ҫӑтса ямалла. Сергей ӗмпичей, 
карчӑкки ҫав яропланран хӑранипе нӳхрепе анса 
пытаннӑ, тет...

— Чӑнах-и?—тетӗп эпӗ тӗлӗннипе.
— Тупата туршӑн,—терӗ те Петӗр, хӑй сӑмахне 

алай туса хӗрес хывса илчӗ.
— Аҫта кайса кӗчӗ-ши ҫав яроплан?—тетӗп эпӗ 

чӑтаймасӑр.
— Энӗшкасси урлӑ Ҫӗрпӳ еннелле... Эсӗ Ҫӗрпӳ 

ярмӑркине кайса курнӑ-и ҫак?
— Ара, кайнӑ пулмасӑр! Конешнӑ, кайнӑ,—тетӗп 

эпӗ хавасланса,—Каруҫҫель лаши ҫине те утланса 
ярӑннӑ, упа та курнӑ, хӗрлӗ шыв та ӗҫнӗ—икӗ 
стакан...

— Курнӑ пулсан юрать хӑть,—терӗ Петӗр, манпа 
пӗр каварлӑ пулса.

— Аҫта кайса кӗчӗ-ши ҫав яроплан?—пӗлес кил- 
нипе татах ыйтрӑм эпӗ Петӗртен.

— Хӑйсен килне кайрӗ пуль,—терӗ вӑл, пӗлнӗ пек 
пулса.

— Апла вӗсен килӗ те пур-ши-мӗн?—тетӗп эпӗ 
татах.

— Пулмасӑр! Конешнӑ, пур!—тесе хучӗ Петӗр 
эпир чухлайманнине кура.—Килсӗр ни- ӗнле япала 
та ҫук. Яроплан ҫинче ҫынсем ларса ҫӳреҫҫӗ унта. 
Ҫав ҫынсен килӗсем пулмаллах вӗт-ха...

— Ҫапла пуль ҫав,—тесе ятӑм эпӗ те, ун шухӑ- 
шӗпе килӗшсе.

— Эх, ҫав яропланпа вӗҫекен ҫынсене курасчӗ 
ман. Курасчӗ техамӑнвӗҫме вӗренесчӗ1—терӗПетӗр 
вӑрӑммӑн сывласа.

— Манӑн та вӗҫсе пӑхасчӗ1—ҫӑмӑлланса каларӑм 
эпӗ те.

Петӗр сӑмахӗнче пурна-киле ҫитсе тӑрас ӗмӗт 
пур пек туйӑнчӗ мана.

Эпир калаҫнине Мӗтри итлесе ларнӑ пулнӑ.
— Мухтанчӑксем!—терӗ вӑл, пире нйм вырӑнне 

хумасӑр.—Вӗҫме пикенетӗр мар-и эсир?
— Ӑмма пикенес мар-ха?—тетпӗр эпир, иккӗн пӗр 

майлӑ пулса.
— Кукшасем! Яроплан яхӑнне пырса курма хӑ- 

ратӑр вӗт эсир,—тесе хучӗ Мӗтри, хӑйне мӑнна 
хывса.

— Хӑрамастпӑр! Эсӗ ху хӑравҫӑ...
— Яроплан курас тесессӗн, малтан салтака кай- 

малла. Лекҫей Иванчӑ салтакра ултӑ ҫула яхӑн 
пурӑнтӑм, тет. Темӗн те пӗркуртӑм, тет вӑл... Яро- 
планне те, яропланпа вӗҫекенсене те...

— Пуян Петӗр те курнӑ!—терӗм эпӗ пиччепе 
тавлашса.—Вӗсемхӑйсен Ваҫлейӗпе иккӗшӗ Ярослава 
кайнӑ та каялла таврӑннӑ чухне Муҫкавра яроплан- 
сем ларакан тӗле ҫитнӗ-тӑнӑ, тет. Йӗркипе лартса 
тухнӑ, тет хӑйсене: пӗринпе юнашар тепӗри... Ҫы- 
вӑхах пырса курас тенӗччӗ, тет Пуян Петӗр, апчах 
йӗплӗ пралукпа карта тытса лартнӑ, тет йӗри-тавра. 
Ҫитменнине, салтаксем хурал тӑраҫҫӗ, гет тата...

Эпӗ каласа пӗтерессе кӗтмерӗ Мӗтри:
— Ҫынсем курни мӗнех вӑл! Ху куҫупа курас 

пулсан калани вырнаҫуллӑ пулӗччӗ...
Халаҫнӑ май сисмесӗрех пӗр ывӑҫ кантӑрвӑррине 

шӗкӗлчесе пӗтертӗм эпӗ. Петӗр мана татах тепӗр 
ывӑҫ кӑларса пачӗ те ак ҫапла каларӗ;

— Эх, хӑҫан салтак ячӗ тухӗ-ши пӗреххут? Ку- 
нашкал пӗрмай вуннӑра пурӑнса пулмасть-ха, часрах 
вуникке каясчӗ, вунҫиччӗ тултарасчӗ те, ҫкрӗме ҫи- 
тесчӗ те, салтак ачи пулса, хулпуҫҫи тулли парне 
ҫакса тултарасчӗ те салтака каясчӗ. Унтан вара — 
яропланпа вӗҫмешкӗн!..

Тӗнчери пӗррембш вӑрҫӑ пуҫлансан пӗр-икб эрне-
ренсх Андрей Михайюввча салтака влсе ячӗҫ. Те- 
пӗр ҫпчӗ уйӑхран Марье инке ывӑл ача ҫуратрӗ. Ку 
Энтри салтакӑн пиллӗкмӗш ачи пулчӗ ӗнтӗ.

—„Пуяка—укҫа-пухча, чухӑна—ача-пӑча*, тенӗ
авал,—терӗ Марье инке ҫак пиллӗкмӗш ачи ҫурал- 
сассӑл. Ачи, пӗчӗккӗскер, ӑна-кӑна пӗлмесӗр ян- 
янратса ҫухӑрать.

— Ҫухӑр, ывӑлӑм, янрат пӳртне,—терӗ апӑс-карчӑк,
тин ҫуралнӑ ачана амӑш кӑкӑрӗ патне йӑтсапырса.— 
Ҫуралсанах уҫӑ сасӑпа янратса ҫухӑракан ачаран 
ыаттур этем пулать, теҫҫӗ... Унтан хӑех, ачана 
ырласа куҫ ӳкерес мар тесе, хурласа пӑрахрӗ, тет.— 
Тьфу, ачи ытла та чикан пекех хуп-хура, тикӗт 
лакунӗнчей тухнӑ пуль ку...

Чӑпӑл туса таса. кипкепе чӗркесе нутӑркаса ҫы- 
хаҫҫӗ те ачана, кивӗ аҫам сарса тӑрӑх сак ҫине 
вырттараҫҫӗ.—Ус ачам1 Ҫитӗн те салтак пек ҫирӗп 
этем пул!—ҫапла сӑмахпа ырӑ сунать ачине мӗскӗн 
амӑшӗ.

Пнлӗк ачапан нихӑшӗ те сухапуҫ тытмалӑх пу- 
лайман-ха. Марье инке ырми-канми ӗҫлесен те ал 
ҫитерлймест. Пӗр пӗччен утӑ ҫулать вӑл, ҫӗртме 
тӑвать; килти мӗнпур хурапа шурра тасатать, ачи- 
сене нӑхать. Аслӑ ачи вунна кайнӑ пулин те, арҫын 
ӗҫне ӗҫлеймест-ха.

Ал ҫитмен пиркиех кӗҫӗн ывӑлне ят хуртарайма- 
сӑр виҫӗ уйӑх иртсе кайрӗ. Ачи кулать ӗнтӗ, алли- 
семпе хӑлаҫланать, алла тытсассӑн чӗрҫи ҫинче сик- 
келеме пикенет. Тӑваттӑмӗш уйӑх ҫине кайсан— 
ачпна Урхас-Кушкӑ чиркӳне ят хуртарма илсе 
каяҫҫӗ те, ача, хӑйне хӗрес хывма тӑнӑ пачӑшкӑна 
сухалран ҫӑлса илет...

— Маттур! Тӑшман кулли пулас этем мар1 Тур 
ҫырлах, тур ан пӑрах, амин!—тесе пиллет те па- 
чӑшка: яН.у, Петр Андрейчӑ, ырӑ сывӑ пурӑнса пурӑ- 
нӑҫ ҫулӗ ҫине тухсам /—тесе ачана хӗрес хывса 
светуй шывӗпе сапса ярать...

Ҫапла тортленсе пурӑнать салтак арӑмӗ Марье. 
Пуҫ сывӑ пулсан, асапне тӳсме пулӗ-ха, анчах йӗпе 
ҫине-сапа. Ҫав ҫулхине яла тӗрлӗрен чир-чӗр пырса 
кӗчӗ. Ачасем хӗрлӗ шатрапа, вӑйпитти ҫынсем вӗри 
чирпе тӑкӑнма пуҫларӗҫ... Ҫӑва ҫинче кунсерен ҫӗнӗ 
хӗрессе.м хутшӑнса пыраҫҫӗ, ялйыш катӑлчӗ.

Икӗ эрне хушшинче Марье инке тӑватӑ ачине 
кайса пытарчӗ. Пӗчӗк Петӗр кӑна амӑшне йӑпан- 
малӑх пӗр пӗччен тӑрса юлчӗ.

Йывӑр инкек пусать салтак арӑмне. Катанпир пек 
шурса пӗтсе кайрӑ Марье инке. Таҫта кайса кӗчӗ 
унӑн илемлӗ сӑя-пуҫӗ...

Пӗринче ҫапла, кӗрхи каҫ, вӗт ҫумӑр пӗрӗхсе 
хаярҫпл уласа тӑнӑ вӑхӑтра, Петӗрсем патне пӗр 
уксах салтак пырса кӗчӗ.

— Акдрей Михайлов салтакӑн килӗ ҫак пулать- 
ши?—терӗ вӑл алӑк уҫса ярса.

— Ҫакӑ...
— Килхуҫи арӑмӗ эс пулатӑн пуль?
— Эпӗ...
— Марье яттӑ. пулас пулать?
— Марье... Сана кам кирлӗччӗ вара?
— Кам калас... Усал хыпар пӗлтерме килтӗм эпӗ... 

Ан ятласамӑр,—терӗ те салтак, хӑрах алтупанӗпе 
сухалне сӑтӑрса илсе, татах калама тытӑнчӗ.

— Сан упӑшку Андрей Михалчӑ хӑй вилес-мӗн

пулсан мана сан пата ҫыру ҫырса яма хушнӑччӗ. 
Анчах та хам хут пӗлместӗп эпӗ. Ҫавна пула вӑхӑтра 
ҫырса пӗлтерме пулмарӗ. Маншӑн ҫынна пуҫ ҫа- 
пасси—вилӗм. Халӗ ак киле курма таврӑнатӑп та, 
ҫула майлӑ кӗрсе тухам, терӗм. Калатӑп ҫке: эпир 
позицире лараттӑмӑр. Сасартӑк тӑшман енчен пӗр 
яроплан вӗҫсе пычӗ те, шӑпах пирӗн окоп тӗлне 
бомба пӑрахса хӑварчӗ. Хай бомба ҫӗр ҫӗмӗрсе ҫу- 
рӑлса кайрӗ. Сирӗн мӑшӑруна вӗлерсе пӑрахрӗ:унӑн 
ӳтне нимӗн латтисӗр таткаласа йӗри-тавра сирпӗтсе 
хӑварчӗ. Этем кӗлетки мар, чӗп-чӗрӗ юнлӑ какай 
татӑкӗсене ҫеҫ пуҫтаркаласа чикрӗмӗр...—Ҫакна ка- 
ларӗ те салтак, чӗрипеле чӑтаймасӑр ӗсӗклесе 
йӗрсе ячӗ...

— Андрей Михайлович мана ак ҫапла каласаччӗ: 
„Тантӑшсем, чун усала сисет ман... паян-ыран пуҫа 
хуратӑп ҫак вӑрҫӑ хирӗнче... Эсӗ ырӑ-сывӑ юлсас- 
сӑн, тӑван ҫӗршыва таврӑннӑ чухне Вӑрмар стан- 
цинче поезд ҫинчен ан та пирӗн пата ҫитсе ман те- 
лейсӗр кунҫул ҫинчен юратнӑ арӑмпа ачасене каласа 
пар“, терӗ. Салтак йӑлипе юлташ сӑмахне манӑҫа 
ярас мар тесе, ятарласах килтӗм эпӗ сирӗн пата. 
Ырӑ хыпар пӗлтермерӗм те, анятласамӑр мана...

Мӗн пӗчӗкренех ашшӗсӗр ҫитӗнме лекрӗ Петӗре. 
Ҫапах та пуҫа тайса ҫӳрекен ача мар Петӗр. Мат- 
тур ача! Петӗр—ӗҫе юратаканскер. Хӑйӑ чӗлет те 
хӗҫ тӑвать вӑл, тӑм ҫӑрать те утлӑ ҫар салтакӗсем 
валли лашасем тӑвать...

Пӗринче, пӗлӗт тӑрӑх сывлӑш касса ҫӳрекен 
яроплан курсанах, хӑма татӑкӗсенчен яроплан кӗ- 
летки туса хурать. Петӗр яропланӗн кӗлетки кӑна 
та мар, сасси те пур иккен: „Р-р-р-1 У-у-у-!“ ҫапла 
каласа хавасланса ӗҫлет Петӗр. Пурӑнӑҫра курасси 
темле те, ӗмӗчӗ—паха!..

Кунран кун, ҫулран ҫул иртсе пырать. Пуҫламӗш 
шкултан вӗренсе тухрӗ Петӗр, унӑн малалла вӗ- 
ренмешкӗн те ӗмӗт пур... Анчах инкек куҫа ку- 
рӑнса килмест-мӗн: Петӗр амӑшӗ сасартӑк халсӑр 
пулса ӳкет. Чӗре ыратнипе ҫӗркаҫа асап курать те 
шурӑмпуҫӗ ҫуталса килнӗ тӗле вилсе выртать. Ву- 
накӗ ҫулта тӑлӑх-турат пулса юлчӗ Петӗр. Пурӑнӑҫ 
ҫулӗ такӑр мар. Тӗрӗс ҫул ҫине тухиччен пайтах 
асап тӳсме тӳр килет тӑлӑх-турата, Каи тӗрӗс ҫул 
тупса парӗ Петӗре? Кам пулӑшӗ ӑна пурӑнӑҫ сакки 
ҫинче тивӗҫлӗ вырӑн йышӑнмашкӑн?

Ватӑ учитель Леонид Маркович Петӗре хӑй патне 
илсе усрав ывӑл турӗ.

III.

Леонид Маркович, уҫӑ сывлӑш тесессӗн, тем тӑр- 
ринчен сикӗччӗ...

— Таса сывлӑш—эмел вӑл, эмел,—тет учитель. 
Ҫӑва тухсан вара килте те, шкулта та кантӑксене 
ярах уҫӑ тӑратать вӑл.

Унӑн усрав ывӑлӗ Петӗр те хапӑл тӑвать уҫӑ 
сывлӑша, анчах вӑл тӳпери сывлӑша нимрен мала 
хурать.

— Тӳпери сывлӑшпа Чкалов пек кӑкӑр тулли сыв- 
лӑттӑм!—тесе тӑтӑшах каланӑ Петӗр.

Леонид Маркович шикленнӗ:
— Тӳпери сывлӑш инҫе вӑл...
Петӗр хӑйне майлах ӗмӗтленнӗ:
— Пӗлӗт тӑрринче Коккинаки пек ярӑнса ҫӳ- 

ресчӗ...—Ҫакнашкал ӗмӗт нихӑҫан та манӑҫа кайман 
унӑн.



Надежда Петровнӑпа Леонид Маркович Петӗре 
ҫитӗнтерсе учитӗле вӗрентсе кӑларасшӑн пулнӑ.

— Вӑтӑр ҫул шкулта ӗҫлерӗм. Сывлӑх пулсан, 
тепӗр вӑтӑр ҫул та ӗҫлеме хатӗр. Сана та учитель 
пулмашкӑн ырӑ сунатӑп,—ҫапла канаш панӑ Петӗре 
ҫемьере.

Вуннӑмӗш класран вӗренсе тухсан, пӗр кӗркунне, 
Леонид Марковичпа Надежда Петровна ывӑлне 
Шупашкара вӗренме ӑсатса ячӗҫ... Петӗр аслисен 
сӑмахӗнчен тухмарӗ. Хӑйне ачашласа ӳстерсе пурӑ- 
нӑҫ ҫулӗ ҫине кӑларнӑ стариксен кӑмӑлне хуҫас мар 
тесех, учитӗле тухмалли институтах вӗренме кӗчӗ 
вӑл. Ҫапах та ҫын шухӑшӗпе ӗмӗтне карта тытма 
ҫук, теҫҫӗ...

Институтпа юнашарах—аэроклуб. Студент Петр 
Андреев институтри лекцисем хыҫҫӑн аэроклуба 
ҫӳресе сывлӑш хуҫи пулма вӗренет.

Вӑхӑт шӑвать—ҫулсем иртеҫҫӗ... Тӑватӑ ҫул си- 
сӗнмесӗрех иртсе кайрӗ.

Пӗринче ҫапла, шӑматкун, инстигугран вӗренсе 
тухас майпа диплом ҫырса пӗтерсен, Петӗр аэро- 
дрома тухса чупать. Паян унӑн хӑй тӗллӗн сывлӑша 
хӑпармалла.

— Эпӗ пурпӗрех вӗҫме вӗренетӗи,—ҫак пӗчӗкрен 
ӗмӗтленнӗ ӗмӗте аса илет Петӗр. Асне илет ачалӑх 
кунӗсене те. Ашшӗне курман та вӑл: амӑшӗ вилни 
те нумай пулать. Ҫапах та кӑмака ҫинче ӑшӑнса 
ларнӑ чухнех лӗтчик пулма ӗмӗтленнӗ вӗт Петӗр. 
Леонид Маркович, Надежда Петровна... Вӗсем пул- 
ман пулсан, ӑҫта пулӗччӗ-ши Петӗр? Института кӗ- 
мелӗх вӗренесси пулатчӗ-ши унтан? Кам пӗлет?...

Паян Петӗре вӗрентекен инструктор Соломаха 
хыҫалти кабинӑна ларать. Штурвал паян Петӗр 
аллинче.

— Контакт1
— Есть контакт!— ответ парать моторист, про- 

пеллӗре ҫавӑрса. Мотор кӗрлет... Самолӗт вырӑнтан 
тапранать те малалла кустарать. Татах пӗр самант... 
Акӑ вӑл виҫесӗр тӳпери ирӗк сывлӑш!

Соломаха кӑмӑллӑн кулкалать. Петӗр те чӗрипеле 
хӗпӗртесе юрра ярать.

,...Ача чухне ҫуралнӑ 5мӗте 
Пурнӑҫларӑм эпӗ ӗмӗрте!.

Аэродрома таврӑнсан Петӗре юлташӗсем сырса 
илчӗҫ...

— Петро!—терӗ ӑна Соломаха.—Елӗк эпӗ хамӑн 
тӑван ҫӗршывра Днепр ҫине кайса канаттӑмччӗ. 
Халӗ ӗнтӗ, Атӑл таврашӗнче ӗҫленӗ май, ыранхи кун 
Шупашкар ҫыннисен йӑлипе йӑлӑма кайӑпӑр тапулӑ 
тытса шӳрпе пӗҫерсе ҫийӗпӗр, юрать-и?

— Юрать!—терӗ Петӗр шантарса.
Анчах тепӗр кунне ирех радио усал хыпар илсе 

ҫитерчӗ:
— Вӑрҫӑ... Кӗтмен ҫӗртен, вӑрӑ-хурахла, урнӑ 

йытӑсем пек асса кайнӑ нимӗҫ ҫарӗсем ҫӗрҫитмӗл 
халӑхлӑ Совет ҫӗршывӗҫине килсе тапӑнчӗҫ. Вӑрҫӑ... 
Ҫурҫӗртен кӑнтӑра ҫитиччен мирлӗ хуласемпе ял- 
сем ҫунаҫҫӗ... Кам чӗри чӑттӑр-ха ҫакнашкал ыл- 
ханлӑ чӗртӑшмана хирӗҫ мӗнпур чунхавалпа ҫа- 
пӑҫмасӑр?

Аслӑ Сталин ӗнентерсе каларӗ: тӑшман вӑйлӑ та 
тискер, анчах пирӗн халӑх ӑна аркатса тӑкма пул- 
тарать.

Ҫулпуҫӑн уҫӑ еӑмахӗ кашни ҫыннӑн чӗрине кӗрсе 
вырӑнаҫрӗ. Хальччен мирлӗ пурӑннӑ ӗҫлӗ халӑх хӗҫ

тытрӗ. Агӑл таврашӗнчи ялан лӑпкӑ пулнӑ аэродром 
ҫинчен те хурҫӑ самолетсем пӗлӗте хӑпарчӗҫ. Кӑн- 
тӑрла та, ҫӗрле те кӗрлеҫҫӗ моторсем. Ырма-канма 
лӗтчикеем хӑйсен хӗҫҫисене хӑйраҫҫӗ.

Пуҫа усса мар, хастарлӑ юрӑ юрласа ҫапӑҫӑва 
тухрӗ ҫамрӑк лӗтчик Петр Андреев.

,...Ырӑ каиӑлпа килекене 
ХМна туса ярӑпӑр:
Хӗҫпе килнӗ тӑшиан пуҫне—
Хӗҫпе касса татӑпӑр1..‘

Отряд командирӗ лейтенант Соломаха хӑйотрячй 
валли ятарласах ҫын суйларӗ. Унӑн отрядӗнче— 
Петр Андреев, Хаймулла Каюмов, Анатслай 
Зеленкин...

— Туссем!—терӗ Соломаха хатӗрленсе ҫитсен.— 
Пирӗн отряд №-мӗш авиаполка хутшӑнать. Мзлашяз 
пирӗн начальник—майор Мухин пулать. Ҫптес куч- 
сенчех пире ,ӗҫ“ хушма пултарӗҫ. Астӑвӑо, ҫатӑ- 
ҫура пӗрне-пӗри пулӑшӑр, тӑшмана хыҫалта:; пырса 
тапӑнма ан парӑр...

...Вӑхӑт ҫитрӗ. Приказ килчӗ. Петр Андреез хӑй 
юлташӗсемпе пӗрле Мускав пӗлӗтне хурал тӑма 
вӗҫсе кайрӗ. Мӗн-мӗн аса килмерӗ-ши Петӗре: ача 
чухне кӑмака ҫинче ларнӑ кунсенче вӗҫые вӗре- 
несси ҫинчен кантӑрвӑрри шӗкӗлче-шӑкелче ка- 
лаҫни те, ун пирки Мӗтри ятлӑ юлташӗпе тав- 
лашни те...

,Леонид Марковяч таса сывлӑша юрат ,ть ‘ . — 
шухӑшларӗ Петӗр. Анчах кукта сывлӑш таса м р... 
Тӑшмш Мускав яхӑнне ҫывӑхарнӑ. Хуласе? пе ялсене, 
МТС-семпе колхоз фермисене, фабрикӑсемпе зазод- 
сене вут хыпса илнӗ. Ҫӑра тӗтӗм мӑкӑрланса пӗ- 
лӗтри сывлӑша пӑсать... »Мессершмиттсен“ т : ер 
сасси касать. Вӗсем хӗвеланӑҫ енчен пнрӗн ҫӗр ывл 
вилӗм клсе килеҫҫӗ. Пирӗн халӑх юнне сӑхаҫҫӗ 
вӗсем.

Сисмен хутран пӗр „Мессершмитт‘: Ссломаха са- 
молӗчӗ хыҫне ҫывӑхарнине сӑнарӗ Петӗр. Сывлӑшра 
вӑраххӑн шухӑшлама вӑхӑт ҫук. ,Мессере“ вӗҫе- 
рӗнсе кайма ирӗк памасӑр, Петӗр кӗске черетсемпе 
тӑхлан ҫутарма пуҫларӗ... Сисрӗ тӑшман... в :л пуле- 
мӗтпа пеме тытӑннине. Анчах сывлӑшра ҫӗр ҫи ;чи 
мар иккен... Таҫтан хӑяматран татах тепӗр виҫӗ 
„Мессер“ сиксетухрӗҫ. Кӗрлеҫҫӗ тӑшман моторӗсем, 
ҫураҫҫӗ пӗлӗте. Сасартӑк тӑшман Хаймулла само- 
лӗтне вут тӗртсе ячӗ... Петӗрӗн ҫывӑх туоӗ—Хай- 
мулла инкеке лекрӗ...

„Юншӑн—юн, вилӗмшӗн—вилӗм!“—Петӗр лайӑхрах 
тӗллерӗ те хӑй „Месеершмитт“ ҫине тапӑаса унӑн 
хӳрине персе татрӗ. Ҫичӗ юграи йыхразсӑр килнб 
„хӑна“ персе анчӗ ҫӗр ҫине...

Лейтенант Соломаха тӑшманӑн тепӗр „Мессерле* 
персе антарчӗ: нимӗҫ лӗтчикӗ хӑй с-м' лӗт :п ,еп 
сиксе тухса парашютнесарсаячӗ. Анатолий Зелел.аш 
ҫав парашюта винтпа пӗрех пырст ҫапрӗ те 
мана тӗптурӗ. Нимӗҫсен тепӗр икӗ салолӗчӗ тарса 
хӑтӑлма ӗлкӗрчӗҫ.

Ҫапла пулса иртрӗ пӗрремӗш ҫапӑҫу,
Сывлӑшран ҫӗр ҫине таврӑнсассӑн Петӗр кабинӑ- 

ран тухрӗте аттине хыврӗ.
— Сана мӗн пулчӗ тата?—терӗ ӑна Соломаха.Ҫав 

вӑхӑтрах сасартӑк сӑнаса илчӗ вӑл: Петӗрӗм сылтӑм 
ури чӗп-чӗр юн...

— Суран пулни ҫинчен сывлӑшрах пӗлгерме 
кирлӗччӗ,—терӗ Петӗре командир.

— Сиксе каҫичченех х-х-о-п1—теме хушмаҫҫӗ
украинецсем,—тавӑрчб Петӗр^

— Чӑвашсем те ҫаплах иккен. Пирбн халӑх пӗр
шухӑшлӑ,—терӗ ӑна Соломаха.

Суранӗ ҫӑмӑл пулин те, Петӗре сывалма ӑсатрӗҫ.
— Госпитале каймастӑп эпӗ, —терӗ Петӗр.—Ҫапӑ-

ҫурах сывалатӑп...
— Сыьалма кайманшӑн сана суда паратӑп,—терӗ 

Соломаха кула-кула.—Чапаев калашле, сана валли—
трибунал...

Госпитале каяс умӗн армирен приказ килчӗ: рядо- 
вой лӗтчик Петр Андреева ,лейтенант‘' званине
парас, тенӗ приказра.

Лӗтчиксем хушшинче лара-тӑра пӗлмен ҫынсеМ 
пайтах тӗлпулаҫҫӗ: вӑй-халне ниҫта кайса шӑнӑҫ- 
тарма пӗлмесӗр аптӑраҫҫӗ ҫавнашкал ҫынсем. Пушӑ 
вӑхӑтра ӗҫсӗр тунеӑхласа ларас мар тесе пулас, 
хӑшпӗрисем хутран-ситрен сыпма та юратаҫҫӗ... 
Петӗр апла йышши этем мар вара. Анчах госпи- 
тальре выртмашкӑн тунсӑх.

в—Ытахальрен кӗрӗк арки йӑвала",—терӗ те
Пегӗр, дневник ҫырма тытӑнчӗ. Дневникне вӑл ҫы- 
рупа пуҫларӗ.

„I XI. 1941. Мускав.
Ырӑ кун сире, хисеплӗ атте-анне!
Вӑрҫӑ пирки ман учитӗле вӗренсе тухни харамах 

кайрӗ тесе калатӑр пуль эсир? Ҫук, апла каласа 
ан пӑшӑрхансамӑр. Эпӗ—ҫар лӗтчикӗ. Институтра 
вӗренни летчик пулас ӗҫре маншӑн калама ҫук 
усӑллӑ пулчӗ.

Енер сывлӑшри ҫапӑҫура пултӑмӑр. Ннмӗҫсен икӗ 
самолӗтне персе антартӑмӑр.

Маншӑн ан шикленӗр. Эпӗ ырӑ сывах. Сылтӑм 
урана кӑштах амантрӗҫ те, суранӗ йывӑр мар. Тепӗр 
эрнерен тӳрленет, теҫҫӗ тухтӑрсем...

Хӑвӑр пурӑнӑҫ ҫинчен ҫырса пӗлтерӗр.
Эсир мана пӑхса ӳстерсе Тӑван ҫӗршывшӑн ҫа- 

пӑҫма тивӗҫлӗ ҫын турӑр. Тавтапуҫ сире ҫавӑншӑн!
Ҫапӑҫуран таврӑнсанах халӑх телейӗшӗн мӗнпур 

вӑйне парса ӗҫлекен коммунистсен парти ретне 
кӗме тесе заявлени патӑм. Хама-хам парти членӗ 
пулма тивӗҫлӗ пуль, тетӗп...

Сывӑ пулӑр1

Хӗрӳллӗ салампа—

Сирӗн ывӑлӑр ПЕТӖР.“

ҪАМРӐНСЕН с а с с и

Тинӗс Инҫетрен
Ал. АСЛУТ ПЕТР ЯЛГИР

Чарлансем вӗҫеҫҫӗӑмӑртасшӑн 
Тинӗсри васкавлӑ хумсемпе.
Ҫук! Хумсем чупаҫҫӗ хӑвӑртраххӑн, 
Тавлашаймӑн пурпӗр вӗсемпе.

Тинӗс, тинӗс, эс шавла хӑватлӑн! 
Ҫӳлерех ҫӗкленччӗр хумусем. 
Шуррӑн-шуррӑн хумханса, сӑпайлӑн, 
Пӗрхӗнтерччӗр ҫутӑ тумламсем!

Эп санасаватӑп, юрататӑп.
Сан еннех туртать мана чӗре. 
Сӑнупа эс кӑмӑла уҫатӑн,
Сан кӗввӳ чуна ҫӗклентерет...

Ҫавал шыв хӗрринче пур ман ялӑм, 
Нихӑҫан вӑл тухмасть асӑмран.
Ун тавра ҫитӗнет-ҫке йӑмралӑх, 
Ешерет аслӑ улӑх-ҫаран.

Ҫавӑнта пурӑнать манӑн тусӑм, 
Чӗререн кӑмӑлланӑ пике.
Ун сӑн-пичӗ—ирхи ҫутӑ шуҫӑм, 
Кӗлетки яштак хурӑн пекех.

Ун патне, ман ҫыруҫӑм, ҫитсемччӗ, 
Каласамччӗ хӗрӳ салама.
Эпӗ ҫыртӑм: „Савниҫӗм, кӗтсемччӗ, 
Ан хуҫсам ҫамрӑк кӑмӑлӑма“.

Юратнӑ хӗре
А. ТИМОФЕЕВ

Ҫӗрӗм-шызӑм, куратӑн, илемлӗн 
Ҫитӗнет, суранран чӗрӗлсе... 
Савнӑҫа юратмашкӑн иленнӗ 
Пирӗн ҫамрӑк, таса чӗресем.

Окопсем ҫӗрпе тан тикӗсленчӗҫ, 
Кӑмрӑксем ҫинче шӑтрӗҫ ялсем. 
Ҫуркунне чечекпе илемленчӗҫ 
Юнпа шӳнӗ суранлӑ варсем.

Анчах сан асунтан ан ҫухалтӑр 
Хӑв юратнӑ тусу нихӑҫан:
Вӑл—-хаяр вӑрҫӑра вилнӗ паттӑр, 
Сан каччу—тӑшмана парӑнман.

Пурнӑҫра тепӗр хут эс юратӑн. 
Пӗр йӑл хыпӗ, пӗр сӳнӗ кӑвар... 
Вӑл пулать. Анчах савӑш ҫуратнӑ 
Ырӑ кӑмӑл сӳнме тивӗҫ мар.

Очерк 
В. ДОЛГОВ

Пӗрре, хӗллехи ӑшӑ кун, Волхов фроятӗнче чух- 
не, манӑн Рушинова ҫулӗпе вӑрман витӗр каймалла 
пулчӗ. Вӑрманти ҫул тӑваткалне—ҫул тӑватӑ ҫӗ- 
релле каякан ҫӗре—ҫитрӗм те пӗр красноармеецпа 
тӗлпултӑм. Ниҫталла кайма пӗлмен пирки вӑл ир- 
тен-ҫӳренсене кӗтсе тӑрать-мӗн. Эпӗ унпа тан- 
лашрӑм, ун ҫине асӑрхаса пӑхма тытӑнтӑм. Лутра 
кӗлеткеллӗ ҫын вӑл. Пичӗ сарлака, сӑнӗ тӗксӗм. 
„Восточный тип“ теҫҫӗ ун пек сӑнарлӑ ҫынсем ҫин- 
чен. Эпӗ вара ирӗксӗрех: „ку е тутар, е чӑваш“,— 
тесе шухӑшларӑм.

— Командир юлташ,—пуҫларӗ вӑл вырӑсла чӗл- 
хепе, тытӑнчӑклӑрах каласа,—манӑн Н-ски полка 
каймалла, Эсир мана ҫул кӑтартса памӑр-ши?

„Ку ҫын тутар пулӗ...“ шухӑшларӑм эпӗ кал- 
лех: сӑмахсене тутарларах ҫавӑрса калаҫать.

— Кӑтартса парасси парӑп та... анчах эсӗ кам 
пултӑн-ха?

— Эпӗ—красноармеец Терентьев.
„Терентьев" тесен эпӗ пӗр иккӗленмесӗрех:
— Эсӗ чӑваш пулас?—терӗм малтанлӑха вырӑсла.
— Чӑваш,—пӗлтерчӗ Терентьев, тутарларах ак- 

центпа.
Эпир иксӗмӗр те хамӑр тӑван чӗлхепе калаҫма 

тытӑнтӑмӑр. Терентьев, Никифор Антонович, хӗрӗх 
ҫулти ҫын. Вӑл пушкӑртсемхушшинчи чӑваш ялӗнче 
ҫуралса ӳснӗ. Унӑн чӗлхинче чӑвашла, пушкӑртла сӑ- 
махсем пӗрлешсе кайнӑ. Ҫавӑнпа та вӑл пирӗн пек 
мар, кӑшт урӑхларах калаҫать.

Эпӗ хам та Н-ски полка каятӑп та... ҫула май, 
ҫакӑнтан тытӑнса, иккӗн пӗрле утрӑмӑр. Манӑн юл- 
таш пулчӗ вӑл. Вӑрманти ҫул ҫинче эпир иксӗмӗрех 
пултӑмӑр.

Пирӗн умра хӗллехи яка ҫул тӳп-тӳррӗн курӑнса 
выртать. Йӗри-тавра чӑрӑш вӑрманӗ. Ҫил пачах та 
ҫук. Хӗл хӗллекен кайӑк-кӗшӗксем—кӑсӑясемпе
уйӑпсем тата темӗнле ытти кайӑксем, турат ҫинчен 
турат ҫине сиксе, хӑйсен ҫепӗҫ чӗлхипе темӗскер 
чӗвӗлтетеҫҫӗ. Пирӗн сасса илтсен, кӑштах хӑраҫҫӗ 
те ӗлӗк ял пулнӑ вырӑна уҫланкӑ урлӑ пӗрин хыҫ- 
ҫӑн тепӗри вӗҫеҫҫӗ.

Ҫапла, ҫул ҫинче малалла утнӑ май, крас- 
ноармеец Терентьев мана хӑйӗн пурӑнӑҫӗ ҫинчев 
каласа, хӑй вӑрҫа мӗнле килни ҫинчен пӗлтерчӗ. 
Юлашкинчен:

—Сире тата тепӗр истори каласа парам-ха,—терӗ 
вӑл, тем ҫинчен аса илсе.—Ку ӗҫ 1919-мӗш ҫулта пулс* 
иртрӗ... * **

Никифор Антонович каласа панӑ .историне" эпӗ, 
хамӑр землянкӑна таврӑнсанах, васкаса хут ҫине 
ҫырсахутӑм, асӑнмалӑх юлтӑр, терӗм.

„Ҫип ӑҫтан ҫинҫе, ҫавӑнтан татӑлатк", тет ха- 
лӑх сӑмахӗ. Ҫинҫе ҫип пекех пулнӑ Терентьевсеи 
пурӑнӑҫӗ те. Ҫамрӑк Микихвер тӑлӑха юлнӑ. Кӑшт 
ҫитӗнсен вара, шӑпах граждӑн вӑрҫи вӑ1ӑтӗнче, 
Урал ятлӑ ялта кӗтӳ пӑхма кӗрӗшнӗ.

Пӗррехинче, кӗркунне, ӑшӑ та илемлӗ кун, Ми- 
кихверӗн кӗтӗвӗнчи сурӑх-такасем курӑк ҫисе тӑран- 
нӑ та вӑрман хбрринче лӑпкӑн канса выртнӑ. Ми- 
кихвер те юман каска ҫине канма ларнӑ. Ҫамрӑк 
ача шанкӑ пухса вут хунӑ, кӗл ҫинче паранкӑ пӗ- 
ҫернӗ...

Ҫак вӑхӑтра ӗнтӗ кӗтӳҫӗ ик юланута курах каять 
Сиккипе чуптарса пыраҫҫӗ вӗсем Микихвер патнел» 
ле. Иккӗшӗ те ҫамрӑк, маттур йӗкӗтсем. Пӗри пӑ- 
шалпа, тепӗри—хӗҫпе. Сумкӑсем пурхӑйсен. Сумкя* 
сенче туллиех граната.

— Ҫамрӑк тус1—тет пӗри йӑсӑрланса выртакан 
вут патне ҫитсенех.—Эсӗ кам пулатӑн?

— Эпӗ—кӗтӳҫӗ, Анттун чӑваш ачи—Микихвер, 
чухӑн ҫын...

— Ну, эппин эсӗ—пирӗн тус. Анчах впир камне 
эсӗ пӗлетӗн-и?—ыйтать хайхискер каллех.

— Пӗлетӗп.
— Ну, кала—камсем?
— Хӗрлисем.
— Мӗнле пӗлтӗн?
—• Ҫӑлтӑртан палларӑм. Пӗлетӗп, эсир хӗрлисе- 

мех... Эпӗ те хӗрли...
— Вот што? —кулса тӗлӗнет юланут ҫинчи йӗкӗт. .
— Ну, эппин, шуррисем |ҫтине пӗлетӗн-и?

— ГТӗлетӗп.
Кун дыҫҫӑн икӗ каччӑ хӑйсен урхамахӗсем ҫмн- 

чен ялт сиксе анаҫҫӗ те нумайччен Микихверпе ла- 
раҫҫӗ, ;ӑвэнсем пек калаҫаҫҫӗ. Шуррисем ӑҫтине 
тӗпӗ-иӗрӗпе ыйтса пӗлеҫҫӗ вӗсем. Вӗри кӗл ҫинче 
кӗрпе л' исе пиҫнӗ паранкӑпа хӑналать вӗсене ҫам- 
рӑк кӗтӳҫӗ.

— Пӑшална кӑтарт-ха!—ыйтать Микихвер пӗрин- 
чен.—Ҫитӗнсен эпӗ сирӗн пата, шуррисене хӗнеме, 
пыратӑп.

— Эсӗ ҫитӗнсе ҫитнӗ ҫӗре шуррисем пулмаҫҫӗ. 
Эпир вӗсене часах ак тӗптӑватпӑр,—ӑнлантарать 
Микихвере хӗрлӗ сслтак. Унтан вӑл хӑйӗн винтов- 
кине кӑгартма тытӑнать.—Хитре вӗт!—тет хӑй.

— Хитре!—тӗлӗнет ҫамрӑк кӗтӳҫӗ.
Антун ывӑлӗ вӗсен пӑшалне тытсах пӑхать, хӗ- 

велпе кушӑркаса кайнӑ аллисемпе шӑлса ачашлать 
ӑна. Пӑшал кӗпҫине хӑйӗн ҫивчӗ куҫӗсемпе виҫсе:

— Ҫнтӗнсе ҫитсен,—тет вӑл,—эпӗ те сирӗн пек 
тумтир тӑхӑнатӑп, хӗрлӗ салтак пулӑп эпӗ те...

Пӑшал вулли ҫинчи картсене курать те уй ачи, 
пулас салы.к, вӗсене уйрӑммӑн уйрӑммӑн шутласа, 
тӗлӗне-тӗлӗне ыйтать:

— Пӗрре, иккӗ, виҫҫӗ, тӑваттӑ, пиллӗк, улттӑ, ҫич- 
чӗ, саккӑр, тӑххӑр. Ку картсене мӗншӗн тунӑ? Вӑл
картсем мӗн паллисем?

— Тепӗр белогвардееца вӗлерсен, вунӑ карт пу- 
лать,—ӑнлантарать пуринпе те интересленекен ачана 
пӑшал хуҫи,

— Вунпӗр вӗлӗрсен вара?
— Вунпӗр карт пулать.
— Апла-тӑк ӑнлантӑм, ӑнлантӑм... Эпӗ те ҫавӑн 

пек тӑвӑп, Шуррисене вӗлерӗп—пӑшал вулли ҫине
картсем картӑп...

Ҫаксем вара Микихвере, асӑнмалӑх тесе, вӗр-ҫӗ- 
нӗ шлӗм парса уйрӑлаҫҫӗ.^ Кӗтӳҫӗ шлӗма ҫав тери 
савӑнса, хӗпӗртесе илет. Ана вӗт ку вӑхӑтчен ни- 
кам та ҫавнашкал парне паман, никам та ҫын вы- 
рӑ; не хурса хавхалантарман. А халӗ кусем, ӑна 
малтачхи хут ҫеҫ курнӑ пулин те, хӗрлӗ ҫӑлтӑрлӑ, 
вӗр*ҫӗнб шлӗм парса хӑвараҫҫӗ. „Лайӑх ҫынсем 
вбсем, пӑхсах паллӑ, вӗсгм—пирӗн ҫынсем“—тенӗ 
шухӑшсем вӗҫленеҫҫӗ Микихвер пуҫӗнче. Да, лайӑх 
ҫынсем вӗсем! Анчах вӗсен вӑхӑт ҫук. Ҫавӑнпа та 
юланутҫӑсем лашисене ҫавӑраҫҫӗ те каялла, вӑрман 
витӗр, ҫил евӗр вӗҫтереҫҫӗ. Салтаксем хыҫҫӑн сарӑ 
ҫулҫӑсе.м ҫеҫ, лутра шӗшкӗсем ҫинчен ӳксе, вӗҫсе 
юлаҫҫӗ...

Ҫав икӗ йӗкӗт Чапаев отрядӗнчен килнӗ. Развед- 
чиксем пулнӑ вӗсем. Разведчик пӑшалӗ тап-таса, паха, 
хитре... Пулас салтак Никифор Терентьев унӑн но- 
мерне тешухӑшӗпеӑнкарса юлнӑ. „Виҫҫӗ, виҫҫӗ,'пӗр- 
ре, унтан ҫиччӗ“ шутланӑ вӑл. Ҫак цифрӑсене пӗр 
ҫӗре хушнӑ та, вунтӑваттӑ пулса тӑнӑ. „14-мӗш но- 
мерлӗ вкнтовка" тесе шутланӑ Микихвер, анчах 
виьтовкӑн чӑн-чӑн номерне, вӑл калама пӗлмен. 
Пинсем таран шутлама пултарайман вӑл, вӗренмен... 
Анчах ҫав цифра унӑн пуҫӗнче, таҫта шухӑш тӗпӗн- 
че, пытанса юлнӑ-юлнах...

Юланутҫӑсем тахҫанах вӑрман хыҫне пытаннӑ, 
тахҫанах хӑйсен юлташӗсем патне ҫитнӗ, шуррисем 
ҫиичсн хӑйеен командирне йӗркипе каласа панӑ.

Хӑйне панӑ хаклӑ иарнешӗн кӗтӳҫӗ нумайччен 
савӑннӑ. Ҫак ӑшӑ кӗрхи кун ӑна ытла та телейлӗн 
туйӑннӑ. Иӑваш ҫил ӑшшӑн вӗрнӗ. Йывӑҫсен тӑрри- 
сем те урахла хумханнӑ пек, хӗпӗртесе-савӑнса хул-

лен-хуллен юрланӑ пек туйӑннӑ. Ҫӳллӗ-ҫӳллӗ тӳпери 
чӑлт шурӑ пӗлӗт татӑкӗсем калама ҫук илемлӗн ку- 
рӑннӑ. Пӗрре кӑпӑкланса шуралса ҫитӗннӗ вӗсем, 
тепре ҫу пек ирӗлсе ҫавӑнтах ҫухалнӑ. Ку вӑхӑтчен 
ҫӗтӗк-ҫатӑк тумтирпе ҫӳренӗ Микихверпе пӗрле ҫак 
вырӑнти уйхир, вӑрман, ҫырма-ҫатра, унта юхакан, 
пухӑнса тӑракан шыв-шур савӑннӑ, шыв хӗрринче 
ирӗн-каҫӑн пӑшӑлтатса ларакан хӑях хӑмӑшсем савӑн- 
нӑ, ҫӳллӗ йывӑҫсем ҫинчен вӗлтӗр-вӗлтӗр вӗҫсе 
ӳкекен ылттӑн-кӗмӗл ҫулҫӑсем савӑннӑ,—пурте, пур- 
те савӑнса хӗпӗртенӗ, пурте хӑйсен ҫеммипе, хӑй- 
сен туйӑмӗпе савӑннӑ, ҫын илтмелле мар сасӑпа 
хуллен-хуллен юрланӑ, сӗрленӗ... Ҫавӑн пек вӑл 
ҫут тӗнченӗн вӑрттӑн шавӗ, ҫавӑн пек унӑн пире 
ачашлакан кӑмӑлӗ, чӗрене кӗрсе чун хӗлӗхне пырса 
тивекен ҫинҫерен те ҫинҫе хӗлхемӗ... Эпир ӑна ха- 
мӑр туйӑмсемпе сисетпӗр, вӑхӑтлӑха пурне те ма- 
натпӑр, таврари илемлӗхе парӑнса, ҫут тӗнчен 
йӑвашлӑхне пула ачашшӑн савӑнса тӗлӗнетяӗр... 
Ҫакӑн пек чухне вара, атсемӗр, пирӗн кӑмӑл тӗлӗрсе 
савӑнать... Ҫил вӑштӑр-вӑштӑр вӗрет-и, хуллен-хул- 
лен пӑшӑлтатса илет-и, ҫемҫен вӗҫсе ҫулҫӑ ӳкет-и, 
хурт-хӑмӑр сасси, инҫетре кайӑк юрри илтӗнет-и,— 
сисейместпӗр те, кӑмӑл каллех вӑранать, каллех, 
каллех...

...Красноармеец Терентьев хӑйӗн ача чухнехи пу- 
рӑнӑҫӗ ҫинчен, уйрӑмӑнах кӗтӳ пӑхнӑ ҫӗрте пулнӑ 
,,истори“ ҫинчен мана ӑшшӑн та кӑмӑллӑн каласа 
пачӗ те хӑйӗн винтовкине хулпуҫҫийӗ ҫинчен вӗҫерчӗ, 
унтан винтовка номерне кӑтартрӗ.

— 3317-мӗш номер. Тӗлӗнмелле винтовка,—терӗ 
тахҫанхи пек, ача чухнехи пек савӑнса,—унтан пӑр- 
такҫӑ сассине хӑпартрӗ те:—Ку винтовкӑпа ӗлӗк 
шуррисене тӳнккенӗ, халӗ вӑл мана пулӑшать, ни- 
мӗҫсене шаккатӑп унпала. Вӑт, капитан юлташ,мӗн- 
ле пӑшал манӑн алӑра!—терӗ.

— Тӗлӗнмелле винтовка!—ҫирӗплетсе каларӑм 
впӗ те, салтакӑн чун-хавалне татах та ҫӗклес тесе.

2.
Виҫ-тӑват уйӑхран мана пӗррехинче тутар, чӑваш 

еалтакӗсем хушшинче калаҫу ирттерме хушрӗҫ. 
Рота командирӗ патне пытӑм та хам мӗншӗн килни 
ҫинчен пӗлтертӗм.

— Ун пирки мана паҫӑрах каласа пачӗҫ. Сире кӗ- 
тетӗп. Эпӗ ӗнтӗ тутарсемпе чӑвашсене пухрӑм. Пӗ- 
тӗмпе тӑватӑ ҫын,—терӗ те командир, капитан 
Марченко, ҫав салтаксем патне ҫул кӑтартса ячӗ.

Эпӗ куртӑм, пӗр тарӑн лапамра, пӗчӗк хӑвасем 
хушшинче лараҫҫӗ вӗсем. Илемлӗ лапам тӑрӑх ав- 
каланса выртакан сукмак ҫине тухрӑм та эпӗ тӳ- 
рех салтаксем патне ҫул тытрӑм. Пӗчӗк шӑлан ҫыр- 
ли аврисене атӑпа пусса аманта-аманта утса сал- 
таксем патне ҫитрӗм.

Тӑватӑ красноармеец пӗр ҫӗре пухӑннӑ та тем 
ҫинчен шӑкӑлтатса калаҫса лараҫҫӗ. Пӗр красноар- 
меецӗ винтовкӑпа тӑрмашать.

Чун пек пӑшал, тӗлӗнмелле винтовка, —тет вӑл, 
хӑйӗн аллинчи винтовкине шӑлса ачашласа.

„Тӗлӗнмелле винтовка“ тенине илтсен, эпӗ чӑваш 
салтакне Терентьева, Никифор Антоновича, аса 
илтӗм. „Вӑл кунта мар-ши?“ шухӑшларӑм хам. Мана 
курсан, боецсем пурте ура ҫине хӑвӑрт тӑчӗҫ те, 
сылтӑм аллисене тӑнлав тӗлне тытса, саламларӗҫ. 
Эпӗ вӗсене сывлӑх сунтӑм.

— Ларӑр!—терӗм вырӑсла. Унтан винтовка тытнӑ

красноармеец патне пырса:—Ну, юлтӑш, кӑтарт-ха 
тблӗнмелле винтовкуна,—ыйтрӑм эпӗ унран.

Эпб тӑван чӗлхепе пуплеме пуҫласан, салтаксен- 
чен иккӗшӗ пӗр харӑссӑн:

— Капитан юлташ, эсир чӑваш иккен!—тесе тӗ- 
лӗнчӗҫ.

— Чӑваш1—терӗ пӗри. Ку хайхи Терентьев, вӑр- 
манти ҫул ҫинче хӗлле курнӑскер, чӑваш салтакӗ 
пулчӗ. Унӑн пичӗ-куҫӗ ҫуллахи хӗвелпе саралса 
кайнӑ, куҫӗсемпе шӑлӗсем ҫеҫ шап-шурӑ курӑнаҫҫӗ.

— А эпӗ—чӑвашла тутар,—пӗлтерчӗ Терентьевпа
юнашар лараканни.—Ятӑм-хушаматӑм: Ибергенов
Юзкей.

Чӑвашла тутар хӑйӗн юлташӗсем ҫине пӑхрӗ те:
— Кусем пурте тап-таса чӑвашсем, манӑн ҫывӑх 

туссем!—тесе паллаштарма тытӑнчӗ.—Ку—Терентьев, 
ак ку—Прокопьев, а лешӗ—Владимиров. Урал чӑ- 
вашӗ, Саратов чӑвашӗ, чӑвашри чӑваш...

— Терентьев юлташа эпӗ тахҫанах пӗлетӗп,—те- 
се пурне те алӑ парса тухрӑм.

Паллашнӑ хыҫҫӑн эпӗ хам сӑмаха пуҫларӑм, 
фронтри лару-тӑрусем ҫинчен, хамӑр ҫӗршыври пу- 
рӑнӑҫ мӗнле пыни ҫинчен, тӗрлӗ примерсемпе усӑ 
курса, тӑван чӗлхепе каласа патӑм. Юлашкинчен, 
Тереньтев винтовки ҫине куҫрӑм, ӑна тем пек ыр- 
ларӑм...

Тӳррипе калас-тӑк, эпӗ пӗлместӗп: Терентьев юл- 
таш 1919-мӗш ҫулта чанахах та ҫак хӑйӗн аллинчи 
винтовкӑна курнӑ-ши, е урӑххине-ши?.. Анчах Те- 
рентьев пӗтӗм чӗререн, чунтан ӗненет. ,,Ҫак вин- 
товках“ тет, „урӑххи пулма пултараймасть“ ... тесе 
ӗнентерет вӑл. Анчах та Еӑл ҫав винтовка номерне 
мар, номерти цифрӑсен суммине—вунтӑватта ҫеҫ 
(з +  з -(- 1 +  7 =  14) лайӑх астӑвать...

Вӑг, пӑхӑр та курӑр, юлташсем!
Терентьев, унӑн юратнӑ винтовки ҫинчен эпӗ ка- 

ланӑ хыҫҫӑн, сӑмах хушмасӑр чӑтаймарӗ. Вӑл тӑван 
чӗлхепе, хушӑран пӗрер-икшер сӑмах тутарла кала- 
са, чаплӑ пӑшал ҫинчен сӑмах пуҫларӗ.

— Ҫак винтовкэ пулман пулсан,—терӗ вӑл,— 
эпӗ, иптешсем, такҫанах ҫӗр айӗнче ҫӗрсе вырт- 
нӑ пулӑттӑм. Винтовка — хаяр пӑшал, вӑл—са- 
нӑн тусу, тетчӗ пире командир яланах. Вырӑс вин- 
товки пек тӗл, ҫирӗп перекен пӑшал тӗнчере урӑх 
ҫук та, тетчӗ вӑл пире. Чӑн сӑмах ку, эпӗ те ҫав- 
нах калатӑп, иптешсем!

Терентьев кӑшт чарӑнчӗ те:
— Эсир, капиган юлташ, март уйӑхӗнчи ҫапӑҫура 

пулнӑ пулӗ?—тесе ыйтрӗ манран.
— Пултӑм,—ответлерӗм эпӗ.
— Ну, эппин, эсир ман сӑмаха часах ӑнлан- 

малла.
Терентьев юлташ хӑййн винтовки ҫине пӑхса ил- 

чӗ. Унтан каллех сӑмахне хускатрӗ.
— Иптешсем, ку винтовкӑн номерӗ 3317. Эпӗ ӑна 

халӗ кӑна мар, тӗлӗкре те, вилсен те манас ҫук...— 
терӗ вӑл ерипен.

— Ну, сват, мӗншӗнне эсӗ ҫаплах каламарӑн-ха,— 
хутшӑнчӗ Саратов чӑвашӗ Владимиров.

— Чӑнах та, кала хӑвӑртрах, — килӑшрӗ унпала 
Прокопьев.

— Каласам ара!..—терӗ Ибергенов.
— Ну, Терентьев юлташ, кала,—сӗнтӗм эпӗ те.* *

*
...Инҫе ’те мар авалхи хула— чаплӑ Новгород. 

Ун ҫумӗнче Кирилл Монастырӗ. Хулара та, ҫав

настырьте те нимӗҫсем. Вӗсем кунта 1941-мӗш 
ҫулта август уйӑхӗнче килнӗ те, мурилесшем, пи- 
рӗн ҫӗре арланла чаваласа, шӑтӑкласа кӗрсе сӑвӑс 
пек вырӑнаҫнӑ, авалхи монастырь стенисем айне 
ҫӗрпӳртсем, дзотсем туса тултарнӑ.

Ҫуркунне ҫак вырӑнта пысӑк ҫапӑҫу пуҫланса 
кайрӗ. Ҫав хаяр ҫапӑҫура Терентьев та пулнӑ. Йы- 
вӑр вӑхӑт килсе тухнӑ та,—шыв тулса ларнӑ во- 
ронкӑра иртен пуҫласа каҫчен выртнӑ вӑл. Ҫурхи 
ҫанталӑк сулхӑнӗ, сивӗ нӳрлӗх унӑн кӗлеткине ви- 
тӗр туртнӑ, чӑтма ҫук шӑннӑ салтак, анчах, ӑҫта ка- 
яс: йӗри-тавра фашистсем, пуҫа ҫӗклесенех—пульӑ 
шӑхӑрать.

Ҫыран хӗрринче пысӑк дзот. Ҫав дзотран нимӗҫ 
пулемӗтчикӗсем пӗр вӗҫӗмсӗр вут сирпӗтеҫҫӗ.

Катаран-катаран каҫ пулса килсен, тӗнчене тӗт- 
тӗм чаршав хупласан, выҫӑ шаккалсем тухаҫҫӗ вӑр- 
ҫӑ хирне. Нимӗҫ салтакӗсем вӗсем ҫав выҫӑ шак- 
калсем. Вилӗсене ухтараҫҫӗ, аманнисене вӗлереҫҫӗ, 
чӗррисемпе ҫапӑҫаҫҫӗ.

Терентьев ҫак картинӑна курса, сӑнаса выртнӑ. 
Вут сирпӗтсе ларакан дзотри фрицсем, каҫ пулса 
ҫитсен, ҫапӑҫу хирне вӑрра тухнӑ, выҫӑ йӗке-хӳ- 
ресем пек сиккелесе, хӑра-хӑра унта-кунта вӑркӑн- 
са ҫӳренӗ... Мародӗрсен кӗтӗвӗ йышлансах пынӑ.

...Шӑнса, ӗнтӗркесе кайнӑ чӑваш салтакӗ Теренть- 
ев, темиҫе кун хушши куҫ хупман пулин те, сыхӑ 
пулнӑ, винтовкине аллинчен вӗҫертмен. Воронкӑра 
никам курмалла мар вырӑнаҫса ларнӑ вӑл, унӑн пӑ- 
шалӗн пульисем ӗнтӗ тӑшман салтакӗсем ҫине вӗҫ- 
мелле.

— Вилсен те винтовкӑна алӑра тытса вилем!—те- 
се пусӑрӑнтарнӑ вӑл хӑйӗн чунне.

Инҫе те мар—Волховец юхан-шывӗ. Вырӑнӗ-вы- 
рӑнӗпе ҫурхи пӑр, ҫӗмӗрӗлнӗ, тупӑ йӗтрисем пыра- 
пыра ӳкнипе ванса кайнӑ. Халӗ тата пӑр ҫине шыв 
тапса тухнӑ.

Шӑнкӑр-шӑнкӑр шӑнкӑртатса мар,— васка-васка 
юхать ҫурхи шыв.' Сарӑлсах, тулсах пырать вӑл, 
пуян та тулӑх ҫур шывӗ.

Нимӗҫсем шыв урлӑ каҫма шут тытнӑ, хӑмасем 
сӗтӗре-сӗтӗре пынӑ та пӑр татӑлса кайнӑ ҫӗре 
каҫӑ хунӑ. Терентьев вӗсене курса, асӑрхаса вырт- 
нӑ, пӑшалне ӗнтӗ тӗлленӗ, унӑн шӗвӗр пӳрнийӗ ку- 
рок патне вырӑнаҫнӑ. Вӑрӑм нимӗҫкаҫӑ ҫине кӗнӗ,— 
Терентьев пӑшал персенех ҫав фашист шыва персе 
аннӑ, унтан тепӗри каҫма тытӑннӑ—вӑл та кутӑн- 
пуҫӑн шыва чӑмнӑ, виҫҫӗмӗшӗ те ҫавах—лешсем 
хыҫҫӑн тайкаланса ӳкнӗ, тӑваттӑмӗшӗпе пиллӗкмӗ- 
шӗ тата та интереснӑрах татӑлса аннӑ... Вӗсем ӗн- 
тӗ, аманнӑскерсем, пӑрлӑ шывра ишнӗ-ишнӗ, шӑм- 
пӑлтатнӑ-шӑмпӑлтатнӑ та, юлашкинчен вара, йытӑ 
чӗлхи пек чӗлхепе—„Майн готт“ тесе хӑрушшӑн 
кӑшкӑрса, ахлатса, ӗсӗклесе, йӗрсе, Волховец тӗпне 
анса ларнӑ...

— Пӗтсен те нимӗҫсене вӗлерсе пӗтем,—тесе пе- 
нӗ ун чухне хӑюллӑ салтак Никифор Терентьев. 
Ҫапла пуля хыҫҫӑн пуля вӗҫтерсе фашистсене шыва 
чӑмтарнӑ.Унтанвӑлхӑй сиксе тӑнӑ та, ҫав шыв урлӑ 
тепӗр ҫӗртен каҫса, тӑшман пулеметне ҫырма хӗррине 
туртса пынӑ. Монастырьти нимӗҫсем ӑна курнӑ, пе- 
ме тытӑннӑ. Совет воинӗн аллинчи пӑшал—туртса 
илнӗ нимӗҫ пулемӗчӗ—нимӗҫсене хӑйсенех ҫунтар- 
нӑ, ӑшаланӑ... Анчах персен-персен патронсем пӗтсе 
ҫитнӗ, Терентьев вара тӑшман пулемӗтне шыва пӑ- 
рахнӑ.

Калав
АЛЕКСЕЙ МЕДВЕДЕВ

Фетӳҫҫишӗн вӑрҫӑ кунӗсем ытла та йывӑра кил- 
чӗҫ. Унӑн упӑшки, Христухвур, вӑрҫӑн малтанхи 
ҫулӗнчех нимӗҫ фашисчӗсене хирӗҫ ҫапӑҫса вилчӗ. 
Фетӳҫҫин хӑйӗн упӑшки ятне асӑнмалӑх пӗр уйӑх- 
ри ывӑл ачи кӑна юлчӗ. Ҫак вӑхӑтрах тата ӑна кол- 
хозра чи юлса пыракан бригадӑн бригадирне лартрӗҫ.

Икӗ уйӑхран, ӗҫе лайӑх организацилесе ярсан, 
унӑн ялан кайра юлса пыракан бригади колхозра 
чк малти вырӑна тухрӗ.

Ҫапла Фетӳҫҫи мӗн вӑрҫӑ пӗтичченех бригадирта 
ӗҫлерӗ. Ҫӗнтерӳҫӗсем киле таврӑнма пуҫларӗҫ. Кол- 
хозри хӑшпӗр ертсе пыракан ӗҫсене, хӗрарӑмсем 
вырӑнне, арҫынсене лартрӗҫ. Фетӳҫҫи те ҫакна кӗт-

нӗччӗ, анчах ӑна колхоз председателӗ улӑштарма- 
рӗ, бригадиртах хӑварчӗ.

— Сан пек ӗҫлекен бригадира тупма хӗнтерех- 
ха,—терӗ вӑл.—Тата ӗҫе те лайӑх вӗренсе ҫитрӗн, 
колхозниксем те сана хисеплеҫҫӗ.

Мӗн тӑвас тен? Пӑхӑнмаллах пулчӗ. Фетӳҫҫи кал- 
лех бригадирта ӗҫлеме юлчӗ.

Халь колхозра хӗрсе ыраш вырнӑ вӑхӑт пырать. 
Кунӗ паян ытла та уяр пулчӗ. Тата вӗҫӗ-хӗррисӗр 
тӑсӑлса выртакан сарӑ ыраш уйӗ ҫийӗпе ӑшӑ сыв- 
лӑш хумӗсем кунӗпех вӗлтӗртетсе чупрӗҫ.Акӑ халь 
ӗнтӗ хӗвел те ҫывӑхри вӑрман хьгҫне анса пытанчӗ, 
ҫӗр ҫине ӑшӑ сулхӑн ӳкрӗ. Ыраш уйӗ, йывӑр пу-

— Санӑн хуҫу шывра,—тенӗ вӑл хӑйӗн ӑшӗнче 
шухӑш вӗҫҫӗн, — пулемӗтсӑр вӑрҫма ӑна йывӑр 
пулӗ...

Чӗмсӗр металл шыва путсан тин совет воинӗн 
чӗри лӑпланнӑ, анчах ҫилли лӑпланман. Ӑна, вут- 
хӗмӗн ҫунса, ялкӑшса, салтак ҫиллине вӑратсах, 
хускатсах тӑракан шухӑш малалла чӗннӗ: пӗр ни- 
иӗҫ пӗтет—ҫӗнтерӳ ҫывӑхарать, иккӗ пӗтет—ҫӗн- 
герӳ татах та ҫывӑх пулать... Фашист чӗрӗ юлсан 
—вӑл ман ҫӗршыва пусмӑрлас шухӑша пӑрахмӗ. 
уавӑнпата нимӗҫ захватчикне вӗлер, тӗп ту 1—тенӗ 
ҫав шухӑш.

Ҫакӑн пек шухӑш-кӑмӑлпа тулса ҫапӑҫнӑ пирӗн 
салтак, чӑваш Никифор Антонович Терентьев.

Тӑрсан-тӑрсан, инҫетри хуласемпе ялсем хыҫӗнчен, 
сӗм вӑрмансем урлӑ, ҫурхи кӑвак тӗтресене ылттӑн 
пайӑркисемпе майӗпен ҫутатса, никамшӑн та ӑшши- 
не хӗрхенмен вут хӗвел, катмаррӑн ҫӗкленсе, сар- 
каланса тухнӑ.

— Тусӑм, чунӑм!...—тесе пӑхнӑ паттӑр красноар- 
меец хӑйӗн пӑшалӗ ҫине. Винтовка номерне ирхи 
хӗвел ҫуттинче курсан, вӑл хӑйӗн тусне вуникӗ 
хутчен тытса чуптунӑ.

н< *
...Терентьев хӑйӗн сӑмахне каласа пӗтерчӗ те 

винтовка вулли ҫинчи картсене кӑтартма тытӑнчӗ.
— Пӗрре, иккӗ...—шутларӗ вӑл.
Ҫирӗм ҫичче ҫитрӗ карт шучӗ.

— Кашни карт пӗр фашист вилӗмне пӗлтерет. 
Вунтӑваттӑшне манчченех картнӑ.Вӗсене ҫав 1919-мӗш 
ҫулта мана шлӗм парса хӑварнӑ разведчиксем карт- 
нӑ пулӗ, тетӗп. Вӗсен картне кура эпӗ те картма 
тытӑнтӑм... Вунвиҫӗ карт касрӑм...

Вӑрман хӗрринче, землянкӑсем хушшинче, шӑхли- 
чӗ сасси илтӗясе кайрӗ. Ку шӑхличӗ красноармеец- 
сене каҫхи вӗренӗве чӗнчӗ-мӗн: калаҫура пулнӑ 
салтаксем - гмланчӗҫ те, вӗренӗве кайма тесе, ытти 
юлташӗсем,.е пӗрле пӗр вырӑна, ҫӳллӗ чӑрӑшсем 
айне, пӗтӗм ротипех пухӑнчӗҫ.

Тӗтреленсе, тӗттӗмленсе фронтри каҫ ҫывхарчӗ. 
Пӗтӗм ҫырана пин-пин шӑрӑк сырса илчӗ. Вӗсен 
пӗр ҫемӗллӗ, пӗр майлӑ юрри хӑлхана йӑлӑхтарать.

Чӑтлӑх вӑрман витӗр эпӗ хамӑр землянкӑсем пат- 
не таврӑнтӑм.

— Пурте Терентьев пек ҫапӑҫсан—вӑрҫӑ миҫе ку- 
на пырӗ-г' ?—ыйтрӑм эпӗ ҫавӑн чухне хамран хам.

... Ники ор Терентьев пек хастар совет салтакӗ- 
сем асӑмраи халӗ те каймаҫҫӗ. Яланах, иртнӗ кун- 
сем ҫинчен шухӑшласан, эпӗ ҫав паттӑрсене аса иле- 
тӗп. Ун чухне вара совет патриочӗсен паха ӗҫӗсем 
каллех ман умма тухса тӑраҫҫӗ, к т л е х —ылттӑнӑн, 
кӗмӗлӗн ялкӑшса курӑнаҫҫӗ, ҫав паттӑр салтаксем 
малаллах, малаллах утаҫҫӗ.

Чахӗсене усса, тӳлеккӗн сарӑлса выртать. Ҫак уйра 
темӗнле мӑнаҫлӑх, ырӑлӑх пытаннӑн туйӑнать. Мӗс- 
кер? Ӑна пӗлме ҫук, анчах ҫав тери ырӑ вӑл. 
Пиҫсе ҫитаӗ ырашӑн тутлӑ шӑршипе пӗр вӗҫӗм- 
сӗр сывлас килет. Вӑй-хӑват кӗрсе кайнӑ пекех 
туйӑнать. Симӗс вӑрман тӗксӗмленчӗ, таса кӑ- 
вак тӳпе янкӑр уҫӑ, пӗр пӗлӗт таврашӗ те курӑн- 
масть. Каҫ умӗн ӗҫлеме ытла та лайӑх...

Шурӑ акӑш пек тумланнӑ колхоз хӗрарӑмӗсем 
ыраш уйӗн талкӑшӗпех кӗлте ҫӗклесе ҫӗмелсем 
тӑваҫҫӗ. Пӗр Фетӳҫҫи бригади кӑна, каҫалахи сул- 
хӑна пула, хӗрсех ыраш вырать-ха. Тата ӗнер-ви- 
ҫӗмкун вырнӑ ҫӗмелсенчи кӗлтесене те вӑл паян 
ирхине, типӗтес шутпа, салаттарчӗ. Хӑй те пуҫне 
йӑтмасӑрах ыраш вырать. Вӗсем хыҫӗнче тӗмӗ- 
сем шӑкӑрах йӗркеленсе выртса юлаҫҫӗ.

Ҫанталӑк тӗттӗмленерехпе ытти бригадӑсенчи 
колхозниксем ялалла ушкӑнӑн-ушкӑнӑн утма пуҫ- 
ласан, Фетӳҫҫи пуҫне йӑтрӗ те тавраналла тинкерсе 
пӑхрӗ.

„Эпир кӑна юлнӑ иккен, — шухӑшларӗ вӑл хӑй 
ӑшӗнче савӑнӑҫлӑ туйӑмпа.—Ҫуллахи кун пӗр ҫул 
тӑрантарать-ҫке“,—терӗ вӑл, хӑйӗн бригадинчи ӗҫчен 
те харсӑр колхозниксемшӗн чунран хӗпӗртесе.

Фетӳҫҫи ҫийӗнче таса шурӑ кӗпе. Пуҫӗнче хӗрлӗ 
тутӑр, умне пасар пирӗнчен ҫӗлетнӗ кӑвак саппун 
ҫакса янӑ. Пичӗ кӗренрех, вӑл хӗвелпе пиҫсе хӗ- 
релнӗ. Кӑмӑллӑ, килӗшӳллӗ хӗрарӑм.

— Ну, юлташсем, паян ҫакӑн чухлӗ ӗҫленипе ҫитӗ,1 
халӑхпа киле таврӑнсан пире те намӑс пулмӗ,—терӗ 
те вӑл, ҫавӑнтах кам мӗн чухлӗ вырнине шута ил- 
ме пуҫларӗ.

Ҫак вӑхӑтра ҫывӑхран:
— Фетӳҫҫи, Фетӳҫҫи!—тесе кӑшкӑрни илтӗнчӗ. Ку 

колхоз председателӗ пулчӗ. Вӑл ҫул хӗрринче ве- 
лосипедпа тӑрать.

„Мӗн тума кирлӗ пултӑм-ха?—тесе шутлама кӑна 
ӗлкӗрчӗ -Фетӳҫҫи.

— Мӗн тӑратӑн? Хӑвӑртрах кил! Сана чӗнетӗп,— 
кӑшкӑрчӗ колхоз председателӗ, Фетӳҫҫине кӑчӑк 
туртса.

Фетӳҫҫи часах колхоз председателӗ патне чупса 
ҫитрӗ.

— Иван Якӑлч, мӗн тума кирлӗ пултӑм? -ыйтрӗ 
вӑл, ҫитнӗ-ҫитменех.

— Мӗн тума?—хаяррӑн сӑмах хушрӗ колхоз пред- 
седателӗ.—Е чухламастӑн-и мӗншӗнне? Эпӗ кӗлте- 
сем пирки. Мӗншӗн эсӗ вӗсене пуҫтармастӑн? Е йӗ- 
петсе ярас тетӗн-и?..

— Ҫук, Иван Якӑлч, кӗлтесене эпӗ иӗрре те йӗ- 
петесщӗн мар. Ӑраснах, эпӗ вӗсене типӗтесшӗн. 
Ҫавӑнпа та, ҫанталӑк уяр чухне, пуҫтарма- 
сӑр хӑваргӑм, иртнӗ кунеенче вырнӑ кӗлте- 
сене те салаттартӑм,—терӗ вӑл, хӑй нимӗнпе те 
айӑпа кӗменнине туйса, лӑпкӑн.

— Так, так...—нимӗн калама аптӑранӑ енне, сӑ- 
махсене вӑрӑммӑн тӑсрӗ колхоз председателӗ.—Ти- 
пӗтес тетӗн иккен? Лайӑх шухӑш. Анчах йӗпетсе 
ярсан-тусан, ӗнсене хыҫмалла ан пултӑр. Кӑна эпӗ 
малтанах асӑрхаттаратӑп.

— Ӑнланатӑп, Иван Якӑлч. Шанма пултаратӑр,— 
терӗ Фетӳҫҫи.—Эпӗ хам ҫине илнӗ ӗҫе йӗркеллех 
туса пырасшӑн-ха.

— Ну, юрӗ, шанатӑп. Эпӗ сана паян кӑна мар 
пӗлетӗп. Халь те эс мана кӳрентермӗн тесе шут- 
латӑп,—терӗ те колхоз председателӗ, велосипед ҫи-

не ларчӗ, ҫул ҫйнчи тусана хуллен мӑкӑрлантар- 
са ял еннелле вӗҫтерчӗ.

Фетӳҫҫи пӗр вӑхӑт вырӑнтан тапранма пӗлмесӗр 
шухӑша кайса тӑчӗ. Ӑна пӗрре колхозниксеие тӗмӗ- 
сенче выртакан кӗлтесене пуҫтарттарса ҫӗмелсем 
тутарас шухӑш та пырса кӗчӗ, ҫав вӑхӑтрах, хӑй 
шухӑшӗ ҫинче ҫирӗн тӑма пултараймасть, тесреп-и, 
е хӑйӗн бригади умӗнче ята ҫухагас мар тесе, пӗрре 
тунӑ ӗҫе ҫаплипех хӑварма шут турӗ. Часах вӑл 
колхозниксене яла ӑсатрӗ. Хӑй тепӗр колхозни- 
цӑпа яла кайма тесе ҫул ҫине кӑна тухнӑччӗ, 
ҫак вӑхӑтра вӑл ӑнсӑртран хӗвеланӑҫ еннелле пӑхрӗ. 
Хӑй те сисеймерӗ, унӑн ҫан-ҫурӑмӗ тӑрӑх темӗнле 
сӑркӑлту чупса анчӗ. Ӑна янкӑр тӳпере пӗр печӗкҫӗ 
шупка пӗлӗт кӗренленсе хитреленни хӑратса пӑрах- 
рӗ. Фетӳҫҫи утнӑ ҫӗртенех тӑп чарӑнса тӑче,

Вӑл вара киле пӑч тӗттӗм пулсан тин ҫитрӗ. Чӳ- 
речерен пӗчӗк ҫутӑ курӑнать.

,,Анне ҫывӑрман-ха" иккен. Мана кӗтет пулас. Тен, 
ачана та чӑпӑл кӳртрӗ пулӗ...“ шухӑшларӗ вӑл.

Пӳрте кӗчӗ. Чӑнах та, Фетӳҫҫин хунемӗшӗ ҫывӑр- 
масть-мӗн. Вӑл, типшӗм те пӗркеленчӗк питлескер, 
тӗпел кукринче кункра ҫине ҫӑнӑх аласа тӑр. ть.

— Кинӗм,—терӗ вӑл,—сана кӗтсе шалт аатӑраса 
ӳкрӗм. Ӑҫта ҫак тарана ҫити ҫухалса ҫӳретӗн? 
Петюк та сана кӗтсе ывӑнчӗ...

— Атте патӗнче пултӑм. Калас сӑмахӑм пурччӗ.
— Мӗн сӑмах пулчӗ вара?
— Кӗлтесене пуҫтармасӑрах хӑвартӑм-ҫке. Ҫумӑр 

палӑрсан-тусан систерме хушрӑм мар-и ҫак.
— Апла иккен...
Фетӳҫҫи пӗчӗк Петюк патне пычӗ. Ывӑлӗ аллисене 

икӗ еннелле сарса пӑрахнӑ та тутлӑ ыйхӑпа ҫывӑ* 
рать. Тутясене вылята-вылята илет, кулан пекки 
тӑвать.

„Темӗнле лайӑх тӗлӗк курать пулас“,—терӗ Фетӳҫҫи. 
Петюкӑн пӗчӗк тутинчен ачашшӑн чуптуса илчӗ, вара 
вӑрахчен ывӑлне ытараймасӑр пӑхса тӑчӗ, ун ҫинчи 
витӗнкӗҫне майларӗ. Хунемӗшӗ сӗтел ҫинс каҫхи 
апат пырса лартрӗ...

Апат ҫисен Фетӳҫҫи ырӑлӗ ҫумне ҫывӑрма вырт- 
рӗ те часах тутлӑ ыйӑха путрӗ. Нумай-и, сахал и 
ҫывӑрнӑ, ӑна вӑл пӗлмест, анчах хӑйне такам чӗн- 
нипе сасартӑк ыйхӑран вӑранчӗ. Пӗр вӑхӑт вӑл хӑйпе 
мӗн пулнинетеӑнланса илеймерӗ, вырӑнтан та тӑрас 
килмерӗ: ҫав тери тутлӑ-ҫке ыйхӑ!

— Кам унта? Мӗн пулнӑ?—ыйтрӗ вӑл.
— Эпӗ ку, кинӗм, эпӗ,—илтӗнчӗ тӗттӗмре ху- 

немӗш сасси.—Ҫумӑр, вӑйлӑ ҫумӑр килет. Вӑратас 
терӗм...

— Атте килмерӗ-и?—ыйтрӗ ҫавӑнтах Фетӳҫҫи.
— Ҫук-ха, килеймерӗ... Темшӗн ман кӗҫӗр ыйхӑ 

килмерӗ, кӑшт кӑна тӗлӗрсе каятӑп, каллех сиксе 
тӑратӑп. Пӗр-икӗ хутчен те тула туха-туха пӑхрӑм, 
нимӗн те курӑнмастчӗ, янкӑр тасахчӗ тӳпе. Анчах 
хальхинче тухсан, хӑрасах ӳкрӗм, ытла та кӑн-кӑ- 
вак кӑвакарса килет...

Фетӳҫҫи вӑрт-вартах ура ҫине сиксе тӑчӗ,. хӑй 
умне саппунне ҫакса, килхушшине чупса тухрӗ 
те тӳрех тӳпенелле пӑхрӗ. Хура пӗлӗт ытла га хӑ- 
рушшӑн капланса хӑпарать.

— Кӗлтесем йӗпенсе каяҫҫӗ вӗт!—унӑн сӑмахӗсем 
хӑйсем ирӗккӗнех тухрӗҫ.—Колхозниксене тӑратас... 
Анне, эсӗ те вӗсене тӑратма чуп-ха...

Фетӳҫҫи хапха патне чупса пычӗ, анчах хйлӑпӗн-



чее тытма та ӗлкӗреймерӗ, хапха ӑна хирӗҫ хӑех 
уҫӑлса кайрӗ те, унӑн умне хунешшӗ тухса тӑчӗ.

— Атте, лашасене илсе килтӗр-и?—ыйтрӗ вӑл, 
хыпӑнчӑклӑ сасӑпа.

— Илсе килтӗмӗр...
— Халь хӑвӑртрах колхозниксене вӑратас пулать. 

Атте, эсир те анаткассене вӑратма чупӑр-ха.,.
Часах Фетӳҫҫи колхозниксене чӳречесенчен шак- 

каса вӑратрӗ те пӗр-пӗчченех уялла васкаса чупрӗ.
Тӗттӗм каҫ. Хура хулӑм пӗлӗтсем самаях .ҫӳлел- 

ае капланса хӑпарни курӑнать, анчах ҫанталӑк ыт- 
ла та тӳлек, йывӑҫсем те, пур ӳсен - тӑрансем те, 
гутлӑ ыйӑха путнӑ пекех, пӗр хускалмасӑр тӑраҫҫӗ. 
Фетӳҫҫи ҫакна кура хӑйне лӑпкӑнрах тытма тӑ- 
рӑшрӗ.

„Кун пек чухне ҫумӑр хӑвӑрт килекен марччӗ,— 
шутларӗ вӑл хӑй ӑшӗнче.—Ӑҫтан пӗлсе ҫитӗн-ха 
ҫанталӑкӑн йӑлине? Вӑл тепӗр чухне кӗтмен ҫӗрте- 
нех ҫил-тӑман кӑларма пултарать...“

Аякра вӑрӑм та ҫинҫе йӗр туса ҫиҫӗм ҫиҫрӗ, чы- 
лай вӑхӑтран аслати хуллен кӗмсӗртетни тата вӑл, 
инҫене-инҫене кӑлтӑртатса кусса кайнӑ пек, янӑра- 
ни илтӗнчӗ. Ку Фетӳҫҫине шиклентермеллипех шик- 
лентерчӗ.

„Неушлӗ кӗлтесене йӗпетсе яратӑп?—шиклӗ шик- 
леннӗ, кӗрӗкне пӗркеннӗ, тенӗ пек, Фетӳҫҫи чунра- 
нах хӑраса ӳкрӗ.—Пур колхозниксем те хӑвӑрт ту- 
хӗҫ-ши?.. Тухмасан—пӗтрӗм вара, пуринчен те ле- 
кет. Никамран ытла Иван Якӑлчран ҫителӗклех 
тивет...“

Фетӳҫҫи—утнӑ ҫӗрте утса, чупнӑ ҫӗрте чупса— 
ыраш уйне ҫитрӗ. Пӑхать вӑл тавраналла—хӑй ку- 
ҫӗпе курнине хӑй те ӗненмест, татах тинкерсе пӑ- 
хать, чӑнахах та иккен, унӑн куҫӗсем пӗрре те ул- 
таламан. Хӑй вӑратса хӑварнӑ колхозниксем пӗри те 
уя тухман-ха, вӑл хӑй кӑна, пӗр-пӗччен, тӗттӗм 
каҫра, вӑйлӑ ҫумӑр килес умӗн тӑрать.

Фетӳҫҫи хытах тарӑхса кайрӗ.
— Чул чӗресем!—терӗ вӑл, ҫиленнӗ сасӑпа.—„Бри- 

гадир ҫзвӑн пек тума шутларӗ. Хӑй айӑплӑ, хӑй от- 
вет тыттӑр", теҫҫӗ пуль. Ҫук, эпӗ хамшӑн мар, эпӗ 
пуриншӗн те лайӑх пултӑр тесе ҫапла турӑм. Анчах... 
Фетӳҫҫи урӑх калаҫса тӑмарӗ. Вӑл ҫавӑнтах тӗммӗн- 
тӗммӗн выртакан кӗлтесене чупсах йӑтма пуҫларӗ. 
Аякра ҫав-ҫавах ҫинҫе йӗрсем туса ҫиҫӗм ҫиҫет, 
хуллен сасӑпа кӑна аслати кӗмсӗртетет. Фетӳҫҫи вӗ- 
сем ҫине халь ҫаврӑнса та пӑхмасть, итлесе те тӑ- 
масть. Ӗҫ, ӗҫ, хӗрӳ ӗҫ кӑна йывӑрлӑхран хӑтарма 
пултарать ӑна.

Ҫак вӑхӑтра каҫ тӗттӗмлӗхӗнчен пӗрин хыҫҫӑн 
тепри—ватӑсем те, хӗрарӑмсем те, ачасем те чуп- 
са тухрӗҫ. Фетӳҫҫи хӗпӗртесех кайрӗ. Вӑл колхоз- 
никсемпе татах та хавхаланарах ӗҫлеме пуҫларӗ.

Хура пӗлӗт ҫӳлтен-ҫӳле хӑпарса пырать, ҫиҫӗм 
ҫывӑхрах ҫиҫнӗн курӑнать, аслати те хыттӑнрах кӗм- 
сӗртетет, анчах ҫумӑр пӗлӗчӗ вӗсенчен чылаях ин- 
ҫетре-ха.

— Тем тесен те ӗлкӗретпӗр. Кӗлтесене йӗпетме 
памастпӑр,—тет Фетӳҫҫи, хӑйне те, колхозник- 
сене те хавхалантарса.

Пӗр кӗске вӑхӑтран кӗлтесене ҫӗклесе ҫӗмелсене 
хывасси нумаях та юлмарӗ. Фетӳҫҫи капланса ки- 
лекен пӗлӗт ҫине пӑхса самант шухӑша кайрӗ.

„Хӗрӳ ӗҫ вӑхӑтӗнче кунашкал вӑраххӑн килекен 
ҫумӑр хӑвӑрт килекен ҫумӑртан та хӑрушӑрах пу- 
лаканччӗ. Вӑл пӗрре епресе кайсан нумая та пыма 
пултарать вӗт-ха. Чӑнах-та, ҫавӑн пек пулсан, мӗн 
тӑвӑпӑр-ха? Тырӑ вырасси те, урӑх ӗҫ тӑвасси те 
пулмӗ... Кӗлтесене халех итем ҫине кӗртсен юрамӗ- 
ши?..“

Ҫапла шухӑшласа тӑнӑ хушӑра Фетӳҫҫи хӑй 
умӗнчех пӗр колхозник сассине илтрӗ.

— Фетӳҫҫи,—терӗ колхозник,—ман шутпала кӗл- 
тесене итем ҫине кӗртмелле пек. Куратӑн-и, епле 
ҫумӑр вӑрах килет. Ку ҫумӑр пӗрре ҫума тытӑнсан 
пӗр каҫ мар, нумайлӑхах пыма пултарать.

— Хам та, Пӑракух пичче,—терӗ Фетӳҫҫи, кол- 
хозниксем те хӑй пекех шутланӑран хӗпӗртенӗ са- 
сӑпа,—ҫавӑн пирки шутласаччӗ. Мӗнле, тен, ҫавӑн 
пек тусан, лайӑхрах пулӗ?

— Ырринчен пуҫне нимӗн те пулас ҫук,—хирӗҫ 
тавӑрчӗ колхозник.

Фетӳҫҫи тата ытти колхозниксемпе те ку шухӑш 
тӗлӗшпе калаҫса пӑхрӗ. Пурте ку шухӑша ырларӗҫ, 
хирӗҫлесе тӑраканни никам та пулмарӗ. Вара вӑл 
ҫине тӑрсах колхозниксене лашасем кӳлсе килме 
уйӑрса ячӗ. Вӑхӑт нумай та иртмерӗ—кӗлтесене 
йӑтса ҫӗмелсем туса пӗтерчӗҫ, ҫав вӑхӑтра колхоз- 
никсем кӳлнӗ лашасемпе килсе ҫитме те ӗлкӗрчӗҫ.

— Ну, мӗн тӑвӑпӑр-ха?—ыйтрӗ вӑл.—Кӗлтесене 
кӗртме ӗлкӗрӗпӗр-ши, е тӑхтаса пӑхар?

— Мӗн тӑхтаса тӑмалли пур. Тытӑнас та, ҫине 
тӑрсан, ӗҫне туса та пӗтерӗпӗр,—терӗҫ темиҫе кол- 
хозник пӗр харӑс.

— Апла пулсан ӗҫе тытӑнар!
Вӗсем кӑвак шуҫӑм шуралса килнӗ тӗле кӗлтесе- 

не итем ҫине кӗртсе ҫитерме ӗлкӗрчӗҫ. Вӗтӗ ҫумӑр 
чалӑшшӑн пӗрӗхсе ҫума пуҫларӗ.

Колхозниксем ҫӑмӑллӑн сывласа илчӗҫ. Фетӳҫҫи, 
хӑйӗн ӗҫне ӑнӑҫлӑн вӗҫленӗрен, чунран хӗпӗртесе 
кулса ячӗ.

Ҫак вӑхӑтра колхоз председателӗ итем ҫине вӗҫ- 
терсе ҫитрӗ.

— Сирӗн кӗлтесене пула чун юлмарӗ,—терӗ вӑл, 
йывӑррӑн хашкаса.—Йӗпетсе ятӑрах пуль терӗм 
эпӗ. Эсир аптӑрасах кайман иккен. Лайӑх ӗҫ, лайӑх... 
—терӗ вӑл, хӗпӗртенӗ пек пулса, анчах вӑл сасар- 
тӑк сӑнран тӗксӗмленчӗ, пуҫне сула-сула илчӗ.— 
Кӗлтесене итем ҫине кӗртмеллех мар-мӗн. Кун пек 
эсир тырра хӗртсе яма та пултаратӑр.

— Ҫук, Иван Якӑлч,—терӗ Фетӳҫҫи кӑмӑллӑн,— 
ӑна эпир халех ҫапма тытӑнатпӑр.

Колхоз председателӗ савӑнӑҫлӑн Фетӳҫҫи умне 
пырса тӑчӗ.

— Мухтанатӑп эпӗ санпа, Фетӳҫҫи,—терӗ вӑл.— 
Санӑн пур ҫӗрте те ӗҫ кал-кал пулса пырать. Ӑҫтан 
ҫавӑн пек бригадир ялта урӑх шыраса тупӑн?...

Колхозниксем те хӑйсен бригадирӗ ҫине мӑнаҫлӑн 
пӑхса тулли кӑмӑлран кулса илчӗҫ. Фетӳҫҫи хӑй 
паян ҫак мухтава илтме шутламанччӗ, ӑраснах, вӑл 
хӑйне ятласрэн ытлашшипех шикленнӗччӗ, анчах та 
ӗҫ ӑнӑҫлӑ пулса пынӑран вӑл чунранах савӑнса кайрӗ.

— Эпир ку йышпа нихӑҫанта намӑс курас ҫук,— 
терӗ вӑл, чунхавалӗнчен хӗпӗртесе...

Тул ҫутӑлса ҫитрӗ. Фетӳҫҫин бригади авӑн ҫапма 
пуҫларӗ.

ВЫРӐС НӐМӐЛӖ
Иван Сударев калавӗсеняен 

АЛЕКСЕЙ ТОЛСТОЙ

Вырӑс кӑмӑлӗ!—пысӑках мар калавшӑн ку ыт- 
ла та нумая пӗлтерекен ят ӗнтӗ. Анчах мӗн тӑвӑн, 
—эпӗ сирӗнпе шӑпах ҫав вырӑс кӑмӑлӗ ҫинчен 
калаҫса пӑхасшӑн та ӗнтӗ.

Вырӑс кӑмӑлӗ! Ҫырса кӑтарт-ха эсӗ ӑна... Пат- 
тӑрла ӗҫсем ҫинчен каласа парас-и? Анчах та вӗсем 
ҫав тери нумай, хӑшӗн ҫинчен каламалла, ҫухалса 
кайӑн, хӑшне ытларах хисеплемелле. Ку тӗлӗшрен 
мана пӗр ҫывӑх юлташ хӑй пурӑнӑҫӗнчи пысӑкахмар 
историе каласа парса ҫӑлчӗ. Вӑл ылттӑнҫӑлтӑр ҫак- 
са ҫӳрет пулин те, кӑкӑрне ҫурри таран орден ҫак- 
са тултарнӑ пулин те, эпӗ вӑл нимӗҫсемпе мӗнле ҫа- 
пӑҫни ҫинчен каласа тӑмӑп. Ҫынни вӑл простой, лӑп- 
кӑ, ыттисенчен нимӗнпе те уйрӑлса тӑман колхоз- 
ник. Вӑл—Саратов облаҫӗнчи Атӑл хӗрринче ларакан 
ял ҫынни. Анчах, ыттисемпе танлаштарсан, вӑл ҫӳл- 
лӗ те тӗреклӗ пӳ-силлӗ, хитре. Вӑл танк башнинчен 
тухнине куратӑн та, савӑнса пӑхса тӑратӑн,—вӑрҫӑ 
турри! Вӑл броня ҫинчен ҫӗре сиксе анать, кӑтра 
ҫӳҫлӗ пуҫӗнчи шлемне хывать, варланчӑк питне 
пусма таткипе шӑлать те, чӗререн, ҫав тери кӑмӑл- 
лӑн кулса илет.

Вӑрҫӑра, ялан вилӗмпе юнашар пурӑнса, ҫынсем 
лайӑхланаҫҫӗ, хӗвелпе пиҫнӗ хыҫҫӑн усал тир хӑй- 
пӑнса ӳкнӗ пек, ҫын тӗрлӗ ҫитменлӗхрен тасалать, 
ҫынра вара—тӗшши кӑна тӑрса юлэть. Паллах ӗнтӗ, 
ку тӗшӗ пӗр ҫынӑн ҫирӗпрех, теприн ҫирӗпех мар, 
анчах, апла пулин те, начартарах тӗшӗллисем те 
лайӑххисем патнелле туртӑнаҫҫӗ, кашниех лайӑх та 
шанчӑклӑ юлташ пулма тӑрӑшать. Анчах ман ҫывӑх 
тусӑм Егор Дремов вӑрҫӑччен те питӗ тирпейлӗ 
ҫын пулнӑ, хӑйӗн амӑшне, Мария Поликарповнӑна, 
тата ашшӗне, Егор Егоровича, ҫав тери хисепленӗ, 
юратнӑ. „Атте ман хӑйне хӑй тыткалама пӗлекен 
ҫын, чи малтан вӑл хӑйне хисеплет. Эсӗ, тет вӑл, 
ывӑлӑм, тӗнчере нумай япала курӑн, ют ҫӗршывра 
та пулкалӑн, анчах—ху вырӑс пулнипе мухтан...“

Егор Дремовӑн савнӑ хӗрӗ пулнӑ. Хӑйсен ялӗсе- 
мех пулнӑ вӑл. Савнисемие арӑмсем ҫинчен пирӗн 
нумай калаҫаҫҫӗ, уйрӑмӑнах фронтра ҫапӑҫу лӑплан- 
сан, ҫанталӑк япӑх тӑнӑ чухне, землянка кӑмакинче 
вут шатӑргатса ҫуннӑ хушӑра', каҫхи апатҫинӗ хыҫ- 
ҫӑн нумай сӳтсе яваҫҫӗ. Кунта вара темӗн те пӗр 
калаҫаҫҫӗ, итлеме ан ӳркен. Тӗелӗхрен, пуҫласа яраҫ- 
ҫӗ вара: „Мӗн вӑл юрату?“ Пӗри калать: „Юрату 
вӑл пӗр-пӗрине хисепленипчен пулать4, тет. Тепри: 
„Апла мар, юрату вӑл ҫын хӑнӑхӑвӗ, ҫын хӑй арӑм- 
не ҫеҫ мар, ашшӗпе. амӑшне те, час-чаеах выльӑха 
та юратать,“ тет. „Тьфу„ айван,—тет виҫҫӗмӗшӗ,—■ 
юрату вӑл ак хӑҫан пулать: сан ӑшӑнта пӗтӗмпе вӗ- 
ресе тӑрать, ҫын ӳсӗр чухнехи пек ҫӳрет...“ Ҫапла 
пӗр сехет, икӗ сехет философилесе лараҫҫӗ, мӗн 
старшина пырса кӗричченех ҫапла. Старшина пырса 
кӗрет те вара, пӑхӑнтаракан сассипе ыйтӑва тин тат- 
са парать... Егор Дремов, ҫак калаҫусенчен вӑтанса 
пулас, хӑйӗнхӗрӗ ҫинчен мана пӗр-икӗ сӑмахпа ҫеҫ 
пӗлтерчӗ. Питӗ лайӑх хӗр, кӗтетӗп тес г каларӗ-тӗк 
ӗнтӗ, хӑрах урапа тавӑрӑнсан та кӗтетех...—терӗ вӑл.

Ҫапӑҫури паттӑрла ӗҫсемҫинчен те нумай калаҫ- 
ма юратмастчӗ вӑл. „Ун пек ӗҫсене аса илес кил-

мест“ тет те, кулма пӑрахса, чӗлӗм чӗртсе ярать. 
Унӑн танкӗн паттӑрла ӗҫӗсем ҫинчен эпир экипаж- 
ри ытти ҫынсен сӑмахӗсенчен пӗлеттӗмӗр. Итлесе ла- 
рэкансене пуринчен ытла Чувилев водитель каласа 
тӗлӗнтеретчӗ.

„Пӗлетӗр-и, танксене хамӑр каяс ҫӗрелле пӑр- 
тӑмӑр кӑна, пӑхатӑп, хайхи сӑрт хыҫӗнчен туха па- 
рать. Кӑшкӑратӑп: лейтенант юлташ, тигр! тетӗп. 
„Малалла! —кӑшкӑрать вӑл,—пӗтӗм вӑйпа малалла!“ 
Эпӗ ӗнтӗ, хамӑра курасран, танка чӑрӑшлӑхпа илсе 
пыратӑп, сылтӑмалла,сулахаялла пӑратӑп. Тигр оруди 
кӗпҫине ҫавӑркалать, анчах нимӗн те курмасть. Печӗ 
—лектереймерӗ... А лейтенант юлташ пӗрре пачӗ те 
ӑна айккинчен, пылчӑк сирпӗнчӗ. Тепре башняран 
лектерчӗ, орудийӗн кӗпҫи кукӑрӑлчӗ ларчӗ хайхин... 
Виҫҫӗмӗш хут лектерсен,—тигрӑн мӗнпур хушӑкӗ- 
сенчен тӗтӗм мӑкӑрланма пуҫларӗ. Вут ҫулӑмӗ ҫӳ- 
лелле пӗр ҫӗр метра яхӑн сирпӗнсе кайрӗ пулӗ. 
Экипаж запаслӑ люкран тухма тытӑннӑччӗ. Ванька 
Лапшин тытӑнчӗ хайхисене пулемӗтран ҫунтарма,— 
выртаҫҫӗ хайхискерсем урисене тӑратса... Пире вал- 
ли ӗнтӗ ҫул уҫӑ. Тепӗр пилӗк минутран яла кӗрлет- 
терсе кӗретпӗр. Кунта вара кулнипз чут варсӑр юлат- 
тӑм... Фашистсем ӑҫта куҫ курать — унта тараҫҫӗ... 
Урамра пылчӑк. Пӗлетӗр-и, хӑшпӗрисем, аттисене 
пӑрахса, носкисемпе кӑна вӗҫтереҫҫӗ. Пурте сарай 
патнелле тараҫҫӗ. Лейтенант юлташ мана команда 
парать: „А ну—сарай ҫинелле!“ Туппине эпир айк- 
кинелле пӑрса хутӑмӑр, пӗтӗм вӑйпа вара танкпала 
сарай ҫине кӗрсе кайрӑм... Батюшки1 Броня ҫине каш- 
тасем, хӑмасем, кирпӗчсем ӳкни илтӗнсе кайрӗ, 
сарай ҫине ларнӑ фашистсем те тӑкӑнчӗҫ. Эпӗ тата 
утюкласа тухрӑм,—ыттисем вара „Гитлер капут“ те- 
се аллисене тӑратрӗҫ.“

Ҫапла ҫапӑҫнӑ лейтенант Егор Дремов, хӑй тӗл- 
не инкек килсе тухиччен. Курск патӗнче ҫапӑҫнӑ 
чух, нимӗҫсем халран тухса каялла чакма тытӑнсан, 
тулӑ пуссинче, сӑртра, унӑн танкне тӑшман снарячӗ 
лекнӗ. Экипажри икӗ ҫын ҫавӑнтах вилнӗ, иккӗмӗш 
снаряд пырса тивсен, танка вут хыпса илнӗ. Води- 
тель Чувилез, малти люкран сиксе тухса, каллех 
танк ҫине хӑпарса кайнӑ та, вут хыпнӑ танкран лей- 
тенанта сӗтӗрсе кӑларнӑ. Вӑл ӑнран кайнӑ пулнӑ, ун 
комбинезонӗ ҫунмаллипех ҫуннӑ. Чувилевлейтенан- 
та пӑртак айккинерехсӗтӗрсе кайма ӗлкӗрнӗ кӑна, 
танк вут-ҫулӑмпа сирпӗнсе кайнӑ, башни унӑн пӗр 
аллӑ метра яхӑн ыткӑннӑ. Чувилев, вут хыпса илнӗ 
лейтенанта ҫӑлас тесе, йӗкӗр ывӑҫи-ывӑҫиие тӑпра 
иле-иле лейтенант питне, пуҫне, тумтирне сапнӑ, 
Унтан вара пӗр снаряд лакӑмӗнчен тепри патне сӗ- 

.тӗре-сӗтӗре, лейтенанта перевязка тума илсе тух- 
нӑ. „Мӗншӗн сӗтӗрсе кайрӑм-ха эпӗ ӑна ун чух?— 
каласа парать Чувилев,—мӗншӗн тесен, унӑн чӗри 
тапатчӗ“...

Егор Дремов чӗрӗ юлнӑ-юлнах, вилмен, куҫӗсем 
те чиперех курнӑ, анчах пичӗ вара, ҫуннипе, йӑлт 
кӑвӑрчланса ларнӑ, вырӑнӗ-вырӑнӗпе шӑмӑсем курӑн- 
нӑ. Сакӑр уйӑх хушши выртнӑ вӑл госпитальре. Ӑна 
умлӑ-хыҫлӑнах пластикӑллӑ операцисем тунӑ, сӑм- 
сине юсанӑ, тутисене, куҫхаршисене, хӑлхисене тӳр-

летнӗ. Сакйр уйӑхран бинтсене салтса пӑрахсан, вӑл 
хӑй пичӗ ҫнне пӑхсаилнӗ. Анчах ку ӗнтб унӑн пичӗ 
пулмзн. Ана пӗчбк куҫкӗски паракан медсестра аяк-
кал тл ҫлвӑрӑнса тӑрса макӑрса янӑ. Егор Дремов 
куҫкӑскнне ҫийӗнчех каялла панӑ.

„Кунтан та хӑрушрах пулать, кун пеккипе пурӑн-
ма пулӗ-ха“,—тенӗ вӑл.

„Тек ӗнгӗ вӑл медсестраран куҫкӗски ыйтса 
илмен, хӑйӗн питне, пӗчӗккӗн хӑнӑхса пынӑ пек, ял- 
ан аллнпе хыпашланӑ. Комисси ӑна стройра ҫапӑҫ- 
ма юрӑхсӑр тесе пӗлтернӗ. Вара вӑл генерал патне 
кайыӑ тл: „Мана иолка каялла кайма ирӗк пама ыйта- 
тӑп“, тенӗ. „Инвэлид вӗт-ха эсир“, тенӗ генерал. 
„Ҫук, ы^валид мар эпӗ, сӑн-пит ҫеҫ чипер мар ма- 
нӑн, анчах та вӑл ӗҫре кансӗрлемест. Эпӗ ӗлӗкхи 
пекех ҫапӑҫакан пулӑп“. (Калаҫнӑ чухне генерал хӑй 
ҫине пӑхасшӑнах пулманнине асӑрхасан, Егор Дре- 
мов сймах-мӗн чӗнмен, кӗрен те хушӑк евӗр тӳп- 
тӳрӗ тутисе-мпе кулса кӑна илнӗ). Вӑл хӑйӗн сывлӑх- 
не йӑлтах юсаеа ҫитерме ҫирӗм кунлӑх отпуск ил- 
нӗ те килие, ашшӗпе амӑпдӗ патне, кайнӑ. Ку ӗнтӗ 
шӑпах ҫак ҫулхи март уйӑхӗнче пулнӑ.

Станцнре ансан вӑл лав тытма шутланӑ, анчах 
та унӑн вунсакӑр ҫухрӑма ҫуранах утма тӳр килнӗ. 
Пур ҫӗрте те юр выртнӑ, йӗперех ҫанталӑк тӑнӑ, 
сивӗ ҫил вӗрнб, вӑл шинель аркине вӑркӑштаонӑ, 
хӑлхара салхуллӑн шӑхӑрса тӑнӑ. Яла вӑл тӗттӗм пу- 
ла пуҫласан ҫитнӗ. Акӑ ӗнтӗ шывӑсмаллипусӑ, ҫӳл- 
лӗ тг- раси ун чӗриклетсе, сулланкаласа тӑрать. Ку 
тарасаран ултгӑмбш кил—унӑн килӗ. Вӑл сасар-тӑк 
чарӑнса тӑчӗ, аллисене кӗсьине чикрӗ. Пуҫне сул- 
калзса илчӗ. Аяккарах пӑрӑнса хӑйсен пӳрчӗ патнел- 
ле утрӗ. Чӗркуҫҫи таран юр ишсе пырса чӳречерен 
пӗшкӗнсе пӑхрӗ те амӑшне курчӗ,—аран ҫеҫ тӗл- 
кӗ ыеы лзмпа ҫуттинче вӑл, сӗтел ҫине каҫхи апат 
хатӗрлет-мӗн. Ҫав-ҫавах тӗксӗм тутӑрпа вӑл, ӗлӗк- 
хи пекех, шӑяпӑн, васкамасӑр ӗҫлет, кӑмӑллӑ. Хӑй 
ватӑлса кайнӑ, хулпуҫҫийӗсем ырханланнине палӑрт- 
са тЛраҫҫӗ... „Ох, кӑна пӗлнӗ пулсан, ӑна кашни ку- 
нах х ;м ҫинчен пӗр-ик* сӑмах та пулин ҫырса тӑ- 
малла пулнӑ...“ Вӑл сӗтел ҫине пӗр чашӑк сӗт, ҫӑкӑр 
татӑкӗ, икӗ кашӑк, тӑвар чашки илсе пырса лартрӗ 
те, ырхан аллисене кӑкӑрӗ ҫине хурса, шухӑшакай- 
са тӑчӗ, Чӳречерен амӑшӗ ҫине пӑхса тӑракан Егор 
Дремов амӑшне хӑратма юраманнине ӑнланса илчӗ.

Ну, юрӗ-ҫке! Вӑл кӗҫӗн алӑка уҫрӗ те картишне 
кӗрсе крыльца ҫине хӑпарчӗ, алӑка шаккарӗ. Шал- 
тан амӑшӗн сасси илтӗнчӗ. „Кам унта?“ „Лейтенант, 
Сотет Союзӗн Геройӗ Громсв" терӗ Егор Дремов.

Унӑн чӗри ҫав тери хӑвӑрт тапса илчӗ, кайса ӳкес 
мар тесе, вӑл хулпуҫҫийӗпе алӑк янахӗ ҫумне таян- 
чӗ. Ҫук, амйшӗ ӑна сасран паллаймарӗ. Ана хӑйне 
те хӑйӗн операцисем тунӑ хыҫҫӑн улшӑннӑ сасси- 
не, янӑравсӑр, хӑрӑлтатса, аран-аран тухакан сас- 
сине пӗрремӗшхут илтнӗн туйӑнчӗ.

„Батюшка, сана мӗн кирлӗ вара?“—ыйтрӗ амӑ-
шӗ.

„Мария Поликарповна валли ывӑлӗнчен, аслӑ 
ле!1тенант Дремовран салам илсе килтӗм".

Кун хыҫҫӑн амӑшӗ алӑка уҫрӗ те ун пат- 
не чупса пычӗ, ӑна аллисенчен ярса тытрӗ:

„Вилмен, эппин, ман Егор? Сывах-и? Батюшка, 
ара, эсӗ пӳрте кӗр“.

Егор Дремов сӗтел умӗнчи сак ҫине пырса лар- 
чӗ. Ку сак ҫинче вӑл пӗчӗк чухне нумай ларнӑ. 
Астӑвать вӑл, ун чухпе унӑн урисем урайне те пе-

рӗнместчӗҫ, амӑшӗ вара унӑн кӑтра пуҫне ачашла- 
са апат ҫимг сӗнетчӗ. „Ҫи, чӗппӗм“, тетчӗ. Вӑл 
амӑшне ывӑлӗ ҫинчен, тӗрӗссипе каласан, хӑй ҫин- 
чен каласа пама тытӑнчӗ. Вӑл мӗнле ӗҫсе-ҫисе пу- 
рӑнни ҫинчен, нимӗнле нуша та курманни ҫинчен, 
яланах сывӑ та хаваслӑ пулни ҫинчен каларӗ.

„Каласа пар-ха эсӗ, вӑрҫӑра питӗ хӑрушӑ-и?—Егор 
сӑмахне пӳле-пӳле, тӗксӗм, анчах та ӑна курман ку- 
ҫӗсемпе пӑхса ыйтрӗ амӑшӗ.

»Паллах, хӑрушӑ, асанне, анчах та— ҫын хӑнӑ- 
хать“.

Часах ашшӗ, Егор Егорович таврӑнчӗ. Ку ҫулсен- 
че вӑл та чылай ватӑлнӑ, имӗш, унӑн сухалӗ ҫӑнӑх 
сапнӑ пек шуралса кайнӑ. Хӑна ҫине пӑхкаласа, 
вӑл алӑк патӗнче лӳчӗркенсе пӗтнӗ кӑҫаттисене 
шаккакаласа илчӗ, васкамасӑр шарфне сӳтрӗ, кӗрӗк 
пиншакне хыврӗ, сӗтел патне пырса хӑнана сывлӑх- 
сунса ал тытрӗ,—ах, палланӑ алӑ пулнӑ ашшӗн сарн 
лака та тӗрӗс алли! Орден ҫакса тултарнӑ хӑна мӗ- 
тума килнине ыйтмасӑр-тумасӑрах ӑнланса илчӗ вӑл. 
Шарламарӗ, ларчӗ те, тӗлӗренҫи пулса, итлеме тытӑн- 
чӗ. Лейтенант Дремов хӑйне паллаттариасӑр хӑй ҫин- 
чен, ҫав хушӑрах хӑй ҫинчен те мар калаҫса ларнӑ 
ҫемӗн ашшӗпе амӑшне чӑннине калама май ҫуккине 
ӑнланса илчӗ. „Атте, анне, палласа илӗр ӗнтӗ мана, 
ҫын сӑнне ҫухатнӑскере!0 теме ниепле те вӑй ҫитес 
ҫук унӑн. Ӑна ашшӗпе амӑшӗн сӗтелӗ хушшинче 
ларма питӗ аван ӗнтӗ, анчах та ҫав тери чун тӑвӑ- 
нать.

„Ну, амӑшӗ, каҫхи апат ҫитер, хӑна валли мӗн 
те пулин хатӗрле,—терӗ те Егор Егорович, кивӗ 
шкап алӑкне уҫрӗ. Ку шкапра сулахай енчи кӗтес- 
ре шӑрпӑк коробкинче вӑлта йӗпписем выртатчӗҫ, 
вӗсем халӗ те унтах иккен. Унтах ҫӗмрӗк сӑмсаллӑ 
чейник ларатчӗ, вӑл та унтах. Егор Егорович эрех 
кӗленчи кӑларчӗ,—эрехӗ икӗ стакан ҫеҫ юлнӑ-мӗн, 
старик вара, урӑх тупма май ҫуккишӗн кулянса, ас- 
сӑн сывласа илчӗ. Елӗкхи пекех каҫхи апат тума 
ларчӗҫ. Апата ларнӑ старший лейтенант Дремов амӑ- 
шӗ унӑн кашӑк тытнӑ аллине тимлесех сӑнанине 
асӑрхарӗ. Кӑна курсан Егор кулса илчӗ, амӑшӗ тек 
пӑхмарӗ ун алли ҫине, унӑн пит-куҫӗ туртӑнса, чӗт- 
ренсе илчӗ.

Тӗрлӗ япала ҫинчен калаҫрӗҫ. Кӑҫал ҫуркунне 
мӗнле килесси ҫинчен калаҫрӗҫ, халӑхҫуракине йӗр- 
келлӗ ирттерме пултарӗ-ши терӗҫ, кӑҫал ҫулла вӑр- 
ҫӑ пӗтессе кӗтмелле терӗҫ.

„Егор Егорович, мӗншӗн-ха эсир кӑҫал ҫулла 
вӑрҫӑ пӗтме тивӗҫ тесе шухӑшлатӑр?"

„Халӑх ҫилли тулса ҫитрӗ“,—терӗЕгор Егорович, 
—халӑх внлӗм урлӑ утса каҫрӗ, халӗ ӗнтӗ ӑна тыт- 
са чараймӑн, нимӗҫе—капут".

„Эсир каламарӑр-ха, киле килсе курма хӑҫан 
отпуск параҫҫӗ-ши ӑна. Виҫӗ ҫул хушши курман ӗн- 
тӗ, ҫитӗнсе кайрӗ пулӗ, мӑйӑхсемне ҫӳрет пулӗ-ха... 
Куллен вилӗмпе юнашар пурӑнса сасси те улшӑнса 
кайрӗ пулӗ?"—ыйтрӗ /Яария Поликарповна.

„Килӗ те акӑ, палласа та илеймӗр",—терӗ лейте-
нанг.

Ҫывӑрма ӑна кӑмака ҫине вырттарчӗҫ. Кунта вӑл 
кашни кирпӗче, стена ҫинчи кашни хушӑка, мачча 
хӑмисем ҫинчи мӗнпур турат куҫӗсене пӗлет. Кӑма- 
ка ҫинче тир шӑрши, тырӑ шӑрши кӗрет,—вӗсен 
шӑршине вилес сехетре те манаймӑн. Тулта март 
ҫилӗ шӑхӑрса вӗрет. Хӑмапа пӳлсе тунӑ пӳлӗмреаш- 

ҫывӑрать. Амӑшӗ ҫывӑрмасть, пӗр ен-

чен тепӗр енне ҫаврӑнкаласа, ассӑн сывлакаласа выр- 
тать. Лейтенант аллине пуҫайне хурса ӳпне выртрӗ. 
„Неушлӗ паллаймарӗ анне, неушлӗ паллаймарӗ? 
Анне, аннеҫӗм!1*...—шухӑшларӗ вӑл.

Ирхине вӑл вут шатӑртатса ҫуннине илтсе вӑран- 
чӗ. Амӑшӗ, сас пуласран сыхланса, кӑмака умӗнче 
кӑштӑртатать. Кантра ҫинче унӑн ҫуса тасат^нӑ пур- 
тенккисем ҫакӑнса тӑраҫҫӗ, алӑк патӗнче ҫуса та- 
сатнӑ аттисем выртаҫҫӗ.

„Тулй икерчи ҫиетӗн-и эс?“—ыйтрӗ амӑшӗ.
Вӑл тӳрех ответлемерӗ. Кӑмака ҫинчен анса гим- 

настеркине тӑхӑнчӗ, пиҫихине туртса ҫыхрӗ те ҫа- 
ра уранах сак ҫине пырса ларчӗ:

„Калӑр-ха, сирӗн ялта Андрей Степанович Малы- 
шев хӗрӗ Катя Малышева пурӑнзть-и?“.

„Пӗлтӗр вӑл курсра вӗренсе тухрӗ, халӗ ялта 
учительница пулса ӗҫлет. Сан ӑна курмалла-им?“.

„Ывӑлӑр ӑна салам калама хушса ячӗ“. Амӑшӗ 
кӳршӗ хӗрачине ӑна чӗнме ячӗ. Лейтенантатӑ тӑхӑн- 
ма та ӗлкӗреймерӗ, Катя Малышева персе те ҫит- 
рӗ. Унӑн пысӑк та кӑвак куҫӗсем йӑлтраса кӑна тӑ- 
раҫҫӗ, питҫӑмартийӗсем ҫинче савӑнӑҫ ҫути йӑлкӑ- 
шать. Вӑл пуҫри ҫӑм тутӑрне салтса сарлака хул- 
пуҫҫийӗсем ҫине уртса хурсан, лейтенант чӑтаймасӑр 
ассӑн сывласа илчӗ:—Чуптуса илесчӗ ҫак йӑлтӑртат- 
са тӑракан илемлӗ те ӑшӑ ҫӳҫ пӗрчисене1—Вӑл хӑй- 
ӗн тусне яланах ҫакӑн пек пулӗ тесе шутланӑ та 
ӗнтӗ,—таса, ҫепӗҫ, хаваслӑ, ырӑ кӑмӑллӑ, илемлӗ. 
Акӑ халь вӑл кӗчӗ те, пӗтӗм пӳрт илемӗкӗрсе кай- 
рӗ...

„Егор салам каласа янӑ, тет-и? (Егор ҫурӑмне 
чӳрече патнелле туса, пуҫне пӗксе ҫеҫ тӑчӗ, мӗншӗн 
тесен вӑл сӑмах-мӗн чӗнме хал ҫитереймерӗ). Эпӗ 
ӑна ҫӗрӗн-кунӗн кӗтетӗп, эсир ӑна ҫаплах калӑр...*

Вӑл ун патне ҫывӑхарах пырса тӑчӗ. Ун ҫине 
пӑхрӗ те, хӑранипе, такам кӑкӑртан чышнӑ пекех, 
каялла чакрӗ. Егор вара хайне хӑй тухса кайма,— 
паянах тухса кайма сӑмах пачӗ.

Амӑшӗ тул ҫӑнӑхне вӗретнӗ сӗтпе ҫӑрса икерчӗ 
пӗҫерсе тултарнӑ. Егор каллех Дремов лейтевант 
ҫинчен кала-кала пачӗ. Анчах халь ӗнтӗ вӑл унӑн 
ҫапӑҫури паттӑрла ӗҫӗсем ҫинчен каларӗ. Нимӗн те 
пытармарӗ. Катя ҫине пӑхмарӗ вӑл, у; . н илемлӗ 
сӑн-питне хӑйӗн чипер мар сӑн-питне кӑтартнипе 
улшӑнтарасшӑн пулмарӗ. Егор Егорович колхозран 
лаша илсе килес тесе хыпаланма тытӑнчӗ, анчах 
та вӑл, ҫуран килнӗскер, станцине ҫуранах тухса 
утрӗ. Киле килнӗрен вара пулса иртнисем Егор ӑш- 
не ҫав тери вӑркаттарчӗҫ. Нимӗн тума аптӑранӑ енне 
вӑл, ҫул ҫинче чарӑна-чарӑна тӑрса, хӑйне питӗнчен 
•ге чышкаласа илчӗ. „Мӗн тӑвас-хаӗнтӗ манӑн?“ те- 
рӗ вӑл, пӳлӗннӗ сасӑла.

Егор хӑйсен полкне таврӑнчӗ. Полкӗ вӗсен ин- 
ҫетри тыла йыш хушма тата ҫӗнӗрен хӗҫпӑшаллан- 
ма тухнӑ-мӗн. Ҫапӑҫури юлташӗсем ӑна чун-чӗререн 
савӑнса кӗтсе илчӗҫ, ҫакна пула унӑн чунӗ лӑпланчӗ. 
Ҫак таранччен ни ҫывӑрма, ни апат ҫиме, ни сывлама 
паман хуйхӑ-суйхӑ тамалнӑ пек пулчӗ. Ҫирӗп шу- 
хӑш тытрӗ вӑл,—инкекӗм ҫинчен аннем хӑвӑртах ан 
пӗлтӗр. Катяна ӑна—вӑл шӑрпӑка чӗререн кӑларса 
пӑрахатӑпах,—терӗ.

Тепӗр икӗ эрнерен амӑшӗнчен ҫыру килчӗ. Амӑ- 
шӗ ҫапла ҫырнӑ:

„Аван-и, хаклӑ ывӑлӑм? Сан пага пӗтӗмӗшпех 
ҫырса пӗлтерме те хӑратӑп, пӗлместӗп, нимӗн шу-

хӑшлама аптӑратӑп. Пирӗн пата пӗр ҫын килсе кай- 
рӗ, санӑн юлташу, тет,—питӗ лайӑх ҫын хӑй, анчах 
та сӑн-пичӗ чипер мар. Вӑл пӑртак пурӑнасшӑнччӗ, 
анчах та кӗтмен ҫӗртенех пуҫтарӑнчӗ те тухса кай- 
рӗ. Ҫавӑнтан вара, ывӑлӑм, ҫӗрӗ-ҫӗрӗпе ҫывӑраймас- 
тӑп—темшӗн, эсӗ килсе кайнӑн туйӑнать. Егор Его- 
рович ятлать мана ҫавӑншӑн,—ара, эсӗ, карчӑк, ухма- 
ха ертӗн-им: хамӑр ывӑл пулнӑ пулсан, епле палла- 
ттармасӑр кайтӑр, тет. Мӗн пытарса тӑмалли пур 
унӑн? Хамӑр пата килсе кайнӑ ҫынӑнни пек сӑн-пит- 
пе мухтанма тивӗҫ, тет. Ҫапла каласа ӗнентерет ӗн- 
тӗ мана Егор Егорович, анчах та аннӳ чӗри хӑйӗн- 
нех калать: вӑлах, вӑл пулнӑ пирӗн патӑрта, тет. 
Ҫынни кӑмака ҫинче ҫывӑрчӗ. Эпӗ унӑн шинельне 
тасатма тесе картишне илсе тухрӑм та, ун аркипе 
пите хупласах макӑрма тытӑнтӑм,—ҫавах ку, ҫавӑн 
шинелӗ ку, тетӗп. Егорушка, ҫырса пӗлтер, тархас- 
шӑн, ӑса кӗртсем мана, пӗлтер мӗн пулнине? Тен 
эпӗ чӑнахах та ӑсран тайӑла пуҫланӑ...“

Егор Дремов ку ҫырӑва мана, Иван Сударева, 
кӑтартрӗ. Хӑйӗн историне каласа панӑ хушӑра вӑл 
куҫӗсене ҫаннипе шӑлса илчӗ. Эпӗ ӑна: „Ак, кӑмӑл- 
сем тӗлпулчӗҫ. Ухмах эсӗ, ухмах, ҫырса яр аннӳ 
патне хӑвӑртрах, каҫару ыйт, ухмаха ан ерт... Пит 
кирлӗ ӑна сан сӑн-питӳ! Каплипе вӑл сана тата ыт- 
ларах юратма тытӑнать“, тетӗп.

Вӑл ҫак кунах ҫыру ҫырса ячӗ: „Хаклӑ атте-ан- 
не, Мария ПолиК£.рповнӑпа Егор Егорович! Каҫарӑр 
ухмахланнӑшӑн, сирӗн патӑра чӑнахах та эпӗ пырса 
кайрӑм". Тата темӗн те пӗр, темӗн те пӗр, вӗтӗ по- 
черкпа тӑвзтӑ страница ҫырчӗ, —вӑл ҫирӗм страни- 
ца та ҫыратчӗ-и тен, ҫырма май пулнӑ пулсан.

Пӑртак вӑхӑт иртсен, пӗррехинче эпир унпа по- 
лигонра тӑраттӑмӑр. Пирӗн пата пӗр салтак чупса 
пычӗ те Егор Дремова: „Капитан юлташ, сире чӗ- 
неҫҫӗ* терӗ. Пӗтӗм формӑпа тӑрать пулин те, сӑн- 
ран пӑхсан ку салтака эрех ӗҫме шут тытнӑ тейӗн, 
— ҫав тери хаваслӑ. Эпир поселока кайрӑмӑр, Дре- 
мовпа иксӗмӗр пурӑнакан ҫурт патнелле пыратпӑр. 
Куратӑп эпӗ —вӑл темшӗн питӗ хумханать, ӳсӗрке- 
лесе илет. „Танкистне танкист хӑй, ҫапах та, нерви- 
сем япӑх—тесе шутлатӑп. Пӳртелле кӗретпӗр, вӑл 
малтав, эпӗ—ун хыҫҫӑн. Сасартӑк эпӗ илтетӗп:

„Анне, аван-и? Эпӗ вӗт ку...“ Куратӑп—пӗчӗкҫӗ 
карчӑк ун кӑкӑрӗ ҫине ӳпӗнчӗ. Ҫавӑрӑнса пӑхатӑп 
та, тепӗр хӗрарӑм пуррине куратӑп. Тӗрӗсне кала- 
тӑп, хитре хӗрсем татах та пулӗ, вӑл кӑна пулма 
пултараймасть, анчах та эпӗ халиччен ун пеккине 
курман.

Вӑл, амӑшӗнчен уйӑрӑлчӗ те, ҫак хӗрача патне 
пырать. Малтанах каларӑм вӗт-ха, пӳ-сийӗпе вӑл 
вӑрҫӑ турри пек яштака та тӗреклӗ.—„Катя!—тет, 
—Катя, ма килтӗр эсир? Вӗт эсир леш Егора кӗтме 
пулнӑччӗ, кӑна мар...“

Эп ҫенӗхе тухрӑм пулин те, чипер Катя мӗн-мӗн 
каланине лӑйӑхах илтетӗп. „Егор,—тет вӑл,—эпӗ си- 
рӗнпе ӗмӗр пурӑнма шутлатӑп. Эпӗ сире яланах 
юратӑп, питӗ юратӑп... Хӑваласа ан яр мана...“

Акӑ мӗнле вӗсем, вырӑс кӑмӑлӗеем! Ҫын питӗ 
простой пек, анчах та йывӑр самант-мӗн килсе тух- 
сан, пӗчӗк ӗҫре-и, пысӑкӗҫре-и, ун ӑшӗнче аслӑран 
та аслӑ вӑй—этем илемӗ ҫӗкленет.

К. ТУРХАН куҫарнӑ.

ВЛТАВА ШЬ!ВӖ ХӖРРИНЧЕ

Нимӗҫрен хатарнӑ Прагӑн 
Ӑйккинче пӗр-икӗ кун 
Чарӑнса тӑрса пӑртакӑн 
Канчӗ пирӗн батальон.

Аслӑ ҫутӑ тӗнчере 
Пысӑк вӑрҫӑ иртнӗ хыҫҫӑн 
Ҫӑкӑр-тӑварпа пит уҫҫӑн 
Йышӑнчӗҫ чехсем пире.

Килсерен чӳречине 
Ҫӗнтерӳ ялавӗ тирнӗ, 
Хӳхӗм Прага хулине 
Иртрӗм эпӗ урлӑ-пирлӗ.

Ывӑннӑ урасене 
Кантарасшӑн эпӗ тухрӑм 
Хамӑртан пӗр-икӗ ҫухрӑм 
Влтава шывӗ хӗррине.

Выртрӑм эпӗ шурутиллӗ 
Вырӑна чавсаланса. 
Вӗркелерӗ лӑпкӑ ҫилӗ 
Ҫӳҫӗме авкаласа.

Кӗмӗл сапнӑ пек ҫап-ҫутӑ 
Влтава шывӗ хӗрринче 
Шавлани те, калаҫу та, 
Тӗлӗкри пек, илтӗнчӗ.

Пуҫӗ ҫӳллӗш тӗтрере 
Пытанса пӗр ҫамрӑк каччӑ 
Тӳрӗ пилӗклӗ хӗре 
Аллинчен тытса тӑратчӗ.

ХЕР

Хур чӗппи пек сарӑ уйӑх 
Шыв ҫине ишме тухсан, 
Ҫывӑрать тӑван чех уйӗ— 
Кӑвак ту, ешӗл васан.

Уйӑхлӑ хума ачашшӑн 
Ӑшӑ ҫил сиктернӗ чух, 
Каҫсерен сана курасшӑн 
Ҫакӑнта хурланӗ чун.

Куртӑн-и, вӗҫет хуркайӑк 
Пирӗн урлӑ ҫурҫӗре.

Чавкапуҫ ҫеҫки ҫинче 
Вӑранса тӗкӗл-тура 
Сывлӑмра ҫинҫен-ҫинҫен 
Нӑйӑлтаткӑ вӑхӑтра, 
Ирхине, ҫӑра тӗтре 
Кӑкӑрӑм таран чухне, 
Хуньакамҫӑм, инҫетрен 
Ҫитрӗм эпӗ сан килне.

ЯКОВ УХСАЙ

Эсӗ те, тӑванӑм, кайӑн 
Ху ҫуралнӑ уйхире.

САЛТАК 
Кайӑп ҫав.

ХӖР
Сана юратӗ 

Урӑххи, анчах чӗрем 
Касӑлнӑ пекех ыратӗ 
Йывӑр хуйхӑ ӳкнӗрен. 

САЛТАК
Куҫупа пӗрре чӗнсен,
Чех ачи сана ыталӗ,—
Шӗл кӑвар пек куҫлисем 
Мансӑр та кунта сахал-и? 

ХЕР
Нумайне нумай, анчах 
Кӑмӑла ҫунтараканӗ— 
Хурчӑка пекех ача 
Аякри килне ӑсанӗ.
Эпӗ, ҫамрӑк кӑвакарчӑн, 
Юлӑп ӗнтӗ пӗр пӗччен. 

САЛТАК
Эпӗ манӑп-и чӑнран чӑн 
Хамӑн савнӑ кил ҫинчен? 
Эпӗ манӑп-и мана 
Хуп сӑпка парса сиктернӗ, 
Хурӑн шывӗ те ӗҫтернӗ, 
Пӳрт те панӑ вӑрмана?
Халӗ манӑп-и мана 
Тӳсӗмлӗ кервен ӳт-тирлӗ, 
Ҫитӗнтернӗ тутӑ хирлӗ, 
Тутлӑ шывлӑ таврана?

ХЕР
Сапӑр пул-ха, мухтанса 
Калаҫма, тӑванӑм, чарӑн! 
Сӑрт-тусем ҫинчи таса 
Пирӗн ҫӗр кунта начар-и? 
Каштанпа хупланнӑ Прагӑн 
Пӗлӗчӗ ҫӗрле тӳлек.
Кӳкӗрт ҫулӑмӗ пекех 
Курӑнать вӑл кӑн-кӑвакӑн. 
Уншӑн юхнӑ сирӗн юн. 

САЛТАК
Елӗк пирӗн аслӑ Ленин 
Пулнӑ, тет, кунта.

ХЕР
Эс юл!

Пурӑна киле иленӗн.

ЫРӐ ҪУРТ
Тӗркӗмленӗ шинеле 
Хулпуҫҫи ҫине хурса, 
Ҫилсӗр лӑпкӑ хирпеле 
Утрӑм эпӗ ӑнтӑлса. 
Пӗвӗм-сийӗм вунҫичче 
Тин кӑна тултарнӑ пек, 
Ҫӑмӑл пытӑм пӗр пӗччен 
Вӑрҫӑн йывӑр аттипе.

САЛТАК
Пирӗн харсӑр йӗкӗтсем 
Нимӗҫрен хӑтарнӑ Прагӑн 
Тап-таса урамӗсем 
Вӑрӑм та ҫатма пек такӑр. 
Хулӑрта мана чи лайӑх 
Ылттӑн ҫурт парнелеме 
Тытӑнсан та—эпӗ кайӑп 
Хам ҫуралнӑ ҫӗрӗме.

ХЕР
Чун-вартан мана савсан, 
Ӗмӗтӳ капла вӑй шайӑн 
Ӑнтӑлса сикмӗччӗ сан,— 
Кайӑн ӗнтӗ, тусӑм, кайӑн. 

САЛТАК
Ан ҫилен мана, тӑванӑм,
Ан кӳрен, ӳпкев ан ту! 
Ҫиҫӗмрен хӑватлӑ манӑн 
Тепӗр пысӑк юрату.

ХӖР
Санӑн шухӑ чӗрӳне 
Халӗ ҫывӑхран та ҫывӑх 
Илӗртнӗ хӗрӗн ятне 
Ман пӗлес килет.

САЛТАК
Ҫӗршывӑм!

*
Салтакпа хӗр ӑсансан та, 
Нумайччен ҫерем ҫинче 
Эпӗ выртрӑм, ыррӑн кантӑм 
Влтава шывӗ хӗрринче. 
Лимонран та сарӑ уйӑх 
Укнӗ симӗс шыв ҫине, 
Кӑвакал чӗппи пек лайӑх 
Ярӑнса ҫӑвать питне. 
Хӗрӗнчен салтак юлташӑм 
Уйрӑлнӑ пекех, ыран 
Аллӑма сӗлтсе ачашшӑн 
Эпӗ кайӑп Прагӑран. 
Кӑн-кӑвак пӗлӗтсене 
Пистолет пекех тӗлленӗ 
Тӑрлӑ ҫӳлӗ ҫуртсене 
Тӗлӗкре курса тӗлленӗп,
Ма тесен, ҫӗнӳ уявӗ 
Пынӑ шавлӑ кунсенче 
Ман Тӑван ҫӗршыв ялавӗ 
В^лкӗшрӗ вӗсем ҫинче.

1945.

Мӑнтӑркка путенесем 
Вӗҫӗмсӗр пӗтпӗлтетни 
Илтӗнсе вӑйланнӑҫем, 
Хуньакам, пӗлетӗн-и, 
Эпӗ килнӗ аслӑ ҫул 
Айккинчи ял уйӗнче 
Тӗнчери илемлӗ мул 
Пухӑннӑ пек туйӑнчӗ.



Сылтӑм ал тӳнтерӗпе 
Карлӑкне кӑштах тбртсен, 
Ват кӑркка аҫийӗ пек 
Вӑрӑммӑн кӑриклетсе,
Уй хапхийӗ уҫӑлчӗ, 
Выртрӗ анлӑ такӑр ҫул. 
Питӗ капӑр курӑнчӗ 
Вырӑсла хапхаллӑ ҫурт.

Сар хӗвел хӑпарнӑҫем 
Сапаларӗ ҫуттине 
Чӗнтӗрлӗ чӳречесен 
Чакӑр куҫӗсем ҫине. 
Канкаланӑ вӑхӑтра, 
Чылаях, нумай хутчен,
Эпӗ ҫакӑ ыр ҫуртра 
Пулкаланӑ вӑрҫӑччен.

Ҫавана ҫупкийӗпе 
Янратса хӑйра-хӑйра,
Эпӗ ҫамрӑк-кӗрӗмпе 
Утӑ ҫулнӑ улӑхра; 
Кӗркунне, вӑрман ҫинче 
Сарӑ ылттӑн тум чухне, 
Хуньакам кӗрекинче 
Тытнӑ эп така пуҫне.

Иртрӗм эпӗ вӑрҫӑра 
Вут та ҫулӑм ҫулӗпе. 
Тӑнлавсем ҫинче сайра 
Кӑвакарнӑ ҫӳҫӗмпе, 
Шӑпчӑк пек хавасланса, 
Кӗтӗм эпӗ ирхине 
Ешӗл курӑклӑ таса 
Сарл'ака килкартине.

Тутӑ тӗшӗллӗ икел 
Ӳстерсе мулланакан 
Ват юман пекех иккен 
Эсӗ, савнӑ хуньакам: 
Хушӑнуллӑ пурлӑху 
Санӑн ӳсрӗ ҫӳлсерен, 
Пусӑра тирпейлӗ ху 
Тӑрӑшса ӗҫленӗрен.

Колхозра ырма пӗлми 
Яланах вӑй хунӑран 
Кӗлетӳн юман пӳлми 
Тырӑпа шӑп тулнӑ сан, 
Ҫавӑнпа та ахаль мар 
Хӑвӑр ялӑн хушшинче 
Пархатарлӑ сас-хыпар 
Халӑх сарнӑ сан ҫинчен.

Ик ална та хыҫала, 
Ҫурӑму хыҫне тытса, 
Васкамасӑр, хуҫалла

Вӑрӑммӑн кӑна утса, 
Тухрӑн эсӗ ерипен, 
Кӑтартас тесе мана 
Калӗмпӗр шӑршийӗпе 
Тутлӑланнӑ пахчуна.

Шӑтӑрнакӑн хӗррипе 
Ларакан пайтах вӗлле 
Халӑхӗ ӗҫленипе 
Кӗрлесе ларать хуллен. 
Хурт-хӑмӑр, кӗрхи туя 
Хатӗрленнӗ пек, пылне 
Пуҫтарма вӗҫет уя, 
Хуратул ҫеҫки ҫине.

Пӑр та, юр та, ҫумӑр та 
Тивейми хирти тырра 
Кӳртнӗ хыҫҫӑн ҫу хута 
Урӑм-сурӑм шӑрйхра 
Шултӑрканӑ пичкене 
Сӑрапа тултармалла, 
Ҫавӑнпа шертесене 
Явӑнса ӳсет хӑмла.

Пысӑк ҫын та сырмалла 
Ҫӑпатан ^алӑпӗнчен 
Пысӑкрах та тӑрӑхла 
Х^ярсем йӑран ҫинче 
Ӳснӗ санӑн ашкӑрса 
Тирӗслӗ ҫӗр нӳррипе,— 
Каткипе тӑварласа 
Лартӑн ӗнтӗ нӳхрепе.

Пахчуна шалалларах 
Сукмакпа кӗрейнӗҫем 
Нумайрах та ытларах 
Савӑнса курмаллисем. 
Чӗлхене килентерсе, 
Туратсем ҫинче тулли, 
Шӗл кӑвар пек хӗрелсе 
Курӑнать хӑмла ҫырли.

Чӗрӗ кӗмӗл пек таса 
Сывлӑмӑн шӑрҫисене 
Курӑксем ҫинчен тӑкса 
Утрӑм эпӗ—ун чухне 
Хӑмаҫҫип кӗпеллӗ пек 
Хӗрелсе умри чие 
Ешӗл ҫулҫӑ витӗр тек 
Пӑхкаларӗ ман ҫие.

Авалхи хурамаран 
Юлнӑ тунката ҫине 
Ларса хамӑн ывӑҫран 
Хурлӑхан ҫырлисене 
Ҫӳҫенсе ҫинӗ чухне 
Илтрӗм эпӗ, хуньакам,

Шӑнкӑр-шӑнкӑр юхакан 
Ҫывӑх шывӑн сассине.

Таврара кун пек чечен 
Тепӗр вырӑн та пур-ши? 
Сӑрт хӗрри валакӗнчен 
Кӗрлесе анать тӑр шыв. 
Ирхине хӗвел ҫине 
Шыз ванса пӗрхӗннипе 
Кӑтартать ҫӑл хӑй тӗсне 
Асамат кӗперӗ пек.

Ҫавӑнпа та кӑпӑк пек 
Семҫелсе хура тӑпра 
Антарать районӗпе 
Паллӑ пысӑк хӑяра. 
Ҫавӑнпа та ҫулсерен 
Шӑрӑхра та пӗр чакми 
Йӑтӑнать пӗрех тӗпрен 
Вӑтӑр икӗ ҫӗрулми.

Ҫавӑнпа та, хуньакам, 
Колхозри пуян пахчу,
Ҫӗр питне ҫунтаракан 
Вӑрҫӑра ҫӳренӗ чух, 
Яланах хутран-ситрен 
Килкелетчӗ асӑма,
Асӑма килмессерен 
Хумханатчӗ хурама.

Тӑкӑс ҫӳҫлӗ хураман 
Сулхӑнне санпа ларса 
Калаҫас килетчӗ ман, 
Кӑмӑла йӳле ярса.
Ут ҫуласчӗ йӗп-йӗпе 
Сывлӑм ӳкнӗ улӑхра, 
Ҫавана ҫупкийӗпе 
Янратса хӑйра-хӑйра.

Халӗ ӗнтӗ, хуньакам, 
Килчӗм санӑн ыр ҫуртна, 
Хулпуҫҫи ҫине ҫакам 
Ҫивчӗ шӑллӑ ҫурлуна, 
Сарлака пусса ирпе 
Хӗвелпе тухам ыран,
Эпӗ ҫамрӑк-кӗрӗмпе 
Тав.^ашса кайса вырам1

Пилӗк ывӑннӑ чухне 
Чӗлӗме туртма кӑна 
Чӑмӑркка кӗлте ҫине 
Пӗшкӗнсе ларса канам, 
Тутӑр витнӗ тап-таса 
Чӗресрен уйран ӗҫсе,
Ик ҫанна та тавӑрса 
Тепӗр хут тӑрам ӗҫе. 

Август, 1946.



Калаш
ВАСИЛИЙ ВЕСЕЛОВ

Эпӗ юлташа кӗтсе нлме каятИп. Вӑл паян Хӗр- 
лӗ Ҫартан таврӑнмалла.

Ешӗл ҫаран тӑрӑх тухса ҫырма урлӑ каҫрӑм та 
вӗтлӗх вӑрмана пырса кӗтӗм. Сукмакпа чугун ҫул 
станцийӗ патнелле утатӑп. Вӑрманти кайӑксем чӗ- 
вӗлтетсе, шӑхӑрса юрлаҫҫӗ. Ватӑ хурама тӑрринче 
куккук авӑтать. Унччен те пулмарӗ, инҫетре те мар 
ҫемҫе те уҫӑ, ҫав тери илемлӗ юрӑ кӗвви илтӗнчӗ. 
Эпӗ ӑна чарӑнса тӑрсах тӑнларӑм. Юрлаканнисем 
ман паталла ҫывхарса килекен хӗрсем пулчӗҫ, ик- 
кен. Вӗсем урӑх сукмакпа эпӗ утакан сукмакҫинел- 
ле тухаҫҫӗ.

Пӗрле кайма савӑнӑҫлӑрах пултӑр тесе, эпӗ вӗ- 
сене ҫул хӗррине ларсах кӗтме пуҫларӑм.

Сукмак тӑрӑх икӗ хӗр ҫывхарса килеҫҫӗ. Вӗсен 
аллисенче чечек ҫыххисем.

Ҫамрӑк хӗрсем часах юрлама чарӑнчӗҫ т е  шӑ- 
кӑлтатса калаҫма тытӑнчӗҫ. Хӑйсем манран инҫе те 
мар ӗнтӗ. Ҫавах та мана асӑрхаймарӗҫ пулас.

— Поезд вӑхӑтра килет-ши?—ыйтрӗ вӗсенчен 
пӗри.

— Ӑҫта васкатӑн? Тухрӗ пулсан, килетех ӗнтӗ,—; 
терӗ тепри.

— Часрах курас килет-ҫке-ха. Тӑватӑ ҫул ытла- 
ҫке-ха пӗр-пӗрине курманни.

Ҫак сӑмахсенчен эпӗ вӗсем такама кӗтсе илме 
станцине кайнине пӗлтӗм.—Э, кусем ҫул майӗ-ҫке- 
ха мана,—терӗм те сиксе тӑтӑм.

— Ай!—сасартӑк кӑшкӑрса ячӗҫ хӗрсем.
Анчах эпӗ вӗсене ҫийӗнчех лӑплантартӑм.
— Эсир такама кӗтсе илме сташцӑна каятӑр пу- 

лас та-ха, хӗрсем?
— Ҫапла та-ха... Те килет ӗнтӗ? Хӑй килетӗпех 

тесе телеграмма янӑ та...
— Кам вара вӑл?
Хӗрсем манран тӗлӗннӗ пек пулчӗҫ.
— Эсӗ тата мӗн ҫӑмӑлпа станцӑна каятӑн?— 

ыйтрӗҫ вӗсем.
— Эпӗ те юлташа кӗтсе илме,—терӗм ҫаксене.
— Хӑш ялсем вара эсир?
— Пилешкассисем... Эсир?
Вӗсем пӗр-пӗрин ҫине пӑхса илчӗҫ те:
— Эпир... Хамӑр ялсемех-хэ, —терӗҫ кулкаласа.
— Юрӗ, эппин,—терӗм те, малалла, станци ен- 

нелле утма пуҫларӑм. Вӗсем те манпа пӗрлех пы- 
чӗҫ.

— Сирӗн кама кӗтсе илмелле вара?—ыйтрӗ пӗ- 
ри манран, кӑшт кайсан.

— Юлташа. Хӗрлӗ Ҫартан таврӑнать паян. Те- 
леграммине виҫӗм кунах илнӗччӗ.

— Кам вара вӑл?

— Герой... фронтра пӗрле пулнӑччӗ. Икӗ ҫул 
хушши пӗрле ҫапӑҫрӑмӑр. Ара, иксӗмӗр те танкист 
пулнӑ вӗт, ҫитменнине тата пӗр экипажрах. Эпӗ 
аманса киле таврӑнтӑм. Вӑл—тӑшмансене тӗпгшпе 
аркатичченех ҫапӑҫрӗ... Эсир тата кама кӗтсе илме 
каятӑр? Савнисене пулӗ-ха? Хӗрсен—савнисем пула- 
кан...

— Ҫу-ук,—терӗҫ хӗрсем.—Савнине мар.
— Кама тата? Пиччӗрсене-и?
— Ҫук, шӑллӑма,—терӗ хӑмӑр куҫли ерипен кӑ- 

на.
Тепри ман ҫине пӑхса илчӗ те:
— Эсир мӗншӗн тӳрех савни ҫинчен ыйтатӑр ва- 

ра?—терӗ.
— Ҫамрӑкӑн савни ӗнтӗ унӑн. Фронтра чухне ман 

юлташ ҫаплаччӗ. Те-ек пӗр хӗре асӑнатчӗ. Маруҫ 
ятлӑ, тетчӗ. Уншӑн пулсан, Маруҫ пек хӗр тӗнчере 
ҫук. Вӑл каланӑ тӑрӑх хӗрне, чӑн та ӗнтӗ, ытарма 
ҫук.

— Мӗнлескер-ши вӑл апла, ытармалла марскер?
— Маттур хӗр. Ун пеккисене чӑн-чӑн совет хӗ- 

рӗсем тесен те юрать. Мухтанма тивӗҫ эпир ун 
пеккисемпе. Вӗт вӑл хӑй ӗҫлесе тупнӑ укҫи-тенкипе 
Хӗрлӗ Ҫара валли танк туяннӑ. Танкне вара, Маруҫ 
ыйтнипе, ыан юлташ аллине пачӗҫ. Савни савнине 
танк туянса панӑ тенине илтнӗ-и эсир халиччев? 
Ку ҫеҫ те мар-ха. Танк илме укҫа ҫитерес тесе, 
туфлине те сутнӑ, тет. „Ҫынсем епле капӑр ҫӳреҫ- 
ҫӗ. Эсӗ пур, урӑнти пушмакна сутатӑн", теҫҫӗ тет 
кӑна хӑшӗ-пӗрисем. А вӑл:—,Халь капӑр ҫӳремел* 
ли вӑхӑт мар. Вӑрҫӑра тӑшмана ҫӗнтерсен вара тум- 
ланса ҫӳрӗпӗр*—тесе калатчӗ, тет.

— Чӑн та маттур пулнӑ иккен,—терӗ пӗри, тӗ- 
лӗннӗ пек пулса.

— Кӑмӑлӗ мӗне тӑрать! Юлташӑн килӗнче пӗр- 
рехинче ватӑ амӑшӗ чирлесе ӳкнӗ, тет. Хӗлле пул- 
нӑ ку. Ну, хӑвӑрах пӗлетӗр, пӗччен ҫын ӑҫта кайса 
кӗтӗр. Ҫитменнине тата йывӑр чирлӗ. Пӳрт-ҫурта 
та ӑшӑтас пулать, выльӑх-чӗрлӗхне те пӑхмалла. 
Пӗтӗмпех аптӑраса ҫитнӗ карчӑк. Ҫакна пӗлет те 
Маруҫ, хайхи маы юлташ амӑшӗ патне пырать. Пы- 
нӑ та хулари больницӑна илсе кайса леҫнӗ.Пӗр икӗ 
эрнерен больницӑран сывалса тухнӑ карчӑк тӗлӗн- 
сех каять. Унӑн пӳрчӗ те ӑшӑ, выльӑх-чӗрлӗхӗсем 
те тӗрӗс-тӗкел. Пӗтӗмпех ҫав Маруҫ туса тӑнӑ ӗн- 
тб ҫав ӗҫсене. Амӑшӗ вара савӑннипе ман юлташ 
патне ҫыру ҫырса янӑ. Ҫыруне иксӗмӗр вуларӑмӑр. 
„Ывӑлӑм, эпӗ ҫав тери кӑмӑллӑ кин тупрӑм. Сана 
ҫеҫ кӗтетӗп“,—тенӗ ҫырӑвӗнче.

сем ман сӑмаха хавхалансах итлесе пычӗҫ.26

— Мӗн ятлӑ пулнӑ вара юлташу?—ыйтрӗҫ вӗсем.
— Петӗр ятлӑ,—терӗм эпӗ.—ГороховПетр Ива- 

нович. Ҫав тери лайӑх юлташчӗ.
— Савнӑ хӗрӗ илсе панӑ танка ертсе ҫӳренӗ эп- 

пин в*л ҫапӑҫу хирӗнче? —именнӗ пек пулса ыйтрӗ 
пӗри.

— Тӗлӗнмелле ӗҫ пулса иртрӗ пӗррехинче ҫав 
танкпа. Вӑл кун кунӗпех хаяр та юнлӑ ҫапӑҫу пычӗ. 
Артиллерирен вӑйлӑн хире-хирӗҫ персе тӑнӑ хыҫ- 
ҫӑн совет танкӗсем ҫапӑҫу хирне тухрӗҫ. Петӗр 
хӑй танкӗпе ҫапӑҫӑва чи малтан кӗчӗ. Унӑн экипа- 
жӗ тӑшманӑн виҫӗ танкне аркатса тӑкрӗ. Анчах та, 
чи хӗрсе ҫапӑҫнӑ самантра, Горохов танкӗнгусени- 
дине снаряд тивсе ҫӗмӗрнӗ. Малалла кайма ҫук. 
Танка вара ирӗксӗрех хире лартса хӑварма тӳр 
килнӗ. Каҫ пуласумӗн хайхи танк юлнӑ вырӑна ни- 
мӗҫсем пырса кӗнӗ. Ҫакӑн хыҫҫӑн Горохов калаҫми 
пулчӗ. Хуйӑха ӳкрӗ.

— Мӗн пулнӑ ҫак сана, Петӗр,—терӗм ҫакна 
пӗрре.

— Пӗлместӗн-и мӗн? Савни туянса панӑ танк 
тӑшман аллинче,—терӗ вӑл, хӑйне хӑй тарӑхнӑн.

Тӗттӗмленсен вӑл командир патне кайса килчӗ. 
Пӑхатӑп, Петӗр ман йӑлт улшӑннӑ. Салху мар. Те- 
мӗн те пӗр калаҫать. Хаваслӑ.

—Тусӑм,—тет,—кӗҫӗр хамӑр танка тӑшман ал- 
линчен хӑтарма каятпӑр. Хатӗрлен,—тет.

Тепӗр вунпилӗк минутран эгшр ҫула тухрӑмӑр.
Нимӗҫсен позидийӗ урлӑ каҫса, Горохов танкӗ 

патне чиперех шӑвӑнса ҫитрӗмӗр. Ҫитнӗ-ҫитменех, 
тӗттӗм пулин те, пӗр тӗлтен татӑлнӑ гусеницӑна 
юсама тытӑнтӑмӑр. Ӗҫ ӑнса пычӗ. Гусеница хатӗр. 
Петӗр хайхи мотора ӗҫлеттерме тытӑнчӗ. Питӗ аван. 
Тикӗс ӗҫлет. Кӗрлеттертӗмӗр хамӑрӑннисем еннелле. 
Хӑйсен позицийӗ урлӑ ӗрӗхтерсе каҫса кайсан тин 
вӗҫӗмсӗр пеме тытӑнчӗҫ нимӗҫсем. Ҫапла эпир ха- 
мӑр чаҫе ҫитрӗмӗр. Унӑн паттӑрла ӗҫӗсем ҫинчен 
каласа та пӗтерес ҫук. Ахальрен мар ӗнтӗ унӑн кӑ- 
кӑрне ҫичӗ орден илемлетсе тӑрать.

— Малалла, малалла?—хавхаланса ыйтрӗ пӗри.
Ҫак вӑхӑтра вӑрмантан поезд пашлатса тухрӗ.

Эпир станцӑна чупрӑмӑр. Эпӗ ӗнтӗ хамюлташа кӗ- 
тетӗп. Вагон ҫинчен ҫамрӑк та илемлӗ ҫар ҫынни- 
сем чемоданӗсене йӑтса, кӗпӗрленсе тухрӗҫ. Вӗсен- 
чен пӗри вагон пусми картлашкисем ҫинченех:

— Петӗр!—-терӗ ун патнелле ыткЛнса п£р х5р.

— Маруҫ!—тесе кӑшкӑрса ячӗ.
— Петӗр1—терӗ ун патнелле ыткӑнса пӗр хӗр. 

Эпӗ шаках хытса кайрӑм. Ку хай пӗрле килнӗ хӗр- 
сенчен пӗри пулчӗ. Эпӗ часрах вӗсем патне чуп- 
са пыратӑп та, иккӗшне те ыталаса илетӗп.

— Петӗр! Тусӑм1—терӗм эпӗ нииӗн калама пӗл- 
месӗр.

Вӑл та мана хыттӑн ыталса чуптурӗ. Маруҫ ҫи- 
не пӑхатӑп. Вӑл ҫав тери илемлӗн ҫуталса, хӗвел 
шевли пек ҫиҫсе кӑна тӑрать.

— Эсӗ пултӑн-им ман юлташӑн савнӑ хӗрӗ?— 
терӗм эпӗ, савӑннипе.

— Аха,—терӗ те Маруҫ, каллех ман юлташа 
ыталаса илчӗ.

Мӗн тери савӑнӑҫлӑ самант пулчӗ ку пврӗншӗн. 
Эпир вара тӑваттӑн каялла, хамӑр килнӗ ҫул ҫине 
тухрӑмӑр. Петӗр Маруҫпа, вӗсен хыҫҫӑн эпӗ Ма- 
руҫ юлташӗпе—утрӑмӑр. Пирӗн пеккисем ушкӑнӑн- 
ушкӑнӑн, ҫул тӑрӑшшӗпех станцӑран тавӑрӑнаҫҫӗ 
иккен.

— Акӑ, тавӑрӑнчӗҫ вӗсем, ҫӗнтерӳҫӗсем!
Хам каялла пӑха-пӑха ҫапла каланӑхушӑра, ҫум- 

ри хӗрӗн хам ҫине ӑшшӑн пӑхакан куҫӗсене кура- 
тӑп. Эпӗ те ун ҫине ӑшшӑн пӑхатӑп.

С ӑ в ӑ с е м

ҫ и л
Вӑшӑл ҫил, ӑшӑ ҫил,
Йӑпӑрт ирт те, хӑвӑрт кил. 

Кассӑн-кассӑн вӗрнипе 
Хӑлаҫланччӗр армансем; 
Хумлӑ-хумлӑ, тинӗс пек, 
Юхчӗр анлӑ уй-хирсем.

Нӳрӗк ҫил, ҫемҫе ҫил,
Лӑпкӑн вӗр те, тӑтӑш кил. 

Шӑпӑр-шӑпӑр ҫумӑрсем 
Шывпа сапчӗр ҫӗр питне; 
Ман ҫӗршывӑн сачӗсем 
Сарччӗр ҫепӗҫ ҫеҫкине.

НИКОЛАЙ ДАЛЬНОВ

Йӑваш ҫил, тӳлек ҫил,
Лӑпкӑн ирт те, лӑпкӑн кил.

Хӗлӗн янкӑс кунӗнче 
Ан ҫӗклентӗр юр-тӑман, 
Тӗттӗм каҫ ытамӗнче 
Шӑппӑн лартӑр сӗм вӑрман.

КӲЛӖ
Пирӗн ялӑн ҫумӗнче 
Кӳлӗ лӑпкӑн чӳхенет.
Ҫут хӗвелӗн шевлинче,
Ҫурхи кунӑн уҫҫинче 
Тыткӑнлать вӑл чӗрене.

Ун тавра ӳсет йӑмра 
Вӑштӑр-вӑштӑр кашласа. 
Шуҫӑм килнӗ вӑхӑтра 
Шӑпчӑк шӑппӑн шӑхӑрса 
Шӑрҫалать унта юрра.

Ҫумӑр хыҫҫӑн чӗкеҫсем 
Пухӑнаҫҫӗ ун ҫине. 
Вӑшӑл-вӑшӑл ҫил вӗрсен 
Шӑпӑл-шӑпӑл хумӗсем 
Ҫапӑнаҫҫӗ ҫыранне.

Ачй-пӑча калавӗ  
ВАЛЕНТИНА АНДРЕЕВА

Пӗчӗк хӗрача Машукӑн тахҫаитанпах пукани пур. 
Ӑна вӑл Паруҫҫи пукани тесе чӗнет. Машук Паруҫҫи 
пуканине питӗ юратать. Ир-ирех вырӑн ҫинчен сиксе 
тӑрать те, хӑвӑртрах тумланса, Паруҫҫи пуканине 
вӑратма пырать. Енер каҫ Машук Паруҫҫи пуканине 
пӗчӗкҫӗ кровачӗ ҫине ҫывӑрма вырттарнӑччӗ. Вырӑнӗ 
ҫине таса простынь, ҫемҫе минтер йӗркелесе сарса 
панӑ. Паруҫҫи пуканинне вӑл пушмакне, кӗпине 
хывма тата тутӑрне салтма пулашнӑччӗ. Аялти 
кӗпе вӗҫҫӗн ҫивитти витсех чу-чуласа, ҫупӑрласа 
паппа тутарнӑччӗ. Ав Паруҫҫи пукани халь те ҫап- 
липех Машук килсе вӑратса тумлантарасса кӗтсе 
выртать. Машук питӗ хастар. Акӑ вӑл Паруҫҫи пу- 
кани патне чупса пырать.

— И-и-их! Хӗвел ӑҫта ҫити хӑпарнӑ!
— Паруҫҫи! Паруҫҫи нукани! Вӑрансам, тусӑм! Тул 

тахҫанах ҫутӑлнӑ! Ав пирӗн хӗрлӗ питлӗ автан, пире 
выляма чӗнсе, паҫӑрах темиҫе хут та ку-ку-рек-ку! 
ку-ку-рек-ку! тесе авӑтрӗ. Тӑрах, тусӑм Паруҫҫи! 
Юрататӑп-ҫке сана. Кӳр тутуна, аллусене чуптӑвам, 
акӑ ҫапла: ч-чуп-ч-чуп!.. ч-чуп!—тет Машук Паруҫҫине 
ачашласа.

Паруҫҫи пукани чунтан савӑнать. Унӑн тусӗ Машук 
ытла та ырӑ. Ӑна кровачӗ ҫинчен ҫӗклесе илнӗ хыҫ- 
ҫӑн унӑн вырӑнне каллех типтерлет.

Машук хӑйӗн пуканипе пӗр чарӑнмасӑр калаҫать:
— Паруҫҫи! Эсӗ пӗлетӗн-и? Пирӗн кӳршӗри ҫитӗннӗ 

хӗрсем паян ял вӗҫӗнчи вӑрмана аслӑ вӑййя пухӑ- 
наҫҫӗ. Эпир те: Натали, Плаки, Рита юлташсемпе 
ҫав вӑййя каятпӑр. Паллах ӗнтӗ, сана та хамӑрпа пӗрле 
илетпӗр. Эпӗ сана паян илемлӗ тумлантаратӑп. 
Акӑ икӗ аркӑллӑ ҫӗнӗ кӗпӳне тӑхӑн, чечеклӗ ҫӗнӗ 
саппунна ҫак. Кӳр-ха, ҫӳҫне якатса ҫивӗтлем, акӑ 
ҫапла... Пуҫна паян тутӑр мар, тухья тӑхӑнтарӑп. 
Юрать-и, тусӑм? Акӑ ҫапла. Ав мӗнле килӗшетсана 
тухья. Ӗнер эпӗ сана валли илемлӗ сарӑ ҫӑмҫиппин- 
чен ҫекӗлпе пушмак ҫыхрӑм. Акӑ вӑл! Тӑхӑн! Ай-ай-ай, 
епле илемлӗ, епле килӗшеҫҫӗ ку тумсем сана! Мӗнле 
чипер эсӗ паян, Паруҫҫи. Мансах кайнӑ, шӳлкемине 
те ҫактарам-ха сана.

Тумлантарнӑ хыҫҫӑн Машук Паруҫҫине юрла-юрла 
сӗтел хушшине апат ҫиме лартрӗ. Паруҫҫи пуканин 
пӗчӗк сӗтел те, пукан та пур. Ку сӗтел-пукансене 
Машука ятарласах ашшӗ туса панӑ. Машук пукани 
умне ҫу сӗрнӗ ҫӑкӑр, сахӑр, конфет хурать. Хӑй 
вӑл пылак сахӑр катӑкӗпе конфет ӗмсе ҫӳреме питӗ 
юратать. Ҫавӑнпа та, хӑй ӑсӗпе, сахӑр катӑкӗпе кон- 
фета Паруҫҫи пукани те питӗ юратать, тесе шут- 
лать. .

Машук Паруҫҫи пуканине апатлантарнӑ вӑхӑтра 
алӑка шакканӑ сасӑ илтӗнчӗ.

— Ав ман юлташсем килчӗҫ пулмалла,—терӗ 
Машук.—Кам унта?

Алкумӗнчен хулӑм сасӑ илтӗнчӗ. „Килте кам 
пур?“ Анчах ҫав вӑхӑтрах алӑк уҫӑлчӗ те, пӳрте 
Машук ашшӗ кӗчӗ.

— Атте! Атте, эсӗ-ҫке ку! Мӗн эсӗ, атте, мана 
урӑхла сасӑпа хӑрататӑн?—тет Машук савӑнса.

— Ай-ай-ай, Машук! Хӑйӗн ашшӗне те паллай- 
марӗ,—тет ашшӗ Машука витлесе. Унтан, Машук 
тутине уснине курсан, ашшӗ йӑпӑлтатнӑ пек каласа 
хурать:

— Машук, эпӗ сана валли пасартан пӗр япала илсе 
килтӗм.

Ку сӑмахсене илтсен, Машук савӑнса каять.
Вӑл ашшӗнчен ҫемҫе сасӑпа ыйтать:
— Мӗн илсе килтӗн? Кӑтарт?
— Пӗл ху! Ну, мӗн илсе килтӗм?
Машук ашшӗ Машук валли яланах конфет илсе 

килет. Ҫавӑнпа та вӑл ним шутласа тӑмасӑр:
— Пӗлетӗп! Конфет!—-тет.
— Ҫук, ҫук, конфет мар.
— Мӗн тата, кӑтарт часрах, атте,—тархаслать 

Машук, ашшӗ патне чупса пырса.
— Ну, юрӗ-ҫке, йӗрсе ан яр тата. Кил кунтарах, 

акӑ ҫапла,—тет ашшӗ, Машука хӑйпе юнашар тӑратса. 
Унтан вӑл кушилтен тӗлӗнтермӗш япала туртса кӑ- 
ларать. Кам шутланӑ кун пек япала ҫинчен! Пӑх-ха, 
пӗчӗк тетте тӑрантас, тата ӑна лаша кӳлнӗ. Тӑран- 
тас ҫинче Машук ку таринччен курман чипер кӑна 
пукане ларать. Машук ашшӗ лаша кӳлнӗ тетте тӑ- 
рантаса ҫӗре лартрӗ те малалла тӗртее кустарса ячӗ. 
Лаши ярлатса чупма тытӑнчӗ, тӑрантас кустӑрмисем 
кӑлтӑр-кӑлтӑр ҫавӑрӑнаҫҫӗ, ҫатан тӑрантасӗ ярӑнса 
кӑна пырать. Машук та тӳссе тЗраймарӗ, вӑл та, 
ахӑлтатса кулса, калаҫа-калаҫа, тетте тӑрантас хыҫ- 
ҫӑн чупма пуҫларӗ.

— Ара! Чим-ха! Тытам! Тытам! Ай тӗлӗнмелле! 
Лаши епле хытӑ чупать! Пуканийӗ тӑрантасӗ ҫинче 
ларса пырать!

Акӑ лаша чарӑнчӗ, Машук ӑна хуса ҫитрӗ.
— Тӑхта-ха, лаша тус, тек ан чуп, эпӗ пуканине 

лайӑххӑн курам-ха,—тет Машук, пуканине тӑрантас 
ҫинчен илсе.

— Атте, пӑх-ха, мӗнле чипер пукани!
— Ку теттесем сан кӑмӑлна кайрӗҫ пулсан, хӗрӗм, 

эпӗ питӗ савӑнатӑп. Улӗмрен сана валли пасартан 
татах теттесем илсе килӗп. Выля-ха, энпин, эсӗ, эпӗ 
картишне тухса ҫӳрем,—терӗ те ашшӗ пӳртрен 
тухса кайрӗ.Машук хӑйне ашшӗ татах теттесем илсе 
пама пулнишӗн пушшех те хӗпӗртерӗ. Вӑл ашшӗ 
илсе панӑ ҫӗнӗ теттесемпе сасӑпах калаҫма пуҫларб:

— Чӑнах та ку пукани пӗрре те Паруҫҫи пек мар, 
илемлӗ. Кӗпи те пурҫӑн. Ҫӳҫӗ сап-:арӑ, пуҫне 
хӗрлӗ лентӑпа ҫыхнӑ. Питӗ кӑмӑла каять ку ҫӗнӗ

пукане мана. Юрататӑп. Кӳр, куҫунтан чуптӑва 
акӑ ҫапла: чуп!.. ч-чуп!..

Машук пбр вӑхӑт хушши ним чӗнмесбр шутласа 
тӑчӗ, унтан хӑй тйллбн тем мӑкӑртатма пикенчӗ. 
—Чим-ха, ман Паруҫҫи ӑҫта?—терӗ вӑл сасӑпах. Вӑл 
Паруҫҫи пукани патне чупса пычӗ. Икӗ пуканине 
юнашар тытса танлаштарчӗ.

— Ҫук, эпӗ сана тек юратмастӑп; эсӗ, Паруҫҫи, 
кивелнӗ. Ав, кай шӑпӑр шӑтӑкне!—терӗ те Паруҫҫи 
пуканине кӑмака хыҫне шалах вӑрр!.. ывӑтса ячӗ. 
Ҫӗнӗ пуканине вара ыталаса ӑшӑ сӑмахсемпе ачаш- 
ларӗ. Кӑмӑл килениччен юратнӑ хыҫҫӑн ӑна лаша 
кӳлнӗ ҫатанлӑ тӑрантас ҫине лартрӗ. Вара хӑйӗн 
ҫӗнӗ пуканине юлташӗсене кӑтартма урама туртса 
тухса кайрӗ. * *

Кӑмака хыҫӗ. Йӗри-тавра тӗксӗм. Пӗр пӗчӗк кирпӗч 
татӑкӗ ҫинче Паруҫҫи пукани пуҫне усса ларать. 
Вӑл калама ҫук хурланнӑ. Хӑй, тӳсейменнипе, ӗсӗк- 
лесех йӗрет.

,Эх, кампа выляс ӗнтӗ халь манӑн? Машук тусӑм 
манран сивӗнчӗ, мана кивелчӗ тесе тиркет. Халӗ 
унӑн ҫӗнӗ пукани, тӑрантас кӳлнӗ тетте лаша пур. 
Ах, кураймастӑп-ҫке эпӗ вӑл ҫӗнӗ пуканине: тӑран- 
тасӗ-лаши мӗнӗпех тӗртсе ярӑттӑм. Мӗн тӑвас? 
Кам-ха ӗнтӗ мана каҫсерен кро.зать ҫине ҫывӑрма 
вырттарӗ? Кам мана ирсерен сӗтел хушшине лартса 
пылак сахӑр катӑкӗ парӗ? Юрататӑп ҫав эпӗ пылак 
сахӑра. Вӑрманта пулакан аслӑ вӑййя та кайса ку- 
раймарӑм. Кичем, кичем, кичем...“—шухӑшларӗ 
Паруҫҫи пукани. Вӑл тата ытларах хурланчӗ, куҫ- 
ҫуль тумламӗсем хӑйсемех шӑпӑртатса юхма ты- 
тӑнчӗҫ. Паруҫҫи пукани чӑтаймарӗ, ҫӗнӗ пуканине 
ылханса сасӑпах ӳлесе йӗме пуҫларӗ.

Паруҫҫн пукани кӑмака хыҫӗнче йӗрсе ларнӑ вӑ- 
хӑтра ватӑ шӑши хӑйӗн шӑтӑкӗнчен Чичик ятлӑ 
пӗчӗк хӗрӗ валли тутлӑ ҫимӗҫ шырама тухрӗ. Вӑл 
унта-кунта чупса ҫӳрерӗ, тулӑ пӗрчи, сӗлӗ пӗрчи 
тӗлпулчӗ. Вӗсене вӑл пухмарӗ, тен, пӗр татӑк ҫуллӑ 
сысна ашӗ тупӑп, терӗ. Ҫавӑнпа та йӑпӑртатса 
малаллах чупрӗ. Чупрӗ-чупрӗ те хайхи шӑши тус, 
Машуксен урайне пырса тухрӗ. Сак айӗнче каялла- 
маялла чупса ҫӳрерӗ. Акӑ пӗр мӑйӑр вырта парать. 
Ватӑ шӑши сарӑ тутӑ мӑйӑра кӑлтӑр-кӑлтӑр кустар- 
каларӗ.

— Чиӳк-чиӳк!.. чӗриклетсе илчӗ шӑши савӑн- 
нипе.—Ку сарӑ тутӑ мӑйӑр Чичик хӗрӗм валли 
питӗ те селӗм кучченеҫ пулать. Вӑл савӑнӗ, киле- 
ниччен вылӗ, унтан шӑлт кӑна катса ҫисе ярӗ. Ма- 
кӑрашма та пӑрахӗ.

Ватӑ шӑши сарӑ тутӑ мӑйӑра ҫӑварне хыпрӗ те 
йӑпӑр-йӑпӑр йӑпӑртатрӗ йӑвинелле, кӑмака хыҫ сук- 
макӗпе. Чупса пынӑ мзй ватӑ шӑшин хӑлхисем 
темле сасса илтрӗҫ. ,Тем тесен те шӑшисен тӑш- 
манӗ кушак пулӗ ку“, терӗ хӑй ӑшӗнче.

Унтан, ҫӑварӗнчи сарӑ мӑйӑрне урайне кӑларса 
хучӗ те, кайри урисем ҫине чӗвен тӑчӗ. Хӑлхисене 
вӗлттин-вӗлттин вылятса тимлӗн итлерӗ.

— Ку пирӗн кушак тӑшман мӑрлатнӑ сасӑ мар, 
пачах урӑхла сас-чӳ, чӳ-чӳ-рӳк!—чӗриклетрӗ шӑши. 
Ватӑ шӑшин чунӗ лӑштах пулчӗ. Чӗри те кӑрт- 
латса тапма пӑрахрӗ. Вӑл ерипен кӑшт малал- 
ла йӑпшӑнса шурӗ те акӑ мӗн курчӗ: пӗр пӗчӗк 
кирпӗч катӑкӗ ҫинче тухьяллӑ пукани ларать, хӑй 
татӑлсах йӗрет.

— Ку Паруҫҫи пукани вӗт,—чӳ-чӳ-рӳк-чӳ-чӳ-рӳк! 
чӗриклетрӗ шӑши.—Кайса калаҫам-ха, мӗнпулнӑӑна.

— Ырӑ пукани тусӑм, мӗншӗн каплах татӑлса 
макӑратӑн?—терӗ вӑл ӑшшӑн, унтан пуканине пуҫӗн- 
чен ачашларӗ. Кам кӳрентерчӗ? Каласам! Эпир, ырӑ 
шӑшисем, пуканесене пулӑшма яланах хатӗр, эпир 
пуканесене питӗ юрататпӑр.

Паруҫҫи пукани пуҫне ҫӗклесе пӑхрӗ те хӑй 
умӗнче ытла та ырӑ шӑши тӑнине курах кайрӗ.

— Эсир, шӑшисем, пуканесене чӑнахах та юрата- 
тӑр-и? Мӗнле ырӑ шӑши эсӗ,—терӗ Паруҫҫи, ассӑн 
сывласа илсе.—Хуйхӑм ытла та пысӑк ҫав манӑн, 
шӑши туеӑм. Эсӗ нимӗнпе те пулӑшма пултараймӑн.

— Ак тамаша.,. Кам илсе килчӗ саншӑн кун пек 
инкек-синкеке?—ыйтрӗ шӑши татах.

Вара Паруҫҫи пукани ӑна хӑйӗн хуйхи-суйхине 
тӗпӗ-йӗрӗпе каласа пачӗ. Калав вӗҫне ҫитнӗҫемӗн 
Паруҫҫи пукани пушшех хурланса йӗме пуҫларӗ.

Ватӑ шӑши тус Паруҫҫи пукани калавне итленӗ 
май ҫапла шутларӗ: „Манӑн Чичик хӗрӗм питӗ юн- 
еӑркка, яланах макӑрашать, ниме те килӗштермест, 
ниме те юратмасть. Ҫакӑ пуканине киле илсе кай- 
сан, питӗ лайӑх пулӗччӗ. Чичик пуканепе вылӗ, 
макӑрма та пӑрахӗ.,, Вара хам ним пӑшӑрханмасӑр 
апат-ҫимӗҫ пухӑп. Йӑпатам-ха эп ӑна пӑртак...“

— Паруҫҫи пукани тусӑм,—терӗ ватӑ шӑши ачаш 
сасӑпа, —ан макӑр, ан куляп. Машук выляма пӑрахрӗ 
пулсан, санӑн юлташусем татах пур. Санпа акӑ 
Чичик те питӗ туслӑн выляма пултарать.

— Чичик! Мӗнле Чичик?—ыйтрӗ тӗлӗнсе пукани.— 
Халиччен кун пек ятлӑ хӗрача пачах та илтмен эпӗ.

— Вӑл хӗрача мар. Вӑл нитӗ ӑслӑ пӗчӗк шӑши,— 
терӗ ватӑ шӑши тус мухтанчӑк сасӑпа.—Вӑл манӑн 
хӗр, пӗчӗк шӑши Чичик. Чӳ-чӳ-рӳк! Чӳ-чӳ-рӳ-рӳк!

— Халиччен эпӗ шӑши хӗрӗпе нихӑҫан та выляса 
курман. Кулӑшла та ку!---ахӑлтатса кулса ячӗ Па- 
руҫҫи пукани.

— Ҫапла, Паруҫҫи тусӑм, ман пата пырсан, питӗ 
телейлӗ пулӑн,—татах сӑмах хушрӗ ватӑ шӑши. Вӑл 
пуканене епле пуЛан та хӑйӗн килне илсе каясшӑн 
пулчӗ.

Паруҫҫи шухӑша кайрӗ. Вӑл татах сӑмах хушрӗ:
— Санӑн Чичик хӗрӳ хӑйпе вылянисӗр пуҫне ир- 

серен пылак сахӑр татӑкӗ парӗ-ши мана? Эпӗ питӗ 
сахӑр юрататӑп.

— Манӑн Чичик хӗрӗм пӗчӗккӗ-ха. Внчен эсӗ 
Чичикпе лайӑх вылясан, ӑна йӑпатма пултарсан, 
сана хамах кашни кун сахӑр катӑкӗ парӑп. Кунсӑр 
пуҫне, кашни кунах ҫуллӑ какай татӑкӗ те ҫитерӗп,— 
терӗ шӑши тус.

Паруҫҫи пукани пӑртак шутласа тӑчӗ.
— Чӑнах, кӑмака хыҫӗнче калама ҫук кичем. Ка- 

ланӑ пек, Чичике пӑхма пырсан, телейлӗ пулӑп. 
Пыратӑп, шӑши тус!—терӗ вӑл.

Ватӑ шӑши калама ҫук савӑнчӗ. Йӑпӑр-йӑпӑр йӑ- 
пӑртатса, паҫӑр хӑварнӑ сарӑ тутӑ мӑйӑра кайса 
илчӗ. Пуканепе калаҫса пыма ан чӑрмантартӑр тесе, 
вӑл мӑйӑра хул айне хӗстерчӗ. Тепӗр аллипе Паруҫҫи 
пуканене ҫавӑтрӗ. Вара вӗсем шӑкӑлтатса калаҫса 
тата юрӑ юрласа шӑши сукмакӗпе шӑтӑкалла кай- 
рӗҫ. Хыҫра кӑна, чупнӑ май, янкӑс юрӑ тата Паруҫҫи 
пуканин тенки-шӳлкеми чӑнкӑртатнӑ сасӑ илтӗнсе 
тӑчӗ.

Чупрӗҫ-чупрӗҫ йӳплӗ-йӳплӗ ҫулпала ватӑ шӑши 
туспа Паруҫҫи пукани, темиҫе шӑтӑк витӗр те тухрӗҫ 
пулӗ.30



— Авӑ, пукане тусӑм, манӑн килҫуртӑм курӑ- 
нать,—терӗ шӑши тус, аллине хӑйӗн ҫурчӗ еннелле 
тӗллесе.

— Ӑҫта? Курмастӑп-ҫке,—терӗ пукани унталла- 
кунталла пӑхкаласа, Машуксен пӳрчӗ евӗр ҫурт 
шыраса.

— Акӑ, ҫитрӗмӗр те. Кӗр ҫакӑ хапхаран,—терӗ 
ватӑ шӑши тус, уявсенче хӑнасене йышӑнакан пӳлӗм 
алӑкне уҫса. Паруҫҫи пукани лайӑххӑн сиссе те 
юлаймарӗ, вӗсем калама ҫук илемлӗ пӳрте кӗчӗҫ 
тӑчӗҫ. Паруҫҫи пукани тӗлӗннипе куҫне-пуҫне чарсах 
пӑрахрӗ.

— Ах1 Пачах урӑхла килҫурт,—терӗ вӑл.—Эпӗ кун 
пек килҫурт нихӑҫан та курман. Пӑхӑр-ха, йӗри- 
тавра хаклӑ йышши пуставсем ҫакӑнса тӑраҫҫӗ. 
Урайӗнче мӗнле пустав ку сирӗн? Ытла та ҫемҫе. 
Утса пынӑ чух хур мамӑкӗҫине пуснӑ пекех туйӑнать.

— Пукане тусӑм, мӗн тӗлӗнмелли пур,—терӗ шӑши 
кӑшт мухтаннӑ сасӑпа.—Эпир, шӑшисем, хамӑр йӑ- 
васене тӗплӗн, питӗ ҫемҫе япаласенчен тӑватпӑр. 
Эс кунта юрласа кӑна пурӑнӑн. Ак сана хам 
хӗрпе паллаштаратӑп.

Пуканепе ватӑ шӑши калаҫнӑ вӑхӑтра „чи-чӳ-рӳк, 
чи-чӳ-рӳк!“ тенӗ сасӑ илтӗнсе кайрӗ.

- -  Ак тамагаа, эпӗ сана мансах кайнӑ. Паруҫҫи, 
кил-ха кунта. Акӑ манӑн Чичик хӗрӗм сӑпкара 
ларать.

— Ай-уй! Ытла та пӗчӗккӗ-ҫке ку!—кӑшкӑрса 
ячӗ Паруҫҫи, сӑпка патне чупса пырса.

— Чи-чӳ-рӳк1 Чи-чук!—тесе илчӗ татах сӑпкара 
ларакан пӗчӗк шӑши.

— Ан макӑр, хӗрӗм, сана валли пукане илсе килтӗм.
— Чӳ-чӳ-чи-чӳрӳк!—тет пӗчӗк шӑши. Ку ӗнтӗ 

шӑши чӗлхипе: ай-уй, мӗнле паха пукане, тени 
пулать.

Шӑши хӗрӗ Чичик пуканене питӗ юратрӗ. Паруҫҫи 
пукани те савӑнчӗ. Вӑл, ҫийӗнчех сӑпка кантрине 
тытса, юрла-юрла Чичике сиктерме пикенчӗ. Шӑши 
хӗрӗ вара хӗпӗртесе каҫсах кайрӗ.

Вӑхӑт иртнӗҫемӗн иртрӗ. Пуканепе шӑши хӗрӗ 
калама ҫук туслӑ пурӑнаҫҫӗ. Шӑши хӗрӗ те нумай 
пысӑкланчӗ, хитреленчӗ. Ӗнтӗ вӗсем, йӑвара выляни- 
сӗр пуҫне, ытти ҫӗре те тухса ҫӳреҫҫӗ. Пӗррехинче 
вӗсем ыйхӑран ирех вӑранчӗҫ.

— Чичик, пӑх-ха тулалла, мӗнле хитре кун!— 
терӗ Паруҫҫи.

— Чӑнах, Паруҫҫи, хӗвел мӗнле илемлӗн хӑпарать.
— Ӑшӑ кун пулать. Айта, Чичик, выляма каятпӑр.
— Халех. Анне! Анне! Кӳр сана чуптӑвам. Эпир 

Паруҫҫипе выляма каятпӑр, эсӗ, аннем, ан пӑшӑрхан.
— Чипер ҫӳрӗр, хӗрӗм. Инкек-синкекрен сыхла- 

нӑр,—терӗ ватӑ шӑши, Чичикпе Паруҫҫине урама 
ӑсатса.

Акӑ Чичикпе Паруҫҫи шӑши ҫулӗсемпе ярӑнтарса 
чупаҫҫӗ. Ӑҫта кӑна ҫитмерӗҫ пулӗ вӗсем. Кӗлете 
сӗлӗ пӳлмине пырса тухрӗҫ. Чичик пӗр-ик сӗлӗ 
пӗрчи шӗкӗлчесе тутанса пӑхрӗ. Юнашарах ҫуарчи 
ларать. Чичик вара ҫӑва чунтан юратса чылайччен 
кӑтӑртаттарса хырчӗ. Вӑл Паруҫҫине те тутанса 
пӑхма сӗнчӗ. Вӑй илнӗ хыҫҫӑн вӗсем каллех выляма 
пуҫларӗҫ. Паруҫҫи чупать, Чичик хуса ҫитет, унтан 
иртсе каять. Вылянӑ май вӗсем хӑйсем те сисмерӗҫ, 
пӗр яка урайне пырса тухрӗҫ.

— Фу-у,—терӗ Паруҫҫи пуҫне сулкаласа.—Аранах 
ирӗке тухрӑмӑр. Пӑх-ха, Чичик, мӗнле аслӑ урай! 
Кунта ӗнтӗ выляма та ирӗк.

Ҫак вӑхӑтра Чичик йӑлт-ялт унталла-кунталла 
пӑхкаласа илчӗ те, урайӗнчен вӗлтинк1 шӑтӑка кӗрсе 
тарчӗ. Шӑтӑкран вӑрттӑн кӑна сӑмсине кӑларса 
пӑхса тӑрать.

— Чичик, ӑҫта эеӗ?—тет Паруҫҫи йӗря-тавра 
пӑхкаласа.—Тух часрах. Мӗншӗн тартӑн?

— Тӑхта, Паруҫҫи. Эпӗ хӑратӑп.
— Мӗнрен?
— Манӑн ватӑ анне каланӑ тӑрӑх, кун пек ҫӗрте 

шӑшисен усал тӑшманӗ пурӑнать.
— Кам? Мӗнле тӑшман?
— Усиллӗ мӑр-мӑр кушак.
— Кушак?—ыйтрӗ тӗлӗнсе Паруҫҫи.—Кушак вӑл 

лайӑх тус, никама та тивмест. Унтан хӑрама та 
кирлӗ мар. Вӑл сан патна пырать те мӑр-мӑр юрӑ 
юрлать, хӳрине хуммӑн-хуммӑн авкаласах вылятать. 
Хӑй сӗртӗнкелесе вӗҫӗмсӗр ачашланать. Аллисемпе 
ҫемҫен лектеркелесе е тутӑр вӗҫӗпе, е ура пуҫӗпе 
вылять.

— Улталать вӑл!. Вылять-вылять те вара, ҫӑварне 
хыпса ҫисе ярать.

— Калаҫатӑн ҫав кирлӗ мара. Кушак тӑшман 
пулма пӗлмест. Ак эсӗ ӑна хӑвах куратӑн.

Унтан Паруҫҫи кушака йыхӑрса пӑхрӗ. Кушакӗ 
ниҫта та ҫук.

— Кушак пӳртре ҫук, урама тухнӑ пулӗ. Кил, 
вылятпӑр!—татах тепӗр хут кӑчӑк туртса чӗнчӗ 
Паруҫҫи Чичике.

— Апла пулсан тухатӑп, у-ук! у-ук!—сиксе ме- 
кӗлчӗк хуҫма пуҫларб Чичик.

Чип-чипер вылянӑ хушӑра Паруҫҫи пукани са- 
сартӑк лашаллӑ тӑрантаса курах кайрӗ. Паруҫҫи 
пукани ӑшне вутлӑ ҫиҫӗм кӗрсе кайнӑн туйӑнчӗ. 
Вӑл тарӑхса тӑрантас патне чупса пычӗ. Урапа 
ҫинче Машукӑн ҫӗнӗ пуканийӗ лара парать. Паруҫҫи 
пӗр сӑмах та чӗные пултараймарӗ. Юрать леш, ҫӗнӗ 
пуканийӗ, Паруҫҫине курсан, ӑшшӑн сӑмах хушрӗ.

— Ах, Паруҫҫи тусӑм! Эсӗ-и ку? Ӑҫта ҫухалнӑ 
эсӗ? Эпир Машукпа сана ҫав тери шырарӑмӑр. 
Машук йбрет. Вӑл сана пӑрахнӑшӑн хӑйне тем пек 
ӳпкелет.

Ку сӑмахсене илтсен, Паруҫҫин савӑннипе чӗри 
й|5елсех кайрӗ. Йӑл кулса илчб те вӑл ҫапла сӑмах 
хушрӗ:

— Эпӗ хампа выляма тепӗр тус тупрӑм. Халӗ 
унпа выляма тухрӑмӑр.

Килӗшӳллӗ сӑмахсене илгнӗ хыҫҫӑн Чичик те 
йӑпӑртатса чупса пычӗ.

— Акӑ вӑл манӑн тусӑм Чичик, паллашӑр.
Машукӑн ҫӗнӗ пуканийӗ, Чичике алран тытса,

сывлӑх сунчӗ те:
— Питӗ аван шӑши хӗрӗ Чичик. Айтӑр пурте 

пӗрле выляр. Манӑн тӑрантас пур. Ав, лаши те кӳ- 
лӗнсех тӑрать,

— Мӗнле чаплӑ лаша! Чӳ-чӳ-рӳк, чӳ-чӳ-рӳк!— 
чӗриклетрӗ Чичик, лаша йӗри-тавра йӑпӑртатса ҫа- 
вӑрӑнса.—Пукане туссем, акӑ мӗн, эсир тӑрантас 
тӗпне ларӑр. Эпӗ ларчӑк ҫине ларатӑп. Катачи чу- 
патпӑр.

Паруҫҫи пуканене ҫӗнӗ пукане савӑнсах тӑрантас 
тӗпне майлашса ларчӗҫ, Чичик шӑши ларкӑҫ ҫине 
ларчӗ. яНу-ну!“ кӑрт-карт турткаларӗ вӑл тилхепине, 
унтан чӑпӑрккипе 'лашине хистесе илчӗ, лаши вара 
сиккипе малалла ыткӑнчӗ. Тӑрантасӗ кӑлтӑртатса 
ҫеҫ пычӗ. Икӗ пукане—икӗ тус. Юрласа савӑнаҫҫӗ 
пӗрле тетте тӑрантас ҫинче.

Ма савӑнас мар, ма юрлас мар: вӗсене паян шӑши 
тус хӑй ларкӑҫ ҫине лартса катачи чуптарать.

Шӑп ҫак вӑхӑтра кӗтмен ҫӗртен пӳрт алӑкӗ уҫӑлчӗ 
те, кушак Ямяу-ук!“ тени илтӗнсе кайрӗ. Пӗчӗк 
хӗрача Машук урамран выляса тавӑрӑнать, иккен. 
Машукпа пӗрле алӑкран уссиллӗ мӑр-мӑр кушак та 
кӗчӗ.

Ватӑ шӑши хӗрӗ Чичик алӑк еннелле ҫавӑрӑнса 
пӑхрӗ те, усиллӗ мӑр-мӑр кушака курса: „ах!“ тесе 
кӑшкӑрса ячӗ. Кушакӑн куҫӗсем вут пек ҫунса тӑ- 
раҫҫӗ. Чичик сехӗрленсе ӳкрӗ. Вӑл куҫ хупса илич- 
чен урайне тринк! кӑна сикрӗ. Кушак ҫавӑнтах 
Чичик шӑши патнелле ыткӑнчӗ, анчах ӑна урисемпе 
меллӗ ярса тытаймарӗ курӑнать, Чичик кушак ури 
айӗнчен чупса тухса юнашарти шӑтӑкран анса

кайрӗ. Вӑл хӑйӗн йӑвине мӗн курса илтнине ватӑ 
амӑшне каласа пама вӗҫтерчӗ.

Пӗчӗк Машук, хӑйӗн тетте тӑрантасӗ ҫинче икӗ 
пуканепе шӑши ларнине курсан, савӑнӑҫлӑн кӑш- 
кӑрса ячӗ.

— Ку манӑн Паруҫҫи пулас! —чупса пычӗ Машук 
тетте тӑрантас патне. Вӑл, Паруҫҫи пуканине пал- 
ласа илсе, чунтан савӑнса ӑшӑ сӑмахсемпе калаҫма
пуҫларӗ:

— Паруҫҫи, Паруҫҫи пукане, мӗнле тупӑнма пӗл- 
тӗн эсӗ? Хаваслантартӑн та эсӗ мана, манӑн санна 
выляс килет. Питӗ юрататӑп эпӗ сана. Эсӗ мана 
каҫар, Паруҫҫи. Кӳр, чуптӑвам сана, акӑ ҫапла: 
„ч-чуп!.. ч-чуп!“ Кӳр, аллусене чуптӑвам: ч-чуп!.. 
ч-чуп!.. Эпӗ сире иксӗре те пӗр пекех юрататӑп, 
иксӗре те тек нихӑҫан та кӳрентерместӗп. Эпӗпӗтӗм 
теттесене: лашине, тӑрантасне тата ыттисене те,— 
пурне те юрататӑп, пуринпе те вылятӑп.

Машук хӑйӗн пуканисемпе нумайччен ӑшшӑн ка- 
лаҫрӗ, вӗсене ачашларӗ. Юлашкинчен вара икӗ пу- 
канине те юнашар тетте тӑрантас ҫине лартрӗ.

— Сире урама илсе тухатӑп, юлташсене 
кӑтартатӑп,—терӗ вӑл.—Но-но! Лаша тус! Чиперте- 
рех турткала пуканисене. Сулӑнтарса ӳкерсе ан 
хӑвар.

Вара Машук урама тухрӗ те юлташӗсене выляма 
хӑй патне чӗнчӗ. Урамра Машук хӑйӗн юлташӗ- 
семпе килленичченех вылярӗ. Каҫ пулас умӗн,1 Па- 
руҫҫи пуканипе ҫӗнӗ пуканине тӑрантас ҫинелартса, 
лаша кӳлнӗ урапине киле туртса кӗчӗ. Паруҫҫи 
пуканепе ҫӗнӗ пуканине пӗчӗк сӗтел хушшине 
лартса, Машук пӗрер кашӑк пылак сахӑр пачӗ, чей 
ӗҫтерчӗ. Машук хӑй те ашшб-амӑшӗпе пӗрле сӗтел 
хушшине ларса каҫхи апат турӗ. Апат ҫинӗ хыҫҫӑн 
пуканисене салтӑнтарса вырӑн ҫине вырттарчӗ, вӗ- 
сене чу-чуласа паппа тутарчӗ. Юлашкинчен, Машук 
амӑшне чуптурӗ те, хӑй те салтӑнса вырӑн ҫине 
выртрӗ. Тепӗр минутранах вӑл тутлӑ ыйхӑпа ҫывӑр- 
са кайрӗ.

ТӐВАН ҪӖРШЫВШӐН ПАТТӐРРӐН ҪАПӐҪСА 
ПУҪНЕ ХУНӐ ПОЭТСЕН СӐВВИСЕМ

АНДРЕЙ ПЕТТОКИ

Пирӗн пуҫ Буденный

Вутлӑ ҫарӗ эпӗр,
Вут пек Хӗрлӗ Ҫар,
Ҫил пек хыт ҫӳретпӗр— 
Ҫил, пире ан чар!..

Алра ҫивчӗ шашка, 
Тусӑм—урхамах.
Эй, казак*), ан ашкӑн,
Ан ӗрбх, ухмах!..

(„ Ҫирӗм иккӗ* поэмӑран)

Тапхӑр шавлать, тапхӑр 
Ват юман ҫилпе.
Тӑшмана таптатпӑр —
Хыт тыт тилхепе!..

Пирбн утсем ӳрӗк— 
Ҫилпе тавлашаҫ! 
Пирӗншӗн ҫул тӳрӗ— 
Чармасть тӗттӗм каҫ.

Украина хирӗ— 
Лаптӑк такана.
Итле: ҫиле хирӗҫ 
Юрлаҫ ҫакӑнта!

Акӑ, ҫавра ҫилӗн 
Вӗҫет утлӑ ҫар; 
Умра-хыҫра вилӗм,— 
Ан пӑх!,. Яра пар!..

Днепр шыв-и, Дон-и, 
Чараймӗҫ—каҫатпӑр! 
Пирӗн пуҫ Будекный,— 
Хыҫҫӑн иӑлт каятпӑр.

* Грашдан вЯрҫинче Хӗрлӗ Ҫара хирӗҫ 
ҫакХҫжӑ ӗелегвардеед— казак.

Атьӑр, лӗтчик пулар-и, 
Хӗвел патне вӗҫер-и? 
Унӑн ылттӑн укине 
Пӗрчӗа-пӗрчӗн суйлар-и!

Атьӑр, лӗтчик пулар-и, 
Уйӑх патне вӗҫер-и?

Днепр шыв-и, Дон и, 
Чараймӗҫ— каҫатпӑр! 
Пирӗн пуҫ Буденный— 
Хыҫҫӑн харс каятпӑр!..

Вл. БАРАЕВ

Ю р ӑ
Уйӑх патне вӗҫер-и? 
Унӑн ҫутӑ сӑн-питне 
Пӗр чуптуса илер и!

Атьӑр, лӗтчик пулар-и, 
Ҫӑлтӑр патне вӗҫер-и? 
Савнӑ сарӑ хӗрсене

Хӑв ывӑннӑ-и, лашу-и,—
— Канма вӑхӑт мар!
— Кам унта? Буржуй-и?! 
Айда, хӑвалар!

Ҫӑлтӑр мӑя жиллер-н!

Атьӑр, лӗтчик пулар-и, 
Ҫӗр тавралла вӗҫер и? 
Хамӑр ҫӗршыв хӑватне 
Тӗнче умне ҫӗклер-и!

ҫ.

УСЛИ ЕАСЛЕЙӖ

Юрату
Хӑна *п пултӑм иртнӗ эрнере, 
Юлташӑм чӗнчӗ ҫӗнӗ хваттере. 
Калатӑп чӑннипе: пулман хальччен 
Нихҫан та ӳсӗр ун чухнехи пек. 
Эрехпе мар ӳсӗрӗлчӗ чӗрем,
Чӗрем ӳсӗрӗлчӗ урӑххипе 
Хиееплӗ ҫыннӑн килӗнче.
Ун кӗҫӗн хӗрӗ илчӗ тыткӑна,
Вӑл тӗлӗнтерчӗ хитрипе мана. 
Пит-куҫӗсем ытараймиччӗ ун,
Ӑна пӑхса йӑпанчӗ манӑн чун. 
Сӑмах чӗнмесӗрех пӗрне-пӗри 
Ӑнлантӑмӑр. Пулать пушшех вӗри 
Ун пек чухне яш-кӗрӗмсен чӗри.
Ҫӑл куҫӗ пек тӑп-тӑрӑ куҫсенче 
Эп куртӑм савнӑҫ сачӗ ӳснине. 
Пулассӑм килчӗ шӑпчӑк ун чухне, 
Юрлассӑм килчӗ ҫав сад-пахчинче, 
Юрассӑм килчӗ унӑн хуҫине... 
Ҫемҫетрӗ сӑвӑҫ чӗрине пике, 
Ҫынна халран яран эрех пекех.

Ҫурхи оадра
Пахча шур тутӑрпа пӗркениӗ, тейби— 
Улмуҫҫисем лараҫҫ! ҫеҫкене; 
Сад-пахчи мар, этемлӗхӗж телейӗ 
Ҫапла илемленсе чечекленет.

Кунта халь кам телей ҫуккжшӗн йӗрӗ? 
Ҫнҫет ҫке савнӑҫ пирӗн питсенче! 
Хӗрсем юрла-юрла тӗрлеҫҫӗ тӗрӗ; 
Хӗвел шевли вылять шур пир ҫжнче.

Хӗрсен юррисенче—хаваслӑ ҫемӗ, 
Кунҫул кӗвви вӗсен юррисенче; 
Халь ҫак телейлӗ пурнӑҫӑн илемӗ 
Эрешленег вӗсен тӗррисенче.

Эп те сӑввӑмсене паха тӑвасшӑн, 
Ҫырасшӑн чи хитре сӑмахсемпе: 
Сӑввӑмсенче хальхи ҫынсен хавасӗ 
Вылятӑр, теп, хӗвел шевлийӗ пек.



КӖҪТЮК к о л ь ц о в

Савнӑ тусне кӗтсе илни
Серте татса ҫӳрет пикеҫӗм, 
Утать, итлет вӑл тӑп тӑрса. 
Куккук ирхи юрра пикенчӗ, 
Сар кайӑк ячб шӑхӑртса.

Тулли ҫаран кунҫулшӑн уҫӑ, 
Сукмак ҫине тухсассӑнах,
Эс те уҫса яратӑн, тусӑм, 
Шӑнкрав пек уҫӑ сассуна.

Ахах пӗрчи пек сывлӑм шывӗ 
Мӗнчуль шурут ҫулҫи ҫинче! 
Пухса илесчӗ те пӗр ывӑҫ, 
Ҫакасчӗ кӑкӑр туллиех.

Кӗҫ аллуна тытатӑн, хӗрӗм, 
Сар пурҫӑн ҫипӗ, кӗмӗл йӗп; 
Эс тӗрлекен чечеклӗ тӗрӗ 
А саматранта кӑмӑллӑ.

Сӳтетӗн эс ҫап-сарӑ пурҫӑн 
Ҫӑмхин сӗвем ҫипписене, 
Тӗрлетӗн Сталинӑн—ҫулпуҫӑн 
Сӑнне катан пирӳ ҫине.

Шап-шур ҫеҫкеллӗ ҫӗмӗрт тӗмӗ 
Ҫӗклет сан ҫамрӑк кӑмӑлна.
Ак, чу1 чӗтренчӗ тӑрӑ пӗлӗт, 
Шӑвать хӑватлӑ самолӗт.

Ак, парашют та сарӑлать, 
Тӳрех вӑл хӗр тӗлне анать.

— Аван-и, кӗтнӗ ырӑ кун?
— Эп ҫитрӗм, тусӑм, аванах...

Вӗҫевҫӗ анчӗ те ҫӗре,
Чуптурӗ хыттӑн сар хӗре.

1939 ҫ.

Ф р о н т р а
Паттӑрсем вутпала ҫулӑм витӗр 
Улӑпсем пек утаҫҫӗ паян.
Ман ҫӗршывӑн юрри те, кӗвви те 
Аслатиллӗн кӗрлет ян та ян.

Халлапри вуник пуҫлӑ ҫӗлен пек, 
Сӑнсӑр, ирсӗр, хӑрушӑ, тискер,
Сан юнна шерпет евӗр ӗҫесшӗн 
Урнӑ йытӑ, фашист тенӗскер.

Вӑл эсрел пек, вӑл—выҫлӑх та хурлӑх, 
Вӑл мур хирнӗн ҫӳрет таврара; 
Чечекри хуласем, хирсем урлӑ 
Тимӗр сӑнчӑр хурса хӑварать.

Пит телейлӗ ҫуралнӑ-мӗн эпӗр— 
Ҫав ылханлӑ йӑха ҫӗмӗрме. 
Мӑшкӑл витнӗ масар хатӗрлетпӗр 
Пытармашкӑн фашист ӗмӗрне.

Ирӗк илнӗ Октябрь ялавӗ 
Ҫӗнтерӳллӗн вӗҫет паян кун. 
Ҫавӑнпа та евитлӗн калатпӑр:
— Сая каймӗ эпир тӑкнӑ юн.

Юншӑн—юн!
Ирсӗр вилӗмшӗн—вилӗм! 
Вӑй-хӑват ӳсет, хурҫӑ тӗрек.
Асра пирӗн ҫӗршывӑмӑр пилӗ: 
Малалла, тӑшмана ҫӗмӗрме!

Л  V V VСаваҫа
Кам итленӗ ҫулла, 
Ҫап-ҫут ҫӑлтӑр ансан, 
Шӑпчӑксем кӗмӗл саслӑн 
Юрра тӑснине;
Кам сӑнанӑ ир-ир 
Кавир пек улӑхра 
Ахах пек тумламсеи 
Ҫуталса выртнине;

Кам тинкернӗ тата,
Ҫут хӗвел улӑхсан,
Ун ҫутти пӳрт ӑшне 
Ыр сунса кӗнине—
Ҫавӑн пек чух ирпе 
Пирӗн сӑвӑҫ куллен 
Эрешлет кӑмӑлпах 
Чӗрери сӑввине.

Ахах евӗр таса,
Ҫутӑ ӗмӗтлӗ вӑл;
Вӑл кӗртет сӑввине

МАКСИМ ЯСТРАН

Шӑпчӑксен юррине.
Ҫут хӗвел ҫуттинче 
Вӑл курать ҫӗршыва, 
Ун хӗрӳ ӑшшинче— 
Аслӑ Сталин сӑнне.

Ҫавӑнпа, ирсерен,
Ҫут хӗвел тухнӑ чух, 
Пахчари шӑпчӑксен 
Юррине вӑл илтсен,— 
Ахах евӗр таса 
Хӑйӗн ҫут ӗмӗтне 
Сывлӑм пек шӑрҫалать 
Сӑвӑри кӗввинче.

Уйрӑлу
Тек пӗрне-пӗри 
Тӗл пулаймӑпӑр-и?— 
Ална пар.
Эс кунтах юлан,

Эп каяп кунтан,— 
Хам ҫулпа.

Аса илӗн эс
Ман куҫсен хӗмне
Пахчара;
Юрлӑн эс каҫпа 
Шӑпчӑк пек саспа 
Ман юрра.

Ҫӑлтӑр ҫуттипе, 
Тинӗс ҫийӗпе 
Ҫӳрӗн эс.
Лӑпкӗҫ ҫӑлтӑрсем,— 
Тинӗс хумӗсем 
Чӗрӳне.

Тинӗс чапӗпе, 
Ҫӑлтӑр чысӗпе 
Ална пар.
Эс кунта юлан,
Эп каяп кунтан— 
Хам ҫулпа.



ЫРӐ я т
Вӑрҫӑ ҫухатусӑр пулмасть...
Емӗр-ӗмӗрне асран кайми аслӑ Ҫӗнтерӳ Кунӗнче 

эпир хамӑрӑн тунсӑхланӑ Тӑван ҫӗршывран инҫет- 
ре, тин сӳнсе шӑпланнӑ вӑрҫӑ хирӗнче, хаваслан- 
тӑмӑр-и, е, Мускав салютне илтсе, юратнӑ ҫулпуҫӑ* 
марӑн ырӑ сӑмахӗсене тӑнласа, хамӑр хуласемпе 
ялсенче, килте хавхалантӑмӑр-и,—кирек ӑҫта пулсан 
та, ҫав кун, чуна ҫӗклентерсе тулли кӑмӑлпа са- 
вӑннӑ чух, вӑрҫӑра пуҫӗсене хунӑ тӑвансене, тус- 
юлташсене ырӑ ятпа асӑнтӑмӑр. Тӑван ҫӗршывшӑн, 
аслӑ Ҫӗнтерӳшӗн ҫапӑҫса пурӑнӑҫӗсене панӑ паттӑр- 
сен ырӑ ячӗ халӑх асӗнчен нихӑҫан та тухас ҫук.

Вӑрҫӑҫухатусӑр пулмасть. Чӑваш писателӗсемпе 
поэтсен йышӗнче те ҫухатусем пулчӗҫ. Аслӑ Ҫӗнте- 
РӲ КУН& пайтах юлташсене вӑрҫӑран кӗтсе илей- 
мерӗмӗр, хамӑр хушӑра паян вӗсене кураймастпӑр 
эпир. Анчах вӗсем хӑйсен сӑн-сӑпачӗпе яланах пи- 
рӗн умра тӑраҫҫӗ, вӗсен ӗҫӗсем халӑх асӗнче пу- 
рӑнаҫҫӗ.

Вӑрҫӑ тивертнӗ сурансене юсаса ҫитернӗ май, 
ҫӗршывӑн аталанӑвне пысӑк хӑвӑртлӑхсемпе малал- 
ла ҫитӗнтерсе пынӑ вӑхӑтра, ҫак ҫулсенчех, эпир, 
хамӑрӑн вилнӗ писательсемпе поэтсен илемлӗ произ- 
веденийӗсене пухса, уйрӑммӑн-уйрӑммӑн чаплӑ кӗне- 
кесем пичетлесе кӑларасса шанатпӑр. Ҫав асӑннӑ 
чаплӑ кӗнекесем пулӗҫех. Халӗ кӗскен те пулин 
асӑнас килет юлташсене, асӑннӑ май, тивӗҫлӗ ырӑ 
сӑмах калас килет.

Хут пӗлекен чӑваш ҫыннисенчен кам вуламан-ши, 
тата халӗ те кам юратса вуламасть-ши пирӗн паллӑ 
нисателӗн Данилов-Чалдунӑн илемлӗ калавӗсемпе 
повеҫӗсене? Вӑл, граждан вӑрҫи вӑхӑтӗнче Тайга 
вӑрманӗсенче совет партизанӗ пулса, Колчак ҫарне 
хирӗҫ кӗрешнӗ чӑтӑмлӑ ҫын, хӑйӗн произведенийӗ- 
сенче ҫапӑҫури совет паттӑрӗсене сӑнласа кӑтартса 
паратчӗ; унӑн литературӑри ӗҫӗсем совет ҫыннисе- 
не пултаруллӑ, хӑюллӑ пулма, Тӑван ҫӗршывшӑн 
парӑнса ӗҫлеме, ҫапӑҫма чӗнетчӗҫ. Вӗсем совет 
ҫамрӑкӗсене ленинла-сталинла воспитани парас 
пархатарлӑ ӗҫре хӑватлӑ вӑй пулса тӑчӗҫ. Тӳрех 
калас пулать: Данилов-Чалдун калавӗсене вуланӑ 
ҫамрӑк чӑваш ачисем вӑрҫӑра чух унӑн геройӗсене 
сахал мар асӑннӑ, хӑйсем те ҫавсем пекех, е тата 
ытларах хӗрӳллӗн ҫапӑҫма тӑрӑшнӑ. Ку—писатель 
ҫырнӑ сӑмахсен пысӑкран та пысӑк усӑлӑхӗ.

Нихӑҫан та манас ҫук эпир хастар чӗреллӗ Андрей 
Петтоки сӑвӑҫа. Пӗлмен ҫынна малтан курсан вӑл 
ҫӑмӑл кӑмӑллӑ пек туйӑнатчӗ. Анчах Петтоки—чӑн-чӑн 
совет гражданинӗ—питӗ тарӑн шухӑшлӑ, ӑслӑ ҫынч- 
чӗ. Вӑл, ҫӗнӗ пурӑнӑҫ социализм саманинче калама 
ҫук пысӑк хӑвӑртлӑхсемпе ҫитӗннине кура, ӑна таса 
тӳйӑм-сисӗмсемпе туйса, чуна ҫӗклентерекен сӑвӑ- 
сем шӑрантаратчӗ. Унӑн „Ҫирӗм иккӗ“ ятлӑ поэми- 
не аеӑнтарса хӑваратпӑр: вӑл Андрей Петтоки пы- 
сӑк ӗҫсене хӑюллӑн тытма пултарни ҫинчен калать.

Данилов-Чалдун тата Андрей Петтоки—чӑваш совет 
литературинче тахҫанах палӑрса ҫитнӗ ятсем. Вӗ- 
сем литературӑри вӑйлӑ кӗрешӳсенче, чӑн-чӑн боль- 
шевикла тӗрӗслӗхпе пырса, питӗ ҫирӗп тӑчӗҫ, мӗн- 
шӗн тесен вӗсен пултарулӑхӗ, ӗҫӗ-хӗлӗ халӑхӑн 
малта пыракан шухӑшӗсемпе пӗрле пулнӑ.

Талантлӑ ҫамрӑк писательсемпе поэтсен йышӗнчен 
Усли Ваҫлейӗ, Кӑтра Мишша, Владимир Бараев,

Максим Ястран, Константин Кольцов вӑрҫӑран таврӑ- 
наймарӗҫ. Тӑван ҫӗршывӑн телейӗшӗн паттӑррӑн ҫа- 
пӑҫса, вӑрҫӑ хирӗнче ҫамрӑк пуҫӗсене хунӑ вӗсем.

Халь асӑннӑ ҫамрӑксем пирӗн хушӑраччӗ. Шу- 
хӑшласан, вӗсем халь пирӗнпе пӗрле ҫуккине ӗненес 
те килмест. Нумай та пулмасть, 3—4 ҫул каял- 
ла кӑна, хамӑр Тӑван ҫӗршывӑн ытарайми илемлӗ 
сарлака уйхирӗ ҫинчен, ҫӗнӗрен-ҫӗнӗ заводсем ҫу- 
ралса тӗтӗм мӑкӑрлантарса ларни ҫинчен, ҫамрӑк 
яш-кӗрӗмсен, ваттисен, ача-пӑчасен савӑнӑҫӗ ҫин- 
чен,—Сталинла Конституци хӗвелӗ айӗнче ырӑ кур- 
са ирӗккӗн, хавассӑн ӗҫлекен ҫынсем ҫинчен ӳссе 
ҫитӗнекен ҫыннӑн чӗререн тапса тӑракан вӑйӗсемпе 
юрӑ шӑрантаратчӗҫ; ҫӗршывӑмӑр пуянланса пынӑ пе- 
кех, литературӑпа искусство садне ҫӗнӗ йывӑҫсем 
лартса пуянлатас та капӑрлатас ӗҫе тӑрӑшса тытӑн- 
нӑччӗ вӗсем. Вӗсем ҫулран-ҫул, куллен-кун ӳссе- 
ҫитӗнсе пыратчӗҫ. Вӗсем хӑйсен ҫамрӑк пултарулӑх- 
не пӗтӗмпех тӑван халӑха, харсӑррӑн ӗҫлесе хавас- 
лӑн пурӑнакан ҫынсене парнеленӗ.

„Эп те сӑввӑмсене паха тМвасшӑн,
Ҫырасшӑн чи хитре сӑмахсемпе:
Сӑввӑмсенче хальхи ҫынсен хавасӗ 
Вылятӑр, теп, хӗвел шевлийӗ пек".

(Усли Ваҫлейӗ—„Ҫурхи садра“).

Вӗсем ҫуралнӑ ҫӗршыва тата унӑн пуянлӑхне чун- 
тан-чӗререн юратнӑ. Акӑ, епле илемлӗн те ҫӗклен- 
терӳллӗн янӑраҫҫӗ ун ҫинчен К. Кольцовӑн сӑвви- 
сем. (Кӑна К. Кольцов Хӗвеланӑҫ Белоруҫҫире, 1940 
ҫулта ҫырнӑ).

...СарЗ кайӑк евӗрлӗ юрлар-и,
Ӑмррткайӑк евӗрлӗ вӗҫер.
Ҫутҫанталӑк киленме пуҫларӗ;
Чечек сарӑлнӑ уҫланкӑ евӗр 
Киленме пуҫларӗ пирӗн ҫӗр.

Кӗркунне ҫитет пулии те ҫепӗҫ.
Ав, куратӑн, хӗп-хӗрлех пилеш!1 
Ҫак сӑна курсассӑн темшӗн эпӗ 
Асилетӗп час-часах киле,
Атӑла курассӑм ман килег...

Унта вӗҫ -хӗррисӗр илӗртеҫҫӗ 
Хуравӑшӑн тарӑн кӳллисем.
Пӳрчӗсем ув: хӑнана кӗр, теҫҫӗ,
Ларсам, теҫҫӗ сарӑ саккисем,
Тутанса пӑх, теҫҫӗ сачӗсем.

Унта халӗ ешӗл катасемшӗн 
Пин-пин тӗслӗ чечексем ҫунаҫ.
Сад тулли, юмах пек, этемсемшӗн 
Улмуҫҫийӗн улмисем ташлаҫ,
Ҫулҫисем даваслӑн ал ҫупаҫ.

(„Лирикӑллӑ калаҫу“).

Вӗсем пирӗн ҫӗршывӑмӑр вӑйлӑран-вӑйлӑ, пуян- 
тан-пуян пулса пырасси ҫинчен халӑха ӗнентерсе 
ӗмӗтленнӗ. Акӑ, Усли Ваҫлейӗ, палӑрса ҫитнй поэт, 
Атӑл ҫинчен ҫапла ҫырать:

Пилӗкҫуллӑх кӳлӗ-ха ӑна та,
Ун вӑйне те ямӑпӑр сая:
Темиҫе ҫӗршер пин киловатӑн 
Атӑл тӑрӗ гигантла строя.

(„Вилӗмсӗр ҫуркунне“).

Пирбн поэтсем, пулас вӑрҫа сиссе, вӑрҫӑ умӗнхи 
ҫулсенче сахал мар витӗмлӗ ҫӑвӑсем ҫырчӗҫ. Тӑван 
ҫӗршыва юрзтан пулсан—ӑна тӑшмансенчен сыхлас 
пулать. Ку шухӑшсене Усли Ваҫлейӗ хӑйӗн асӑннӑ 
повминче питӗ аван каласа панӑ (1934 ҫ. ҫарта чух 
госпитальре ҫырнӑ).

ҫершыв мухтавлӑ, пирӗн пурнӑҫ савӑк,
Илемӗ уя килет йӑлт хамЗртан.
Ӗҫле, кӗреш, юрат, юрла та савӑн—
Эпир пурнатпӑр чаплӑ тапхӑрта.

Вилес килмест халь ҫавӑнпа никамӑн,
Вилес килмест ман хамӑн та халех.
Выртас килмест, час сываласчӗ манӑн.
Ҫӗршывӑма сыхласчӗ ҫирӗпрех.

1941 ҫ. Июнӗн 22-шӗ. Пирӗн поэтсенчен нумайӗ- 
шӗсем, аллисене пӑшал тытса, нимӗҫ фашисчӗсене 
хирӗҫ ҫапӑҫӑва кӗреҫҫӗ. Ун чух та вӗсем хӑйсен ти- 
вӗҫлӗ ӗҫне манмаҫҫӗ... Максим Ястран вӑрҫӑн мал- 
танхи уйӑхӗсенче „Паттӑр Хӗрлӗ Ҫар“ ятлӑ сӑвӑ ҫы- 
рать. Хӗрлӗ Ҫар пултарулӑхӗ, ҫӗнтерӳ ӗмӗчӗ янӑ- 
рать ун сӑввисенче.

Пирӗн ирӗклӗ, хаваслӑ,
Тулӑх пурнӑҫа
Куҫ шӑрҫи пекех сыхлать вӑл 
Паттӑр Хбрлӗ Ҫар.

Урӑм-сурӑм тӑвӑл витӗр 
Пӗр хутчен ҫеҫ мар 
Сӗнтерӳллӗн тухнӑ пирӗн 
Паттӑр Хӗрлӗ Ҫар'

Хурҫӑ алсемпе ҫӗкленӗ 
Хӗрлӗ ялава
Ӳкермен ҫӗре нихҫан та,
Тухнӑ мухтава.

Паян кун та астӑваҫҫӗ:
Перекоп, Чон-гар...
Тӑшмана хирӗҫ хастаррӑн 
Эпир тӑнӑ кар!

Аслӑ Ленин, аслӑ Сталин 
Пирӗн ӗмӗте
Хӗрлӗ Ҫӑлтӑрпа ҫӗклерӗҫ 
Ҫӗнӗ ӗмӗрте.

Вӗсен ячӗпе хӗрӳллӗн—
Пӗр хутчен ҫеҫ мар —
Тӑшмана ҫапать хӑватлӑн 
Паттӑр Хӗрлӗ Ҫар.

Ак, каллех тискер фашизм 
Килчӗ тулхӑрса...
Тӗп туса ӑна аркатӗ 
Паттӑр Хӗрлӗ Ҫар.

Хурҫӑ алсемпе ҫӗкленӗ 
Хӗрлӗ ялава
Ҫӗвгерӳллӗн варкӑштарӗ,
Тухӗ мухтава!

Ҫапла ӗмӗтленнӗ пирӗн поэтсем ҫӗнтерӳ пирӗн 
пулассине. Ҫапла халӑха хавхалантарма пултарнӑ 
вӗсем аслӑ вӑрҫӑра. Асӑннӑ май, каласа хӑварас 
пулать: вилнӗ поэтсем фонтра сахал мар ҫырнӑ, ан- 
чах эпир вӗсен произведенийӗсене йӑлтах пухса 
ҫитереймен-ха ку вӑхӑта. Вӗсене пӗтӗмӗшпех 
шыраса тупасси, пуҫтарасси— пирӗн паянхипе ма- 
лашнехи ӗҫ.

Писательсемпе поэтсем хӑйсен илемлӗ произведе- 
нийӗсенче пулас вӑрҫа тӑрӑшса хатӗрленесси ҫин- 
чен тата ҫав аслӑ вӑрҫӑра юмахри пек паттӑррӑн

ҫапӑҫасси ҫинчен каланӑ сӑмахсем пӗр илемшӗн кӑна 
калани пулмарӗҫ. Отечественнӑй аслӑ вӑрҫӑ пуҫ- 
лансанах, пирӗн писательсем, яланхи пек совет ха- 
лӑхӗпе пӗрле пулса, хӑйсен сӑмахӗсемпе шухӑшӗ- 
сене вутра пурӑнӑҫлама фронта тухса кайрӗҫ. Вӗсен 
чӗрисенче ҫав тери тарӑн патриотизм вӗресе тапса 
тӑни, вӗсем ҫав тери хӑюллӑн, паттӑррӑн ҫапӑҫни, 
чӑн хыпарсем тӑрӑх, халь паллӑ. Кӗскен каласан та, 
акӑ епле хӑйсен пуҫӗсене хунӑ иккен пирӗн юл- 
ташсем:

Чӑвашсен паллӑ писателӗ Дзнилов-Чалдун, ҫар 
ҫулӗнчен тухнӑскер, ывӑлӗ вӑрҫӑра тӑшмансемпе ҫа- 
пӑҫса вилнине пӗлтернӗ хыпар илсен, савнӑ ывӑлӗ- 
шӗн, ҫӗршыв асапӗшӗн нимӗҫсене тавӑрас кӑмӑлӗ 
хаярланса ҫитнипе, хӑйне часрах фронта яма воен- 
комрантемиҫе хут йӑлӑнса ыйтнӑ. Вара 1941 ҫултах 
хӑй ирӗккӗн фронта тухса кайнӑ. Данилов-Чалдун 
вӑрҫӑри ҫарта политук пулса ҫапӑҫнӑ. Темиҫе хутчен 
вӑл штыка-штык тӑрса атакӑна кӗнӗ. 1944 ҫулта 
Ленинград фронтӗнче ӑна йывӑр амантнӑ пулнӑ, ун 
хыҫҫӑн нумай пурӑнайман—госпитальре вилнӗ.

Андрей Петтоки вӑрҫӑ пуҫланнӑ ҫулнех Хӗрлӗ 
Ҫар ретне тӑнӑ; 1943-мӗш ҫулта „Курск пӗккишӗн“ 
(Курская дуга) вӑйлӑ ҫапӑҫусем пуҫлансан, вӑл ҫав 
ҫапӑҫусенче (поэт ун чух рота командирӗ пулнӑ) 
хӑйӗн салтакӗсене нимӗҫсене хирӗҫ атакӑна ертсе 
кӗнӗ чух, малта пырса, герой вилӗмӗпе вилнӗ.

Усли Ваҫлейӗ 1941-мӗш ҫулта Украинӑшӑн ҫапӑҫ- 
нӑ кунсенче вӑрҫӑ хирӗнче пуҫне хунӑ. Кӑтра 
Мишша 1938-мӗш ҫулта, Институтран вӗренсе тухса- 
нах, Хӗрлӗ Ҫара кайрӗ. 1941-мӗш ҫулта вӑл нимӗҫ- 
сен окруженине юлать, пӑшалне пӑрахмасӑр парти- 
зансен отрядне пырса кӗрет те мӗн 1943-мӑш ҫулч- 
ченех, ХӗрлӗҪар Украинӑна нимӗҫ оккупанчӗсенчен 
хӑтарма тытӑничченех, партизансемпе пӗрле тӑшма- 
на хирӗҫ ҫапӑҫать. 1943-мӗш ҫулта каллех Хӗрлӗ 
Ҫар ретне тӑрать, 1944-мӗш ҫулта ҫуркунне Тарно- 
поль таврашӗнчи ҫапӑҫура герой вилӗмӗпе вилет. 
Владпслав . Бараев—,,Али-Паттӑр“ авторӗ, хӑй те 
хӑйӗн геройӗ пекех хӑюллӑ та чӑрсӑрскер, Сталин- 
град патӗнчи историллӗ вӑйлӑ ҫапӑҫусенче мино- 
мӗт батарейӗн командирӗ пулнӑ. Ҫапӑҫу хӗрсе пынӑ 
вӑхӑтра пирӗн батарея ҫине нимӗҫсем енчен мина 
вӗҫсе ӳкнӗ, командире вилмеллех амантиӑ. Вӑл ҫа- 
пах ура ҫине сиксе тӑнӑ, тӑшмансене хирӗҫ пӗр ча- 
рӑнми пеме кӑшкӑрса команда панӑ, анчах, вӑйӗ 
чакса килняпе, урӑхнихӑҫантӑрасҫукла ҫӗр ҫине тӗ- 
шӗрӗлсе ӳкнӗ. Унӑн юлашки сӑмахӗ: „Поэт нихӑ- 
ҫан та вилмест!“ пулнӑ. Ҫапла геройла вилнӗ 
Владимир Бараев. Максим Ястран—ҫамрӑк поэт. 
Вӑл та Сталинград вӑрҫинче хӗрӳллӗ атакӑра пат- 
тӑррӑн ҫапӑҫса пуҫне хунӑ. Константин Кольцов— 
пысӑк шанчӑк паракан ҫамрӑк поэтчӗ. Фронтра 
чухне вӑл юлташӗсем хушшинче чи маттур, чи 
хӑюллӑ боецсен шутӗнче тӑнӑ. Ӑна хӑйӗн патгӑр- 
лӑхне нумай кӑтартнӑшӑн, унӑн организаторла пул- 
тарулӑхне кура, часах командир туса, старший лей- 
тенант званине параҫҫӗ. 1943-мӗш ҫулта ҫуркунне 
калама ҫук вӑйлӑ, хаяр ҫапӑҫура йывӑр амантнӑ 
хыҫҫӑн, вӑл нумай та пурӑнаймасть, ҫамрӑклах 
ӗмӗрлехех куҫне хупать.

Ҫапла, пирен писательсемпе сӑвӑҫсем хӑйсем юр- 
ра хунӑ ирӗк саманашӑн, Тӑван ҫӗршывшӑн чӑн-чӑн 
патриотла хӑюллӑн ҫапӑҫса пуҫӗсене хунӑ. Ку ӗн- 
тӗ вӗсем питӗ тӳрӗ кӑмӑллӑ, таса чӗреллӗ ҫынсем 
пулнӑ иккене пӗлтерет, вӗсен раскаллӑ, пархатарлӑ

ИСКУССТВО ҪЫННИСЕМ

ЮРӐ ӐСТИ
Утмӑл ҫула яхӑн ӗлӗкрех Тӑвай районӗнчи Элпу- 

ҫӗнче, пӗр хресчен ҫемьинче, арҫын ача ҫуралнӑ. 
Ҫӗнӗ чун, пӗр енчен, ашшӗ-амӑшне савӑнтарнӑ, мӗн- 
шӗн тесен вӑл пӗр ят ҫӗр хушса илме май панӑ, 
тепӗр енчен, вӑл „ытлаш- 
ши чун“ пулнӑ, мӗншӗн те- 
сен Элшыв хӗрринчи сӑрт 
ҫамкинче, темӗн пек тӑрӑш- 
сан та, тӑраниччен ҫимелӗх 
тыр-пул туса илме май пул- 
ман.

—„Кӳршӗ хӗрарӑмӗсемпе 
хӗрӗсем урамра, пӳрт умӗн- 
че чӗкеҫсем пек чӗвӗлтетсе 
лараҫҫӗ, тӗрӗ тӗрлеҫҫӗ, кӗ- 
пе ҫӗлеҫҫӗ, юмахлаҫҫӗ, чуна 
кайса тивекен юрӑсем юр- 
лаҫҫӗ. Эпӗ симӗс курӑкҫин- 
че выртса ҫав калаҫусемпе 
юрӑсене итлетӗп. Калаҫас- 
са пурӑнӑҫ йывӑрри ҫинчен 
калаҫаҫҫӗ, юррисем те хур- 
лӑхлӑ. Ҫав хурлӑхлӑ юрӑ- 
сем пӗчӗк ача чӗрине те 
хускататчӗҫ, тарӑн шухӑша 
яратчӗҫ. Эпӗ илтнӗ юрӑсене 
пурне те вӗренме тӑрӑшат- 
тӑм. Хӑшпӗрисене, илемлӗ- 
рех тухчӑр тесе, хамах 
улӑштарса пӑхаттӑм"—тесе 
аса илсе, каласа парать вӑл 
халӗ хӑйӗн ҫамрӑклӑхӗ ҫин- 
чен.

Каярахпа, ялти шкулта 
вӗренме пуҫласан, ача ял- 
йыш юррисене итлес тесе, 
улаха та, туйсене те кайса 
курма тӑрӑшнӑ. Вара тав- 
рари вӑрманта мӑйӑрта е кӑмпара ҫӳренӗ чухне ҫав 
юрӑсене хӑйӗн шӑнкӑрав пек уҫӑ та ҫамрӑк сасси- 
пе шӑрантарнӑ.

В. П. ВОРОБЬЕВ

Ача хӑйӗн пӗлӗвне ӳстерме тӑрӑшнӑ, музыкӑна 
вӗренесшӗн ҫуннӑ. Вӑл музыкӑна вӗренме пӗр-пӗр 
шкула кайса кӗме те шут тытнӑ, анчах ашшӗ-амӑ- 
шӗ чухӑн пулнӑ пирки унӑн хулана кайса вӗренес 

-  -  — ' шухӑша пӑрахмалла пулнӑ.
Вара вӑл Шӑхасанта тин ҫеҫ 
уҫӑлнӑ учительсем хатӗр- 
лекен второкласснӑй шкула 
кайса кӗрет.

Шӑхасанти второкласснӑй 
шкултан вӗренсе тухнӑ 
хыҫҫӑн 16 ҫулхи ҫамрӑк 
Ҫӗрпӳ вулӑсӗнчи Пайкилтри 
пуҫламӗш шкулта учитель 
пулса ӗҫлеме тытӑнать. Ҫам- 
рӑк ҫын, ашшӗ-амӑшӗн ҫу- 
натти айӗнчен тухса, тум- 
хахлӑ пурӑнӑҫ ҫулӗ ҫине 
тӑрать. Ҫапла пуҫланнӑ Ва- 
силий Петрович Воробье- 
вӑн—Чӑваш АССР искусст- 
висен тава тивӗҫлӗ деяте- 
лӗн—пурӑнӑҫӗ.

Элпуҫӗнче вӗреннӗ чух 
та, Шӑхасанта вӗреннӗ чух 
та шкулти хор ӗҫне актив- 
лӑн хугшӑннӑ Воробьевӑн 
халӗ ӗнтӗ, ҫамрӑксене вула- 
ма-ҫырма вӗрентнисӗр пуҫ- 
не, юрлаттарма та вӗрент- 
мелле пулнӑ. Воробьев ерт- 
се пынӑ Пайкилт хорӗ пӗ- 
тӗм Ҫӗрпӳ уездӗнче чи ла- 
йӑх хорсенчен пӗри пулнӑ. 
Ҫавӑн пекех ҫамрӑк учитель 
вӗренӳ пахалӑхне те манӑҫа 
хӑварман: ҫичӗҫул хушшин- 
че шкултан вӗренсе тух- 

нӑ 92 ачаран 77 ача мухтав листи илнӗ.
Учитель пулса ӗҫленӗ вӑхӑтра Воробьев юрӑпа 

музыка ҫине ӗлӗкхи пек ачалла мар, тарӑннӑн пӑхма

пурӑнӑҫӗ вӑрҫӑран чӗрӗ сывӑ хӑтӑлса юлнисемшӗн, 
пирӗн ҫӗршыври ҫамрӑк ӑрушӑн пысӑк пример пул- 
нине каласа парать.

Отечественнӑй аслӑ вӑрҫӑ пирӗншӗн аслӑ ҫӗнте- 
рӳпе вӗҫленчӗ. Нумай хаклӑ юлташсем таврӑнай- 
марӗҫ. Темле кӗтсен те килес ҫук ӗнтӗ вӗсем. Мӗн 
тӑвӑн—вӑрҫӑ ҫухатусӑр пулмасть. „Тӑпри ҫӑмӑл пул- 
тӑр*—тетпӗр халь эпир, кашнин ятне аса илмессерен, 
халӑх йӑлипе, вӗсене сума суса.

Анчах хуйха-суйса парӑнса мар аса илетпӗр эпир 
вӗсене. Ҫӗнтернӗ халӑха хурлӑх килӗшмест. Хӗрӳл- 
лӗ ҫапӑҫура аманнӑ чӑн-чӑн салтак хӑйӗн суранӗ 
ыратнишӗн пӑшӑрханнинчен ытла тӑшманне тата 
ытларах тавӑрайманшӑн тарӑхать. Вилес умӗн вӑл 
хӑйӗн юлташӗсене хӑйшӗн тавӑрма сӑмах хушса хӑ- 
варать. Пирӗн вилнӗ сӑвӑҫсен те, паттӑр кӗрешнӗ- 
скерсен, юлашки ӗмӗчӗсем ҫаплах пулнӑ. Вӗсемшӗн 
эпир тӑшмана нихӑҫан манмалла мар тавӑртӑмӑр.

Пире хурлӑх пусаймарӗ, пирӗн кӑмӑл ҫӗкленчӗ.
Вӗсем пурӑнӑҫшӑн ҫапӑҫнӑ, эпирех ҫӗнтерессе 

ӗненсе ӗмӗтленнӗ, вӑрҫӑ хыҫҫӑн каллех мирлӗ пу- 
рӑнӑҫа малалла илсе пырасси ҫинчен, этеме нихӑ- 
ҫанхинчен ытла телейлӗ тӑвасси ҫинчен шухӑшланӑ. 
Ҫеҫпӗл Мишши хӑй вӑхӑтӗнче ӗмӗтленнӗ пек ӗмӗт- 
леннӗ вӗсем малашлӑх ҫинчен. Эппин, вӗсен ӗмӗг- 
не, хамӑрӑн ҫутӑ ӗмӗтсене, хӑвӑртрах пурӑнӑҫласа 
пырас тесе, куллен-кун тӑрӑшса ӗҫлер. Эппин, ҫӗн- 
терӳҫӗ аслӑ халӑха тивӗҫлӗ илемлӗ ироизведенисем 
хамӑр Тӑван ҫӗршывра ытарма ҫук ырӑ, телейлӗ 
пурӑнӑҫ тӑвакан ҫынсене ӗҫре пулӑшса пыччӑр; ха- 
лӑхӑн иртнӗ кунӗсене те, паянхи кунне те, пулас- 
лӑхне те тӗлӗнмеллеаслӑ историшӗн ӗмӗрлӗх кӗне- 
кесем ҫырӑнччӑр; писательсем—вӑрҫӑра пуҫне хуни- 
сем те, чӗрӗ-сывӑ юлнисем те—халӑх хушшинче 
кирек хӑҫан та ырӑ ятлӑ пулччӑр.

хӑнӑхса пырать. Вӑл халӑх юррисене ҫыра-ҫыра 
илет, хӑй те юрӑсем ҫырма хӑтланса пӑхать, ҫырнӑ 
юрӑсене шкулти хора юрлаттарать, анчах та музы- 
ка искусствине, музыка теорине пачах та тенӗ пек 
пӗлменни ӑна пысӑк йывӑрлӑх кӳрет.

Хӑйӗн пӗлӗвне ӳстерсе пырас шутпа, 1912 ҫулта 
Василий Петрович Шупашкара куҫса килет те кунта 
пӗр хорӑн регенчӗ пулса ӗҫлеме тытӑнать. Ҫакӑнпа 
пӗр вӑхӑтрах вӑл Шупашкарти шкулсенче музыка 
преподавателӗ пулса ӗҫлет.

Анчах Шупашкарта та хӑй тӗллӗн ҫине тӑрса вӗ- 
реннипе чылай малалла кайнӑ Воробьев музыка ис- 
кусстви тӗлӗшӗпе хӑйне пулӑшма пултаракан ҫынсе- 
не тупаймасть. Шупашкар купецӗсем, музыкӑпа, уй- 
рӑмах чӑваш халӑхӗн юрри-сӑввисемпе пачах та ин- 
тересленмен. Вӗсемшӗн чӑваш хушшинче йӳнӗ хак- 
па илнӗ тырӑпа чӑптана Атӑл тӑрӑх Аҫтӑрхана ӑсат- 
са услам тӑвасси ҫеҫ усӑллӑ пулнӑ.

В. П. Воробьев музыка искусствине вӗренмехав- 
халанни усӑсӑр пулман: 1913 ҫулта вӑл Питӗрти 
учительсемпе регентсем хатӗрлекен шкула кайса 
кӗрет те музыка теорине йӗркеллӗн вӗренме ты- 
тӑнать. Питӗрте вӗреннӗ чухне вӑл хӑйӗн арчи тӗ- 
пӗнчен чӑваш юрри-сӑввисене ҫырса хунӑ тетрачӗ- 
сене кӑларса вӗсене теори тӗлӗшӗнчен анализ туса 
пӑхать; чӑваш юрри-сӑввисем шухӑш тӗлӗшӗнчен 
мӗн тери тарӑннине, музыка тӗлӗшӗнчен мӗн тери 
пуяннине татах та тепӗр хут курса ӗненет. Халӑх 
юррисене тӗпченӗ май, вӑл тата чӑнлӑха ӑнланса илет: 
халӑхюрӑсемурлӑ хӑйӗн йывӑр кунҫулне ҫеҫ каласа 
памасть иккен, юрӑсемпе вӑл хӑйне кӗрешӗве ҫӗ- 
клентерет, этемлӗх ырлӑхӗшӗн кӗрешӗве йыхӑрать. 
Ҫакӑ вара чӑвашсен музыка искусствине аталанта- 
рас тӗлӗшпе ӗҫлеме, ӑна ҫирӗп ҫул ҫине тӑма хав- 
халантарать.

Курсран вӗренсе тухсанах вӑл тӑван халӑх хуш- 
шине таврӑнатьте чӑваш музыки тӗлӗшӗпе ҫинетӑр- 
сах ӗҫлеме тытӑнать: юрӑсем ҫырать, халӑх юрри- 
сене гармонизацилет. Хӑй ҫырнӑ юрӑсене хорпа 
юрлать, анчах Шупашкар мещенӗсемпе хуҫасемшӗн 
мӗне кирлӗ пулнӑ-ха чӑваш юрри? Мӗне кирлӗпул- 
нӑ-ха вӗсене халӑх шухӑш-кӑмӑлне сӑнласа паракан 
юрӑ? Шупашкарти „культура" учрежденийӗсенче: 
чиркӳсенче турӑ юрри юрланӑ, килте, ӗҫкӗ-ҫикӗре, 
юрлама Вертинский репертуарӗ чухӑнах пулман.

Питӗртен таврӑннӑ хыҫҫӑн Василий Петрович 
шкул ачисене музыка искусствине вӗрентес тӗлӗш- 
пе ӗҫлет, чӑваш халӑх юррисене ӑҫта май килнӗ, 
унта ҫырса илет, халӑх пуянлӑхӗпе хӑйӗн твор- 
чествинче усӑ курать. Анчах Россия халӑхӗшӗн 
хурлӑхлӑ кунсем пуҫланни—Германи вӑрҫӑпа килсе 
тапӑнни—ҫамрӑк композиторӑн чӗрӗ ҫӑлкуҫне хав- 
шатать: халӑх репертуарӗнче салтакюрри ҫеҫ юлать, 
ытти тӗрлӗ юрӑсене халӑх вӑхӑтлӑха манӑҫа хӑва- 
рать.

Революци ӗҫне Воробьев композитор хӑйӗн хӗҫ- 
пӑшалӗпе хутшӑнать. 1917 ҫулхи Майӑн 1-мӗшне 
уявлама Василий Петрович Шупашкарти рабочи- 
семпе салтаксенчен 150 ҫынран хор организацилет 
те ҫав кунхи демонстрацире вара ҫак хор револю- 
ци юррисене юрласа парать. Каярахпахор Октябрь 
кунӗсенче те, революциллӗ ытги праҫниксенче те 
концертсем парать. Концертӑн выступленийӗсене 
халӑх кӑмӑллӑн йышӑнать.

Чӑваш республики туса хунӑ хыҫҫӑн ку хора

Шупашкарти шкулсенче вӗренекен чӑваш ачисем- 
пе хӗрӗсем хутшӑнаҫҫӗ, хорӑн репертуарӗ те Ф. П. 
Павловпа В. П. Воробьев тата ыттисем те ҫырнӑ 
чӑваш юррисемпе пуянланать. Ҫак хор ӗнтӗ малал- 
ла аталанса пырга государство хорӗ, унтан чӑваш- 
сен юрӑпа ташӑ ансамблӗ пулса тӑрать. В. П. Во- 
рооьев, Ф. П. Павловпа пӗрле, ҫак хор коллектив- 
не организациленӗ те вара20 ҫул хушши—1940 ҫулч- 
чен, унӑн дирижӗрӗ тата художествӑллӑ руководи- 
телӗ пулса ертсе пынӑ.

Воробьев хорпа пӗрле мӗнпур хура-шурра, мӗн- 
пур савӑнӑҫа тӳссе ирттернӗ. Унпа пӗрле вӑл ялсе- 
ке те, республика тулашне те, Совет Союзӗн сто- 
лицине Мускава та кайса килнӗ.

Хора халӑх юратнӑҫемӗн ытларах юратнӑ, вӑл ха- 
лӑх хушшине чӑваш юррине саракан тӗп вучах пул- 
са тӑнӑ, ытти хор коллективӗсем унран хорпа му- 
зыка культурине вӗренсе пынӑ.

1936 ҫул га, хор коллективӗ Мускаври Пӗтӗм Со- 
юзри хор олимпиадинче пулнӑ вӑхӑтра, хорӑн пӗр кон- 
церчӗ Кремльте пулнӑ. Ку концерта итлеме халӑх- 
сен ҫулпуҫӗаслӑ Сталин хӑйӗн ҫывӑх соратникӗсем- 
пе пӗрле пынӑ. Ҫак ҫутӑ куна хора ертсе пынӑ Ва- 
силий Петрович халӗ те, чӗри варринче"тытса, хум- 
ханса аса илет.

Воробьев пӗр самант та ӗҫсӗр ларман. Вӑл заоч- 
но вӗренсе, тӗрлӗрен курссенче вӗренсе хӑйӗн пӗ- 
лӗвне ӳстерет, обществӑллӑ ӗҫе активлӑн хутшӑ- 
нать: вӑл чухӑнсен комитечӗн председателӗ, 15 ҫул 
хушши местком председателӗ, Верховнӑй судӑн ха- 
лӑх заседателӗ, тӗрлӗ шкулсенче музыкӑпа хор 
преподавателӗ пулса ӗҫлет, шкулсенчи хор кружокӗ- 
сене ертсе пырать, каҫсерен вара юрӑсем ҫырать. 
Ҫапла вара вӑл, халӑхӑн иртнӗ вӑхӑтри творчест- 
випе Совет влаҫӗ пулнӑ хыҫҫӑн аталанса пынӑ твор- 
чествипе усӑ курса, „Вӑрман урлӑ каҫрӑмӑр", »Ок- 
тябрь ҫулӗ“, «Килмен те курман Шупашкарне", яТуҫа 
хӗрсем, колхоз хӗрсем“ тата ыттисеве те ҫырать.

Воробьевӑн мӗнпур творчестви халӑх творчест- 
випе ҫыхӑнса тӑрать. Унӑн кирек хӑш юррине илсе 
пӑхсан та, унта халӑх юррин илемлӗхӗ, халӑх ҫем- 
мипе халӑх сӑмахлӑхӗн пуянлӑхӗ янӑрать.

Хӗрӗх ҫул ӗҫленӗ хушӑра Воробьев хор валли 
150 юрӑ ытла ҫырнӑ, халӑх юррисене 800ытла ҫыр- 
са илнӗ.

Отечественнӑй вӑрҫӑ вӑхӑтӗнче композитор фашиз- 
ма хирӗҫ хӑйӗн хӗҫпӑшалне ҫӗклет. Ку вӑхӑтра вӑл 
„Шурӑ кӑвакарчӑн", „Сестра", „Тӗп пултӑр фа- 
шизм!“, „Пирӗн аттен ҫич ывӑл“ тата ыттисене те 
ҫырать. Хӑйӗн туллин янӑракан юррисемпе вӑл ха- 
лӑха фашизма хирӗҫ паттӑррӑн ҫапӑҫма, тӑшмана 
ҫӗнтерес тесе фабрикӑсемпе заводсенче, колхоз уй- 
хирӗнче вӑя шеллемесӗр ӗҫлеме чӗнет.

*# *

Улаха тухатӑн-и, мӑйӑр вӑхӑтӗнче вӑрмана каятӑн- 
и, каҫсерен урама тухатӑн-и, колхоз хӗрӗсем ӗҫле- 
нӗ ҫӗре хире е улӑха, итемҫине е пахчана пыратӑн- 
и—пур ҫӗрте те хаваслӑ та илемлӗ юрӑ шӑранать. 
Ҫак юрӑсен авторӗсем—Совет влаҫӗ вӑхӑтӗнче ҫитбн- 
нӗ чӑваш композиторӗсем. Вӗсем хушшинче Васи- 
лий Петрович Воробьев паллӑ вырӑн йышӑнса тӑрать.

Н. Степанов.

ЛИТЕРАТУРА АРХИВӖ

Ф. П. ПАВЛОВӐН ХАЛИЧЧЕН ПИЧЕТЛЕНМЕН
СӐВВИСЕМ

1946 ҫулхи июнь уйӑхӗнче чӑвашсен паллӑ ком- 
позиторб, талантлӑ драматургб Ф. П. Павлов вилнӗ- 
ренпе 15 ҫул тултарчӗ.

Ф. П. Павлов пултарулӑхб тбрлӗ енлӗ пулнӑ. 
Тӑван халӑх асӗнче вӑл чаплӑ музыкант, компози- 
тор, драматург, педагог пулса юлнӑ. Анчах унӑнта- 
ланчӗ кунпа кӑна ҫырлахман.

Нумай пулмасть чӑвашсен наукӑпа тӗпчев инсти- 
тутне Тутар республикинчен пӗр алҫыру тетрачӗ 
илсе килчӗҫ. Вӑл тетрадьре 1910—1913 ҫулсенче 
Ф. П. Павлов хӑй аллипе ҫырнӑ сӑвӑсем. Ҫапла ва- 
ра Ф. П. Павлов Чӗмпӗрти (Ульяновскри) чӑваш 
шкулӗнче вӗреннӗ тата вӗрентнӗ чухне сӑвӑсем те чы- 
лай ҫырнӑ.

Тетрадьре пурӗ 30 сӑвӑ, вӗсенчен 4 сӑввине чӑ- 
вашла, ыттисене вырӑсла ҫырнӑ. Тетрачӗн малтанхи 
страници ҫине автор хӑй аллипе ҫапла ҫырса хунӑ: 

„Памятник моей юности
учитель пения Симбирскоӑ 
чувашской учительской школы 

Ф. Павлов.
Симбирск. 1913, август 23.*

Кунта впир вулакансене асӑннӑ тетрадьри чЗваш- 
ла сӑввисемпе паллаштаратпӑр. Калас пулать, „Экс-

1
яШет хитре хВр,
Шет ырӑ хӗр—

Куҫ-пуҫ ҫуталать,
Ҫӳхе тути йӑл кулать,
Яштак пилӗк авӑнать,
Чӑмӑр кӑкри хумханать.»

Шет хитре хӗр,
Шет ырӑ хӗр—

Маншӑн куҫӗ ҫутӑлмасть,
Ҫӳхе тути йӑл кулмасть,
Яштак пилӗк авӑнмасть,
Чӑмӑр кӑкри хумханмасть...

Шет хитре хӗр,
Шет ырӑ хӗр—

Ман еннелле ҫаврӑнмасть,
Ылттӑн пуҫне каҫӑртать,
Мӑн кӑмӑлне палӑртать—
Ман чӗрене ҫунтарать...“

2
,Савнӑ хӗр,
Хитре хӗр!

Юрататӑн пулсассӑн,
Итле—купӑс мӗн калать...

„Санӑн ҫут илемӗшӗн 
„Манӑн шухӑш пӑтранать,
„Эпӗ сана курсассӑн 
„Хӗвел тухнӑн туйӑнать...*

промт“ тенӗ сӑвӑри пек юрату ҫинчен тунсӑхласа 
ҫырнӑ лирикӑллӑ сӑввисем вырӑсла ҫырнисем хуш- 
шинче те сахал мар. Вӗсем авторӑн хӑватлӑ шухӑш<- 
кӑмӑлӗ ун чухнехи пурӑнӑҫпа ҫырлахса тӑрайман- 
ни ҫинчен калаҫҫӗ.

Тепӗр сӑвви—халӑхшӑн паллӑ „Вӗлле хурчӗ' юр- 
рӑн сӑмахӗсем. Ку сӑвва, ӑна кирек кам та пӗлни- 
не асра тытса, эпир пичетлеместпӗр, анчах сӑмах 
майӑн ҫакна каласа хӑварасшӑн: хӑшлӗр композитор- 
сем вӑл юрӑ Ф. П. Павловӑн мар, тесе калама хӑй- 
нӑ. Халӗ, хӑй аллипе ҫырнӑ ҫав сӑвва тупни унӑн 
авторӗ кам пулнӑ пирки нимӗнле иккӗленӳ те хӑ- 
вармасть.

Кунта пичетленекен виҫҫӗмӗш сӑвви пысӑк. Ку 
сӑвӑра автор хӑйӗн чун-чӗри вӑрканипе ӑшӗ ҫунни 
ҫинчен мар калать, поэт хӑйӗн творчествипе ҫав вӑ- 
хӑтри йывӑр пурӑнӑҫ патне, социаллӑ ыйтусем пат- 
не пынине пӗлтерет. Ку сӑвӑра тата М. Ф. Федоро- 
вӑн „Арҫури" поэмин влиянийӗ палӑрнӑ пек туйӑнать.

Ф. П. Павловӑн халь тупӑннӑ тетрачӗ Тутар рес- 
публикинчи Раккасси ялӗнче, Игнатьев (Зайцев) ки- 
лӗнче упранса тӑнӑ, теҫҫӗ. Халӗ вӑл тетрадь наукӑ- 
па тӗпчев институчӗн алҫыру фондӗнче упранать.

И. САЛАМБЕК.
Савнӑ хӗр,
Хитре хӗр!

Юрататӑн пулсассӑн,
Итле—купӑс мӗнкалать...

„Эсӗ куҫран пӑхсассӑн,
„Манӑн чӗре ҫӗкленет,
„Эсӗ сӑмах хушсассӑн,
„Манӑн чунӑм ҫӗкленет..."

Савнӑ хӗр,
Хитре хӗр!

Юрататӑн пулсассӑн,
Итле—купӑс мӗн калать...

„Сана чунтан юратса 
„Ыталаса макрӑттӑм,
„Сана пӑхса, савӑнса 
„Ӗмӗр санпа пурнӑттӑм...*

Савнӑ хӗр,
Хитре хӗр!

Юрататӑн пулсассӑн,
Итле—купӑс мӗн калать... 

„Ытарайман пиркипе 
„Ыталаса йӗрӗттӗм,
„Сана пӑхса, савӑнса 
„Санпа кӑна пурнӑттӑм...“

Савнӑ хӗр,
Хитре хӗр!

Эсӗ мана те саван,
Ӑна купӑс каламасть...

Симбирск, 1912 г. „Лето*

ЙӐСӐРККА
Кутсар*пуҫсЗр ҫил-тӑман 
Ҫавра ҫил пек ҫаврӑнса, 
Тӗнче тӑрӑх кустарать. 
Арҫури пек ахӑрса,
Пин шӑпӑрпа шӑлнӑ пек 
Шурӑ юра вӗҫтерсе,
Ҫил улать те шӑхӑрать. 
Ҫӗрпе уйӑх хушшинче 
Вӗри ҫӗлен пек ярӑнса, 
Ҫуркуннехи авӑрти 
Пӑрлӑ шыв пек пӑтранса, 
Хулӑм тискер пӗлӗт чупать. 
Курӑнми уйӑх ҫуттипе 
Вут та кӑвар хӗмӗ пек 
Юр сирпӗнни палӑрать. 
Ҫӑвар уҫма, сывлама 
Нимле май ҫук: юр кӗрет, 
Вӗрсе, сурса лартнӑ пек 
Куҫ лапашки питӗрнет. 
Шӑнса кайнӑ ал-ура 
Вӑпӑр карчӑк тытнӑ пек 
Хытса каять, тапранмасть. 
Темӗн ывтса ярас пек 
Ҫилӗ вӗрет уласа,
Вӑл чавӑхса ҫитнипе

Пӗлми пулса ҫуран ҫын 
Кайса ӳкет кӗрт ҫине.
Ҫав вӑхӑтрах йӑсӑркка 
Шыв хӗрринчи патака 
Хӑйӑр хывса кай!?ӑ пек 
Ҫынна пытарса каять...

Уй варринче пӗр ҫуна 
Пырать путса, чӳхенсе.
Лаши тӑрӑх тар юхать,
Тарпа хутӑш шыв юхать. 
Лаши, ывӑнни палах,
Хуллен ҫемҫе кӗрт ҫинче 
Аран пырать хашлатса.
Тӑлӑп ҫухи тӑратнӑ,
Ларса пырать хуҫийӗ.
Юрӑ юрлать, кӑшкӑрать, 
Ҫил-тӑманпа ятлаҫать. 
Чӑпӑрккапа лашине 
Тиверткелет хушӑран.
— пУй, уй урлӑ каҫрӑмӑр та 
Ыраш хӑмӑл ҫуттипе,
Вӑрман витӗр тухрӑмӑр та 
Вӗрене ҫулҫи ҫуттипе,
Хӑта пуҫ кукши ҫуттипе...“ — 
Тесе юрлать кӑшкӑрса.

— „Манӑн мӗншӗн кулянас 
Маттур лаша пур ҫинчен, 
Ҫил йасӑркка пулсан та 
Ҫавах киле ҫитӗпӗр...
Эй, халь, атте лаши!.. 
Аяр—аяр—аяра!..
Кам чӗмери хушнӑ-ши 
Тӑман витӗр ҫӳреме 
Уй варринче ку ҫынна? 
Ҫитменнине ҫурҫӗр халь .. 
Ырра сисмен пулӗ вӑл— 
Усал сывлӑш астарса 
Хӑваласа кӑларнӑ пуль, 
Уйра ҫул йӗр ҫук ҫӗрте. 
Аташтарса ҫӳретме,
Унтан шӑнтса вӗлерме... 
Кутсӑр-пуҫсӑр ҫил-тӑман 
Тӗнче тӑрӑх кустарать, 
Пин шӑпӑрпа шӑлнӑ пек 
Шурӑ юра вӗҫтерсе,
Ҫил улать те шӑхӑрать. 
Пӗр-пӗринпе хутӑшса, 
Хулӑн пӗлӗт ҫаврӑнать, 
Курӑнми уйӑх ҫуттипе 
Вутпа кӑвар хӗмӗ пек 
Юр сирпӗнни палӑрать...“

Совет Сою зӗнГеройӗ ГабаНдуллин ҫапӑҫура. Л. Осинский худпжник ӳкерчӗкӗ.

К Р И Т И К Д  П А Й Ӗ

ЛЕОНИД АГАКОВӐН ОТЕЧЕСТВЕННӐЙ АСЛӐ ВӐРҪӐ 
ВӐХӐТӖНЧИ ПРОИЗВЕДЕНИЙӖСЕМ

Леонид Агаков. ,Ҫапӑҫу хирӗнче'. Калавсем. Чӑ- 
■ашгосиздат—1944,138 стр. „Тӑван юншӑн* (Партизан 
Мурат). Повесть. Чӑвашгосиздат—1943, 145 стр. 
„Вилӗмрен те вӑйлӑрах“. Повесть. „Тӑван Атӑл‘ , 
№  21— 22.

Отечественпӑй аслӑ вӑрҫӑра пӗтӗм совет литера- 
тури, ҫав шутра чӑваш литератури те, нихӑҫанхин- 
чен пысӑк тӗрбслӳ витӗр тухрӗ. Нумай писатель- 
сем, тӑван ҫӗршыв ирӗклӗхӗпе тивӗҫлӗхбшӗн фронт- 
сенче ҫапӑҫса, хӑйсен произведенийӗсене час-часах 
артиллери кӗмсӗртетнӗ хушӑра, шӑхӑрса вӗҫекен 
пульӑсен айӗнче ҫырнӑ. Теприсем, фронта мӗн кир- 
лине пурне те ҫитерессишӗн ырми-канми ӗҫлекен- 
сем хушшинче пулса, вӗсем пекех паттӑрла ӗҫсем 
тунӑ. Пирӗн литература чй хӑрушӑ тӑшмана ҫӗн- 
термешкӗн, ӑна хирӗҫ хӑрамасӑр ҫапӑҫма, пулса ир- 
текен событисене тарӑн ӑнланса илме халӑха пулӑш- 
са пынӑ.

Леонид Агаков Отечественнӑй аслӑ вӑрҫӑ вӑхӑтӗн- 
че вӑрҫӑ ҫинчен ҫырса кӑтартас тӗлӗшпе чӑвашпи- 
сателӗсем хушшинче пирвайхи вырӑнта тӑрать. Ка- 
лавӗсемпе повеҫӗсене вӑл вӑрҫӑ хирӗсенче чухне 
ҫырнӑ, унӑн произведенийӗсем халӑх хушшине хӑ- 
вӑртах йышлӑн сарӑлнӑ.

Леонид Агаков хӑйӗн писатель сӑн-сӑпатне кӑтарт- 
ни нумай пулать. Ахальрен мар унӑн творчествине 
шкулсенче те вӗренеҫҫӗ. Отечественнӑйаслӑ вӑрҫӑч- 
ченех вӑл вӑрҫӑ тематикипе ҫырнӑ Унӑн „Танкист ка- 
лавӗ,“ „РазведчикЩжунгали", „Пулемӗтчик юрлать“ 
т. ыт. калавсем пичетленсе тухнӑ. Халь пӑхса тух- 
ма илнӗ произведенисем Леонид Агаков творчест- 
вин малалли аталанӑвне кӑтартмалла ӗнтӗ. Ҫавӑнпа 
эпир Агаковӑн вӑрҫӑ вӑхӑтӗнче ҫырнӑ произведе- 
нийӗсене тӗплӗн пӑхса тухасси паха ӗҫ пулса тӑ- 
малла, тесе шутлатпӑр.

Агаковӑн произведенийӗсенче пуринче те пӗр хӑ- 
ватлӑ шухӑш: фашистла Германие хирӗҫ пынӑ вӑрҫӑ 
—пӗтӗм Совет халӑхӗн аслӑ вӑрҫи пулса тӑни, со- 
вет ҫынни хӑйӗн пурӑнӑҫне, вӑйне, хастарлӑхне, пӗ- 
лӳлӗхне хаяр тӑшмана ҫӗмӗрсе тӑкастӗллеве пӑхӑн- 
тарни. Ҫакна Агаков Хӗрлӗ Ҫар офицерӗсемпе сал- 
такӗсен, партизансен, тӑшман пусмӑрӗ айне' пулнӑ 
совет ҫыннисен паттӑрла ӗҫӗсем урлӑ кӑтартса па- 
рать. Автор иртнӗ вӑрҫӑн характерне ҫеҫ мар, вӑр- 
ҫӑри ҫапӑҫусене, вӗсен картинисене те пысӑк ӑсталӑх- 
па кӑтартма пӗлет.

Тӗслӗхрен, „Амӑшӗн сӑмахӗ“ калав пуҫламӗшӗн- 
че наступлени епле сарӑлса пынине кӗскен, анчах 
манмалла мар сӑнласа панӑ. Батальон ҫурхи чару- 
сӑр шыв юххи пек, ниҫта тытӑнмасӑр, ял хыҫҫӑн 
яла тӑшмансенчен тасатса пырать. Кунта авторпа 
пӗрле вулакана хӑйне те, наступлени тӑвакан ба- 
тальон хыҫҫӑн васкаса, сывлӑш ҫавӑрмасӑр малалла 
кайнӑ пек туйӑнать. Ҫавӑн пекех, „Лӑпкӑ ҫын“ ят- 
лӑ калава вуланӑ чухне, батальон наступлени туни- 
не хӑвӑн куҫусем умӗнче пулса иртекен ҫапӑҫу пе- 
кех куратӑн. Ҫирӗм ҫулхи капитанпа пӗрле эпир ҫа- 
пӑҫу епле сарӑлса пынине, тӳртен касакан вут айӗн- 
че ротӑн ҫӗр ҫумне ҫыпӑҫса выртма килсе тухнине,

ҫав хушӑра салтаксенчен тахӑшӗ нимрен хӑрамасӑр 
нимӗҫсен дзочӗ патнелле шуса пынине хамӑр куҫ 
умӗнче пекех куратпӑр. Вут вӑйланчӗ, ун айӗпе 
йӑпшӑнса шӑвакан салтакшӑн пӑшӑрханнипе пирӗн 
чӗре хытӑрах тапма пуҫлать; акӑ салтак тапранми 
пулчӗ, вӑл вилчӗ тесе чӗре хӗсӗнсе илет, ҫук, вӑл 
вилмен, вӑл виленҫи пулса хӑй ҫинчен вутта сирте- 
ресшӗн пулнӑ, халь вӑл малалла каять. Кам ку? Ку 
патриот камне эпир те, капитан та, полковник та, 
генерал та пӗлесшӗн. Пӗлместпӗр. Юлашкинчен, 
пирӗн наступленине чӑрмантарса тӑнӑ дзота пат- 
риот сывлӑшалла сирпӗнтерсе ярать. Е тата сер- 
жант Акатов, Сибирь ҫынни, хӑйӗн тусӗпе, Быст- 
ров хушаматлӑ ефрейторпа, разведкӑра ҫӳрени ҫин- 
чен, каялла килме тухсан пирӗннисем ҫине налӗт 
тума каякан 25 фрицран 19-шне пӗтерсетӑкни ҫин- 
чен ҫырнисем т. ыт. те совет ҫыннисен геройла 
ӗҫӗсене нихӑҫан манмалла мар кӑтартса тӑраҫҫӗ.

Агаков пирӗн боецсем (ку шута эпир рядовойран 
пуҫласа генералсене ҫитичченех кӗртетпӗр)—Совет 
халӑхӗн шанчӑклӑ ывӑлӗсем епле паттӑр ҫапӑҫнине, 
ҫав хушӑрах вӗсем мӗн тери ырӑ чунлӑ иккенне 
ӗнентерӳллӗн сӑнласа кӑтартать.

Тӑшмана кунӗн-ҫӗрӗн ырми-канми хӑваласа пынӑ 
хыҫҫӑн, Илья Бичурин батальонӗ шыв хӗрринче 
канма приказ илет. Батальон вӑрманта каннӑ вӑхӑт- 
ра, ҫывӑрма пӗлмен комбат хӑйсем патне ача ыта- 
ласа ҫӗкленӗ ватӑ хӗрарӑм килнине курать. Хӗра- 
рӑм шыв леш енчи ялта нимӗҫсем халӑха аркатни- 
вӗлерни ҫинчен каласа парать; акӑ, хӑйӗн аллинчи 
ачине те тӑшмансем вӗлернӗ. Командйр батальона 
„в ружье“ команда парса ҫӗклет, анчах ҫавӑнтах 
ларма хушать те халь килнӗ хӗрарӑма сӑмах парать. 
Хӑйсемпе юнашарах нимӗҫсем совет ҫыннисене вӗ- 
лерни ҫинчен илтсен, салтаксем чӑтаймаҫҫӗ:

— Ма ларатпӑр кунта?
— Эпӗ текех тӳссе тӑраймастӑп!
— Атьӑр часрах малалла!
Ҫӗкленнӗ батальон шыв леш енчи ял халӑхне пус- 

мӑрпа мӑшкӑлран хӑтарать, нимӗҫсен гарнизонне 
пӗр ҫын юлмиччен тураса тӑкать, наступлени ҫӗнӗ 
вӑйпа малалла каять. „Хӑлхара яланах вӑрманта 
тӗлпулнӑ ватӑ хӗрарӑмӑн сӑмахӗсем янӑрарӗҫ:

— Васкӑр, ывӑлӑмсем... Хӑтарӑр хамӑр ҫынсене, 
вӗсем сире кӗтеҫҫӗ...“

Пӗр 19 ҫулхи лейтенант („Салтак чунӗ“ калав- 
ра) атакӑна каяс умӗн кашнинчех хӑйӗн савнӑ хӗ- 
рӗн—Наташӑн—фотокарточки ҫине пӑхса илнӗ. Пӗ- 
ринче вӑл взводпа окруженине лекнӗ, йывӑр ҫапӑ- 
ҫура взводра ултӑ ҫын ҫеҫ тӑрса юлнӑ, юлашки минут- 
сем ҫьшӑхарнӑ. „Неуштӑ ӑна курмасӑрах вилес пу- 
лать? Йӑпӑрт кӑна гимнастерка кӗсъинчен унӑн кар- 
точкине туртса кӑларса пӑхрӑм. Унӑн куҫӗсем ман 
ҫине кӳренӳллӗн пӑхкӑ пек туйӑнчӗҫ... ,,Ваня, 
парӑнатӑн и вара?“—тенӗ пек курӑнса кайрӗ мана". 
Ҫакӑн хыҫҫӑн, юлашки вӑя пухса, пӗчӗк ушкӑи ни- 
мӗҫсен тимӗр ункине татса тухать.

Ватӑ майор каласа панӑ тӑрӑх („Салтак чунӗ“), 
вӑйлӑ ҫапӑҫу вӑхӑтӗнче, ҫапӑҫу хирӗ урлӑ, тӑшман41



«нчен батальон позицийӗ патнелле нкӗ ачаллӑ хӗра- 
рӑм пынӑ. Хӗрарӑм васканӑ, ун ҫине нимӗҫсем пеме 
тытӑннӑ. Ҫавна куракан батальон командирӗ те, 
унпа пӗрле ытти салтаксем те, хӗрарӑмпа ачасен 
пурӑнӑҫне ҫӑлас тесе, ҫумӑр пек ҫӑзакан пульӑсен 
айӗнчех ҫӗкленсе, пысӑк ҫӗнтерӳ тунӑ.

Паҫӑр эпир пӗр паллӑ мар салтак нимӗҫ дзотне 
вирпӗнтерсе янине курнӑччӗ. Кайран ӑна палласа 
илеҫҫӗ. Вӑл—Куракин, хӗрӗхсенчен иртнӗскер, кол- 
хозри конюх ӗҫӗнчен ҫапӑҫу хирне килсе, аманнӑ 
хыҫҫӑн обозра ҫӳренӗ. Куракин тӳрӗ кӑмӑлпа тир- 
пейлӗ ӗҫленине, мӗн тумаллине приказсӑрах туса 
пынине полковник те, генерал та пӗлсе тӑнӑ. Хи- 
ееплесе ӑна час-часах „Иван Васильевич'1 тесе чӗн- 
нӗ. Пӗр наступлени умӗн вӑл хӑйне ротӑна яма йӑ- 
лӑнать, комбат ярасшӑн мар; юлашкинчен, ҫак нас- 
туплени вӑхӑтне ҫеҫ ротӑна яма килӗшет. Куракиа 
-пӗтӗм чаҫе малалла кайма чӑрмантаракан нимӗҫсен 
дзотне хупласа хурать. Ҫак геройла ӗҫе вӑл хӑйӗн 
пӗчӗк хӗрӗнчен ҫыру илнӗ хыҫҫӑн тӑвать. Нимӗҫсе- 
не пула тӑлӑха тӑрса юлнӑ пӗчӗк Клава ашшӗне: 
„Савнӑ атте, эсӗ халь нимӗҫсене пирӗн аннешӗн те, 
Юркӑшӑн та, Машӑшӑн та хыттӑн тавӑр“—тесе 
ҫырнӑ.

Ҫапла Леонид Агаков вулакансене чи ҫивӗч ла- 
ру-тӑрупа, чӗрене хумхантаракан тӗлпулусемпе ҫы- 
хӑнакан событисем патне илсе каять те, совет ҫын- 
нисем тӗлӗнмелле паттӑр ӗҫсене хӑйсен тӑванӗсен 
пурӑнӑҫӗшӗн, Совет ҫӗршывӗн ирӗклӗхӗшӗн тунине 
кӑтартать. Унӑн геройӗсем, хӑйсен чӗринче тӑван 
халӑхпа тӑван ҫынсен кунҫулӗсемшӗн, тӑшмана ку- 
райманлӑх ҫунса тӑнине пула, хӑйсене хӗрхенмесӗр 
ҫапӑҫаҫҫӗ. Тӑшмана курайманлӑх ӳснипе пӗрле вӗ- 
сенҫапӑҫури хастарлӑхӗ ӳсет; тӑван ҫӗршыва, тӑван 
халӑха, арӑмӗсемпеачисене, амӑшӗсемпе йӑмӑкӗсене 
пусмӑрлакан усал тӑшмана тавӑрасшӑн ҫуннипаттӑр 
ӗҫсем тума хастарлӑх ҫуратать. Тӑшмана курай- 
манни ӳссе пыни ҫинчен, салтаксем тӑшмана пӗтӗм 
чун вӑйӗпе курайми пулмасӑр ҫӗнтерме ҫуккине ӑн- 
ланса илни ҫинчен Сталин юлташ вӑрҫӑн малтанхи 
ҫулӗсенчех паллӑтуни—Леонид Агаковӑн произве- 
денийӗсем урлӑ пурӑнӑҫра курӑнать. Эпир вӑрҫӑра, 
социализмлӑ строя пула, социализмлӑ ҫӗршыв ҫын- 
нисем ҫӗнтернине пӗр минутлӑха та манма пулта- 
раймастпӑр. Ҫавӑнпа, сове!1 ҫыннин паттӑрлӑхӗпе 
геройлӑхӗн хӑйӗн ӑшӗнчи, Совет ҫӗршывӗнче ҫеҫ 
аталанма пултарнӑ шалти, психологиллӗ никӗсӗсене 
тӗплӗнтерех кӑтартасси пахаран та паха ӗҫ пулса 
тӑмалла. Ку енӗпе автор хӑйӗн ӗлӗкрехҫырнӑ „Пу- 
лемӗтчик юрлать" калавӗнче кӑшт нумайрах ӗҫ- 
ленӗччӗ.

„Вӗри чӗре“, „Старик № 33“, „Юрӑ пурӗпӗр ян- 
ранӑ“ калавсемпе „Вилӗмрен те вӑйлӑрах“ тата „Тӑ- 
ван юншӑн“ повӗҫсем тӑшман пусмӑрӗ айне пулнӑ 
совет ҫыннисен кӗрешӗвне кӑтартаҫҫӗ.

Произведенисенчи геройсен пурӑнӑҫӗпе кӗрешӗвӗ 
урлӑ эпир этем сӑпатне ҫухатнӑ нимӗҫ-фашист ҫа- 
рӗсем пирӗн чечекленекен ялсемпе хуласене ҫарат- 
са хӑварнине, ҫунтара-ҫунтара янине, унччен телей- 
лӗ те ирӗклӗ пурӑннӑ ҫынсене тискер пусмӑрлӑха 
кӗртсе янине,аскӑнчӑк нимӗҫсем пирӗн хӗрарӑмсене 
мӑшкӑл тунине, пирӗн ҫынсене этем шухӑшласа кӑ- 
лармалла мар майсемпе асаплантарса вӗлернине ку- 
ратпӑр. Ҫав тискер кайӑксем никама та хӗрхенмен: 
туяллӑ ватӑсене те. кӑкӑр ӗмекен ачасене те. Вӗҫен 
пӗртен-иӗр хапсӑиӑвӗ— сонет ҫыннисӗне пӗ г̂ӗрсе,

тепӗр пайне хӑйсен чурисем туса хурасси кӑна. 
Ҫав асапсем пире Хӗрлӗ Ҫар совет халӑхне—-ҫа- 
кӑнпа пӗрле тата ирӗке юратакан пӗтӗм тӗнчери 
халӑхсене те—пӗтесрен, чуралӑхран ҫӑлса хӑаарса, 
тӗнче исгорийӗнче калама ҫук пысӑк ҫӗнгерӳ тунй- 
не ялан асра тытма хушаҫҫӗ.

Нимӗҫсем совет ҫыннисем хушшинче предӑтель- 
сем шыранӑ; созет ҫыннисем, зӗсене темӗскерле май- 
па хистесен те, тӑван ҫӗршывшӑн тӑнӑ, уншӑн таса 
чӗрепе виле-виле выртнӑ. Сайра хутра нимӗҫсем 
хӑйсемшӗн ӗҫлекенсене Кузьма Битый („Ста- 
рик № 33“) пек вӑрӑхурах хушшинче, е унччен 
таҫта пытанса пурӑннӑ раскулаченнӑй Наума („Вӗ- 
ри чӗре“), е ӗлӗкхи шултра усламҫӑ Евстрат Пудов 
ҫемьинче („Вилӗмрен те вӑйлӑрах") тупма пултар- 
нӑ, анчах пирӗн ҫынсем предательсене пӗтере-пӗте- 
ре пынӑ.

Совет ҫыннисем, хӗвелтухӑҫнелле куҫма ӗлкӗрей- 
меннисем, нимӗҫсен тылӗнче вӗсене хирӗҫ вӑрҫӑ пу- 
шарне сарса яраҫҫӗ.

Партизансен кӗрешӗвне „Тӑван юншӑн“ повесть 
сарлакан кӑтартать.

Фронт хӗвелтухӑҫнелле куҫать. Яла нимӗҫсем ҫит- 
мен-ха, анчах хӗвелтухӑҫнелле каякан ҫулсене пур- 
не те татнӑ. Ҫакна илтсенех, ялти вӑйпитти арҫын- 
сенчен никам та юлмарӗ—вӗсем темле пӗр харӑс 
ҫухалнӑ. Ҫамрӑк Мурат вӗсене пурне те вӑрманта 
тӗлпулать: вӑйпитти арҫынсем ҫеҫ мар, ватӑ Мику- 
лай Мучи те, МТФ-ра ӗҫлекен Груша ятлӑ хӗр те, 
ытти ҫынсем те кунта иккен. Отряд /Чӳсет, хӑюллӑ 
операцисем туса ирттерет, нумай халӑха нимӗҫсен 
пусмӑрӗнчен хӑтарать. Кайран партизансен юхӑмне 
ертсе пыракан центрпа ҫыхӑнать.

Ку—йӗркелесе, ӳссе, анӑҫуллӑн кӗрешӳсем туса 
пыракан отряд. Унӑн организаторӗ тата командир^ 
Игнат Дубов пӗринче, амӑшӗпе тӗлпулсан, ҫапла 
каланӑ:

— Вӑрҫӑ, аннеҫӗм! Темле те пулма пултарать. 
Анчах хӑраса тӑрсан ӗҫ тухмасть вӗт. Кӗрешес пу- 
лать. Тӑшмана кашни утӑмрах пыра-пыра ҫапмалла, 
пӗр самантлӑха та сывлӑш ҫавӑрма памалла мар. 
Нимӗҫсем кунта пире чура тума килчӗҫ, анчах эпир 
чура пуласшӑн мар.

Ҫав сӑмахсеие вӗсем хисеплӗн пурӑнӑҫа кӗртсе 
пынӑ.

„Юрӑ пурӗпӗр янранӑ“ калавра нимӗҫсем йышӑннӑ 
ялта кашни каҫ пӗр хӗрарӑмӑн вӑйлӑ уҫӑ юрри халӑ- 
ха кӗрешӗве йыхӑрнине кӑтартнӑ. Ҫав хӗрарӑм ни- 
мӗҫ захватчикӗсен ӗмӗрӗ кӗскелни ҫинчен, Хӗрлӗ 
Ҫар ҫӗнтерӗвӗсем ҫинчен, Германие чуралӑха хӑва- 
ласа ярассинчен хӑтӑласси ҫинчен, т. ыт. ҫинчен те 
юрланӑ. Нимӗҫ коменданчӗ нумай йӗрленӗ ун хыҫ- 
ҫӑн, пӗр хӗрачана тытса, ҫакса та вӗлерет, анчах 
юрӑ пурӗпӗр янӑрать; кайран ку юрӑ ӳссе, парти- 
зансем яла ушкӑнпа юрласа килекен юрӑ пулса 
тӑрать.

Партизансен кӗрешӗвне кӑтартни ҫинчен калаҫнӑ 
чухне „Вӗри чӗре“ калав ҫинче кӑштах ча- 
рӑнма тивет.

Нимӗҫсем ял патне ҫывхараҫҫӗ. Ларис ятлӑ хӗр- 
арӑм патне унӑн ю лташ ӗ— ҫамрӑк учительница, 
Нина Филипповна пырса, чирлӗ амӑшне пӑхкалама 
ыйтать, хӑй вӑл ялтан тухса кайма хатӗрленет. Ла- 
рис унӑн амӑшне пӑхма пулать, анчах нимӗҫсем 
мӗнле те пулин сиен тӑвассине ӗненмест, ҫавӑнпа 
»лташеене те килтех юлма «ӗнет. Нина Филиппов-42



нӑпа Ларио хушшинче ак ҫакӑн пек калаҫу пулса 
иртет.

„—Никама тивмесен те мана ҫакаҫҫех. Пӗлетӗн 
вбт: эпӗ комсомолка, активистка, райком членӗ, икӗ 
пичче—фронтра, фашистсене хирӗҫ вӑрҫаҫҫӗ.

— Ун ҫинчен нимӗҫсем пӗлмеҫҫӗ-ҫке!
— Ялта пӗр сутӑнчӑк тупӑнатех.“
Ҫав сутӑнчӑк чӑнах та тупӑннӑ: вӑл Ларис упӑш- 

ки, хӑй инҫетрен килнӗ раскулаченнӑй пулнине арӑ- 
мӗнчен те пытарса пурӑннӑ Наум, нимӗҫсемпе пӗр- 
ле яла аркатаканскер; вӑлах учительница амӑшне 
ҫактарса вӗлерттерет. Ларис, упӑшки предатель 
пулнине пӗлсен, йывӑр ҫын пулнине пӑхмасӑрах, 
партизансене шыраса вӑрмана каять те, унта Нина 
Филипповнӑна та тупать.

Ларис малтан чунӗпе асапланнине, унтан пӗртен- 
пӗр тӗрӗс ҫул тупнине автор лайӑх кӑтартнӑ. Лари- 
сӑн чӗри чӑнахах вӗри, Анчах Лвриса пирвайхи 
плана тӑратнине пула, автор, хӑй сисмесӗрех, Рай- 
ком членне, активисткӑна, хӑйӗн чунне сыхлассишӗн 
ҫеҫ вӑрмана тарнӑ пек кӑтартса хӑварнӑ. Калӑпӑр, 
Лариспӳртӗнче чухне Нина Филипповна хӑйӗн тӗп 
шухӑшне вырӑнлӑ тесе шутламан. Пытанма кирлӗ 
мар чухне те хӑй кӗрешме шутланине, кӗрешнине 
кӑтартмаст|>-ҫке вӑл, ҫавӑн пекех автор та унҫинчен 
шарламасть. Ку кӑлтӑк астумасӑр пулнӑ, тейӗпӗр, ҫа- 
пахӑна пирӗн пит пӗчӗккӗ тесе шутлас. килмест. Мӗн- 
шӗн тесен, эпир пӑхакан произведенисенче тӗлпу- 
лакан ытти коммунистсемпе комсомолецсем те хӑй- 
сене ҫителӗклӗ кӑтартмаҫҫӗ. „Старик № 33“ калав- 
ри комсомолец-активист ҫинчен, вӑл партизан пул- 
нисӗр пуҫне, урӑх нимех те пӗлместпӗр. Вӗсем ма"л- 
ти ретре пынине, хӑйсен примерӗпе те, организа- 
торла ӗҫӗсемпе те халӑхӑн чунхавалне вӑйлантар- 
са пынине, массӑллӑ кӗрешӳре вӗсен авангардлӑ 
вӑйне курмасӑр иртсе кайни пурӑнӑҫа тӗрӗс курман- 
нипе танлашать.

Ватӑ коммунистка Варвара Васильевна геройла 
ӗҫсем тӑвать. Анчах,~ темшӗн, фронт^хӑйсен ялне 
ҫитсе, ун килне йывӑр аманнӑ Шӑмӑрш каччи Палю- 
ков пырса кӗриччен хӑй мӗн тӑвасси ҫинчен шу- 
хӑшламан, кӗтмен обстоятельствӑсене пула ҫеҫ кӗ- 
решӗве хутшӑнса каять. Апла пулни Варвара Ва- 
сильевнӑн ҫутӑ образне нимӗн чухлӗ те тӗкҫӗмлет- 
мест. Анчах автор вӑл коммунист иккенне пӗлтерчӗ 
пулсан, кӗтмен обстоятельствӑсӑрах та нимӗҫсем 
килсен мӗн тумалли ҫинчен пӗлнине кӑтарт- 
маллаччӗ.

Вӑрҫӑ ӗҫне хутшӑнса кайнӑ мирлӗ ҫынсем хуш- 
шинче тата ватӑ учитель Яков Иванович палӑрса 
тӑрать („Старик № 33“). Нимӗҫсем йӑлтах ҫунтарса 
сиктерсе хӑварнӑ ялта халӑх землянкӑсенче пурӑ- 
нать. Ватӑ Яков Иванович нимӗҫсен аллинче тӳсме 
ҫук асап курнӑ, ӑна нимӗҫсем, вилнӗ тесе, канава 
кӑларса пӑрахнӑ, ҫапах совет ҫыкнин ҫирӗплӗхне 
хуҫма пултарайман. Тӑшман шкула ҫӗмӗрнӗ вӑхӑтра 
вӑл хӑшпӗр кӗнекесене ҫӑлса хӑварнӑ. Халь вӑл, ни- 
мӗҫсене хӑвал^са янӑ хыҫҫӑн, ачасене землянкӑсен- 
че вӗрентсе ҫӳрет. Апла тума ӑна никам та хуш- 
ман, ӑна тӑван ҫӗршыва, таван халӑха вӗҫӗмсӗр

юратакан чӗри йывӑрлӑхсенчен хӑрамасӑр ӗҫлеме 
хушать.

„Салтак чунӗ“ ятлӑ калавра пӗр интереснӑй ка- 
лаҫу пур. Ҫамрӑк лейтенант калать: салтак тавра- 
шӗнче куҫҫуль пулма' пултараймасть, тет. Ватӑ ма- 
йор унпа килӗшмест: ӑна ответлесе, вут айӗпе 
чупакан хӗрарӑма ҫӑлма та май ҫук пек вӑхӑтра 
хӑй хумханни ҫинчен майор ҫапла калать: ,,Эпӗ, ва- 
тӑ салтак, хам пурӑнӑҫра тем те курнӑ ҫын, макӑреа 
ятӑм вӗт“. Майор сӑмахӗсем, пӗр енчен, Лео- 
нид Агакова хӑйне кӑштах тивеҫҫӗ. Ҫынсем макӑр- 
ма пултарнине кӑтартмалла ыар, теместпӗр эпир. 
Анчах калавсенче ҫӳҫентермелле, ӑшчике ҫавӑрса 
хурлантарма пултаракан событисене кӑтартнӑ чухне, 
автор хӑйӗн сӑмахӗсемпе сӑрӑсене вырӑнсӑрах шел- 
лет. Илер-ха Нина Филипповнӑна. Лариса вӑл амӑш- 
не пӑхма шантарса хӑварнӑ, ҫав Ларисах амӑшне 
ҫакса вӗлерни ҫинчен пӗлтерет. Ни макӑрмасть, ни 
хурланмасть Нина Филипповна. Е унӑн чӗри ырат- 
марӗ-ши, чунӗ хурланмарӗ-ши? Шӑмӑрш каччине 
Палюкова илӗпӗр. Вӑл хӑйӗн пурӑнӑҫне ҫӑлсахӑвар- 
нӑ хӗрарӑма тӗлпулать. Уншӑн хӗрарӑма мӗн тери 
тавтумалла пек, хӑйӗн амӑшӗпе тан шутламалла 
пек. Анчах вӗсем пӗр-пӗринпе курӑнӑҫнине автор 
ӑнсӑртран паллакан ҫынсен тӗлпулӑвӗ пек кӑна кӑ- 
тартать. Вӗсене тӗрӗссипе кӑтартсан, ҫын сӑнарлӑ- 
хӗ, унӑн характерӗ чакассинчен, унӑн чӗри хавша- 
кӑн курӑнассинчен хӑрамалли ҫук, йӑлтах урӑхла, 
ҫын хӑйӗн мӗнпур хӑватлӑхӗпе курӑнса тӑнӑ пу- 
лӗччӗ.

Ҫакӑнпа пӗрлех автор чӗрӗ образсен сӑн-питне 
кӑтартма тӑрӑшманнине паллӑ тумалла. Унӑн геро- 
йӗсем кӗрешеҫҫӗ, хӑйсене совет ҫӗршывӗн чи от- 
ветлӑ кунӗсенче чӑн-чӑн тивӗҫлӗ ӗҫсемпе кӑтартаҫҫӗ. 
Автор вӗсене тарӑн та ҫивӗч ситуацисемпе усӑ курса 
кӑтартнӑ пирки, калавсемпе повеҫсем интересвӑ, 
тытсан—вуласа тухмаеӑр пӑрахмалла мар, ҫавӑнпа 
вӗсене юратса вулаҫҫӗ. Ку—авторӑн творчествӑллӑ 
меточӗ, унпа вӑл вӑрҫӑчченех усӑ курма пуҫланӑ. 
Анчах прои?веденисенчи геройсем мӗнлескерсем 
вӗсем?—теее ыйтсан, эпир кашни геройӑн паттӑрла 
ӗҫӗсем ҫинчен каланисӗр пуҫне урӑх нимех те ка- 
лама пултараймастпӑр: вӗсен сӑн-пичӗ, характерӗсем 
тӗтререн аран-аран ҫеҫ палӑрса тухма пултараҫҫӗ. 
Валентин Катаевӑн, „Полк ывӑлне“ вуланӑранпа ну- 
май вӑхӑт иртрӗ, ҫапах унӑн сӑн-питне астума пул- 
таратпӑр. „Тӑван юншӑн“ повӗҫе вуланӑ чухне пи- 
рӗн ҫавӑн пекех Мурата курас килчӗ, анчах, тем 
пек тӑрӑшсан та, вӑл мӗнле сӑн-питлӗ, мӗнле харак- 
терлӑ ача пулнине пӗлеймҫрӗмӗр. Ытти образсем 
тӗлӗшпе те ҫавнах каламалла. Вулакансем хӑйсен 
юратакан геройӗсен чӗрӗ образӗсене нумайччен ас- 
тума пултарччӑр тесен, ҫав образсене ҫывӑхрах ил- 
се кӑтартни кирлӗ.

Отечественнӑй аслӑ вӑрҫа ҫӗнтерӳллӗн вӗҫлесе, 
совет халӑхӗ аслӑ ӗҫсен ҫӗнӗ планӗпе ӗҫлеме ты- 
тӑнни—писательсен умне тата пысӑкрах, тата ответ- 
лӑрах задачӑсем лартать. Ҫак ҫӗиӗ тапхӑрта вула- 
кансем Л. Агаковран тата лайӑхрах произведенисем 
кӗтеҫҫб.

Г. АЛЕНДЕИ.

ПУРӐНӐҪА ТӖРӖС МАР НӐТАРТАКАН ПЬЕСА
(Иван Вашки ҫырнӑ „Сапют хыҫҫӑн“ пьеса пирки)

Аслӑ ҫӗнтерӳ кунӗ. Историре халиччен пулман 
ҫбнтерӳ кунб! Кам кбтмен-ши ӑна? Кам ӗмбтлен- 
мен-ши вӑл килессе? Нӳрлӗ окопра-и, капмар завод 
дехӗсенче-и, колхоз хирӗнче-и,—аслӑ тӑван ҫӗршывӑн 
пур кӗтесӗсенче те пӗтӗм совет халӑхӗ куллен-кун 
ӗмӗтленсе кӗгсе пурӑннӑ ӑна. Вӑл ӗмӗте пурӑнӑҫлас- 
шӑн совет халӑхӗ йывӑрлӑх чӑтнӑ, асап тӳснӗ! 
Ҫитрӗ вӑл, ҫитрӗ тӑватӑ ҫула яхӑн кӗтнӗ ӗмӗт. 
Еҫпе, юнпа, пурӑнӑҫа^шеллемесӗр ҫапӑҫса илнӗ исто- 
риллӗ ҫӗнтерӳ кунӗ. Мӗн тери пысӑк уяв, ниҫта 
шӑнӑҫайми савӑнӑҫ! Ҫӗнтерӳҫӗсен, совет ҫыннисен, 
уявӗ.

Чӑн пурӑнӑҫра вӑл уява мӗнле кӗтсе илнине, ҫын- 
сен чӗринче вӑл кун иксӗле пӗлми савӑнӑҫ вӗресе 
тӑнине кашниех пӗлет.-Ҫапӑҫу хирӗнче тупӑсемпе 
танксем, самоходкӑсем, повозкӑсем хӑмач ялавсемпе 
эрешленнине, пӗр-пӗрине палламан салтаксем, офи- 
церсем ыталашса чуптунине, пӗрне-пӗри чунран са- 
ламланине курнӑ нумайӗшӗ. Ҫаплах пулнӑ вӑл ин- 
ҫетри тылра та.

Анчах урӑхла, чӑн пурӑнӑҫри пек мар, кӗтсе 
илеҫҫӗ-мӗн ку уява „Салют хыҫҫӑн" пьесӑри герой- 
сем. Сасартӑках малалла каймӑпӑр, пӗрремӗш па- 
йӗнче пулса иртекен ӗҫсем ҫинче чарӑнса тӑрӑпӑр 
кӑштах, мӗншӗн тесен ку пайри ӗҫсем шӑп ҫӗнтерӳ 
кунӗ пулса иртеҫҫӗ, ҫавӑнпа та вӗсем, пирӗн шутпа, 
уяв кунӗшӗн характерлӑрах пулма тивӗҫ. Ҫавӑнпа 
та вӑл ӗҫсене эпир, автора кӳрентерес шухӑшпа мар, 
об“ективлӑ куҫпа пӑхса тухма тӑрӑшӑпӑр.

Вӑрҫӑ пӗтнӗ ӗнтӗ. Мускав салючӗн кӗрлевӗ аслӑ 
тӑван ҫӗршыва нихӑҫан пулман, миллионсен чӗрине 
шӑнӑҫайми савӑнӑҫ ҫинчен, историллӗ ҫӗнтерӳ ҫин- 
чен хыпарлать. Артиллерист-полковник Марченко 
фронтра-ха. Таврӑнман. Мускавра унӑн арӑмӗ, 
Клавдия Фирсовна, хӑйӗн хваттерӗнче пӗчченех пу- 
рӑнать. Ҫак хваттере, полковник Марченко хваттерне, 
суйласа илнӗ ӗнтӗ автор аслӑ уява мӗнле кӗтсе 
илсе ирттернине кӑтартма. Ҫак хваттере кӗрен-тухан 
ҫынсен шухӑш-кӑмӑлӗ, ӗмӗчӗсем, чӑтса ирттернисем 
урлӑ курас пулать ӗнтӗ зрителӗн совет хӑлӑхӗн 
аслӑ савӑнӑҫне. Эпир мӗншӗн капла каланине ву- 
лакан ӑнланать пулӗ? Вӗт автор ирӗкне пула, эпир 
вӑл савӑнӑҫа ҫак хваттерсӗр пуҫне, урӑх ҫӗрте пурӗ- 
пӗр курма, туйма пултараймастпӑр! Калакансем 
тупӑнӗҫ. ,Автор пьесине урӑх тӗллевпе, урӑх шухӑшпа 
ҫырнӑ, салют хыҫҫӑнхи савӑнӑҫа кӑтартас тӗллев 
пулман ун“ тейӗҫ. Апла пулсан та, пирӗн ҫакна ка- 
лас килет: Марченко хваттерне кӗрен-тухан ҫынсем 
(геройсем) пӗлӗт ҫинчен ӳкмен. Вӗсем—Совет ҫӗр- 
шывӗнче пурӑнакан совет ҫыннисем. Нумайӗшӗ вӗ- 
сенчен, автор каланӑ тӑрӑх, юнне шеллемесӗр тӑш- 
манпа ҫапӑҫнӑ, ҫак уява кӗтнӗ. Савӑнӑҫӑн вӑйлӑ та 
иксӗлми хумӗ вӗсен чӗрисене тивмесӗр, хускатмасӑр 
иртсе кайма пултарнӑ тесен, кам ӗненӗ?

Ку уява савӑнмасӑр ирттерсе янӑ ҫынсемте пулнӑ 
гет пулсан автор, эппин, вӗсем совет ҫыннисеммар, 
пирӗн тӑшмансем. Анчах автор рекомендацийӗ 
гӑрӑх, ҫыннисем пурте совет ҫыннисем, вӗсен хуш- 
шинче хӑшпӗр ҫитменлӗхлисем пур пулсан та. Ҫа- 
вӑнпа та куракансен ыйтма права пур:—Кӑтарт пире 
:овет ҫӗршывӗнчи совет ҫыннисен чӑн-чӑн савӑнӑҫне,

чӑн-чӑн пурӑнӑҫне! Ку ыйтӑва эпир шухӑшласа кӑ- 
ларман, ӑна пурӑнӑҫ хӑй кӑларса тӑратать.

Анчах, автор кӑтартнӑ тӑрӑх, историллӗ ҫӗнтерӳ 
кунӗ пьесӑри геройсене телейпе савӑнӑҫ кӳрей- 
мест-мӗн. Нумайранпа ӗмӗтленсе, кӗтсе пурӑннӑ 
аслӑ ҫӗнтерӳ, иксӗлми савӑнӑҫпа телей кӳрес вы- 
рӑнне,вӗсен пурӑнӑҫне мӑкӑлтать иккен, кӑмӑлӗсене 
хуҫать, инкек ҫуратса парать. Пирӗн сӑмах
пушӑ ан пултӑр тесе, эпир ӑна пьеса геройӗс.ен 
пурӑнӑҫӗнчи характерлӑ тӗслӗхсемпе ҫирӗплетӗпӗр. 
Хисеплӗ полковник Марченко, кӗмӗл ҫӳҫ пӗрчиллӗ, 
кӑкӑр тулли орденлӑ полковник Марченко арӑмне, 
Клавдия Фирсовнӑна, илсе пӑхар. Ҫав тери хисеплӗ 
упӑшкан арӑмӗ те йӗркеллӗ хӗрарӑм нулма тивӗҫ ӗнтӗ. 
Пьеса тӑрӑх паллӑ, вӑрҫӑччен Марченкопа Клавдия 
Фирсовна пӗр-пӗрине килӗштерсе, кӑмӑллӑ пурӑннӑ, 
пӗр-пӗрине кӗвӗҫме тума сӑлтав-мӗн пулман Еӗсен 
хушшинче. Марценкона хӑйне илсе пӑхсан та, тӳрех 
каламалла, пули-пулми хӗрарӑмпа ҫав тери нумай ҫул 
хушши чӑкӑлташса пурӑнас ҫын мар вӑл. Апла пулсан, 
Марченкопа Клавдия Фирсовнӑна пӗр пек шухӑш-кӑ- 
мӑл, пӗр евӗрлӗ пурӑнӑҫ интересӗ пӗрле пурӑнтарнӑ, 
алран ал тытӑнса пурӑнӑҫ ҫулӗ тӑрӑх уттарнӑ, пӗр- 
пӗринехисеплеттернӗ, кӑмӑллаттарнӑ. Ҫапла пурӑннӑн 
туйӑнать, пирӗншӗн пулсан, ҫак хисеплӗ мӑшӑр вӑр- 
ҫӑччен. Ахальрен мар ӗнтӗ вӗсем пӗр-пӗринпе ҫӳҫ- 
пӗрчисем кӗмӗллениччен пурӑннӑ та. Анчах автор— 
сӑлтавӗ пур-и, ҫук-и—вӗсене урӑхла пурӑнтарма 
шут тытать. Упӑшкй фронта тухса кайсан, Клавдия 
Фирсовна (тем сӑлтавпа-ҫке?) ют арҫынсемпе ай- 
кашса ҫӳреме тытӑнать. Ҫак, автор ирӗкӗпе, тӳр 
пурӑнӑҫ урапи ҫинчен ӳкнӗ хӗрарӑма вӑрҫӑ пӗтни, 
ҫӗнтерӳ кунӗ килни, паллах, савӑнӑҫ кӳме пулта- 
раймасть. Халь ӗнтӗ уншӑн „урӑх норма пуҫланагь*. 
Мӗншӗн тесен ,хӑй (упӑшки) килме пултарать!“. 
Хӑйне-хӑй тыткалани енчен илсе пӑхсан, Клавдия 
Фирсовнӑна ниепле те пирӗн ӗмӗрте пурӑнакан хӗр- 
арӑм шутне хума ҫук, ӑна таҫти архивран, капи- 
тализм пуҫпулнӑ ӗмӗрсенчен сӗтӗрсе кӑларнӑ, тейӗн! 
Ҫак хӗрарӑма пурӑнӑҫ условисем ҫапла пурӑнтараҫҫӗ, 
имӗш?! вКоммерци ӗҫӗ: юрамасан сӑра та илеймӗн1“ 
тет вӑл. Пирӗн ҫӗршывра, совет ҫӗршывӗнче суту- 
илӳ ӗҫӗ Клавдия Фирсовна каланӑ принцип ҫинче 
тытӑнса тӑманнине кирек кам та пӗлет пулсан та, 
автор Клавӑна ҫапах та ҫапла сӑмахлаттарма хӑять.

Савӑнӑҫ мар, инкек ҫине синкек килсе тухать 
пьесӑри геройсемшӗн ҫак аслӑ уяв кунӗнче. Пол- 
ковник Марченко адъютанчӗ (тӗрӗсрех—ординарецӗ 
ӗнтӗ) пулса пурӑннӑ старшина Чуваков фронтран 
тавӑрӑннӑ май Марченко хваттерне, унӑн арӑмӗ 
Клавдия Фирсовна патне кӗрсе тухма шут тытать, 
имӗш. Анчах савӑнӑҫлӑ тӗлпулу кӗтмест ку хват- 
терте фронтовик Чувакова. Хӑй килте ҫук чухне 
хваттере уҫса кӗнӗ старшина Чувакова Клавдия 
Фирсовна кӑнтӑр кунӗнчех вӑрӑ вырӑнне хурать. 
Чуваков ӑнлантарни-мӗнне уямасӑрах, вӑл ӑна ко- 
мендатурӑна ӑсатать.

Ҫапла, чӑкӑлтӑшлӑ, урӑм-сурӑм иртет пьееӑри 
геройсемшӗн чи аслӑ уяв, чи пысӑк савӑнӑҫ кунӗ.

Ӑнӑҫлӑ мар иккен ку кун ытти геройсемшӗн те. 
Ҫамрӑк та талантлӑ изобретатель Архипов, ӑнсӑртран 
тенӗ пек, хӑй савнӑ хӗрне Анюка тӗлпулать. Мӗн44



тери савӑнӑҫла [гулмалла ӗнтӗ пӗр-пӗрййе юрата-1 
кан ҫамрӑксемшӗн ҫак вӑрҫӑ пӗтнӗ хыҫҫӑнхи тӗлпулу! 
Ҫитменнине тата, ку тӗлпулу ахаль кун мар, салют 
хыҫҫӑн, аслӑ ҫӗнтерӳ кунӗ килсе тухать. Ҫук, те- 
лейлӗ мар иккен ку кун Архиповпа Анюкшӑн. 
Анюк хӑй савнийӗ вӑрҫӑ вӑхӑтне фронтра мар, 
Мускавра, салют паракан артиллерис.т пулса ҫеҫ 
ирттернине, вӑл ун патне: эпӗ действующи ҫарта, 
тесе ултавлӑ ҫырусем ҫырса тӑнине пӗлет. Ку 
хыпар, Анюкшӑн пулсан, уяр кун кӗтмен аҫа ҫапнӑ- 
нах туйӑнать. Ӑҫтан хисеплетӗр, юраттӑр ӗнтӗ вӑл 
хӑйне намӑса пӗлмесӗр улталаса пурӑннӑ йӗкӗте?! 
Отечественнӑй аслӑ вӑрҫӑ кунӗсенче совет ҫыннисем 
фронтра та, тылра та пӗр ӗҫ, хисеплӗ ӗҫ, Тӑван 
ҫӗршыва тӑшманран хӳтӗлес ӗҫе тунине, пӗтӗм 
совет халӑхӗ пӗр пулса тӑшмана ҫӗнтересшӗн ҫа- 
пӑҫнине пӗлет кашниех. Анчах Архиповшӑн пулсан, 
Мускавра салют парса пурӑнма тӳр килни хисеп- 
сӗр, тивӗҫсӗр ӗҫ, ун шухӑшӗпе, фронтрисем ҫеҫ чӑн- 
чӑн усӑллӑ ӗҫре пулнӑ, подвиг тунӑ. Ҫак тӗрӗс мар 
ӑнлану, хӑйне хӑй нимӗн вырӑнне хуманни, хӑй 
ӗҫне тивӗҫлӗ хак хума пӗлменни асаплантарать те 
ӗнтӗ тӳр чунлӑ Архипова. Аслӑ ҫӗнтерӳ кунӗнче 
ҫакна пула ӗнтӗ чӗрре кӗрсе кайма тивет те вӗсен 
Анюкпа. Ҫавӑншӑн, пуринчен ытла хӑйне улталанӑ- 
шӑн, хирӗҫсе каять унпа Анюк, шанми пулать. Ку 
сӑлтав кӑна мар хирӗҫтерет ха вӗсене. Хирӗҫӳ вӑй- 
лӑрах, тарӑнтарах пултӑр тесе, автор урӑх ситуади 
те шухӑшласа кӑларма ӳркенмест. Архипов авлан- 
ман-туман ҫӗртенех авланнӑ ҫын пек пулса тухать, 
ҫитменнине тата хисеплӗ Марченко полковник арӑмне 
качча илнӗ пек пулса тухать. Ку никӗссӗр сӑлтав 
чӑн та хирӗҫӳве вӑйлатать, тарӑнлатать. Ку сӑлтава 
пула Архиповӑн Анюк тӑшманӗ ҫеҫ мар, Марченко 
полковник тӑшманӗ те пулса тӑма тӳр килет. Пал- 
лах ӗнтӗ, ҫавӑн пек обстановкӑна лекнӗ геройсен 
вӑрҫӑ пӗтнӗ ятпа, аслӑ ҫӗнтерӳ кунӗ ҫитнӗ ятпа 
пӗтӗм совет халӑхӗн савӑнӑҫӗпе савӑнма шухӑшӗ те, 
вӑхӑчӗ те ҫук пулса тухнинчен нимӗн тӗлӗнмелли 
те ҫук. Халь ҫеҫ киле таврӑннӑ Марченко полков- 
никӗн уява чӑн совет ҫыниилле ирттерес кӑмӑлӗ те 
ҫук марччӗ, анчах инкек! Хисеплӗ арӑмӗ Клавдия 
Фирсовна хӑйне улталаса пурӑннине пӗлме тӳр 
килни унӑн савӑнӑҫне самантрах хупласа хурать, 
вӑл „скульптура?!“ пек хытса тӑрать, ун аллинчен 
хаклӑ эрех кӗленчи тухса ӳкет. Ытла пит час, ҫын 
сӑмаххи урлах, арӑмӗпе тӗлпулса калаҫмасӑрах ӗмӗр- 
лӗхе уйӑрать вӑл хӑйне нумай ҫул хушши хи- 
сеплесе пурӑннӑ арӑмӗнчен, Клавдия Фирсовнӑран. 
Ку ӗнтӗ уррӑн шухӑшлама пӗлекен ҫынсемшӗн ӗнен- 
мелле япала мар.

Пирӗн резюме ҫакӑн пек: чӑн-чӑн пурӑнӑҫри пек 
мар кӗтсе илеҫҫӗ „Салют хыҫҫӑн" пьесӑри геройсем 
аслӑ уяв кунне. Апла пулсан, тӳррипе калама тивӗҫ, 
пирӗн ҫӗршыври чӑн-чӑн пурӑнӑҫа автор пире 
авӑнчӑк тӗкӗр витӗр, нумай енчен пӑсса, мӑкӑлтаса 
кӑтартать.

Сӑмах пуҫланӑ май, пьесӑри уйрӑм геройсен об- 
разӗсем пирки те кӑштах калаҫма килет пулӗ. 
Характерлӑ-и вӗсем пирӗн вӑхӑтшӑн, вӗсенче паянхи 
совет ҫыннине, тӑшмана аркатса тӑкнӑ хыҫҫӑн пӗтӗм 
чун-хавалӗпе мирлӗ пурӑнӑҫа аталантарма тытӑннӑ 
совет ҫыннине куратпӑр-и эпир?

Лейтенант Архипов, автор шухӑшӗпе лайӑх 
ҫын, чӑн чӑи совет ҫынни, хӑйӗн ӗҫне чун-чӗререн 
юратакан талантлӑ, пултаруллӑ изобретатель. Вула-

каншӑн паллӑ ӗнтӗ, Архнпов пек ҫынсемшӗн пул- 
сан, пирӗн ҫӗршывра ҫул уҫӑ, ун пек ҫынсен та- 
лантне, пултарулӑхне чечекленме кирлӗ пек усло- 
висем пурте пур. Ҫавӑнпа ӗнтӗ пирӗн условисенче 
халӑх хушшинчен тухнӑ талантсем, пултаруллӑ ҫын- 
сем Сталинла Конституци хӗвелӗ ӑшшинче епле 
вӑй илнине, вӗсен пултарулӑхӗ ҫӳл тӳпене ҫити 
ҫӗкленнине, вӗсене государство, халӑх, ҫывӑх юлта- 
шӗсем ҫывӑх тусла пулӑшса пынине кӑтартса пани 
харектерлӑ пулма тивӗҫ. Урӑхларах каласан, пурӑнӑҫ 
ыйтнӑ тӑрӑх, автора пирӗн тапхӑршӑн, сталинла 
саманашӑн характерлӑ изобретатель, ученӑй образне 
кӑтартса парас енӗпе питӗ те пархатарлӑ ӗҫ тума 
май пулнӑ, тесшӗн эпир. Анчах та, тӳрех каламалла: 
автор ку тӗлӗшпе йӑнӑш ҫул ҫине тӑнӑ. Вашки кӑ- 
тартса панӑ изобретатель, ученӑй образӗ, пирӗн са- 
манашӑн характерлӑ образ мар. Архипов пек изо- 
бретательсем, обществӑран, халӑхран, хӑй юлташӗ- 
сенчен татӑлса пурӑнакан талантсем пирӗн ӗмӗрте 
мар, капитализм пуҫ пулнӑ обществӑра пулма пул- 
тарнӑ тесен тӗрӗсрех пулӗ. Капитализмлӑ общест- 
вӑра халӑх хушшинчен тухнӑ талантсене валли ҫул 
пулман, ҫавӑнпа та вӗсем, обществӑра пӗчченскер- 
сем, никамран хӳтлӗх, пулӑшу курманскерсем, 
аталанма мар, урӑхларах, хӑйсен тертлӗ ҫулӗпе утса 
тухма вӑй ҫитереймесӗр, е пуҫламӗшӗнчех, е ҫурма 
ҫула кармашса ҫитсен, сӳннӗ. Ҫапла пулнӑ ҫавӑ 
ӗмӗрти халӑх таланчӗсен шӑпи. Темшӗн-ҫке, Вашки 
хӑй геройне, пирӗн ӗмӗрти герой тӑвас тенӗ ҫӗр- 
тенех, ҫав капитализм ӗмӗрӗнчи талантлӑ изобрета- 
тельсемшӗн характерлӑрах тертлӗ ҫул ҫине кӑларса 
тӑратать, ӑна ҫав тертлӗ ҫулпа уттарать. Лейте- 
нант Архипов пирӗн куҫ умне эпир пурӑнакан кун- 
сенчи талантлӑ изобретатель пек мар, мӗскӗн те 
телейсӗр, обществӑра пӗр пӗччен тӑрса юлнӑ ҫын 
пек тухса тӑрать. Апӑрша! тес килет Архипова. 
Тепӗр тесен, мӗскӗн пулмасӑр! Вӗт унӑн хӑй юратнӑ 
ӗҫне тума ӗҫ вырӑнӗ те пулин ҫук, экспериментсем 
тума кирлӗ условисем ҫинченсӑмах та хускатмӑпӑр. 
Таврари обстановка, таврари условисем Архипова 
мӗн тери хӗснине, вӑл ялан пӗччен, ялан вӑрт- 
тӑн, вӑрӑлла ӗҫлени кӑтартса парать ■ пулӗ, 
тетпӗр эпир. Калакансем тупӑнӗҫ каллех: „Архи- 
пов—ҫынни ҫавӑн пекрех, характерӗ ҫаплалла унӑн“ 
тейӗҫ. Характерӗ-мӗнӗ пирки калаҫма кирлехте мар 
пулӗ, мӗншӗн тесен, действи тӑрӑх эпир Архипов 
мӗнле ҫыннине хамӑрах куратпӑр. Вӑл хӑйӗн изо- 
бретенийӗ, вӑрттӑн ӗҫӗ пирки Марченко полков- 
никпе калаҫасшӑн ҫуннине кирек кам та курать 
пулмалла. Анчах вӑл тӑрӑшни, автор кӑларса тӑ- 
ратнӑ сӑлтавсене пула, кӑлӑхах. Нимӗн те каламӑ- 
пӑр кун пирки: асаплӑ, тертлӗ ҫамрӑк талант Архи- 
повӑн ҫулӗ! Мӗн-мӗн кӑна асаплантармасть пулӗ ӑна! 
Пӗр енчен, вӑл хӑйне пӗччен ӗҫлеме услови ҫук- 
кипе пӑшӑхать, тепӗр енчен—эксперимент тунӑ май 
хӑйӗн авторитетне ҫухатни кулянтарать ӑна, тата 
хӑй юратнӑ хӗрӗ умӗнче шанчӑкран тухни, вӑл 
ӳкӗте кӗме пӗлменни ыраттарать ун чӗрине, чи 
юлашки—Марченко полковник хӑйпе калаҫманни, 
ҫавна пула хӑйӗн изэбретенийӗ сая кайма пулга- 
расран хӑрани асаплантарать мӗскӗне!

Аҫта, пирӗн ҫӗршывӑн хӑш кӗтессинче курнӑ-шч 
автор пирӗн условисенче ҫамрӑк талантсен ҫулне 
Янушин пек ,хура этемсем” картласа, пӳлсе пы- 
нине? Мӗнле ҫамрӑк талантӑн ӗҫӗ ӑнассипе ӑнмассм 
пӗр ҫынран (Марченко полковник пулман пулвач

Архипов ӗҫне хаклама пултаракан урӑх ҫын ҫук 
пек туса кӑтартнӑран калатпӑр ӗнтӗ кӑна) килсе 
тухнине курнӑ-ши автор пирӗн ҫӗршывра ?!.. Архипова 
чӑнна кӑлараканни, Янушик маскине сӗвсе пӑра- 
хаканни, Прокоҫ тейӗпӗр. Анчах кам-ха Прокоҫ? 
Вак-тӗвек спекулянт, кивӗ тӗнче ҫӳп-ҫапӗ, „мистер“, 
„фирма“ сӑмахсемпе тӗлсӗр перкелешсе ҫӳрекен 
ҫапкаланчӑк. Ҫавӑн пек ҫапкаланчӑксенчен те, хӑш 
чухне, килет имӗш пирӗн ҫӗршыври ҫамрӑк талант- 
сен шӑпи телейпе вӗҫленесси. Ҫапла кӑтартать пире 
автор. Апла пулсан, пирӗк ҫӗршыври чӑн-чӑн пурӑ- 
нӑҫ ҫинчен элекленисӗр пуҫне урӑх мӗн пур-ши 
ҫапла кӑтартнинче?! Пирӗн шухӑшпа, кӑна урӑхла 
ӑнланма йывӑр, майӗ те ҫук.

Марченко полковник ҫинчен те сӑмах хускатма- 
сӑр иртме йывӑр. Автор шухӑшӗпе, Марченко 
образӗ—идеаллӑ образ, чӑн-чӑн совет ҫыннин образӗ. 
Ҫук, хӑйӗн интересне общество интересӗнчен ҫӳле 
хуракав ҫынна идеаллӑ ҫын теме пултаратпӑр-ши 
эпир? Пирӗн саманари совет ҫынни общество 
интересне хӑй интересӗнчен ҫӳле хунипе харак- 
терлӑ та. Анчах Марченко пирӗн умма шӑпах 
урӑхла тухса тӑрать. Сӑлтавпа-и, сӑлтавсӑр-и, пу- 
рӗпӗрех, Марчейко полковник Архипов лейтенанта 
хӑйӗн чи тискер тӑшманӗ вырӑнне хурать, ӑна 
хӑйӗн арӑмне туртса илнӗ арҫын тесе шутлать. Ҫак 
сӑлтава пула вара, вӑл Архипова хӑй патне ҫыв- 
хартмасть, чи кирлӗ ӗҫ пулсан та, унпа калаҫмасть. 
Архипов унпа, артиллери ӗҫӗнчи специалистпа ка- 
лаҫнӑ пек, калаҫасшӑн пулсан та—вӑл ӑна, хӑй звани 
тӗлӗшпе аслӑрах пулнӑ май, ним мар аяккалла сирсе 
ярать. Архиповӑн интересне, хӑйӗн-и вӗсем, об- 
щество интересӗ-и, шута хумӑсть, пур ӗҫе те хӑй 
виҫипе, кӳреннӗ, тарӑхнӑ ҫын виҫипе виҫет. Паллах 
ӗнтӗ, ҫавӑн пек ҫынна эпир пур енчен те ҫирӗп, 
совет ҫыннинче пулма тивӗҫ пахалӑхсемлӗ ҫын теме 
пултараймастпӑр. Тепӗр енчен илсе пӑхсан та, 
Марченкора ҫитменлӗх ҫук мар. Чӑнлӑха вӗҫне ҫи- 
тиччен шырама юратман ҫын та теес килет 
ун ҫинчен. Арӑмӗ хӑйне чӑнах пӑрахнине те, Архипов 
чӑн та чӑнах хӑй тӑшманӗ, е тӑшманӗ маррине те 
пӗлесшӗн тӑрӑшмасть вӑл, ку ыйтупа, вӑл хӑйӗн 
чӗрине ыраттарать пулин те, интересленмест.

Архиповӑн савнӑ хӗрне Анюка илсе пӑхар. Автор 
ӑна, чӑн та ӗнтӗ, пур енчен те тивӗҫлӗ хӗр пек кӑ- 
тартма тӑрӑшать. Анчах та, кӑлӑхах автор тӑрӑшни. 
Хӑйне хӑй тыткалас енӗпе вӑл Марченкоран ни- 
мӗнпе те уйӑрӑлса тӑмасть. Архипов айӑплӑ-и, 
айӑплӑ мар-и, ӑна-кӑна тӗплӗн пӗлме тӑрӑшни ҫук 
унӑн, никӗссӗр принципне пула вӑл Архипова мӗн 
пьеса вӗҫне ҫитичченех аяккалла-сире-сире ярать. 
Ӑнланӑвӗсем те унӑн—совет хӗрӗн ӑнланӑвӗсем мар. 
Унӑн шухӑшӗпе, тӑван ҫӗршывшӑн ҫапӑҫма кайнӑ 
совег ҫыннисем пуринчен малтан тӑван ҫӗршыва 
хӳтӗлеме мар, орден илесшӗн ҫапӑҫӑва тухнӑ, имӗш. 
Ку вӑл Ар.хииова тӗлпулнӑ тӗлпулманах... „Кала... 
хӑҫан Кремӗле кӗмелле сан?“ тесе ыйтнинчен те пит 
аван курӑнса тӑрать. Вӑрҫӑ вӑхӑтӗнче кашни совет 
ҫынни, фронтра-и вӑл, тылра-и, тӑшмана ҫӗнтерес 
ӗҫе мӗн пама пултарнине йӑлт панӑ, тетпӗр эпир. 
Анюк ку чӑнлӑха урӑхла ӑнланать, имӗш. Архипов 
Мускавра ҫеҫ вӑрҫӑ вӑхӑтне ирттернине пӗлсен, вӑл 
нимӗнле орден та илейменнине пӗлсен—вӑл унтан 
аяккалла пӑрӑнать те. Тӗлӗнмелле шухӑш Анюк пу-

ҫӗнче. Ку шухӑш, пирӗн шутпа, АнюК пуҫне автор 
хутшӑнмасӑр кӗрсе вырӑнаҫманах. Архипова вӑл 
ҫапла калать: вМӗн аташатӑн ара? Мӗн тери тӑ- 
рӑшса вӗрентӗн те—ҫарта пӗтӗмпех сая кайтӑр-и? 
Ҫук, Илюш, эсӗ шӳтлетӗн"... Апла, эппин, пирӗн 
Совет ҫарӗнче вӗреннӗ ҫынсем хӑйсен пӗлӗвне сая 
анчах яраҫҫӗ. Ку шухӑш сиенлине, совет ҫыннин 
шухӑшӗ маррине, вулакан ӑнлантармасӑрах ӑнланма 
тивӗҫ.

Пур образсем ҫинче те чарӑнса тӑмӑпӑр. Пӗтӗ- 
мӗшпе илсе каласан, пьесӑри геройсем пӗр-пӗрин- 
чен, „улми йывӑҫҫинчен аякка ӳкмест* тенӗ пек, са- 
хал уйӑрӑлса тӑраҫҫӗ. Пурте вӗсем ҫитменлӗхлӗ, пӗ- 
рине те чӑн-чӑн сове'т ҫынни теме ҫук вӗсене. Вӗ- 
сен пурӑнӑҫӗ пӗр-пӗриве шанманни ҫинче никӗсленсе 
тӑрать. Илер Янушина, илер Шоринӑна, Кулинене 
илер, Прокоҫа—пурте вӗсем вӑрӑлла вӑрттӑн йӑп- 
шӑнса ҫӳреҫҫӗ, ҫын мӗн калаҫнине вӑрттӑн итлесе 
ҫӳреҫҫӗ. Ҫавӑн пек пурӑнакан ҫынсем созет общест- 
винче пурӑнаҫҫӗ, тет, пулсан автор, паллах ӗнтӗ, вӑл 
совет саманинчи чӑн-чӑн пурӑнӑҫ ҫинчен элек сарни 
пулать.

Элек ҫинчен калатпӑр пулсан, каласа хӑварас пу- 
лать ҫакна та: автор Совет Ҫарӗн пурӑнӑҫне пӑсса 
кӑтартать. Элеклет вӑл ун ҫинчен. Ку тӗрӗссине ыт- 
ти пайсенчи действисене илмесӗрех, полигонри пурӑ- 
нӑҫа епле кӑтартнине илсе пӑхниех аван кӑтартса 
парать, тесшӗн эпир. Ӑҫта, Совет Ҫарӗн хӑш ча- 
ҫӗнче, курнӑ-ши автор хӑй кӑтартнӑ артполигонри 
пек йӗркесӗрлӗхе, дисциплинӑсӑрлӑха?!Кунта стрель- 
ба ирттернӗ вӑхӑтра орудирен перекенни (Янушин) 
тӗле тивретейменскер, канав тӑрӑх вӑрттӑн тухса 
тарма пултарать, кунта Чуваков старшина Архипов 
лейтенантран куҫкӗретех мӑшкӑлама пултарать, 
лейтенант Янушин тӗлли-паллисӗр полигон тӑрӑх 
юртса ҫӳреме пултарать, кӗҫӗнни аслине пӑхӑнас, 
хисеплес йӑла та тухса ӳкнӗ ку артполигон пурӑнӑ- 
ҫӗнчен. Ҫавӑн пек курӑнать Совет Ҫарӗн пурӑнӑҫӗ Ваш- 
ки сӑрласа кӑтартнӑ картинӑра. Чӑн-чӑнСовет Ҫарӗн 
пурӑнӑҫӗ тӗнчери ытти ҫарсенчи пурӑнӑҫран калама 
ҫук ҫӳлте тӑракан дисциплинӑпа, йӗркелӗхпе, ҫӳлте 
тӑракан культурӑпа, никам ҫӗнтерейми вӑйӗпе, тех- 
никипе уйӑрӑлса тӑнине халь ӗнтӗ, уйрӑмӑнах Оте- 
чественнӑй аслӑ вӑрҫӑ ҫӗнтерӳпе вӗҫленнӗ хыҫҫӑн, 
кашни совет ҫынни пӗлет, Тӗрӗс мар кӑтартнӑ Ваш- 
ки Совет Ҫарӗн чӑн-чӑн пурӑнӑҫне, Совет Ҫарӗн ҫын- 
нисене.

Юлашкинчен эпир ҫакна каласа хӑварасшӑн. Ваш- 
ки чӑваш совет драматургийӗнче ҫамрӑк автор. „Са- 
лют хыҫҫӑн“ пьесси унӑн пирвайхи пьесси. Ку 
пьесӑна вӑл ӑнӑҫсӑр, сийенлӗ пьеса ҫырас тесе ҫыр- 
нӑ тесшӗн мар эпир. Анчах та драматурги ӗҫӗнче 
опыт сахалли, пурӑнӑҫра мӗн характерлипе харак- 
терлӑ маррине ҫителӗклӗ таран курма пӗлейменни, 
пурӑнӑҫа тарӑннӑн тӗпчесе вӗренес тӗлӗшпе ҫителӗклӗ 
ӗҫлейменни, т. ыт. тӗрлӗ сӑлтавсене пула пьеси унӑн 
ӑнӑҫсӑр, сийенлӗ, юрӑхсӑр пулса тухнӑ. Малашнехи 
творчествӑллӑ ӗҫре пирӗн ҫамрӑк автӑра ҫакӑнта 
асӑннӑ пек ҫитменлӗхсенчен сыхланма, ҫак урока 
кирек хӑҫан та асра тытма сӗнескилет. Ку урок пӗр 
Вашкишӗн ҫеҫ мар, пур писатель-драматургсемшӗн 
те паха урок. Пӗрре тунӑ йӑнӑша тек тӑвас мар,— 
ҫапла ӗмӗтпе ӗҫлемелле пирӗн кашниннех.

В. Алагер.



ЮРАТУ ВАЛЬСӖ
Музыкӗ Г. Хирбюн 
Сӑвви А. Эсхелӗн
Атӑл тулать, хуме вылять 
Юрату евӗр йӑлтӑртатса.
Х у ш с а  ю р л а м а л л и :

Чун савӑнать, юрлас килег 
Ырӑ та кӑмӑллӑ,
Тусӑм, эс хытӑ савсан.

Чӗре сикет, ймйт ҫиҫет,—
Пурнӑҫ хӗвелӗ ҫутӑ, таса.

Х у ш с а  юр л а ма л л и . . .
Аслӑ ҫбршыв илемленет,
Халӑхшӑн ырлӑх килчӗ тулса.
Х у ш с а  ю р л а м а л л и . . .
Пирӗн кунҫул ӗмӗр пӗрле 
Юратупа вӑл тӑтӑр ҫунса.

Х у ш с а  ю р л а м а л л и . . .
Асӑвхаттарни: Пӗччен юрлака- 

нӗ хушса юрламаллине малтанхи 
хут пӗччен юрлать, иккӗмӗш ху- 
тӗнче хор хутшӑнать.

ПӖЛЕТӖР-И ЭСИР?
...Иккӗмӗш планета Венера тавра сывлӑш пуррине 

чи малтан Михайло Васильевич Ломоносов пӗлнӗ. 
Ҫакна Ломоносов Венера хӗвел тӗлне пулнӑ чухне 
сӑнаса илнӗ.

...Иван Иванович Ползунов Уаттран ҫирӗм ҫул 
маларах пӑспа ӗҫлекен машинӑн поршенне икӗ ен- 
чен те пӑспа ӗҫлеттермелле тунӑ. Унччен пӑса пор- 
шенӗн пӗр енне анчах ярса ӗҫлеттерекен пӑслӑ ма- 
шинӑсене ҫеҫ тума пӗлкӗ.

...Шыв айӗнчен каякан телеграф кабельне тӗнчере 
чи малтан Кронштадтпа Петербург хушшинче гунӑ. 
Ҫак ӗҫе пӗтӗмпех вырӑс инженерӗсемпе техниксем 
тунӑ.

...Электрнчество ҫуттипе усӑ курасӗҫе чи малтан 
вырӑк ученӑйӗсем Василий Владимирович Петров, 
Александр Николаевич Ладыгин, Павел Николаевич 
Яблочков пуҫарса янӑ.

...Чи малтанхи электродвигатӗле вырӑс ученӑйӗ 
Борис Семенович Якоби тунӑ.

...Виҫӗ фазӑллӑ электричествӑпа усӑ курас ӗҫе 
вырӑс ученӑйӗ Михаил Осипович Доливо—Добро- 
вольский питӗ нумай малалла янӑ. Урӑх ҫӗршыври 
электротехниксем вӑл ҫырса хӑЕарнӑ кӗнекесем тӑ- 
рӑх вӗреннӗ. ^

...Металлография текен наукӑна вырӑс ученӑйӗ 
Димитрий Константинович Чернов тунӑ.

Ф. К.

